
Parathënie 

 

Rëndësia e studimit të fesë buron nga roli i saj në organizimin, vlerat dhe 

konceptimin e botës prej shoqërisë. Feja në fakt është një nga ato faktorë që e shtrijnë 

ndikimin e tyre më thellë dhe më gjatë në jetën e shoqërisë njerëzore dhe në atë të 

individit. Në rastin e Shqipërisë studimi i historisë së fesë bëhet edhe më i 

rëndësishme për shkak të ndarjes së shqiptarëve në disa besime. Duke pasur parasysh 

se marrëdhëniet ndërmjet shtetit dhe fesë ndërthuren pazgjidhshmërisht, atëherë 

gjurmimi i politikës fetare të shtetit shqiptar përbën një çështje me mjaft rëndësi. Kjo 

ka qenë edhe arsyeja pse vendosa të zgjedh studimin e historisë së marrëdhënieve 

midis shtetit shqiptar dhe Kishës Ortodokse Autoqefale të Shqipërisë gjatë viteve 

1945–1967, një çështje që mendojmë se meriton një studim shumëplanësh.   

 

Qasja teorike dhe teza e punimit 

 

Në ligjërimin e regjimit politik që udhëhoqi Shqipërinë e viteve 1945–1990 

shpallej se ai synonte të ndërtonte një shoqëri komuniste. Harku kohor tranzitor që do 

të çonte drejt këtij pikësynimi të shumëkërkuar, pra epoka socialiste, ishte një 

periudhë e luftës së klasave për të vendosur homogjenitetin e nevojshëm shoqëror, për 

të krijuar themelin e një shoqërie pa klasa. Çdo politikë shoqërore apo ekonomike 

interpretohej e përfshirë brenda skemës së thjeshtë të luftës së klasave. Këtu madje 

nuk bënte përjashtim as koha e lirë, që shihej si e dëmshme nëse nuk përdorej siç 

duhej. Aksioni, në një sistem ku individi nuk përcaktohej si “ai që di”, por si “ai që 

bën”
1
 rezultonte të ishte vaksina më e mirë kundër virozave që mund të shkaktonte 

bollëku i kohës së lirë. 

Pikërisht këtu, te ky “pasion për unanimitet”, siç është thirrur shpesh herë, 

dhe përpjekja për të përdorur forcën e shtetit dhe instrumentet e tij për të vendosur 

unanimitetin, për të uniformizuar shoqërinë, qëndron thelbi i luftës për shpirtrat. Ky 

rezulton të jetë edhe thelbi i vetë regjimeve totalitare, përfshi edhe ato staliniste ku 

futet rasti shqiptar. Qëllimi i tyre ishte të pushtonin çdo qoshe të sferës publike në 

mënyrë që të depërtonin dhe të shkatërronin sferën private. Gjithë kjo përpjekje 

udhëhiqej nga nevoja dhe dëshira për të pushtuar bastionin e fundit: mendjen dhe 

                                                        
1
 Albert P. Nikolla, Njeriu i ri shqiptar. Ndërmjet moralit komunist dhe krizës së tranzicionit, (Tiranë: 

Onufri, 2012), 32. 

shpirtin e njeriut. Në këtë mënyrë kur flasim për regjimet totalitare nuk duhet të 

shohim ndërveprimin e tyre me shoqërinë, por mbi të gjitha ndërveprimin e tyre me 

individin.  

Nisur prej shpjegimit të mësipërm teza qendrore e këtij punimi, e thënë 

përmbledhtazi, është: marrëdhëniet ndërmjet shtetit dhe Kishës Ortodokse të 

Shqipërisë janë diktuar nga përpjekja e këtyre dy institucioneve për të patur ndikim 

mbi shpirtrat e njerëzve. E parë nga ky këndvështrim, marrëdhënia ndërmjet këtyre dy 

enteve nuk ndryshon në qëllime nga marrëdhënia ndërmjet shtetit sovjetik dhe Kishës 

Ortodokse të Rusisë, sikurse argumenton edhe William Husband, i cili e sheh 

politikën antifetare të shtetit sovjetik, të dalë nga Revolucioni i Tetorit, si luftë për 

mendjet dhe zemrat e njerëzve.
2
 Përdorimi i politikës zyrtare, që vihej në jetë me anë 

të forcës institucionale, ishin mjete dhe jo qëllime.  

Që lufta mbi shpirtrat e njerëzve të fitohej atëherë regjimi duhej të krijonte një 

marrëdhënie asimetrike me Kishën Ortodokse Autoqefale të Shqipërisë (këtej e tutje 

do të përdorim akronimin KOASh për këtë institucion fetar) dhe me bashkësitë e tjera 

fetare. Por aktorët që luanin nuk ishin të barabartë për nga fuqia dhe mbështetja: 

shteti ishte ekspansiv, zgjerues në pretendimet e tij, agresiv në arritjet e qëllimeve; ai 

monopolizoi arsimin dhe mjetet e informacionit sikurse krijoi edhe aparatin ligjor dhe 

institucional për të diktuar të gjitha aspektet e kësaj marrëdhënieje. KOASh–i, nga 

ana e vet, përpiqej t’u rezistonte këtyre politikave përmes bashkëpunimit, ajo kërkonte 

një modus vivendi që të ruante ndikimin që kishte brenda shoqërisë dhe të mbijetonte. 

Që të krijoheshin premisat për shtetin që të bindte shoqërinë të braktiste fenë, si dhe 

të depërtonte në sferën private, duhej që ai tani të përcaktonte pikërisht marrëdhënien 

institucionale të varësisë së kishës prej tij si dhe të zgjeronte sferën e vet të veprimit 

mbi shoqërinë. Kjo është arsyeja pse ky punim ka në fokus marrëdhënien ndërmjet dy 

enteve dhe fokusin që ato kishin mbi shoqërinë. 

Institucioneve të kultit, të cilat fati i paracaktoi të zhvillonin veprimtarinë e 

tyre brenda regjimeve staliniste, duhej të luftonin dhe të përpiqeshin para së gjithash 

të siguronin ekzistencën e tyre, bazën dogmatike, kontaktet me besimtarët dhe lirinë 

për të kryer ato funksione që i japin kuptim këtij kontakti.
3
 Pikërisht në këtë pikë të 

                                                        
2
 William B. Husband, Godless Communists: Atheism and Society in Soviet Russia, 1917–1932, 

(DeKalb: Illinois Univesity Press, 2000), 68. 
3
 Peter F. Sugar, “The Historical Role of Religious Institutions in Eastern Europe and Their Place in the 

Communist Party–State,” në bot. Sabrina Ramet, Religion and Nationalis in Soviet and East European 

Politics, (Durham: Duke Univeristy Press, 1989), 45. 

fundit u përqendrua goditja kryesore e regjimit stalinist shqiptar. Qëllimi i tij ishte të 

këpuste nyjën që mbante lidhur kishën ortodokse me besimtarët dhe ta bënte 

veprimtarinë e këtij institucioni të pakuptimtë. Kjo mund të bëhej duke u përpjekur të 

paralizonte aktivitetin e KOASh–it si dhe duke zhvilluar një politikë intensive për të 

larguar masat nga ajo. Pra, ishte një luftë për pushtetin mbi shpirtrat e njerëzve, që 

në vështrimin e komunistëve ishte luftë për pushtet mbi shoqërinë. 

Brenda një regjimi të tillë, si ai stalinist shqiptar, për bashkësitë fetare nuk 

kishte shumë alternativa. Praktikisht, në një lojë me dy lojtarë kisha ortodokse lozte 

me një letër të vetme dhe atë e kishte të zbuluar, ndërsa regjimi kishte disa letra dhe 

ato ishin krejt të panjohura për KOASh–in. Kthimi i kishës në një instrument të 

nevojshëm për shtetin, pra kthimi i saj në një agjensi shtetërore ishte e vetmja mënyrë 

për të ruajtur veten. Por pikërisht forca e institucionit në shoqëri ishte ajo që regjimi 

donte më pak. Në këtë mënyrë ishte e vështirë për krerët e KOASh–it të kuptonin se 

çfarë duhej të bënin, të përpiqeshin të ruanin me ngulm pozitat e tyre apo të pranonin 

në heshtje fatin. Kjo ishte dilema e tyre. Alternativa e dytë u pa si ajo e duhura dhe 

servilizmi ndaj regjimit u zgjodh si e vetmja taktikë që siguronte mbijetesën. E thënë 

ndryshe, shteti ishte në sulm, kisha ortodokse ishte në mbrojtje. 

Në literaturën historike marrëdhënia e institucioneve klerikale dhe regjimeve 

staliniste është përcaktuar në shumë raste nga skema dialektike antagoniste martirë 

vs. bashkëpuntorë. Nisur prej kësaj skeme, studiuesja amerikane Sabrina Ramet 

përcaktoi edhe dy format e marrëdhënieve të kishës ortodokse me pushtetin shekullar, 

që janë opozita dhe kooptimi. Në përputhje me këtë paradigmë të shpjegimit të 

marrëdhënieve shtet–kishë, pozita e Kishës Ortodokse Autoqefale të Shqipërisë gjatë 

viteve 1945–1967 në raport me shtetin, sipas skemës së Sabrina Ramet, futet në 

nënkategorinë kooptim i thjeshtë antinacionalist, që, sipas autores, është atëherë kur 

një kishë “zhvishet nga forca e saj nacionaliste dhe prej shtrëngimit të ngadalshëm 

izolohet nga jeta publike dhe depërtohet dhe kooptohet nga regjimi”.
4
 Por, sikurse 

thotë më të drejtë Gerhard Simon, realiteti në vendet e bllokut socialist ishte shumë 

                                                        
4
 Pedro Ramet, “Autocephaly and National Identity in Church–State Relations in Eastern Chrisitianity: 

An Introduction,” në Sabrina Ramet, Eastern Christianity and Politics in XX Century, (Durham: Duke 

University Press, 1988), 18–19. 

më kompleks se sa paraqitja e tij brenda dilemës martir–bashkëpunëtor dhe pozicioni 

i kishës gjendet diku ndërmjet këtyre skajeve
5
. 

 

Shtjellimi i strukturës 

 

Nisur nga problematikat e marrëdhënieve midis regjimit komunist shqiptar 

dhe KOASh–it, që ndjekin njëkohësisht edhe dinamikat e historisë së vet regjimit të 

Tiranës, këtë disertacion e kemi parë të arsyeshme ta ndajmë në pesë krerë. 

Kreu i parë, Bashkëjetesa e Vështirë: Regjimi Komunist Shqiptar dhe 

KOASh–i në vitet 1945–1947 është i ndarë në katër nënkrerë. Në nënkreun e parë 

Fillimi i ndërtimit të sistemit komunist shqiptar dhe çështja e fesë trajtohet procesi i 

quajtur në literaturën historike si “shkatërrimi i sistemit” dhe reflektimi i saj në 

fushën e marrëdhënieve të regjimit komunist me entet fetare. Gjatë këtyre viteve, 

PKSh–ja goditi dhe asgjësoi çdo pengesë ndaj pushtetit të saj. Institucionet e kultit, 

përfshi këtu edhe KOASh–in, nuk mbetën pa u prekur nga kjo politikë. Sidoqoftë, 

komunistët shqiptarë nuk kishin hartuar politika që synonin asgjësimin përfundimtar 

të komuniteteve fetare. Kjo i bënte ata të ishin të kujdesshëm, sidomos në këtë fazë, 

kur pushteti i tyre ishte ende i pa konsoliduar. Në nënkreun e dytë Përballë së 

panjohurës: Kisha Ortodokse dhe Enigma Komuniste, paraqitet gjendja tepër e 

vështirë financiare e KOASh–it si edhe paqartësia që mbisundonte në radhët e 

hierarkisë së lartë të kishës ortodokse për sa i takon qëllimeve të regjimit në raport 

me entet fetare në përgjithësi dhe kishën ortodokse në veçanti. Nënkreu i tretë i 

titulluar Minoriteti grek dhe kleri ortodoks i Shqipërisë ndërmjet Tiranës dhe 

Athinës flet për raportin tepër kompleks të mjaft klerikëve ortodoks dhe minoritetit 

grek me Tiranën dhe Athinën zyrtare. Analiza e lëndës burimore tregon qartë dyzimin 

e klerit si edhe të minoritetit grek në marrëdhëniet e vështira shqiptaro–greke të 

këtyre viteve.  Nënkreu i katërt Goditja e KOASh–it nga Regjimi Komunist flet me 

hollësi për goditjen e kishës ortodokse nga regjimi i Tiranës, i cili nuk u mbështet 

vetëm në burgosjen apo ekzekutimin e klerikëve të veçantë. Kjo goditje u shpreh edhe 

në rrafshin arsimor, përmes reformës arsimore, si edhe në atë ekonomik, përmes 

reformës agrare.  

                                                        
5
 Gerhard Simon, “The Catholic Church and the Communist State in the Soviet Union and Eastern 

Europe,” në bot. Bohdan R. Bociurkiw & John W. Strong, Religion and Atheism in the USSR and 

Eastern Europe, (London: MacMillan, 1975), 219. 

Dinamikat e marrëdhënieve midis KOASh–it dhe regjimit do të ndiqnin deri në 

njëfarë pike edhe vetë historinë e regjimit. Deri në vitin 1948, regjimi shqiptar ishte i 

izoluar nga pikëpamja ndërkombëtare përfshi këtu edhe Moskën, rruga drejt së cilës 

kalonte nëpërmjet Beogradit. Për sa kohë modeli ishte ky i fundit, krerët e Tiranës 

ndoqën shembullin jugosllav në procesin e konsolidimit të pushtetit, përfshi këtu edhe 

qëndrimin ndaj bashkësive fetare. Prishja me Jugosllavinë në vitin 1948 dhe lidhja e 

drejtpërdrejtë me Bashkimin Sovjetik përkoi në momentin kur gjithë vendet e Evropës 

Lindore hodhën poshtë fasadën e aleancave të ndryshme ndërmjet komunistëve dhe 

forcave jokomuniste duke u rreshtuar përkrah BS–së si aleat të saj. Në të gjitha këto 

vende, përfshi këtu edhe Shqipërinë, nis paralelisht procesi i ndërtimit të sistemit.  

Pikërisht me këto ndryshime në strategjinë e politikave fetare dhe reflektimin e 

tyre në raportet midis regjimit të Tiranës dhe KOASh–it do të flitet në kreun II të 

titulluar KOASh–i dhe Regjimi komunist shqiptar në një periudhë ndryshimesh 

(1948–1950). Ky kapitull është ndarë në katër nënkapituj. Në sythin e parë  Orientimi 

i ri i Kishës Ortodokse Autoqefale të Shqipërisë shtjellohet orientimi i KOASh – it 

drejt Patriarkanës së Moskës, e cila rivalizonte me Patriarkanën Ekumenike të 

Stambollit për epërsi në botën ortodokse. Në këtë kuadër regjimi i Tiranës, në 

përputhje me udhëzimet që vinin nga Moska, nis përgatitjet për të vendosur në krye të 

kishës ortodokse shqiptare klerikë të lidhur ngushtësisht me pushtetin, të cilët ishin të 

gatshëm që të ndiqnin kursin politik të regjimit komunist shqiptar. Në këtë mënyrë 

KOASh–i shndërrohet në një institucion në funksion të politikës së jashtme të kupolës 

së lartë komuniste shqiptare. Duke qenë se tanimë nis një fazë e re e historisë së 

komunizmit shqiptar, kjo do të reflektohej edhe në marrëdhënien e tij me bashkësitë 

fetare. Në nënkreun e dytë Fundi i Kryepeshkopit Kisi: një puç konstitucional në 

KOASh analizohet lëvizja e Kryepeshkopit Kisi dhe zëvendësimi i tij me Pashko 

Vodicën, një klerik ortodoks i lidhur ngushtë me pushtetin komunist. Në nënkreun e 

tretë Ligji mbi Komunitetet Fetare i vitit 1949 analizohet ligji “Mbi Komunitetet 

fetare” i vitit 1949 si dhe pesha e tij në formësimin e marrëdhënieve të reja që ai 

diktonte me entet fetare në përgjithësi dhe KOASh–in në veçanti. Këtu, në mënyrë që 

të kuptohet më mirë se çfarë përfaqëson ky ligj, jemi ndalur edhe në një varg 

krahasimesh me ligjin fetar të vitit 1929. Në nënkreun e katërt Kongresi III Ortodoks 

dhe Statuti i ri i Kishës Ortodokse janë analizuar vendimet e kryesore të këtij 

kongresi në përgjithësi dhe të Statutit të KOASh–it në veçanti. Ky dokument përcaktoi 

përfundimisht të drejtën e organeve të shtetit për të ndërhyrë në krejt jetën e kishës 

ortodokse, duke mos i lënë kësaj të fundit asnjë hapësirë autonomie në ushtrimin e 

veprimtarisë së saj. 

Kreu i tretë i këtij punimi, i titulluar Politikat Fetare të Regjimit Komunist 

dhe KOASh–i në vitet 1950–1960, është i ndarë në katër nënkapituj. Sythi i parë  

1950–1953: vitet e qetësisë relative flet për periudhën më të mirë të marrëdhënieve 

midis KOASh–it dhe regjimit komunist shqiptar. Gjatë kësaj kohe, klerikët e lartë të 

kishës ortodokse lëviznin shpesh jashtë Shqipërisë, në vendet e bllokut sovjetik, për të 

vizituar kishat ortodokse simotra. Po ashtu edhe financimet shtetërore ishin mjaft të 

mira, në krahasim me komunitetet e tjera fetare. Edhe pse pozita e kishës ortodokse 

ishte disi më e privilegjuar se sa ajo e enteve të tjera të kultit, gjithsesi KOASh–i 

vazhdoi të mos kishte të drejtën të arsimonte klerikët e vet dhe as të hapte shkolla 

teologjike, gjë që do të kishte pasoja afatgjata për vitalitetin e saj. Në nënkreun e dytë 

Konsolidimi i hierarkisë së lartë të KOASh–it analizohet ndërhyrja e pushtetit 

qendror për të eleminuar segmentet e klerikëve që nuk e mbështetnin kryesinë e re, të 

dalë nga një puç institucional anti–kanonik. Synimi i regjimit nuk ishte të kontrollonte 

vetëm hierarkinë e lartë të KOASh–it, por edhe klerin e ulët. Përmes eleminimit të 

fraksioneve që kundërshtonin Vodicën, organet e regjimit përpiqeshin të kontrollonin 

krejt institucionin, nga maja në bazë. Në nënkreun e tretë Pushteti komunist dhe 

KOASh–i në vitet 1953–1960 analizohet politika fetare e regjimit pas vdekjes së 

Stalinit. Në të vërtetë vdekja e diktatorit të madh sovjetik shënoi edhe fundin e 

funksionit të Patriarkanës së Moskës si një mjet i politikës së jashtme sovjetike. Krerët 

e rinj të Kremlinit ndryshuan qasje ndaj kësaj çështjeje. Këto ndryshime do të 

reflektoheshin edhe në pozitën e KOASh – it në raportet e tij me regjimin. Gradualisht 

ai e humbi pozitën e privilegjuar. Enver Hoxha nuk pranoi të hapte shkolla teologjike 

për klerikët ortodoksë dhe as t’i dërgonte ata për t’u arsimuar jashtë vendit. Ai 

urdhëroi uljen e subvencioneve si dhe shkurtimin e numrit të klerikëve. Në nënkreun e 

katërt Subvencionet, kuadri dhe faltoret në vitet 1953–1960 analizohen masat e 

tërthorta që merrte regjimi për të paralizuar dhe asfiksuar gradualisht KOASh–in, të 

cilat u përqendruan kryesisht në infrastrukturën e saj.  

Kapitulli IV KOASh–i dhe regjimi komunist në vitet 1960–1963, i ndarë në 

tre nënkapituj, trajton një pikë të rëndësishme thyerje në historinë e regjimit komunist 

shqiptar. Prishja me BS–në e çliroi regjimin shqiptar nga nevoja për të përdorur 

KOASh–in në funksion të politikave më të gjera të bllokut sovjetik. Lidhja me Kinën 

maoiste hap një kapitull të ri në marrëdhëniet e regjimit me bashkësitë fetare, përfshi 

këtu edhe Kishën Ortodokse të Shqipërisë. Në nënkapitullin e parë Shqipëria në vitet 

e para të periudhës post–sovjetike flitet për gjendjen në të cilën ndodhej regjimi pas 

prishjes me Moskën si dhe peshës gjithnjë e më të madhe që i dha ai, duke nisur nga 

kjo kohë, politikave që synonin ideologjizimin e skajshëm të kulturës. Këtu, veç të 

tjerash, janë marrë parasysh edhe ndikimet e Maocedunidesë. Nisur nga këto 

ndryshime të përgjithshme, në nënkreun e dytë Politika fetare të regjimit komunist të 

Tiranës në vitet e para të aleancës me Kinën është analizuar ndikimi i tyre në 

politikën fetare të regjimit, e cila bëhet gjithnjë e më agresive. Më pas, në sythin e 

tretë  KOASh–i dhe marrëdhëniet e tij me pushtetin komunist në vitet 1961–1963 do 

të shihet më nga afër reflektimi i ashpërsimit të qëndrimit të regjimit ndaj fesë në 

marrëdhëniet e tij me KOASh–in. Në të vërtetë klerikët ortodoksë, nisur prej presionit 

gjithnjë e më të madh nga ana e organeve të shtetit, nisën të shfaqnin pakënaqësinë e 

tyre gjithnjë e më shumë, çka i bëri ata edhe më të dyshimtë në sytë e regjimit. 

Kreu i pestë dhe i fundit  Rruga drejt eleminimit institucional të Kishës 

Ortodokse Autoqefale të Shqipërisë (1964–1967) analizon përgatitjen e goditjes 

përfundimtare të regjimit të Tiranës për të asgjësuar plotësisht kishën ortodokse dhe 

institucionet e tjera fetare. Ky kapitull është ndarë në tre sythe. I pari, i titulluar Viti 

1964: fillimi i fundit të institucioneve fetare analizon fillimin e përgatitjeve për 

likuidimin e plotë të jetës institucionale fetare në Shqipëri. Fjalimet antifetare të 

Enver Hoxhës dhe shkatërrimet që pasonin ato nisën të bëheshin gjithnjë e më të 

shpeshta. Në nënkreun e dytë  Regjimi komunist dhe kisha ortodokse në prag të 

Revolucioni Kulturor analizohen marrëdhëniet midis regjimit komunist dhe KOASh–

it në vitet 1966–1967. Pasi kishte përgatitur terrenin, Enver Hoxha me Kongresin V 

të PPSh–së ngre siparin e fillimit të Revolucionit Kulturor, që do të niste de facto në 

shkurt të vitit 1967. Pikërisht me këtë akt të fundit merret edhe sythi i tretë i punimit 

Viti 1967: Fundi!. KOASh–i ishte tashmë krejt i pafuqishëm për t’i rezistuar valës së 

shkatërrimeve dhe, si klerikët e thjeshtë ashtu dhe kryesia e saj, pranuan në heshtje 

fatin e tyre.    

 

Qëmtimi i burimeve  

 

Ky punim është mbështetur kryesisht mbi burimet arkivore të regjimit, 

përkatësisht në ato të fondit të PPSh–së, të Kryeministrisë, nën varësinë e të cilës 

ndodhej Këshilli për Institucionet Fetare, dhe atij të Kishës Ortodokse. Fonde të tjera 

janë ato të Ministrisë së Punëve të Brendshme dhe Ministrisë së Arsimit, përmes të 

cilave kuadri i këtyre marrëdhënieve na del më i plotë. 

 Përsa u takon burimeve të dyta, fillimisht do të flas për punimin e autorit grek, 

Apostolou Ath. Glavinas, Kisha Ortodokse Autoqefale e Shqipërisë (T  

                                                ) (Janinë: Ekdoseis IMIAX, 

1978). Studimi në fjalë, pavarësisht të rejave që sjell, mbështetet vetëm në burime 

greke. Mbi të gjitha autori rrallë herë u drejtohet arkivave dhe shtyllat mbajtëse të 

studimit të tij janë burimet e dyta, sidomos shtypi. Prej këtej punimi në fjalë vuan nga 

dobësi të ndjeshme. Aty ndjehet mungesa e burimeve shqiptare, shqyrtimi i të cilave 

është i domosdoshëm për studimin e çështjes në fjalë po të marrim parasysh se kisha 

ortodokse në këto vite, me përjashtim të viteve të para të regjimit, i preu plotësisht 

lidhjet me Patriarkanën Ekumenike dhe KOAG–un. Nga ana tjetër mbështetja në 

periodikun e grek të kohës, besueshmëria e të cilit është mjaft e dyshimtë e bëjnë këtë 

punim pre të klisheve propagandistike. Veç kësaj, si edhe tek shumica e punimeve mbi 

kishën nën komunizëm qasja e tij mbështetet në paradigmën shtypje dhe qëndresë. 

Arketipi i martirizimit të krishterëve, një rikthim në kohën e Dioklecianit apo Julian 

Apostatit ka qenë dhe vazhdon të mbetet një pikënisje e parapëlqyer e shumë 

studiuesve. Edhe pse në këtë qasje shumë elemente qëndrojnë, ato jo gjithmonë i 

përgjigjen realitetit, i cili është më shumë kompleks për t’u analizuar. Mangësitë e 

këtij punimi thellohen edhe më tej nga pikënisja prej nga ku autori fillon të shkruaj. 

Glavinas në fakt nuk e fsheh që është një nacionalist i zellshëm grek dhe si i tillë ai as 

që përpiqet të t’u shpëtojë koncepteve atavike të shkollës së vjetër greke. Duke i 

cilësuar ortodoksët shqiptarë si grekë ai kundërvënien komunist – besimtar e fut në 

raportin binar dhe përjashtues shqiptarë = komunist = shtypës vs. grekë = ortodoksë 

= të shtypur. Kjo është edhe arsyeja se nga studimi në fjalë pak, për të mos thënë 

aspak mbetet për t’u cituar. Nga ana tjetër zhvillimi i një replike të vazhdueshme me 

përfundimet e Glavinas do ta dëmtonte studimin dhe do ta shmangte atë nga qëllimi 

kryesor i tij. 

Këtu nuk lëmë dot pa përmendur edhe dy librat e Andra Llukanit Kisha 

Ortodokse Auteqfale e Shqipërisë (Nga vitet apostolike deri në ditët tona) ( Tiranë: 

Trifon Xhagjika, 2009) dhe Kisha në Diktaturë (Tiranë: Trifon Gjika, 2012). Edhe 

pse punimet e Llukanit kanë rëndësi për nga informacioni që paraqesin, ato nuk janë 

monografi shkencore. Ato ngjajnë më shumë me një kolazh dokumentash se sa me 

studime të mirëfillta dhe mbi të gjitha nuk arrijnë dot të gjurmojnë aspak atë që ka 

ndodhur me KOASh–in gjatë viteve të socializmit real.  

Marrëdhëniet ndërmjet bashkësive fetare dhe shtetit shqiptar kanë qenë në 

fokus edhe të studiuesve italianë. Afërsia ndërmjet dy vendeve dhe interesi që 

historikisht ky vend ka patur ndaj Shqipërisë, në mënyrë të pashmangshme do të çonte 

në një interesim të botës akademike të këtij vendi për historinë e Shqipërisë, përfshi 

këtu edhe historinë fetare. Ndër punimet për fenë, një studim mjaft i mirë është Kombi 

dhe feja në Shqipëri (Nazione e religione in Albania) (Lecce: Besa, 2000) i della 

Rocca–s. Por duhet theksuar se punimi i tij mbi fenë në Shqipëri është mbështetur në 

burime italiane, që janë shpesh të njëanshme dhe të paplota. Në ribotimin e punimit 

që della Rocca i bëri librit të vet në vitin 2000, ai shtoi edhe një kre mbi fenë në 

Shqipëri gjatë periudhës komuniste, e cila i mungonte në botimin e parë, porse 

fatkeqësisht ndjehet menjëherë mungesa e shfrytëzimit të burimeve arkivore.  

Një punim që paraqet mjaft interes për historikun e marrëdhënieve ndërmjet 

shtetit dhe bashkësive fetare në Shqipëri është edhe Pluralizmi fetar dhe bashkësitë 

fetare në Shqipëri (Pluralismo confessionale e comunità religiose in Albania) 

(Bologna: Bononia University Press, 2012), i botuar së fundi nga studiuesi tjetër 

italian i të drejtës kanonike, Giovanni Cimbalo. Ky punim me karakter juridik studion 

marrëdhëniet ndërmjet shtetit dhe enteve fetare, duke u mbështetur në legjislacionin 

shqiptar.  Duke u përqendruar tek legjislacioni, si i vetmi burim i studimit të 

marrëdhënieve shtet–fe, Cimbalo nuk merr parasysh instrumentet ekstraligjore që 

funksionojnë në shtete me karakter autoritarist, sikurse ka qenë shteti shqiptar që nga 

viti 1925 deri në vitin 1990. Megjithatë ai na jep një panoramë të shkëlqyer dhe bën 

një analizë mjeshtërore të mekanizmave ligjorë në raportet e shtetit me institucioneve 

e kultit në Shqipëri. Një tjetër studiues italian që cek situatën e kishave të krishtera në 

Shqipëri gjatë komunizmit, është edhe Andrea Riccardi me librin e tij Shekulli i 

martirizimit (Il secolo del martirio) (Milano: Mondadori, 2009), ku pak faqe i 

kushtohen edhe vuajtjeve të klerikëve shqiptarë gjatë periudhës komuniste.  

Studime mbi fenë janë botuar edhe nga studiues të tjerë perëndimorë, ndër të 

cilët dy kanë qenë me prejardhje shqiptare. Peter Prifti, i cili ka botuar një artikull 

për fenë në Shqipërinë komuniste, trajton në mënyrë shumë interesante marrëdhëniet 

e regjimit komunist të Tiranës  me kishën ortodokse. Tjetër punim është ai i botuar 

nga Nikolla Pano në një përmbledhje tjetër mbi kishat ortodokse gjatë Luftës së 

Ftohtë. Këto dy punime, pavarësisht se janë përgatitur kryesisht për lexues të huaj 

dhe nuk kanë shfrytëzuar burime të para, kanë qasje që paraqesin mjaft interes për të 

kuptuar më mirë dinamikat komplekse të raporteve midis regjimit komunist shqiptar 

dhe KOASh–it.  

Një autore perëndimore, mjaft e njohur në botën akademike për studimet e saj 

mbi Ballkanin dhe fenë në Evropën Lindore gjatë shek. XX, është edhe studiuesja 

Sabrina Ramet. Në dy prej librave të saj, përkatësisht Krishtërimi Lindor dhe 

Politika në Shekullin XX (Eastern Christianity and Politics in the Twentieth 

Century) (Bloomington: Indiana University Press, 1998) dhe Nihil Obstat. Feja, 

Politika dhe Ndryshimet shoqërore në Europën Qëndrore dhe Lindore dhe në Rusi 

(Nihil Obstat. Religion, Politics and Social Change in East–Central Europe and 

Russia) (Durham: Duke University Press, 1998) ka shkruar nga një kapitull për fenë 

në Shqipëri. Përkatësisht në librin e parë ajo i ka kushtuar një kre Kishës Ortodokse 

Autoqefale të Shqipërisë dhe në librin e dytë një kre pozitës së fesë në Shqipëri gjatë 

kohës komuniste. Në  qasjen e saj Ramet mbështetet në paradigmën e nacionalizmit. 

Duke parë në trashëgiminë historike fetare të shqiptarëve një pengesë për unitetin 

kombëtar, ajo i shikon zhvillimet brenda vetë bashkësive fetare në Shqipëri si edhe 

marrëdhëniet e tyre me shtetin, të udhëhequra nga politikat nacionaliste. Edhe në 

politikat e regjimit stalinist shqiptar, Ramet, nuk shikon gjë tjetër veçse një zgjatim të 

aplikuar në formë ekstreme të nacionalizmit.  

Ky përfundim, në fakt, mbështetet në tezën e hedhur nga Jon Halliday në librin 

e tij Shqiptari dinak (Zyrih: Shpati, 1993), por edhe nga autorë të tjerë përpara tij, si 

Bernhardt Tönnes, Peter Prifit apo William Grifith, se Enver Hoxha ishte nacionalist, 

tezë kjo e inkuadruar brenda paradigmës së nacionalizmit të udhëheqësve 

autoritaristë të vendeve të Botës së Tretë post–koloniale. Me këtë rast nuk mund të 

lihet pa u përmendur edhe studiuesi gjerman Bernhardt Tönnes, i cili ka botuar dy 

artikuj lidhur me politikat fetare të regjimit komunist të Tiranës si edhe për statusin e 

komuniteteve fetare në Shqipëri, përfshi këtu edhe KOASh–in. Në këta artikuj, 

përkatësisht “Përndjekja fetare në Shqipë  ” (“R   g     P    c                ”) 

(Religion in Communist Lands. 3(1972)) dhe “S q  ëria: një shtet ateis ” (“       : 

an Atheist S    ” Religion in Communist Lands. 3/1(1982)), Tönnes nuk e gjen 

burimin e politikës fetare të Enver Hoxhës tek ideologjia marksiste–leniniste, por te 

nacionalizmi shqiptar, që sipas tij ishte edhe burimi i vet totalitarizmit shqiptar. Kjo 

qasje nuk merr parasysh shekullarizimin, modernizimin si prirje kryesore të 

zhvillimeve historike në Shqipëri pas krijimit të shtetit shqiptar. Përpos kësaj, edhe 

roli i  ideologjisë marksiste–leniniste nuk mund të shumëzohet me zero. 

Jo me natyrë polemizuese, por më tepër me qëllim përshkrues, ka qenë edhe 

artikulli i studjuesit amerikan Stephen R. Browers “K         S       ë Shqipë  ” 

(“C   c      S               ” Religion in Communist Lands. 6/3(1978)), i cili ja 

vlen të përmendet për shkak të sintezës interesante që paraqet. Punime të tjera nga 

autorë perëndimor janë edhe ato të John Anthony McGuckin në librin e tij Kisha 

Ortodokse. Një hyrje në historinë, doktrinën dhe kulturën shpirtërore të saj (The 

Orthodox Church. An Introduction to its History, Doctrine and Spiritual Culture) 

(Oxford: Blackwell Publishing, 2008), ku ai i kushton disa faqe edhe Kishës 

Ortodokse Autoqefale të Shqipërisë; studimi i Paul Mojes, i cili i ka kushtuar një syth 

problemit të fesë në Shqipëri gjatë komunizmit në librin e tij Liria fetare në Europën 

Lindore dhe BRSSS (Religious Liberty in Eastern Europe and the USSR) (New 

York: Boulder, 1992); studimi i Janice Broun, e cila po njëlloj i ka shkruar një 

kapitull mbi fenë në Shqipëri në vitet e epokës staliniste në librin Ndërgjegje dhe 

robëri (Coscience and Captivity) (Boston: University Press of America, 1988) si dhe 

studimi nga Trevor Beeson, i cili në veprën e tij Mençuri dhe guxim (Discretion and 

Valour) (Glasgow: Fontana Books, 1974), ku hedh një vështrim të përgjithshëm mbi 

krishtërimin në botën komuniste, ka folur edhe për kishat e krishtera në Shqipëri.  

Pas rrëzimit të komunizmit , studjues shqiptarë nisën përpjekjet për të studiuar 

më thellësisht problemin e fesë dhe historikut të institucioneve të kultit në Shqipëri. 

Në radhë të parë duhet të përmend një konferencë të zhvilluar në vitin 1992 në 

Tiranë, me rastin e shtatëdhjetë vjetorit të shpalljes së autoqefalisë. Përmbledhja e të 

gjithë kumtesave të mbajtura u botua me titullin 70 vjet të Kishës Ortodokse 

Autoqefale Shqiptare (Tiranë: Akademia e Shkencave të Republikës së Shqipërisë, 

1993). Edhe pse pesha kryesore e studimeve rëndonte mbi rrugëtimin e drejt 

autoqefalisë, që zgjatet nga viti 1922 deri në vitin 1937, dhe periudha komuniste u 

prek thjesht shkarazi, historianët dhe studiuesit shqiptarë dhanë konkluzione të 

rëndësishme edhe mbi periudhën komuniste, të cilat përbëjnë një kontribut shumë të 

madh për studimin e historisë së KOASh–it.   

Në vitin 2000, me rastin e dymijëvjeçarit të Krishtërimit, në qytetin e Shkodrës 

u mbajt një simpozium, ku ndër të tjera u fol edhe për historinë e KOASh–it. Në 

diskutimet, ku u përfshinë studiues shqiptarë dhe të huaj, pati konkluzione me një 

vlerë të padiskutueshme, të cilat janë për ne të shfrytëzueshme në përmbledhjen e 

botuar me titullin Simpoziumi ndërkombëtar për Krishtërimin në Shqipëri (Shkodër: 

Ipeshkvnia e Shkodrës, 2000). 

 Në vitin 2004 në Shqipëri u mbajt një simpozium tjetër shkencor mbi fenë në 

mijëvjeçarin e tretë, kumtesat e të cilit u botuan në kompendiumin Fetë dhe 

Qytetërimet në mijëvjeçarin e ri – rasti i Shqipërisë (Tiranë: Qendra Shqiptare për të 

Drejtat e Njeriut, 2004), ku ndër të tjera u fol dhe u diskutua edhe për çështje që kanë 

të bëjnë me historinë e KOASh–it. Nuk mund të lëmë pa përmendur këtu edhe 

konferencën ndërkombëtare shkencore të organizuar në vitin 2010 nga Departamenti 

i Historisë, të Universitetit të Tiranës, me temën Shteti dhe feja në Shqipëri. 

Konkluzionet e dala nga diskutimet dhe kumtesat e shumta të mbajtura me këtë rast 

(Studime Albanologjike, 1(2011)), janë një kontribut me vlerë dhe një tregues i hapjes 

së historianëve shqiptarë ndaj teorive dhe metodave të reja të historiografisë 

perëndimore. 

Botimet historike për komunizmin shqiptar janë gjithashtu me mjaft rëndësi, 

në mënyrë që të rroket më mirë natyra e sistemit politike, ekonomik dhe shoqëror, të 

instaluar në Shqipëri në vitet 1945–1990. Burimet kryesore të shfrytëzuara për këtë 

qëllim, ku përpos të tjerash flitet edhe për politikat fetare të regjimit komunist, janë 

librat e Prof. Valentina Dukës, Histori e Shqipërisë 1912–2000 (Tiranë: Kristalina–

KH, 2007) si edhe vëllimi IV i botimit të Akademisë së Shkencave të Shqipërisë 

Historia e Poullit Shqiptar (Tiranë: Toena, 2009). Burim tjetër i përdorura në këtë 

drejtim janë edhe libri i Edwin Jacques Shqiptarët. Historia e popullit shqiptar nga 

lshtësia deri në ditët tona (Tiranë: Kartë & Pendë, 1996). Edhe pse jo me formim 

akademik, Jacques i ofron lexuesit një mori faktesh, sidomos ato të siguruara në 

Perëndim, të cilat japin një ndihmë shumë të madhe për të plotësuar mozaikun e 

larmishëm të marrëdhënieve midis regjimit komunist të Tiranës dhe institucioneve 

fetare. Një tjetër  libër mjaft i rëndësishëm është ai i historianes ruse Nina Smirnovës 

Historia e Shqipërisë përgjatë shekullit XX (Tiranë: Ideart, 2004), e cila ka përdorur 

gjerësisht dokumente sovjetikë, shpesh të panjohur për studiuesit shqiptarë. Tjetër 

libër me rëndësi është edhe ai i Kastriot Dervishit, Historia e shtetit shqiptar 1912–

2005 (Tiranë: 55, 2006), një botim ky mjaft i pasur me të dhëna të dorës së parë të 

grumbulluara në arkivat shqiptarë.   

Edhe pse jashtë botës akademike një kontribut, që sipas mendimit tim ka 

vlerën më të madhe, është ai i Kristofor Bedulit, i cili ka bërë disa botime me mjaft 

vlerë, kushtuar disa prej personaliteteve kryesore të KOASh–it gjatë viteve të 

komunizmit. Këto punime na bëjnë të kuptojmë më mirë dinamikat në shkallë më të 

vogël, përjetimet në kohë të ngjarjeve të ndryshme, duke na mundësuar të ndriçojmë 

më mirë dukuri dhe zhvillime, të cilave ju nënshtrua kisha. Në vargun e këtyre 

botimeve bëjnë pjesë ai kushtuar teologut Dhimitër Beduli, një përmbledhje kjo e 

dorëshkrimeve të tij që mban si titull Dhimitër Beduli – përmes shkrimeve (Tiranë: 

KOASh, 1999). Në radhën e botimeve të Kristofor Bedulit janë edhe Saqellar Atë 

Petro Doçi (Tiranë: Neraida, 2006), që i dedikohet njëri nga klerikëve më të njohur të 

Tiranës, si dhe botimin e kujtimeve të një kleriku tjetër ortodoks që shërbeu në 

Tiranën e atyre viteve, Marko Papajanit, botim ky i titulluar At Marko Papajani dhe 

shënimet e tij (Tiranë: Neraida, 2004). Por kontributin më të madh Kristofol Beduli e 

ka dhënë me librin kushtuar peshkop Irene Banushit të titulluar Episkop Irene 

Banushi (Tiranë: KOASh, 2000), që flet për një personalitetet kryesore të Kishës 

Ortdokse Autoqefale të Shqipërisë dhe një nga klerikët më të përndjekur ortodoksë 

gjatë kësaj kohe. Përpos këtyre jetëshkrimeve, Kristofor Beduli ka botuar edhe 

Shkollat Teologjike–Hieratike të Kishës Ortdokse Autoqefale të Shqipërisë (Tiranë: 

KOASh, 2000), i cili ndihmon jo pak për të kuptuar dinamikat që zunë vend brenda 

KOASh–it në përfundim të Luftës II Botërore.   

Brenda zhanrit të biografive duhen përmendur edhe Visarion Xhuvani 

apostull i atdhetarizmit dhe ortodoksisë shqiptare (Tiranë: 2003) me autor Nos 

Xhuvanin, Atë Dhimitër Kokoneshi figurë e shquar e kombit, nga Andrea Llukani 

(Tiranë: Trifon Xhagjika, 2010) si dhe Mëmdhetari, luftëtar për paqe e progress, 

kleriku i shquar Paisi Vodica 1882–1966 (Tiranë: Gervis, 2004) të Vasil Thanasit. 

Vlera dhe informacioni që japin këto punime është e madhe. Nuk mund të lihet pa u 

përmendur edhe të dhënat shumë interesante dhe ndihma e paçmuar që jep studimi i 

Kastriot Dervishit Sigurimi i Shtetit 1944–1991 (Tiranë: 55, 2012), ku ndër të tjera 

flitet edhe për problemin mjaft të koklavitur të survejimit dhe bashkëpunimit të klerit 

me Sigurimin. Autori ka përshkruar këtë lloj marrëdhënie që u zhvillua edhe në gjirin 

e KOASh–it.  

Këtë parathënie e mbyll me falënderimet. Në të vërtetë u jam borxhli një 

numri shumë të madh njerëzish, por së pari dua të falënderoj udhëheqësen time të 

doktoraturës, Prof. Dr. Valentina Dukën dhe bashkëshortin e saj, Prof. Dr. Ferit 

Dukën. Prej tyre kam marrë një mbështetje jo vetëm profesionale, por edhe 

prindërore. Dua të falënderoj gjithashtu Përgjegjësen e Departamentit të Historisë të 

Universitetit të Tiranës, Prof. As. Dr. Ilira Çaushin.  Falënderime dhe mirënjohje u 



XIV 
 

kalojnë edhe kolegëve të mi të Departamentit të Historisë të Universitetit të Tiranës. 

Fjalët mungojnë për të shprehur falënderimet për prindërit dhe motrat e mija. 

Dashuria dhe mbështetja morale e materiale e tyre kanë qenë të pazëvendësueshme. 

Hyrje 

 

 

 
Në Ballkan, tallazet e historisë kanë lënë vraga në fytyrën, trupin dhe shpirtin e tij që 

vështirë se mund të shlyhen. Kjo bëhet veçanërisht e vërtetë, për ortodoksinë. Kur komunizmi ra, 

krishtërimi në Shqipëri ishte i tillë: i goditur, i rrudhosur por i cili qëndronte, edhe pse me 

vështirësi, ende në këmbë. Krishtërimi në trevat shqiptare është apostolik. Përgjatë shekujve të 

Mesjetës hapësira e sotme e Shqipërisë u nda ndërmjet dy degëve të krishtërimit, atij të ritit 

perëndimor dhe atij të ritit lindor. E ndërsa përkatësisht katolicizmi u shtri në pjesën veriore dhe 

sidomos atë veriperëndimore, pjesa më e madhe e hapësirës qëndrore dhe verilindore ishin të 

bashkuara me kishën ortodokse. Ndërkaq në Shqipërinë e jugut ortodoksia nuk u sfidua 

asnjëherë.
1
  

Që kur osmanët vërshuan në Ballkan, një epokë e re nisi për të. Kisha krenare e Jezu 

Krishtit dhe e Perandorisë Romake të Lindjes, që kishte qenë sunduese e padiskutueshme e jetës 

intelektuale dhe shpirtërore, e pa veten tanimë, në krejt Ballkanin, në një pozitë tjetër, të 

nënshtruar. Gjysmëhëna me shpatën e saj osmane rrëzoi kryqin nga Shën Sofia dhe nguli 

flamurin e sinorit të vet në veri të Ballkanit për të qëndruar aty së paku katër shekuj. Tashmë të 

krishterët ishin të nështruarit dhe zotërinjtë ishin myslimanët. Shtetas të dorës së dytë, jetesa e 

tyre në tokat e veta sigurohej vetëm nga xhizja, nga taksa për kokë që paguanin kaur–ët për të 

patur të drejtën e mbrojtjes në një shtet teokratik islamik. Sidoqoftë jemi në Mesjetë dhe 

myslimanët ishin në atë kohë me të pafetë shumë më të butë se pala kundërshtare kristiane. 

Megjithatë tashmë institucioni shpirtëror i shtetasve të kategorisë B duhej të gjente një rrugë 

shpëtimi dhe të konformohej me kushtet e reja në të cilat e gjeti veten. 

Fillimisht nën rrebeshin e goditjes osmane ishin katolikët. Të udhëhequr nga Papa, që 

lëshonte kushtrimin e tij nga Roma për luftë kundër osmanëve, luftë kjo ku feja zinte një rëndësi 

jo të vogël, katolicizmi ishte vatra kryesore e qëndresës.
2
 Ndërkaq ortodoksët, të joshur nga 

Mehmeti II, u integruan brenda sistemit osman të mileteve. Mundësia e një lufte pankristiane, e 

vulosur me bashkimin e vitit 1439 në Koncilin e Firences, doli të ishte një ëndërr efemere, një 

                                                      
1
 Për më tepër shih Milan Shuflaj, Situata e Kishës në Shqipërinë paraturke, (Shkodër: Botime Françeskane, 2013); 

Dhimitër Beduli, “Kisha Orthodhokse Autoqefale e Shqipërisë deri në vitin 1944”, në Dhimitër Beduli, Kishë dhe 

Kulturë, (Tiranë: IDK, 2006), 37–59. 
2
 Ferit Duka, “Feja dhe shoqëria në hapsirën shqiptare. Periudha osmane,” në Ferit Duka, Shekujt osmanë në 

hapsirën shqiptare, (Tiranë: UET Press, 2009), 59. 

shpresë e mbajtur në këmbë nga themele prej rëre, që u shkrinë sapo dallgët e para osmane 

goditën ato. Sulltani që pushtoi Romën e Dytë vendosi në krye të Patriarkanës Ekumenike, 

Genad Skolarin, armikun më të betuar të vendimeve të marra në Firence.
3
 Tashmë kisha 

ortodokse në kuadrin shtetëror osman u shndërrua në një institucion sa fetar aq dhe civil
4
 duke 

fituar kompetenca të panjohura më parë.
5
 Patriarku u bë pjesë e Divanit dhe mbulonte pozitën e 

një ministri. Fuqizimi i kishës ishte çmimi i paguar prej saj për të jetuar të pacënuar brenda një 

shteti mysliman. Sistemi i miletit shënon largimin për një kohë të gjatë nga tradita romake e 

ndarjes së funksioneve të pushteteve dhe bashkëekzistencës së legjislacioneve paralele, atij laik 

dhe atij kanonik. Kisha do të merrej tashmë, ndryshe nga më parë, edhe me çështjet tokësore, 

këto të fundit do t‟i nënshtroheshin tashmë të drejtës kanonike. Vërtet që në kuadrin e miletit 

ortodokëst gëzonin një autonomi të gjerë në administrimin e punëve të tyre por nga ana tjetër 

zgjedhja e patrikut duhej të miratohej nga sulltani. Në fakt i pari u bë nëpunës i të dytit. 

 Përsa i takon miletit në koncepsionin osman të shoqërisë, ai përbënte kombin. Nuk ishte 

etnia dhe as gjuha, por përkatësia fetare ajo që përcaktonte kombin në Perandorinë Osmane. 

Forcimi ekonomik i elementit ortodoks të perandorisë, veçanërisht atij grek apo të greqizuar të 

lagjes së Fanarit në kryeqytetin perandorak, do t‟i hapte rrugën rritjes së ndikimit politik të këtij 

grupi në jetën politike të shteti osman.
6
 Ndër të tjera, edhe posti i patrikut nisi të zihej nga 

aradhët e familjeve të shquara të fanariotëve.
7
 Vizioni i këtij grupi, që donte të rikrijonte brenda 

suazave osmane botën e humbur bizantine, do të imponohej mbi Patriarkanën. Paralelisht kjo e 

fundit me kalimin e kohës në një proçes gradual, do të vendoste hegjemoninë e saj në krejt 

perandorinë duke nënshtruar qendrat e vjetra fetare, të cilat shpesh kishin luajtur edhe 

strumbullarin kulturor të popujve të ndryshëm, sikurse ishte Peja, Ohri, Antiokia, Aleksandria 

etj. Identifikimi i kulturës bizantine me gjuhën greke, e cila shikohej prej fanariotëve si hyjnore,
8
 

dhe hapja e një rrjeti të dendur shkollash për të ngritur kulturën e gjedhës ortodokse, do t‟i 

shërbente qëllimit të vendosjes së homogjenitetit kulturor të ortodoksëve të shtetit osman. Feja, 

                                                      
3
 Timothy Ware, The Orthodox Church, (London: Penguin Books, 1997), 88. 

4
 Po aty, 89. 

5
 Nikola Vate, “Ngjitja e osmanëve (1451–1512),” në bot. Rober Mantran, Historia e Perandorisë Omane, (Tiranë: 

Dituria, 2004), 93. 
6
 Zhil Veinstein, “Provincat ballkanike (1606–1774),” Po aty, 316–318. 

7
 Akdes Nimat Kurat & John Selwin Bromley, “The retreat of the Turks, 1683–1730,” në The New Cambridge 

Modern History. The Rise of Great Britain and Russia, 1688–1715/25, vëll. VI, (Cambridge: Cambridge University 

Press, 1971), 635. 
8
 Roberto Morozzo della Rocca, “Le chiese ortodosse,” në Giovanni Filorami & Daniele Menozzi, Storia del 

Cristianesimo. L’eta contemporanea, (Bari–Roma: Laterzza, 2009), 273. 

gjuha dhe kultura e përbashkët do të lejonin kapërcimin e shumë dallimeve të vjetra dhe të reja; 

ato do të lejonin farkëtimin e një rum mileti në kuptimin e plotë të fjalës. Por ja që në fund të 

shek. XVIII gjërat ndryshojnë. Revolucioni i Madh Francez dhe ai industrial do t‟i ndryshonin 

fytyrën Perëndimit dhe pas tij hapsirave periferike që ndodheshin pranë tij. Romantizmi gjerman 

do të vinte në veprim mekanizma, të cilët me një shpejtësi të rrufeshme do të përhapeshin edhe 

në pjesën turke të kontinentit. Modernizmi trokiti në dyert e Ballkanit, shëmbi derën e rëndë të 

Perandorisë dhe hyri aty vrullshëm. Kisha Ortdokse, aktore e vjetër e skenës bizantine dhe 

osmane do të ishte ndër të parat forca që do të prekej nga e reja. Krijimi i situatave të reja do ta 

vinte atë përballë një sfide të jashtëzakonëshme: ruajtja e funksionit aktual apo veshja e një petku 

të ri për të fituar një funksion tjetër nga ai i mëprshmi. Sido që të jetë, ripolitizimi i kishës do të 

ishte elementi dallues i kësaj faze të re të historisë së ortodoksisë në Ballkan.   

Kur nacionalizmi doli në skenë duke përplasur zhurmshëm dhe me potere këmbët, kur 

auditori tashmë i kishte kthyer sytë e tij nga ky personazh i ri plot pretendime, kur ligjërimi i tij 

plot pathos, i mbushur me koncepte të reja, që diti t‟i shfrytëzojë për veshët e një audiencë të 

mësuar me koncepte të tjera tradicionale
9
, do të rrëmbente dalëngadalë zemrat e turmës, 

krishtërimi do të futej në një fazë të re. Ortodoksët do të përfshiheshin në tymin e betejave 

nacionaliste duke bërë identifikime mes kishës dhe kombit. Mesazhi dhe misioni universal u 

shtynë mënjanë dhe kisha u përfshi në debatin dhe betejat për zgjimet e shumta kombëtare të 

popujve të Ballkanit. Pjesë e establishment–it politik osman, Patriarkana Ekumenike i kishte 

shërbyer Portës së Lartë. Pasardhëse e kulturës bizantine dhe në gjuhë greke në kohën kur 

nacionalizmi pretendimet e tij i mbështeste mbi gjuhën, do ta shndërronin këtë institucion, në 

sytë e të parit, në një agjent asimilimi. Qendra stambollite e ortodoksisë, e dyta pas Romës në 

hierarkinë e kishave të krishtera, do të shikohej nga nacionalistët ballkanas si një rrezik i 

dyfishtë, si bashkëpuntore e pushtuesit mysliman dhe si minuese e identitetit kombëtar, ajo ishte 

pjesë e përbërëse e binomit që duhej luftuar, e asaj që ndryshe quhej zgjedha turko–greke. Hallka 

lidhëse mes tyre ishte pikërisht Patriarkana. Prej lëvizjeve nacionaliste ballkanase ajo u cilësua si 

armike e përbetuar. Autoqefalia u pa prej lëvizjeve nacionaliste të Ballkanit si mjet për 

zhvillimin e nacionalizmit.
10

 Ajo u cilësua një kusht  sine qua non për pavarësinë kombëtare. 

                                                      
9
 Grekët dhe serbët, korifejtë e luftrave kombëtare në Ballkan, kur u çuan në luftë kundër Perandorisë Osmane nuk e 

bënë këtë gjë si serb apo grek në kuptimin e sotëm që përmbajnë këto etnonime, por mbi të gjitha sit ë krishterë.  
10

 Pol Dymont, “Periudha e Tanzimatit (1839–1878),” në Mantran, Historia, 464.  

Ndërkaq vetë Patriarkana padiste lëvizjet filetiste
11

 si shkatërrimtare të bashkësisë kristiane 

ortodokse dhe ngurronte të njihte pavarësinë fetare kishave të shumta që kërkonin atë në Ballkan. 

Këto ngurrime dhe rrufe që vinin nga Kostandinopoja shikohen nga nacionalistët ballkanas 

nëpërmjet lenteve të tyre, ato ishin, për ta, vërtetime të mëtejshme të synimeve asiliuese të sajë. 

Ky lëmsh në rritje do të zgjidhej vetëm atëherë kur autoqefalia do t‟i jepej thuajse të gjitha 

kishave ortodokse të ish Turqisë evropiane.
12

             

Ndërkaq peisazhi fetar në hapësirën shqiptare kishte ndryshuar rrënjësisht. Në fund të 

shek. XVIII, atëherë kur agimi i një epoke të re historike po qasej, shumica e shqipfolësve ishin 

kthyer në myslimanë.
13

 Rrjeti i shkollave ortodokse ndërsa i kishte ndihmuar shqipfolësit 

ortodoksë të ruanin besimin, kishte krijuar, nga ana tjetër, rrezikun e asimilimit të tyre gjuhësor. 

Lidhja me kulturën greke në epokën e nacionalizmave shënonte edhe krijimin e një ndërgjegje 

kombëtare joshqiptare. E thënë ndryshe, qasja e nacionalizmit shqiptar ndaj kishës ortodokse nuk 

ndryshonte shumë nga ai i vendeve të tjera të Ballkanit. Ajo ç‟ka përbënte një rrezik të madh 

ishte pikërisht fakti se shqipfolësit ortodoksë ishin pakicë dhe ndërkaq nacionalizmi shqiptar, 

thellësisht afetar, kërkonte krijimin e një shteti të mbështetur mbi baza gjuhësore dhe etnike dhe 

jo fetare. Ndërkaq në vendet e tjera të Ballkanit krijimi i kombit, sado dhe sido që të përpiqeshin 

nacionalistët ballkanas, nuk arrit të shkëputej nga vizioni i miletit në ndërtimin e kombit.  

Në Ballkan një komb donte të thoshte një fe dhe një kishë. Rasti shqiptar ndryshonte; 

sipas kategorizimi disi trashanik por sidoqoftë të vlefshëm të Sulowskit, i cili dallonte 

nacionalizmin e Evropës perëndimore si kulturor, atë të Evropës Qëndrore si gjuhësor dhe atë të 

Evropës Juglindore si fetar,
14

 nacionalizmi shqiptar është një odd one out për rajonin, pasi ai hyn 

për nga tipologjia në rrethin e Evropës Qëndrore. Vështirësitë e mëdha për përhapjen e idesë 

kombëtare në radhët e shqiptarëve dëshmohen nga pavarësia e tyre e vonuar. Këtu dallimet fetare 

                                                      
11

 Është fjala për nacionalizmin fetar. 
12

 Kisha Ortodokse e Maqedonisë është e vetmja ndër kishat ortodokse të Ballkanit, të cilës nuk i është njohur ende 

autoqefalia. Për shkak të koklavitjeve të mëdha politike dhe pretendimeve të shumta mbi Maqedoninë, si edhe për 

nga mënyrat që u përdorën për shpalljen e njënaëshme të kësaj pavarësie në vitin 1967, ekzistenca e kësaj kishe jo 

vetëm që nuk pranohet prej Patrirakanës së Serbisë, por edhe prej Patriarkanës Ekumenike, Patriarkanës së 

Bullgarisë, Kishës Ortodokse Autoqefale të Greqisë dhe, në pëuthje dhe unison me to, nga asnjëra prej kishave të 

tjera ortodokse, përfshi këtu edhe KOASh–in. Mbi këtë problem shih Klaus Buchenau, Orthodoxie und 

Katholizismus in Jugoslawien, 1945–1991: Ein serbisch–kroatischer Vergleich, (Wiesbaden: Harrassowitz, 2004).; 

Todor Cepreganov & Philip Shashko, “The Macedonian Orthodox Church,” në bot. Lucian Leustean, Eastern 

Christianity and the Cold War, 1945–91, (New York: Routledge, 2011), 172–188. 
13

 Duka, “Shqipëria gjatë sundimit osman,” në Duka, Shekujt, 379. 
14

 Della Rocca, “Le chiese”, 270.  

kishin një rol jo të vogël, pavarësisht se faktori kryesor ishte prapambetja emblematike e tyre.
15

 

Krijimi i një shteti që ndryshe nga të tjerët, ligjërimin kulturor nuk e mbështeste mbi fenë; ku 

myslimanët dhe të krishterët, që deri në atë kohë e kishin parë njëri–tjetrin me përbuzje apo frikë, 

duhej ta cilësonin veten vëllezër, duke kapërcyer kështu armiqësitë, mëritë e vjetra si dhe të 

harronin ndarjet kategorike të shoqërisë në të privilegjuar dhe jo të privilegjuar, e cila bëhej mbi 

bazën e fesë – kapërcimi i ndarjeve horizontale rezulton të jetë më i vështirë se sa ai i ndarjeve 

vertikale; krijimi i një shoqërie kombëtare që do të dilte nga bashkimi dhe shkrirja e shumë 

shoqërive dhe bashkësive të mbyllura dhe të vetadministruara sikurse kishte qenë shoqëria në 

hapsirën shqiptare deri në atë kohë; të gjitha këto përbënin probleme shumë të mëdha për t‟u 

kapërcyer për shtetin e ri dhe tejet të dobët.  

Problemi kryesor ishte se si shqipfolësit e krishterë do të integroheshin brenda një shteti 

me shumicë myslimane, kur paria otomane mbante ende në duart e saj frerët e pushtetit. Ky do të 

ishte një problem i madh për të gjitha palët. E tek katolikët shqiptarë, edhe këta komunitet fetar 

në minorancë, e kishin forcën e tyre tek armët e malësive tejet luftarake, në shumë raste 

ortodoksët shqiptarë do shikonin për mbështetje jashtë vendit.
16

 Greqia, me kulturën e së cilës 

ishin mbrujtur deri në atë kohë ortodoksët shqipfolës, ishte aty. Ajo nuk e la në harresë 

Megalidenë e sajë. Aneksimi i Shqipërisë së jugut do të vazhdonte të kërkohej nga qeveritë e 

Athinës deri pas Luftës II Botërore. Kisha ortodokse, përçuese e kësaj kulture, që shteti grek 

përpiqej ta monopolizonte, shihej prej qeveritarëve shqiptarë si një kalë Troje. Në të vërtetë lufta 

për shpirtrat e njerëzve kishte nisur në Shqipëri përpara se komunistët të vinin në pushtet.  

Me krijimin e shtetit shqiptar do të fillonte një periudhë e re për kishën ortodokse në 

Shqipëri. Historia e sajë në një farë mënyre ishte edhe historia e shtetit shqiptar. Kisha ortdokse e 

Shqipërisë ishte sajesë e vullnetit të Tiranës zyrtare, e vendosur për të çuar përpara proçesin 

paralel të komb–ndërtimit dhe shtet–formimit në hapsirën që ju la asaj nën juridiksion nga fuqitë 

e mëdha. Shkëputja e institucioneve fetare nga varësia prej qendrave jashtë territorit shtetëror 

shqiptar ishte pjesë e kësaj pakete. Kisha ortodokse në Shqipëri e fitoi autoqefalinë, si edhe 

                                                      
15

 Nathalie Clayer, Në zanafillat e nacionalizmit shqiptar. Lindja e një kombi me shumicë myslimane në Evropë, 

(Tiranë: Përpjekja, 2009), 637.  
16

 Duhet theksuar se edhe katolikët do të kërkonin mbështetje jashtë Shqipërisë. Megjithatë kjo mbështetje do të 

kërkohej jo tek fqinjët, të cilësuar historikisht armiq të shqiptarëve duke e shfajësuar disi këto përpjekje të tyret në 

sytë e nacionalizmit shqiptar. 

tjetërkund në Ballkan, falë patronazhit të shtetit. Nevoja për të bashkpunuar me këtë të fundit,
17

 

pastrimi nga elementët grekofil dhe lidhja me nacionalizmin shqiptar ishin aksioma të 

veprimtarisë së saj. Varësia nga shteti dhe politizimi i saj ishin zhvillime të cilave ajo nuk mund 

t‟i shmangej. Vërtet që kisha dhe shteti u ndanë, por institucionet fetare shiheshin prej shtetit 

shqiptar si rripa transmisioni që e lidhnin atë me shoqërinë.  

Sidoqoftë lidhja me Greqinë, edhe pse u zbeh, mbeti e fortë në radhët e shumë 

ortodoksëve. Këta shikoheshin me mjaft dyshim prej myslimanëve shqiptarë, dhe këtu e kemi 

fjalën kryesisht për parinë e vjetër shqiptare. Politika, edhe pas krijimit të shtetit shqiptar mbeti 

një vreshtë që vilej prej bejlerëve shqiptarë.
18

 Të krishterët u mënjanuan nga pushteti,
19

 ndërsa, 

nisur nga arësimi dhe ngritja kulturore që këta kishin, pretendonin një pozitë drejtuese në vend.
20

 

Pozita e ortodoksëve në shtetin shqiptar të viteve 20‟–30‟ ishte ajo e një grupi që e gjente veten 

në një shoqëri që luhatej ndërmjet konservatorizmit otoman
21

 dhe modernizimit. Krijimi i shtetit 

shqiptar nuk kishte çuar në ndryshimin dhe qarkullimin e elitave, ancien regime, me të cilin të 

krishterët identifikonin sundimin osman, mbetej ende në fuqi. Greqia, që ndodhej te dera, 

përpiqej ta shfrytëzonte këtë pakënaqsi. Elementi ortodoks bëhej burim shqetësimi për shkak të 

potencialeve të mëdha për të krijuar destabilizim. Tradita nuk shërbente në rastin e tyre si mjet 

legjitimimi të elitave të vjetra. 

Këtu nuk mund të lëmë pa përmendur rolin e Fan Stilian Nolit, atit të Kishës Ortodokse 

Autoqefale të Shqipërisë, dhe shqiptarëve ortodoksë të emigruar në Shtetet e Bashkuara të 

Amerikës, që do të ishin të parët që do të ndërmerrnin me sukses hap e themelimit të një kishe 

ortodokse shqiptare jo vetëm në ShBA, por më pas edhe në Shqipëri. Aktorët kryesorë të kësaj 

nisme amerikane do të kishin rol të dorës së parë edhe në themelimin e Kishës Ortodokse 

Autoqefale të Shqipërisë.  

                                                      
17

 Me këtë rast, për të treguar prirjen e brendëshme të kishës ortodokse me shtetin po riprodhoj këtu betimin që bënte 

peshkopi kur merrte hirtosinë. Ndër të tjera thuhej: “Që të kem për bazë në jetë Shkrimin e Shenjtë, Dogmat e kishës 

Orthodhokse, Kanonet e Shenjta Orthodhokse, urdhrat e Sinodhit të Kishës sonë, bindje ndaj ligjet e shtetit derisa të 

mos tregohen në dam të institucionit të Shenjtë të jetës sonë Kombëtare, njikohësisht të gjitha këto paratregime për 

nji qëllim që ti shërbej Orthodhoksisë dhe për shpëtimin e shipirtrave të mëkatarëve, që mbas vdekjes të trashëgojnë 

Mbretërinë e Qiellit.” Marrë në Kristofor Beduli, Episkop Irene Banushi. Martir i Kishës Orthodhokse Autoqefale të 

Shqipërisë, (Tiranë: KOASh, 2000), 66. Këtu shihet qartë, që klerikëve, edhe pse i lihej hapsirë të vepronin me 

ndërgjegjen e tyre, ajo sidoqoftë ishte e ndërfutur Brenda hullisë nacionaliste, ku shteti duhej të mbronte kombin dhe 

kundërshtimi ndaj tij duhej të vinte vetëm në një rast të tillë. Ndërkaq shkeljet kanonike kalonin në plan të dytë.  
18

 Robert C. Austin, Shtegu i pashkelur i Fan Nolit, (Tiranë: Albin, 2001), 23–24.  
19

 Po aty, 51. 
20

 Po aty, 53. 
21

 Po aty, 35. 

Fan Noli do të ishte në qendër të kësaj lëvizjeje. Me ndihmën e disa peshkopëve rus ai u 

shugurua prift dhe në 8 mars të vitit 1908 u themelua kisha e Shën Gjergjit në Boston, e cila u 

vendos nën juridiksionin e Kishës Ortodokse Ruse. Menjëherë më pas do të merrej vendimi që të 

niste hapja e kishave të reja ortodokse shqiptare në pjesë të tjera të Shteteve të Bashkuara ku 

banonin ortodoks shqipfolës. Në vitet në vijim u çelën një varg kishash në qytetet amerikane ku 

kishte koloni emigrantësh ortodoks shqipfolës të ardhur nga hapsira shqiptare.
22

 Edhe pse nën 

juridiksionin e Kishës Ruse, Kisha Shqiptare e Amerikës vepro si një degë e pavarur e Kishës 

Lindore dhe ajo mbante kontakte me të gjitha kishat ortodokse që gjendeshin në ShBA.
23

 

Kuptohet se Noli nuk ishte i vetmi autor i kësaj vepre. Mbrapa kësaj nisme qëndronin shumë 

shqiptarë të tjerë. Nisma amerikane u vazhdua nga shqiptarët e Rumanisë, të cilët, me në krye 

Nikolla Naçon, arritën të përmbushnin me sukses përpjekjet e tyre disavjeçare, dhe, sikurse u 

përmend më sipër, themeluan aty një kishë shqiptare në vitin 1909.
24

 

Duhej të vinte pavarësia e Shqipërisë nga Perandoria Osmane, për të shkëputur edhe 

varësinë juridiksionale të Patriarkanës Ekumenike të Stambollit, që të fillonin edhe përpjekjet për 

të ngritur një kishë ortodokse autoqefale shqiptare. Nisma të tilla ndërmorrën në të vërtetë në 

vitin 1914,
25

 por ky proçes do të ndalej në të vërtetë nga trazirat që përfshinë në atë kohë jugun e 

Shqipërisë si dhe më pas nga shpërthimi i Luftës I Botërore. Pas vitit 1920 këto përpjekje rinisën 

edhe një herë. Ato do të kurorëzoheshin me Kongresin Ortodoks të Beratit, të vitit 1922, ku falë 

edhe mbështetjes së shtetit shqiptar, Fan Noli, arrit të ripohonte arritjet e vendimeve të marra nga 

shqiptarët ortodoksë të Amerikës, në vitin 1908.
26

  Por vendimet e Beratit dhe shpallja e 

njëanëshme e autoqefalisë ndeshën me kundërshtimin e prerë të Patriarkanës Ekumenike të 

Stambollit. Kjo e fundit e quajti Kongresin e Beratit antikanonik dhe rrugën e shpalljes së 

autoqefalisë e cilësoi si puçiste.
27

  

Kjo situatë e vështirë do të krijonte një impasse, që do të zgjaste me ulje ngritje për plotë 

15 vite. Hapa më të vendosur në ripohimin e autoqefalisë do të ndërmerreshin në vitin 1929. 

                                                      
22

 Valentina Duka, “Kisha ortodokse shqiptare e Amerikës në vitet 1912–1920”, në Valentina Duka Çështje të 

historisë bashkëkohore të shqiptarëve, (Tiranë: ShBLU, 2008), 138–139. 
23

 Po aty, 140. 
24

 Andrea Llukani, Kisha Ortodokse Autoqefale e Shqipërisë (Nga vitet apostolike deri në ditët tona), (Tiranë: Trifon 

Gjika, 2009), 125. 
25

 Kaliopi Naska, “Kongresi themeltar  i Kishës Ortodokse Autoqefale në Berat”, në 70 vjet të Kishës Ortodokse 

Autoqefale Shqiptare, (Tiranë: Akademia e Shkencave e Republikës së Shqipërisë), 11.  
26

 Po aty, 12–14. 
27

 Po aty, 18. 

Ahmet Zogu, emrin e të cilit do të mbajë në fakt historia e Shqipërisë në periudhën midis dy 

luftrave, pas konsolidimit të pushtetit të vet dhe shpalljes së tij mbret, i çoi më tej nismat e nisura 

në Berat. Zogu ishte i bindur se Patriarku i Stambollit ishte një vegël e propagandës së Athinës 

dhe se po e zvarriste enkas çështjen e autoqefalisë më qëllim që t‟i impononte kishës ortodokse 

në Shqipëri kufizime të tilla, të cilat i siguronin Greqisë epërsinë e ndikimit kulturor dhe fetar 

ndër ortodoksët e Shqipërisë. Në këtë mënyrë mbreti shqiptar vendosi të hyjë në veprim duke e 

marrë këtë çështje në duart e veta.
28

  

Në shkurt të vitit 1929 ai arrit të krijojë Sinodin e Shenjtë të KOASh–it, i cili nisi nga 

puna për strukturimin e hierarkisë kishtare.
29 Më 16 qershor, në përputhje me nenin 14 të statutit 

të Beratit, sipas së cilit 3 muaj pas krijimit të Sinodit të Shenjtë duhej të mblidhej një Asamble 

Kishtare, që kishte për detyrë të hartonte statutin e përherëshëm të Kishës Ortodokse Autoqefale 

të Shqipërisë,
30

 u thërrit Kongresi II Panortodoks Shqiptar, i cili u zhvillua në Korçë, ku edhe u 

miratua statuti i Kishës Ortodokse.
31

 Ky statut u miratua nga qeveria shqiptare më 26 korrik të po 

atij viti dhe u dekretua nga mbreti më 6 gusht të po atij viti.
32

 Pas hartimit të tij u sanksionua 

ndarja e juridiksionit kishtar ortodoks në 4 peshkopata, ndryshimi i të cilave mund të bëhej 

vetëm me miratimin e qeverisë dhe dekret mbretëror. Po ashtu zgjedhja e kryepeshkopit dhe e 

peshkopëve, të cilët e mbanin detyrën për gjithë jetën, duhej të miratohej nga mbreti dhe ata 

duhej të betoheshin përpara tij dhe Sinodit të Shenjtë. Juristja Aurela Anastasi e ka quajtur 

Statutin e KOASh–it të vitit 1929 si “kurorëzim i përpjekjeve të rilindasve shqiptarë “për 

shqiptarizimin e kishës sonë ortodokse.”
33

 

Pavarësisht përpjekjeve të shtetit shqiptar dhe nacionalistë shqiptarë për të mbështetur 

arritjen e  autoqefalisë si dhe drejtimin e qendërzuar të peshkopatave të kishës ortodokse në 

territorin shqiptar, jo i gjithë segmenti ortodoks si ndër klerikët ashtu edhe laikët i mbështeste 

këto nisma. Një pjesë e madhe e besimtarëve ishin të pakënaqur me këtë vendim, që e cilësonte 

antikanonik.
34

 Shpallja e njëanëshme e autoqefalisë nuk u mbështet edhe nga bashkësia e kishave 

                                                      
28

 Bernd J. Fischer, Mbreti Zog dhe përpjekja për stabilitet në Shqipëri, (Tiranë: Çabej, 1997), 185. 
29

 Fatmira Ramaj, “Sinodi i Parë shqiptar dhe Kongrsi i Dytë Panortodoks i Kishës Autoqefale Kombëtare”, në 70 

vjet, 64. 
30

 Aurela Anastasi, “Statuti i Kishës Ortodokse Autoqefale Shqiptare dhe evoluimi i tij”, Po aty, 55. 
31

 Rama, “Sinodi”, 64. 
32

 Kastriot Dervishi, Historia e shtetit shqiptar 1912–2005, (Tiranë: 55, 2006), 305. 
33

 Anastasi, “Statuti”, 56. 
34

 Viron Koka, “Përpjekjet për njohjen e Kishës Ortodokse Autoqefale nga Patriarkana (vitet 20–30)”, në 70 vjet, 69. 

ortodokse në botë. Me përjashtim të Sinodit të Kishës Ruse në emigracion, asnjë kishë tjetër 

ortodokse nuk e njohu Kishën Ortodokse Autoqefale të Shqipërisë.
35

 

Zogu ishte i ndërgjegjëshëm për të metat që kishte Kisha Ortodokse Autoqefale e 

Shqipërisë dhe prandaj nuk i ndali përpjekjet për t‟i ndrequr ato si dhe për të gjetur një zgjidhje.
36

 

Patriarkana Ekumenike, tregoi gadishmërinë e saj për të hyrë në bisedime në vitin 1936 kur 

kërkoi shkarkimin e Visarion Xhuvanit, në atë kohë Kryepeshkopi i KOASh–it. Zogu, që donte 

të arrinte autoqefalinë me çdo kusht, ju përgjigj kërkesës së Patriarkanës duke e shkarkuar 

Xhuvanin dhe emëroi në vend të tij Kristofor Kisin,
37

 peshkop me origjinë shqiptare nga Berati, 

që kishte ardhur në Shqipëri, si i dërguar nga Stambolli në vitin 1923.
38

 

Pas këtyre zhvillimeve, të cilat ishin treguese të qarta se impasse – ja po kapërcehej, në 

vitin 1936 në Stamboll u dërgua për bisedime me Patriarkanën kryeministri shqiptar i kohës, 

Koço Kota,
39

 i njohur për lidhjet që kishte me qarqet e saj. Pas bisedimeve në Stamboll, 

Patriarkana Ekumenike dërgoi në Shqipëri, në fund të vitit 1936, peshkopin me origjinë 

shqiptare, Pandeli Kotokon, për të vazhduar më tej bisedimet. Ai u takua me këtë rast, përveçse 

me Kristofor Kisin edhe me figura politike të jetës shqiptare si me Pandeli Evangjelin, Vasil 

Avramin etj. Këto lëvizje i hapën rrugën arritjes së marrëveshjes me Patriarkanën Ekumenike. 

Në shkurt të vitit 1937 qeveria shqiptare autorizoi Kristofor Kisin të shkonte në Athinë për të 

mbyllur në mënyrë përfundimtare çështjen. Pjesë e këtyre bisedimeve ishin edhe klerikët që do të 

thërriteshin në themelimin e kishës ortodokse të Shqipërisë.  

Më 18 mars të vitit 1937 u arrit marrëveshja paraprake që i njihte të gjitha pikat kryesore 

të autoqefalisë siç i kishin kërkuar shqiptarët. Më pas, në 28 mars Kristofor Kisi, shkoi në 

Stamboll dhe nënshkroi marrëveshjen me dy përfaqësues të Patriarkanës Ekumenike, ku ishte 

edhe nënshkrimi i Patriarkut Veniamin dhe 11 kryeklerikëve të tjerë. KOASh–it ju njoh e drejta 

për të vetadministruar çështjet organizmit të saj të brendshëm, atë të liturgjisë në shqip dhe 

veprimtaritë e tjera fetare me përjashtim të interpretimit të dogmës, që mbetej e drejtë e 

Patriarkanës. Nga ana tjetër, kjo e fundit fitoi si lëshim prej palës shqiptare të drejtën të emëronte 

dy peshkopë të KOASh–it, që të ishin me prejardhje shqiptare por të formuar jashtë vendit.
40

 

                                                      
35

 Beduli, “Kisha”, 50.  
36

 Fischer, Mbreti, 186. 
37

 Arben Puto, Shqipëria Politike 1912–1939, (Tiranë: Toena, 2009), 473. 
38

 “Personalitet i madh i Kishës sonë Ortodokse”, Ngjallja, 7 (1996): 9. 
39

 Puto, Shqipëria, 473. 
40

 Koka, “Përpjekjet”, 73–74. 

Këta ishin Pantelejmon Kotoko, i lindur në Korçë dhe Evllogji Kurilla, i lindur në Ziçisht të 

Devollit. Këta të dy zunë përkatësisht në krye të peshkopatave të Gjirokastrës dhe Korçës, kurse 

në krye të peshkopatës së Beratit u emërua Agathangjel Çamçe
41

 dhe Kisi mbajti kreun e 

peshkopatës së Durrësit dhe Tiranës. Kjo ishte edhe përbërja e Sinodit të Shenjtë të riformuar të 

KOASh–it. Më 12 prill Sinodi i Shenjtë i Patriarkanës i dorëzoi Tomosin e njohjes së 

autoqefalisë Kryepeshkopit të KOASh–it, Kristofor Kisit.  

Sidoqoftë autoqefalia nuk i shoi dyshimet që rëndonin mbi kishën ortodokse. Kleri 

ortodoks, që shikohej si një nga instrumentet kryesore të ushtrimit të ndikimit grek, mbeti 

thellësisht i infiltruar nga shërbimet e fshehta shqiptare në periudhën ndërmjet dy luftrave.
42

 

Vendosja e një ekuilibri ndërmjet besnikërisë ndaj shtetit, nacionalizmit dhe krijimit të një 

ligjërimi dominues kulturor shqiptar, në të cilin do ta gjente veten edhe gjedha ortodokse, doli 

një ekuacion i vështirë për t‟u zgjidhur. Hierarkia e lartë kishtare mbeti tërësisht e kooptuar nga 

shteti dhe emërimi i Kryepeshkopit nuk mund të bëhej pa miratimin e mbretit.
43

 Pavarësia nga 

Patriarkana Ekumenike donte të thoshte çvendosje të varësisë nga një autoritet kishtar i dyshimtë 

për nacionalizmin shqiptar drejt një autoriteti laik, thjesht shqiptar. 

Pozita e KOASh–it do të mbetej delikate edhe pas pushtimit italian. Nevoja për t‟iu 

përshtatur rrethanave të reja gjithmonë në ndryshim ishte sfida më e madhe për Kishën 

Ortodokse Autoqefale të Shqipërisë. Pushtimi italian hapi probleme të reja, ndër të cilat 

përfshirja brenda kishës uniate. Nuk mund të merremi këtu me këtë problem të pa trajtuar ende 

në mënyrë shteruese. Ajo që ka rëndësi është se ky kalim nuk u përfundua më tepër si pasojë e 

skepticizmit të Vatikanit.
44

 Kur Lufta e Dytë Botërore mbaroi kisha ortodokse në Shqipëri 

gjendej në një gjendje të dëshpëruar. Kooptimi prej italianëve dhe nevoja e kishës për të 

bashkëpunuar me autoritetet e reja, të cilat mendohej se do të qëndronin në Shqipëri për një kohë 

shumë të gjatë, trashëgimi i një marrëdhënie tejet të acaruar me Greqinë, ndikimet ende të mëdha 

që ajo kishte në radhët e klerit e bënin pozitën e saj të brishtë përballë autoriteteve të reja, të 

ndërruara aq shpesh në Tiranë që nga viti 1939. Vetëm se këta, të ardhur në pushtet në fund të 

vitit 1944 do të qëndronin, ndryshe nga të tjerët për një kohë shumë të gjatë. Gogoli i 

nacionalizmit, që kishte torturuar jetën e ortodoksisë, tashmë u mpleks me atë të komunizmit. 

                                                      
41

 Dervishi, Historia, 377–378. 
42

 Kastriot Dervishi, Shërbimi sekret shqiptar 1922–1944, (Tiranë: 55, 2007), 107.    

Nga krahu tjetër, në radhët e klerit të ulët kishte patur shumë elemtë që kishin mbështetur forcat 

komuniste dhe KOASh–i, ndryshe nga katolikët nuk ishte një bllok i bashkuar. Vështirësitë e 

KOASh–it nuk ishin vetëm institucionale dhe hierarkike, sikundër nuk ishin të izlouara vetëm 

brenda marrëdhënieve të saj me shtetin. Problemet shtriheshin edhe në marrëdhënien e saj me 

shoqërinë. Grigja ortodokse, segmenti shoqëror më i prekur nga modernizimi në Shqipëri, ishte 

gjithmonë dhe më e largët kundrejt kishës. Kështu konteksti i brendshëm shqiptar dhe ai 

ndërkombëtar e bënin jo shumë të lakmueshme gjendjen e kishës ortodokse dhe pozita e saj në 

raportet me shtetin ishte tejet e dizavantazhuar.
45

 Situata në të cilën ndodheshin edhe bashkësitë e tjera fetare ishte e njëjtë me atë të KOASh–t. 

KREU I 

 

Bashkëjetesa e Vështirë: Regjimi Komunist Shqiptar dhe KOASh–i në vitet 

1945–1947 

 

I.1 Fillimi i ndërtimit të sistemit komunist shqiptar dhe çështja e fesë 

 

Teoricieni dhe politikani sovjetik Nikollaj Bukarin do të shkruante në librin e tij më të 

njohur ABC e komunizmit, se “feja dhe komunizmi janë të papërpuethshëm si në teori ashtu edhe 

në praktikë”
46

. Në vijmësi të këtij mendimi, që ndodhet në burim të mendimit marksist ndaj fesë, 

do të shtresëzohe praktika leniniste, që do të kërkonte çrrënjosjen e fesë nga shoqëria dhe 

ndërgjegjia njerëzore. Herë si busull dhe herë si justifikim përdorimi i ideologjisë si petk i 

domosdoshëm legjitimues, përfshi këtu edhe praktika jashtëligjore, ka mbuluar çdo lloj politike 

fetare të shteteve të demokracive popullore.
47

 E përdorur dhe e keqpërdorur ajo ka qenë sipër 

tryezës së të gjitha partive komuniste që kanë mbajtur pushtetin gjatë kohës së Luftës së Ftohtë. 

Prandaj për të kutpuar më mirë marrëdhënien e shtetit stalinist shqiptar me fenë në përgjithësi 

dhe atë ndërmjet tij dhe Kishës Ortodokse Autoqefale të Shqipërisë në veçanti nuk mund të 

anashkalojmë rolin e ideologjisë. Studiuesi i njohur Joseph Bochenski me mjaft të drejtë do të 

theksonte në mesin e viteve 70‟ se politika fetare në vendet socialiste, pavarësisht të gjithave, 

varej kaq shumë nga teoria saqë kjo e fundit nuk mund të anashkalohet në studimin e politikave 

fetare të këtyre shteteve.
48

 

Edhe pse veprimtaria intelektuale e Marksit, Engelsit, Leninit, Gorkit apo Lunaçarskit, 

pra intelektualëve më të mëdhenj të mendimit komunist shkencor – ka qenë mjaft e gjerë, feja ka 

zënë një vend jo të vogël në punën e tyre; kjo për arsyen se sipas tyre efekti i fesë përgjumte 

proletariatin dhe ngadalsonte revolucionin.
49

 Në këtë mënyrë etërit e mendimit marksist e 

                                                      
46

 Nikolai Bukharin & Evgeny Preobrazhenski, The ABC of Communism, (Ann Arbor: Michigan University Press, 

1966), 247. 
47

 Ky term është përdorur nga vendet e bllokut sovjetik, të cilat pretendonin se sistemet politike, ekonomike dhe 

shoqërore të ngritura prej tyre përfaqësonin interest e shumicës së popullsisë, që do të shprehej edhe në emërtimin e 

tyre si republika popullore, p.sh. Republika Popullore e Shqipërisë. 
48

 Joseph M. Bochenski, “Marxism–Leninism and Religion,” në bot. Bohdan R. Bociurkiw & John W. Strong, 

Religion and Atheism in the USSR and Eastern Europe, (London: MacMillan, 1975), 1. 
49

 Christopher Marsh, Religion and the State in Russia and China, (New York: Continuum, 2011), 19. 

ndërfutën fenë në luftën e klasave duke e parë atë si aleate të klasave sunduese. Më shumë se 

fenë, nga kjo qasje do të kompromentoheshin insntitucionet fetare, të cilat shikoheshin si 

bashkëpuntore të klasave të privilegjuara, e prej këtej pjesë e asaj klase. Kjo qasje u bë 

mbisunduese pasi në këtë mënyrë u interpretua marrëdhënia e bashkësive fetare me shtetin në 

Bashkimin Sovjetik. Këtu merita kryesore i takon Leninit, ateizmi i të cilit duhet kuptuar brenda 

kontekstit rus dhe nuk ishte i frymëzuar nga Marksi apo Engelsi, por nga tradita ateiste ruse e 

themeluar nga Bakunini dhe Herceni;
50

 ai frymëzohej nga hedhja poshtë me forcë e ndërvarësisë 

dhe bashkëpunimit të ngushtë ndërmjet regjimit carist dhe Kishës Ortodokse të Rusisë; kjo e 

fundit shihej si një vegël e pushtetit politik.
51

 Kështu feja do të shihej në krejt vendet e bllokut 

sovjetik, përfshi këtu edhe Shqipërinë, si një armik ideologjik dhe politik. Rëndësia e qasjes 

leniniste ndaj fesë si dhe pesha që ka ushtruar ajo mbi Enver Hoxhën nuk duhen nënvleftësuar. 

Por ndërkaq, përpara se të merrej më konkretisht me armikun ideologjik, Partisë Komuniste të 

Shqipërisë i duhej të legjitimonte pushtetin e saj të fituar me forcën e armëve.  

Kur më 2 dhjetor të vitit 1945 shqiptarët vajtën për të votuar, panë në sallat e votimit dy 

kuti, njëra, ajo e Frontit Demokratik, që kishte ngjyrë të kuqe dhe sipër saj ndodhej fotografija e 

Enver Hoxhës, dhe tjetra, ajo e opozitës që nuk kishte asnjë shënim sipër dhe asnjë fotografi. 

Nuk kishte letra votimi, por topa të vegjël prej gome me shqiponjën dykrenore të stampuar mbi 

to. Votuesit shqiptarë duhej të futnin duart brenda dy kutive, që të ruhej fshehtësia e votimit, dhe 

më pas e linin votën e tyre të kokërrzuar të binte pa zhurmë. Topat ishin bërë prej gome pikërisht 

që të mos bënin zhurmë. Kjo skenë, e denjë për komeditë e Aristofanit, ishte asgjë më shumë se 

sa reflektimi i hidhur i shkallës së ulët të zhvillimit të shoqërisë shqiptare. Jo vetëm që opozita 

doli në zgjedhje pa patur kandidatë, gjë që dukej edhe te mungesa e fotografisë, por vetë 

fotografia e përdorur prej komunistëve, e vetmja mënyrë për të identifikuar se ku duhej votuar, 

ishte treguese e parodisë së zgjedhjeve të përgjithëshme në një shoqëri me mbi 80% të popullsisë 

analfabete. Enver Hoxha do të kujtonte se gjatë zgjedhjeve ishte zhvilluar një agjitacion mjaft i 

ngjeshur figurativ.
52

 Mënyra e zhvillimit të zgjedhjeve të krijonte një lloj deja vu–je të kohërave 

të Gregorit të Madh, të Evropës së fundit të shek. VI, të kohës kur Mesjeta e Hershme po ulej 

këmbkryq mbi mbarë pjesën perëndimore të kontinentit, e që rrethanave të reja Papa i madh i 

                                                      
50

 Bohdan R. Bociurkiw, “Lenin and Religion,” në bot. nga Leonard Schapiro & Peter Reddaway, Lenin: the Man, 

the Theorist, the Leader, (London: Pall Mall Press, 1967), 110. 
51

 Marsh, Religion, 36. 
52

 Enver Hoxha, Kur u hodhën themelet e Shqipërisë së re, (Tiranë: 8 Nëntori, 1984), 517. 

përgjigjej me përdorimin e mjeteve vizuale si përcjellës të mesazhit të Zotit te masat e paditura 

dhe analafabete të Europës, të cilat përbënin edhe shumicën dërrmuese të popullsisë.  

 Zgjedhjet shkuan në përgjithësi pa probleme. Përfaqësuesit e Aleatëve në Shqipëri 

mendonin se premtimet e Enver Hoxhës për të kryer zgjedhje të ndershme u mbajtën dhe ato u 

zhvilluan në një klimë të kënaqëshme.
53

 Dhjetë korrespondentët e huaj që ishin lejuar të vinin në 

Shqipëri për të vëzhguar zgjedhjet, që një javë përpara mbajtjes së tyre u shprehën pozitivisht 

mbi mbarëvajtjen e tyre.
54

 Fitorja e Frontit Demokratik ishte e pritëshme. Ai cilësohej qysh 

përpara zgjedhjeve si forca kryesore politike në vend dhe që kishte krijuar një mbështetje më të 

gjerë se sa forcat e tjera politike.
55

 Jacobs, përfaqësuesi amerikan në Shqipëri, hidhte poshtë 

pretendimin e britanikëve, të cilët sipas tij nuk ishin objektivë në deklaratat, se në vend kishte një 

qëndresë të fortë kundër regjimit. Përkundrazi mbëstetja që ai gëzonte ishte e gjerë. Sipas tyre 

forcat e tjera politike nuk ishin të afta të siguronin elementët e duhur.
56

 Në Departamentin e 

Shtetit, që nisej nga opinionet e Jacobs–it, mendonin se qeveria e re shqiptare ishte më e 

interesuar për mirëqënien e popullit të vet se sa kushdo qeveri tjetër e mëparëshme shqiptare.
57

 

Në fakt kjo është përshtypja e amerikanëve e lidhur kjo me populizmin e demokracisë në 

përgjithësi dhe me postulatet e demokracisë agrare amerikane të fundit të shek. XVIII në veçanti. 

Gjithashtu ndoshta edhe vetë i dërguari amerikan mund të mos kishte njohuritë e duhura për 

Shqipërinë dhe sistemin sovjetik të qeverisjes. Kjo duket edhe në mënyrën se si Jacobs fliste për 

numrin e vogël të kandidatëve për 82 vendet e Asamblesë Kushtetuese (kishte vetëm 111 

kandidatë nga të dyja palët, ndër të cilët vetëm 29 për opozitën, që do të thotë se në 53 zona 

zgjedhore kandidatët komunistë nuk kishin rivalë politik). Këtij fakti Jacobsi i përgjigjej fare 

thjesht: opozitarët edhe mund të kishin kandiduar.
58

 Kësaj i thonë, po të donin mund ta kishin 

bërë por ja që nuk e bënë. Por si si dhe pse nuk kishte kandidatë atë Jacobsi ndoshta ende nuk e 

kishte kuptuar kur i shkruante Washington–it këtë raport.  

Rezultati doli të mos ishte thjesht fitore por shpartallim. Nga 603.000 votues, përpara 

kutive u paraqitën 543.000 vetë, që do të thotë se në zgjedhje mori pjesë 90% e popullsisë. Nga 

këta 93% votuan Frontin Demokratik, kurse 7% votuan opozitën. Nëse shkojmë edhe më tej me 

përllogaritjet, 84% e gjithë popullsisë shqiptare të rritur mbështeste Frontin. Nëse më parë 

shumica e qeverisë së koalicionit përbëhej nga “të rinjë”, pas zgjedhjeve ajo do të ishte vetëm me 

të rinj sikurse edhe 90% e parlamentit. Nga 82 deputetë të Asamblesë Kushtetuese, 78 ishin 

përfaqësues të Frontit dhe vetëm katër të opozitës.
59

  

Kjo mbështetje nga populli, reale ose e manipuluar i jepte komunistëve shqiptarë një 

epërsi të madhe në parlament dhe në ndërtimin e qeverisë. Por jo vetëm. Kjo fitore e thellë do të 

kishte edhe një dimension të vetin moral, të cilin komunistët shqiptarë e shfrytëzuan dhe 

përdorën me mjaft mjeshtëri për të çuar përpara proçesin e ndërtimit të sistemit sovjetik. Sikurse 

do të theksohej në tekstin bazë të historisë së PPSh–së: “Me këtë fitore populli i lirë dhe sovran 

shqiptar shprehu pranimin e plotë të politikës së Partisë dhe vendosmërinë për të ecur i patundur 

në rrugën e treguar prej saj.”
60

 Nismat e tyre të mëvonëshme do të kryheshin pikërisht përmes 

kontrollit të plotë të strukturave shtetërore dhe do të legjitmoheshin në parlament pikërisht sepse 

se shumica dërrmuese e popullsisë kishte votuar për programin e tyre. Tashmë komunistët nuk i 

ndalte më asgjë. Institucionet ishin plotësisht në darën e tyre. Mbi të gjitha ata ishin të gatshëm ta 

mbronin pushtetin me çdo mjet.  

Qysh herët në mëngjesin e 10 janarit të vitit 1946, pak më shumë se një muaj që mbas 

përfundimit të zgjedhjeve, në sheshin që sot mban emrin e Nënë Terezës, u mblodh një turmë e 

madhe njerëzish që prisnin me padurim ditën e parë të punës së Asamblesë Kushtetuese. Ishte 

një ditë e ftohtë me diell. Siç e do nevoja në raste të tilla, festive dhe solemne njëkohësisht, në 

hyrje të godinës, ku do të mbaheshin punimet, ishte vendosur një trupë ushtarake e zgjedhur me 

mjaft kujdes, që do të bënte rojen e nderit në këtë moment historik. Pikërisht përmes korridorit të 

krijuar prej tyre do të futej në Asamble edhe Enver Hoxha i shoqëruar nga Omer Nishani dhe 

Myslym Peza. Punimet në Asamble mund të dëgjoheshin edhe jashtë. Me mikrofonët e folësve 

ishin lidhur altoparlantë dhe pas çdo deklarate, fjalimi apo vendimi turma brohoriste. Të 

nesërmen, më 11 janar, ditë që do të mbahej seanca e dytë e Asamblesë, sheshi vazhdonte të 

ishte i mbushur me njerëz. Atë ditë ish–komisari i Brigadës V partizane, Hysni Kapo, propozoi 

në emër të delgatëve të Vlorës që Shqipëria të shpallej republikë.
61

 Kështu në mënyrë mjaft 

simbolike propozimi për shpalljen e vendit republikë erdhi nga Vlora e pavarësisë. I mbështetur 

edhe nga delegatët e prefekturave të tjera të vendit kërkesa e zemrës së Labërisë u hodh në votim 

dhe në pak orë më vonë, në orën 12 të drekës, me votë unanime Shqipëria u shpall republikë.
62

 

Menjëherë u zgjodh presidiumi i Asamblesë dhe më pas nisën diskutimet për Kushtetutën, e cila 

do të miratohej me të njëjtin entuziazëm popullor më 14 mars të po të njëjtit vit.
63

 Nga kjo datë 

Shqipëria do të ishte për tridhjetë vjetët e ardhshme një republikë popullore.  

Dokumenti themeltar i shtetit, i kopjuar nga jugosllavët, nuk ishte kopje besnike e 

Kushtetutës sovjetike të vitit 1936.
64

 Ai do të ishte një dokument hibrid, me përbërës ligjor dhe 

konstitucional të traditës së mëparëshme juridike shqiptare dhe asaj borgjeze e po ashtu edhe të 

asaj sovjetike. Ndryshimet strukturore dhe institucionale të kësaj kohe shiheshin si forma 

tranzitore nga modeli i demokracisë popullore në atë sovjetike.
65

 Edhe pse përmbante elemente 

të rëndësishme të së drejtës perëndimore, ky dokument do të kapërcehej, anashkalohej dhe 

përthyhej sa herë që regjimit t‟ja donte nevoja. Sidoqoftë, ajo shërbente njëkohësisht si një aparat 

i nevojshëm ligjor për regjimin që të mbante pushtetin, ta konsolidonte atë dhe të forconte 

shtrëngimin mbi shoqërinë dhe kooptimin e sajë.  

Kështu në nenin 9 ndërsa shpallej se prona dhe nisma private mbroheshin, këtyre u 

viheshin kufij të rëndësishëm si në përmasa
66

 ashtu edhe në sektorët ku ajo mund të shtrihej. Po 

ashtu në nenin 6 përcaktohej se jeta ekonomike e vendit drejtohej nga shteti në bazë të një plani 

të përgjithëshëm ekonomik, kurse në nenet 7 dhe 8 theksohej përkrahja e veçantë që vetë shteti i 

bënte sektorit shtetëror të ekonomisë.
67

 Ndërsa të drejtat dhe liritë e njeriut, si e drejta e fjalës, e 

shtypit, e organizimit, paprekshmëria e personit, fshehtësia e korrespondencës, në përputhje me 

nenet 18–22 mbroheshin dhe garantoheshin me ligj.
68

 Përsa u takon çështjeve fetare, për të cilat 

jemi më shumë të interesuar për shkak të objektit të punimit, në nenin 13 nënvizohej barazia e 

shtetasve pa dallim feje, race apo kombësie dhe deklarohej ndëshkimi i çdo lloj diskriminimi me 

bazë fetare, racore, kombëtare.
69

 Në nenin 16 të Kushtetutës shpallej ndarja e shtetit nga kisha. 

Ndalohej angazhim i klerikëve në politikë si dhe përdorimi i fesë për qëllime politike. Liria e 

besimit dhe ushtrimi i detyrave nga bashkësitë fetare mbrohej me ligj. Ky nen mbyllej me me 

fjalinë “Shteti munt të ndihmojë materialisht komunitetet fetare.”
70

 Në këtë mënyrë Kushtetuta e 

linte të hapur si mundësinë e ndihmës ashtu edhe mosdhënies e saj pa përcaktuar asnjë kriter për 

komunitetet fetare.  

Pas miratimit të Kushtetutës, organi i dalë nga zgjedhjet e reja shkoi më tej, drejt 

legjitimimit të institucionit që do të zbatonte këtë program. Në 16 mars Asambleja mori 

vendimin të shndërrohej në Kuvend Popullor.
71

 Dy ditë më vonë, në 18 mars, ky i fundit ngarkoi 

Enver Hoxhën të krijonte qeverinë e re, e cila u paraqit përpara zërit të sovranit në 22 mars ku do 

të bënte edhe betimin.
72

 Hapat e komunistëve për të kapur institucionalisht pushtetin tashmë po 

përkthehshin në transformime të institucioneve drejt krijimit të aparatit shtetëror sipas modelit 

sovjetik. Kjo ndodhi vetëm pesëmbëdhjetë muaj pas ata e kishin shapllur vendin të çliruar nga 

ushtritë naziste. Menjëherë më pas qeveria e re nisi nga puna për konsolidimin e pushtetit të vet, 

si dhe të Partisë Komuniste, përfaqësuese e të cilës ajo ishte.  

Përsa i takon domenit të politikave fetare, dalja e Kushtetutës nuk u shoqërua me 

nxjerrjen e dispozitave ligjore. Marrëdhëniet midis pushtetit politik dhe enteve fetare vazhduan 

të rregulloheshin edhe për disa vjet në përputhje me ligjin fetar të vitit 1929 të Zogut.
73

 Kjo 

vazhdimësi, që zbardhet edhe nga dokumentacioni arkivor, shfaqet në faktin se marrëdhëniet 

ndërmjet shtetit dhe komuniteteve fetare rregulloheshin, njëlloj si edhe më parë, nëpërmjet 

Ministrisë së Drejtësisë. Kjo varësi institucionale në raportet me shtetin do të ruhej deri në fund 

të vitit 1949.
74

 Ishte kjo e fundit ajo që miratonte emërimin e hierarkëve të lartë fetarë, dhe madje 

bënte edhe emërimet. Në rastin e Kishës Ortodokse, sikundër do të shohim edhe më tej në këtë 

punim, që nga caktimi i peshkopëve dhe krerëve të dioqezave dhe deri te mbledhjet e Sinodhit të 

Shenjtë bëheshin pikërisht nga Ministri i Drejtësisë. Nga pikëpamja institucionale, edhe pse 

Komiteti për Çështjet e Kultit, i formuar në vitin 1929, u suprimua pas ardhjes së komunistëve në 

pushtet, Ministria e Drejtësisë vazhdoi të ishte nyja lidhëse ndërmjet bashkësive të kultit dhe 

shtetit. Megjithë daljen e Kushtetutës dhe ruajtjes së ligjit për komunitetet fetare, regjimi i 

Tiranës nuk pati shumë skrupuj të godiste këto komunitete dhe të vinte në jetë politika antifetare. 

Sa herë që pushteti kërkonte të ndërmerrte një politikë të caktuar, ai paraprihej gjithnjë 

nga telegrame të shumta që vërshonin drejt Tiranës dhe organeve të larta të Partisë. Në fakt, 

komunistët shqiptarë ishin gjithmonë të kujdesëshëm t‟i nusëronin politkat e tyre me vellon e 

bardhë të pafajsisë, që të mbështetnin nismat e tyre në vullnetin e popullit duke e nxjerrë kështu 

veten thjesht një mekanizëm që vepronte sipas dëshirave që vinin nga poshtë. Kjo del fare qartë 

në një rast, kur në fund të vitit 1946 Komiteti Qendror i PPSh–së u dërgonte komiteteve të 

partisë në rrethe udhëzimin që të përgatitnin telegrame ku populli të kërkonte heqjen e festave 

fetare.  

Sikurse shihet, ndryshe nga sa servirej si dëshirë e sovranit dhe e vullnetit të popullit, 

orientimi për të tilla nisma vinte nga lart; sinjalet shkonin nga qendra drejt periferisë, ku kjo e 

fundit u përgjigjej sinjaleve të qendrës. Sipas porosisë së anëtarit të Byrosë Politike dhe 

njëkohësisht kryetarit të Sektorit të Kuadrit të PKSh–së, Gogo Nushit, këto telegrame duhej të 

vinin sidomos nga fshatarët dhe punëtorët.
75

 Telegramet nuk do të vonin
76

 dhe rëndësia e festave 

fetare filloi të bjerë gradualisht. Nga raportet që do të vinin disa vite më vonë nga Gjirokastra, 

rezultonte që festat fetare ishin zbehur dhe rëndësi po merrnin festa e tipit sovjetik, si 

përshembull dita e 1 majit.
77

 Gjithashtu një raport i ngjashëm vinte nga Korça. Sipas tij, rënia e 

frekuentimit të vendeve të kultit dhe e ndjekjes së riteve fetare lidhej me edukimin që populli 

kishte marrë gjatë luftës dhe sidomos pas vendosjes së sitemit të ri.
78

 Ndërsa sipas 

informacioneve që vinin nga fshatrat e Lushnjes, ku fanatizmi fetar tek myslimanët, sikurse e 

quanin zyrtarët komunistë, ishte zbehur jo vetëm si pasojë e punës së organeve shtetërore por 

edhe përmes shembujve të dhënë nga disa fshatarë “përparimtarë”.
79

  

Kuptohet se ky proçes nuk ishte kudo i njëjtë dhe faktorët rajonal diktonin zhvillimet 

social–kulturore, që nga krahu tjetër diktonin zhbërjen apo ruajtjen e riteve fetare. Përparimi i 

gërryerjes dhe braktisjes së praktikave fetare, veçanërisht e dukshme ndër të rinjtë, nuk ishte frut 

thjesht i punës së komunistëve, por edhe i atyre proçeseve të nisura në Shqipëri me nxitje nga 

shteti qysh prej më shumë se dy dhjetvjeçarësh. Këtu sërish, rolit të shtetit nuk i shmangemi, pasi 

ai që në kohën e Zogut përpiqej të modernizonte bashkësitë fetare dhe shoqërinë. Modernizimi 

në hapsirën shqiptare, sikundër edhe në vende të tjera të lindjes, vinte nga lartë. Për këtë arsye 

nuk mund të mohojmë, nga ana tjetër, edhe një farë të vërtete në pohimet e zyrtarëve komunistë, 

pasi politikat e regjimit të ri ndihmuan në gërryerjen e mëtejshme të praktikave fetare. Ata 

krijuan mjedisin ideal që fara të lulëzonte. Duke e stimuluar ata lejuan zhvillimin e një reaksioni 

zinxhir, masa kritike e të cilit ishte krijuar prej kohësh. Zëvendësimi i simboleve tradicionale me 

të reja, në përpjekjen për pushtet mbi shoqërinë, do kishte një rol të madh në metanarrativën 

staliniste. Në këtë drejtim festat publike, ku bashkësia gjente dhe shprehte solidaritetin dhe 

homogjenitetin e vet, zinin një vend të spikatur. Megjithatë ajo që ka rëndësi nuk është vetëm 

fuqia e simboleve në rivalitetin mes enteve fetare dhe atij shtetëror për pushtet mbi zemra e 

njerëzve, por mekanizmat që përdoreshin prej shtetit për të përmbushur qëllimin e tij.  

I mësipërmi ka qenë pikërisht njëri nga mekanizmat kryesorë përmes të cilave regjimi 

stalinist shqiptar – vetëquhej demokraci popullore – zbatonte nenin e parë të Kushtetuës ku 

pohoej se “i gjithë pushteti buron nga populli dhe i takon popullit.”
80

 Përdorimi në këtë mënyrë i 

vox populi – jo më kotë edhe gazeta kryesore e regjimit do të quhej Zëri i Popullit – nga regjimi 

që pretendonte se ishte përfaqësuesi ideal i sistemit demokratik, ishte një instrument i 

rëndësishëm qëi shërbente regjimit për të ruajtur fasadën e demokracisë, e një regjimi që i bindej 

vullnetit të popullit dhe prej këtej ai bënte ndryshimet infrastrukturore dhe superstrukturore sepse 

ishin pjekur kushtet dhe jo se ato nisma ishin thjesht të tijat. Yjet e shenjtërimit materialist ishin 

të nevojshëm për një regjim, që po ndërtonte një sistem, në një vend ku historia, ashtu si ishte 

kuptuar dhe interpretuar nga Marksi, nuk e lejonte ndërtimin e tij. Ky instrument në këtë mënyrë 

shërbente për bukuri për ta paraqitur sistemin e ri si diktaturë të proletariatit dhe jo të Partisë.   

 

I.2 Përballë të panjohurës: kisha ortodokse dhe enigma komuniste 

 

Një mbrëmje korriku të vitit 1945, nga katedra e kishës së Shën Prokopit në Tiranë, 

peshkopi Irene do të mbante një fjalë që tronditi të pranishmit. Duke marrë shembuj biblik ai 

paralajmëronte njerëzit, me një zë të ngarkuar me tension (me zë të egër thoshin burimet 

shtetërore), se perëndia po i godiste dhe do t‟i ndëshkonte shqiptarët për rrugën e mëkatit në të 

cilën ata ishin futur. Në këtë fjalë, ku feja dhe politika përzjeheshin dhe shkriheshin në një, 

Ireneu u kërkoi qeveritarëve të nxisnin popullin të mos largohej nga besimi i Zotit,
81

 duke 

nënkuptuar në fakt përgjegjësinë e politikës mbi gjendjen e krijuar. Ai bashkë me peshkopin 

tjetër Visarion Xhuvanin,
82

 i cili kishte theksuar qysh gjatë kohës së luftës rrezikun e humbjes së 

besimit fetar në popull,
83

do të ankoheshin në vazhdimësi se shumë prej besnikëve po largoheshin 

nga prehëri i ngrohtë i kishës dhe po merreshin gjithnjë e më shumë me çështje profane.
84

 Ky 

ishte reagimi i dëshpëruar i një prifti të ditur dhe të aftë për të kuptuar se nata e errët e fesë sapo 

kishte nisur. Gjedha ortodokse po largohej me shpejtësi nga kisha – fakt ky që do të pranohej 

edhe nga vetë Kryepeshkop Kisi, i cili pohonte në vitin 1945 se kisha nuk kishte më ndikimin e 

dikurshëm.
85

  

Vetëm dy javë përpara se Ireneu të ngrinte zërin e tij të protestës, më 21 qershor të vitit 

1945, kishte vdekur në një aksident automobilistik Sekretari i Përgjithëshëm i Rinisë Antifashiste 

dhe Komuniste të Shqipërisë, Alqi Kondi. Në ceremoninë e tij mortore nuk ishin lejuar të 

kryheshin ritualet përkatëse fetare dhe trupi i tij nuk ishte vendosur, sikurse e donte zakoni, në 

kishë. Ishte një shenjë e qartë e qëndrimit të hierarkisë së lartë komuniste ndaj fesë. Ishte fillimi i 

një epoke të re. Komunistët nuk kishin fe dhe nuk besonin në zot. Ata ishin ateistë. Kjo ngjarje 

kishte patur një domethënie jo të vogël dhe, sikurse na del nga burimet e organeve të sigurimit të 

kohës, klerikët e lartë ortodoksë, përfshi këtu edhe Ireneun, e kishin kuptuar këtë.
86

 Mjaft 

besimtarë nga gjedha ortodokse ishin shkëputur nga gjiri i kishës. Madje këtu e kemi fjalën për 

anëtarë të këshillave fetarë, të bërë tashmë komunistë. Shmë syresh kishin poziconet e tyre 

brenda këtyre këshillave për të ndjekur funksionet shtetërore dhe partiake.
87

 Feja e re kishte 

goditur drejt e në zemër të kishës. 

Në Kongresin e Beratit të mbajtur nga 20 deri në 23 tetor të vitit 1944 nga Këshilli 

Antifashist Nacionalçlirimar, ky i fundit u shndërrua në një qeveri demokratike provizore. Aty u 

miratua edhe Deklarata e të drejtave të qytetarit, e cila garantonte lirinë e besimit dhe të 

ndërgjegjes si dhe ju njohën të njëjtat të drejta të gjitha feve.
88

 Petku i një fronti të përbashkët të 

forcave të ndryshme antifashiste krijonte iluzionin për një të ardhme jo aq të errët dhe krijohej 

përshtypja e rreme e perspektivave të mira për të ardhmen për shumë segmente të papërfshira në 

luftë. Qeveria foshnjarake e Tiranës, ende e papërvojë dhe e angazhuar në shumë fronte, kishte 

lënë hapsira vakumi në drejtimin dhe organizimin e vendit, përfshi këtu edhe çështjet fetare. Në 

kushtet e bashkëjetesës së formave më të vjetra dhe atyre të reja në fushën fetare ne shohim 

vazhdimësinë e formave të vjetra të rregullimit të marrëdhënieve shtet–bashkësi fetare.
89

 Në vitet 

e para të pasluftës modalitetet e zbatimit të normave statutore të bashkësive fetare përbënte një 

çështje të brendëshme të tyre.
90

  

Sikundër u theksua edhe më sipër,marrëdhëniet e institucioneve të kultit me shtetin 

rregulloheshin, njëlloj si edhe më parë, nëpërmjet Ministrisë së Drejtësisë. Kjo varësi 

institucionale në raportet me shtetin do të ruhej deri në fund të vitit 1949.
91

 Ishte kjo ministri ajo 

që miratonte emërimin e hierarkëve të lartë fetarë, dhe madje bënte edhe emërimet. Në rastin e 

Kishës Ortodokse, sikundër do të shohim edhe më tej në këtë punim, që nga caktimi i 

peshkopëve dhe krerëve të dioqezave dhe deri tek mbledhjet e Sinodhit të Shenjtë bëheshin 

pikërisht nga Ministri i Drejtësisë. Edhe pse komiteti për çështjet e kultit, i formuar në vitin 1929 

dhe i mbijetuar deri në vitin 1944 u suprimua pas ardhjes së komunistëve në pushtet, tradita e 

mëparshme, ku Ministria e Drejtësisë ishte bokolla lidhëse ndërmjet enteve fetare dhe shtetit 

mbeti e pandryshuar. Por në ndryshim nga gjendja e mëprëshme, tanimë ky raport ishte i 

qendërzuar dhe bëhej drejtëpërdrejtë nga ministri dhe jo nga ndonjë departament i ministrisë 

sikundër ndodhte përpara vitit 1944. Kjo gjendje do të vazhdonte deri në vitin 1949. 

Megjithatë, sikurse do të shihet pak më poshtë, duke nisur nga gjysma e dytë e vitit 1945 

shohim një ndërhyrje gjithnjë e më të madhe të shtetit në çështjet e bashkësive fetare, jo 

nëpërmjet ndryshimeve të aparatit ligjor po përmes ndërhyrjes jashtëligjore për të ndryshuar 

hierarkitë e larta klerikale dhe vendosjes në krye të tyre të mbështetësve komunistë. Edhe pse 

nuk i ndryshuan modalitetet, ata depërtuan brenda punëve të brendëshme të këtyre bashkësive. 

Për sa kohë bashkësitë e zhvillonin veprimtarinë e tyre në përputhje me legjislacionin zogist dhe 

statutet asaj kohe
92

 dhe duke mbajtur parasysh se ky legjislacion synonte që t‟i shndërronte 

bashkësitë fetare në institucione mbështetëse të regjimit
93

 atëherë ishte e natyrëshme që shteti, në 

kohën e pasluftës, të ndërhynte në jetën e brendshme të bashkësive për të orientuar jetën e tyre të 

brendshme në përputhje me interesat e tij. Mjafton të kujtojmë ndërhyrjen sistematike të 

shërbimeve të fshehta të kohës së Zogut në punët e brendëshme të bashkësive fetare
94

 për të 

kuptuar se praktikat e manipulimit kanë qenë pjesë e një tradite, e cila në kohën e sistemit 

stalinist thjesht u zhvillua dhe u theksua më tej. Nga ana e tyre ato bashkësi fetare të kooptuara 

që në kohën e Zogut vazhduan të kërkonin bashkpunimin me shtetin. Përkatësisht bektashinjtë, 

sunitë dhe ortodoksët nuk vonuan të dërgonin telegrame dhe mesazhe të shumtë në mbështetje të 

qeverisë së re, të cila publikoheshin në shtypin e ditë
95

 për të dëshmuar popullaritetin që pushteti 

i dalë nga lufta gëzonte. 

Gjendja e KOASh–it në vitet e para të pasluftës, si pasojë edhe e trashëgimisë së saj ishte 

me të vërtetë e dëshpëruar. Ajo kishte rënë në një gjendje të përgjithëshme apatie dhe indiference 

nga e cila, që sipas britanikëve, me të gjitha gjasat nuk do të dilte.
96

 Veç kësaj dëmet materiale të 

luftës ishin shumë të mëdha – Kryepeshkopi Kisi do të qahej me të drejtë, në vitin 1945, pranë 

organeve qeveritare për defiçitin kolosal të KOASh–it.
97

 Gjatë luftës së Tiranës ishte djegur selia 

e Kryepeshkopatës
98

 dhe bashkë me të edhe arkivi i KOASh–it, një humbje shumë e madhe kjo 

për të gjithë. Ndërkaq nga subvensionet e caktuara nga qeveria shqiptare e paraluftës për vitin 

financiar 1944–1945, që kapnin shumën prej 750.000 fr. ari, kisha nuk kishte marrë asnjë këst – i 

pari, për tre mujorin e tretë të vitit 1944 as nuk u pagua pasi qeveria në largim që përcaktoi edhe 

subvencionet nuk kishte mundësi t‟i paguante.
99

 Peshkopi Irene, i vetëdijëshëm për situatën në të 

cilën ndodhej kisha ortodokse, me qëllim që ta nxirrte nga kriza institucionin ku ai shërbente, 

kërkonte mbështetjen e regjimit të ri komunist.  

Në Ministrinë e Punëve të Brendshme, zëvendësimi i Kisit me Banushin dukej me vend, 

pasi ky i fundit, sipas tij, ishte më i përshtatshëm. Drejtimi i KOASh–it prej Kryepeshkopit në 

fuqi, shkruante ai, nuk i sillte dëm kishës por pushtetit ndërsa aspiranti për këtë post, i.e. Ireneu, 

dukej më i gatshëm për të kryer reforma të mundëshme politiko–shoqërore brenda kishës si dhe 

dukej me i prirur për të ndjekur vijën politike të pushtetit dhe për ta afruar kishën ortodokse me 

simotrat e saj jugosllave dhe sovjetike, avitje kjo që do të balanconte ndikimin e kishës greke dhe 

asaj të Stambollit, të lidhura me anglezët dhe ndoshta edhe Vatikanin.
100

 Pikërisht ky ka qenë 

vitet e para qëndrimi i regjimit shqiptar ndaj problemit fetar, pasi një politikë të qartë dhe të 

artikuluar vështirë se mund të thuash që ka patur. Qasja e tyre ishte thjesht politike dhe entet e 

kultit i kanë parë thjesht dhe vetëm si forca politike. Kush ishte me anglezët cilësohej armik, 

kush përkrahte Moskën ishte mik dhe aleat. Qëndrimi i tyre ndaj enteve fetare nuk ndryshonte në 

fakt nga qasja e përgjithëshme që ata kishin mbi gjithçka. Vizioni marksist–leninist mbi çdo 

fushë të jetës ishte tejet politik dhe këtu natyrisht as feja nuk bënte përjashtim.  

Identifikimi i armikut dhe mikut ishte instiktiv më shumë se sa racional dhe mbështetej 

mbi një një varg asosacionesh të thjeshta logjike. Në fund të fundit armiku në shumë raste ishte 

hipotetik. Vatikani ishte armik i deklaruar. Kështu, çdo grup që mbante lidhje me të duhej 

shkatërruar ose duhej të priteshin lidhjet. E njëjta gjë edhe përsa u takon lidhjeve me 

Patriarkanën Ekumenike dhe KOAG–un, antikomunizmi i të cilave ishte po aq emblematik sa 

edhe ai i Selisë së Shenjtë. Bota latine, greke dhe gjermanike ishin pra kundër botës sllave. Përsa 

kohë regjimi shqiptar ishte futur brenda kësaj të fundit atëherë edhe qasja e eksponentëve të saj 

do të futej brenda skemës së kësaj kundërshtie. Ata nuk e dinin se në atë kohë kur shkruanin këtë 

promemorie marrëdhëniet e kishës ortodokse të Serbisë me qeverinë e re jugosllave ishin tejet të 

acaruara si pasojë edhe e antikomunizmit të vendosur të klerit ortodoks serb.
101

 Gjithashtu nuk e 

kishin as shumë të qartë se Patriarkana Ekumenike nuk kishte ndërmarrë ndonjë qëndrim të 

vendosur antikomunist, aq sa të shkaktonte dyshimet e diplomacisë greke ndaj besnikërisë së 

patrikarkut Veniamin I ndaj „botës së lirë.‟
102

 Këtu përzjeheshin paragjykimet nga e shkuara me 

skemat e thjeshtëzuara të aktualitet ku ata jetonin, skema këto që i merrnin nga jashtë dhe nuk 

ishin frut i ndonjë analize të thellë. Sidqoftë antihelenizmi dhe antikatolicizmi ishin bazat e 

qasjes ndaj bashkësive fetare të krishtera, përfshi këtu edhe KOASh–in. Ajo që e ndihmonte këtë 

të fundit ishte autoqefalia. Katolikët nuk e kishin këtë status, për shkak të natyrës së vetë 

katolicizmit, dhe për rrjedhim varësia nga një qendër jashtë vendit, emblemë kjo e 

antikomunizmit, e vështirësonte shumë pozitën e tyre.  

Shpresa se regjimi i ri përfaqësonte një pikëkthese në historinë e Shqipërisë do të 

rezultonte shumë shpejt një ëndërr e bukur, por që sidoqoftë mbetej një ëndërr. Kur mbështetja e 

pritur mungoi dhe kur qëndrimi i vendosur kundër bashkësive fetare u bë i qartë, atëherë vjen 

edhe shpërthimi i mbytur – por që gjithësesi shpërthim mbetej – i Ireneut atë mbrëmje të nxehtë 

vere, e cila do të pasohej më vonë, edhe në muajt pasardhës të atij viti dhe përgjatë vitit 1946 nga 

deklarata të tjera, në mesha dhe biseda private, që pavarësisht jo të thëna hapur gjithësesi, 

tërthorazi dhe në mënyrë simbolike drejtoheshin kundër pushtetit të ri.
103

 Kjo sidomos përballë 

goditjeve të njëpasnjëshme që po drejtoheshin kundër bashkësive fetare dhe intelektualëve, pra 

kur u pa qartë se cili ishte regjimi që donin të instalonin komunistët. Në këtë kohë nisën 

ndërhyrjet e vazhdueshme të pushtetit politik në çështjet e kishës, gjë që do të shprehej sidomos 

në largimin e shumë teologëve dhe seminaristëve nga punët dhe detyrat kishtare.
104

  

Si qëndronte puna? Ishte ky një reagim i nxitur nga interesat e ngushta dhe ambicjet e tij 

apo ato ishin shprehje e një qëndrimi dhe qasjeje më të gjerë e klerit ortodoks? Situata del disi 

komplekse. Sidoqoftë, karakteri i peshkop Ireneut ishte njëra nga arsyet që e shtyu atë kah rrugës 

së protestës. Ky kishte takuar pas luftës dhe kishte takuar personalisht Enver Hoxhën dhe Koçi 

Xoxen, prej të cilave kishte dalë jo edhe aq i kënaqur.
105

 Në të vërtetë pas takimit me Enver 

Hoxhën ai e kuptoi se gjërat nuk do të ishin ashtu siç i priste.
106

  

Ndryshe do të qëndronte puna me Kryepeshkopin. Kristofor Kisi – britanikët e 

përshkruajnë atë si të druajtur, egoist dhe krejtësisht të shitur te Fronti Demokratik,
107

 – ishte i 

vetdijëshëm për situatën delikate në të cilën ndodhej institucioni që ai drejtonte. Po aq i 

ndërgjegjëshëm ishte edhe për pozicionin e tij. Ndryshe nga Ireneu, i panjollosur, e prej këtej me 

i guximshëm, mbi të rëndonte në të vërtetë hija e bashkëpunimit si me Zogu ashtu edhe me 

italianët dhe gjermanët dhe me qeveritë shqiptare kuislinge të kohës së luftës. Që prej vitit 1922 

krerëve të kësaj kishe, ku nga ideali e ku nga halli, u ishte dashur të bënin kompromise. Ata në 

fakt ishin bërë mjeshtra të artit të mbijetesës. Kjo e fundit garantohej pikërisht përmes 

bashkëpunimit me shtetin dhe luajalitetit ndaj tij. Këtë gjë Kisi e kishte treguar qartë duke 

qëndruar në krye të KOASh–it në kohën e Zogut, më pas duke kaluar pushtimin italian, tutelën 

gjermane dhe tani ende në krye të saj, nën drejtimin komunist të vendit. Kjo përbënte një rekord 

jo të lehtë për t‟u arritur. Ishte elasticiteti dhe nuhatja e hollë politike e zhvilluar si në mjedisin e 

Patriarkanës dhe më pas në atmosferën politike shqiptare, ato që e kishin bërë atë të aftë të 

kuptonte dobësitë që paraqiste ekzistenca e Kishës Ortodokse Autoqefale e Shqipërisë në një 

vend me shumicë myslimane ku frenat e politikës ishin mbajtur prej tyre. 

Si mjeshtër i marrëdhënieve me publikun dhe me një ndjenjë të hollë diplomatike ai ishte 

i kujdesshëm të zbatonte të gjitha formalitetet e rastit që nevojiteshin me pushtetin qëndror, 

formalitete që shërbenin si një sinjal i qartë për mbështetjen që KOASh–i i jepte shtetit dhe si 

rrjedhim për mbështetjen që priste të merrte mbrapsht. Kështu ai do t‟i dërgonte Enver Hoxhë në 

23 tetor të vitit 1945 – me rastin një vjetorit të formimit të qeverisë në Kongresit të Beratit – një 

telgram urimi në emër të tij dhe të Siondit të Shenjtë, në të cilin e falënderonte për përpjekjet e tij 

për të zhvilluar vendin,
108

 mesazh të cilit Hoxha nuk vonoi t‟i përgjigjej. Kryeministri shqiptar 

shprehte bindjen se kjo kishë do të ishte, njëlloj si edhe besimtarët e saj gjatë luftës, në ballin e 

përpjekjeve për mbrojtjen e pavarësisë së vendit si dhe të nismave për rindërtimin e tij.
109

  

Kisi dha deklarata besnikërie ndaj regjimit edhe përmes mbrojtjes, me deklarata publike, 

të çështjes kombëtare, duke treguar qartë, në këtë mënyrë edhe pozicionin e institucionit që ai 

përfaqësonte. Në një intervistë dhënë Radio Tiranës në korrik të vitit 1945 ai jo vetëm hodhi 

poshtë deklaratat e sillogjeve të financuara nga shteti grek, të cilat kërkonin aneksimin e 

Shqipërisë së jugut nga Greqia. Problem në këtë rast përbënte fakti se në krye të këtyre lëvizjeve 

qëndronte ish–peshkopi i Gjirokastrës, Kotoko, gjë që mund të implikonte edhe KOASh–in ose 

segmente të tij në këtë problem endemik të marrëdhënieve shqiptaro–greke. Në këtë intervistë 

Kisi do të deklaronte se Shqipëria e atyre ditëve nuk ishte më Shqipëria e përpara 100 vjetëve 

duke e përkufizuar veprimtarinë e Kotokos sa antikombëtare aq edhe anti–klerikale, pasi kleriku 

nuk përfshihej në çështje që jo vetëm nuk i takonin atij, por mbi të gjitha në një veprimtari që 

nxiste urrejtjen dhe që binte në kundërshtim me rason që vishte.
110

 Kështu, intervistat e dhëna, 

shkëmbimet e telegrameve, notat e tyre të ngrohta dhe shprehja e besnikërisë ishin shenja që 

premtonin një marrëdhënie normale ndërmjet këtyre dy enteve në të ardhmen. 

Përgjegjësia si ndaj institucionit ashtu edhe dëshira e vetë për të qenë në krye të tij, e 

bënin atë një personazh mjaft të aftë për t‟ju përgjigjur rrethanave në të cilat ndodhej vendi me 

qëllim të mos cënonte as interesat e KOASh–it si edhe ato të tijat. Pas largimit të ushtrive 

gjermane dhe vendosjes në Tiranë të qeverisë së dalë nga Kongresi i Beratit, ai e mirëpriti atë. 

Për të shmangur raprezaljet e mundëshme ndaj klerit ortodoks si dhe përballë goditjes që po i 

jepej klerit katolik dhe elementëve të caktuar të bashkësisë myslimane, Kisi, ndërsa deklaronte se 

kleri ortodoks nuk ishte përfshirë në bashkëpunimin me fashistët dhe nazistët, nuk vonoi të 

miratonte politikat e qeverisë së re. Megjithatë për organet qeveritare komuniste Kisi nuk ishte i 

besueshëm. Sipas materialeve dokumentare që disponojmë, organet e Sigurimit shpreheshin se 

Kisi megjithëse i aprovonte në aparencë “goditjet që bëheshin kundrejt tyre (klerit – A.H.), 

sidomos të klerit katolik, në thellësi nuk i aprovonte.” Sipas tyre, mbrapa këtij qëndrimi fshihej 

qëllimi për të fshehur të shkuarën e tij.
111

  

Pavarësisht të gjithave, Kisi do të shpëtonte nga goditjet që iu dhanë homologëve të tij 

katolik. Ai do të qëndronte në fokusin e vëzhgimeve të organeve të Sigurimit, por sidoqoftë, 

informacionet për veprimtarinë e tij “antipopullore” do të dilnin shumë më vonë kur ora e 

shkarkimit të tij do të binte dhe nga sirtarët e organeve të sigurimit u shfaqën pa pritur e pa 

kujtuar të dhëna kompromentuese – tipike kjo e shteteve totalitare. Ndërkohë jo vetëm Kisi, por 

në përgjithësi Kisha Ortodokse Autoqefale e Shqipërisë –– nuk iu nënshtrua një përndjekjeje 

masive sikundër ndodhi me katolikët. Megjithatë në vitet e para të pasluftës u dënuan apo u 

pushkatuan gjithsej 14 klerikë ortodoks, duke përfshirë në numrin e përgjithshëm klerikë të lartë 

si Irene Banushi, Visarion Xhuvani, Aleks Lipe dhe Mina Dhame. Përsa u takon klerikëve të ulët 

ata ishin: Theodhor Gulo, Vasil Sini, Vasil Xhoro, Sotir Konomi, Jani Dashi, Jorgji Papa, Stavro 

Rexho, Kozma Billa, Gjergj Suli dhe Anastas Rrasa.
112

 Në fakt nga dokumentacioni del se një e 

çarë jo e vogël ekzistonte ndërmjet klerit të ulët dhe atij të lartë. Këtë gjë komunistët do ta 

shfrytëzonin gjerësisht më vonë pasi te kjo thyerje e hierarkisë ata kishin gjetur mbështetje gjatë 

kohës së luftës. Në të vërtetë, në një masë jo të vogël kleri i ulët ortodoks e kishte mbështetur 

lëvizjen partizane.
113

  

Ndërkaq gjendja tejet e vështirë financiare si dhe dëmtimet nga lufta, që e kishin 

paralizuar funksionimin e institucionit, e shtynë Kisin t‟u drejtohej organeve shtetërore për 

subvencione. KOASh–i, për të përmbushur detyrimet e veta financiare kishte marrë hua, të cilat 

nuk i kthente dot mbrapsht. Në kohën ku u dërgua kjo letër – në prill të vitit 1945 – më shumë se 

gjysma e shpenzimeve vjetore nuk ishin paguar ende. Ndihmën dhe dorën e shtetit ai e kërkonte 

në emër të faktit se kisha ortodokse në Shqipëri ishte një institucion kombëtar, që i kishte dhënë 

një ndihmë jo të vogël pushtetit të pasluftës.
114

  

Për të kuptuar më mirë gjendjen financiare të Kishës Ortodokse Autoqefale të Shqipërisë 

dhe varësinë e saj nga shteti është e nevojshme të dihet se sa duhej të ishte buxheti i saj vjetor për 

të funksionuar dhe sa arrinte ajo të plotësonte nga këto nevoja me të ardhurat e veta. Në mënyrë 

që të funksiononte si duhet dhe të kryente detyrat e saj, kishës ortodokse i nevojitej një buxhet 

vjetor prej 684.700 franga ari, prej të cilave vetë institucioni, me të ardhurat e tij, mund të 

plotësonte vetëm 84.700 franga ari. Pra ndihma, përmes subvencioneve, që jepte qeveria, ishte 

plot 600.000 franga ari.
115

 Nëse do ta përkthejmë këtë në përqindje, 87.6% e buxhetit të 

KOASh–it plotësohej nga subvencionet e shtetit, i cili nga ana tjetër ishte i detyruar ta ndihmonte 

atë në mënyrë që ky institucion, të mos varej financiarisht nga vende të huaja.  

Në një letër drejtuar Këshillit të Ministrave, Kryepeshkopi, nisur nga fakti se KOASh–i 

ishte nje institucion fetar–kombëtar si dhe për shkak të ndihmës që kjo kishë i kishte dhënë 

pushtetit të dalë nga lufta, kërkonte që qeveria të miratonte jo vetëm buxhetin e vitit 1945–1946, 

por njëmkohësisht edhe që kjo e fundit të likujdonte edhe borxhin e trashëguar nga viti i 

mëparshëm. Qeveria e re iu përgjigj pozitivisht.
116

 Vetëm se ajo jo vetëm që ndihmoi, por në 

vend të 600.000 frangave ari dha një milion.
117

 Por komunistët nuk ishin italianët. Ata ishin po 

aq shqiptarë sa kishte qenë edhe Zogu. Paratë që jepnin duhej t‟u shërbenin interesave të tyre. 

Por ndryshe nga Zogu, i cili donte dhe kërkonte të mbante të lidhur pas vetes hierarkët e lartë, 

komunistët ndryshuan strategji. Si marksistë–leninistë që ishin, ata mbështeteshin te vegjëlia dhe 

pushtetin e siguronin jo vetëm duke e përkrahur por edhe duke e ndërsyer atë kundër hierarkisë 

së lartë. Këtë strategji ata e ndoqën edhe me klerin ortodoks. Pikërisht për ta mbajtur të lidhur 

pas vetes këtë segment të kishës ortodokse, regjimi komunist miratoi në shtator të vitit 1945 edhe 

subvencionin në fjalë, ku pjesa kryesore e tij drejtohej për pagat e klerit të ulët. Përpos kësaj u 

premtua se ndihma financiare do të jepej përvit.
118

 Me këtë politikë ata synonin të krisnin dhe 

thërrmonin nga brenda këdo kategori, që nuk e kishin të tyrin apo që nuk e quanin pjesë të 

sistemit të cilin e konsideronin krijim të tyrin. Minimi i dialogut të brendshëm kishtar ishte një 

tjetër tipar i strategjisë së pushtetit të ri në rrugën e tij në proçesin shkatërrim–ndërtim të këtyre 

viteve të para të historisë së tyre. 

Megjithatë, përkrahja e klerit të ulët nuk ishte i vetmi qëllim i komunistëve. Sikurse 

ndodhte rëndom me regjimet staliniste, asgjë nuk jepej pa pritur diçka në kthim. Qeveria 

shqiptare futi duart në fondet e KOASh–it dhe i vendosi ato nën kontrollin e saj. Subvencioni një 

milionësh ishte në fakt shpërblimi për kontrollin e financave. Duke e zhveshur hierarkinë e lartë 

                                                      
115

 Po aty, 16. 
116

 AQSh, F. Kryeministria, viti 1945, d. 179, fl. 2. 
117

 AMPB, Dega 1, d. 49, viti 1953, fl. 17. 
118

 FO 371/58489. 



28 
 

nga mundësia për të kontrolluar financat e institucionit, qeveria shqiptare, jo vetëm bënte 

shpërndarjen e fondeve brenda KOASh–it në përputhje me interesat e veta, por edhe e izolonte 

këtë të fundit edhe më shumë nga kleri i ulët. Lidhja e klerit të ulët me qeverinë kryhej në 

mënyrë të drejtëpërdrejtë duke krijuar kështu një by pass institucional. Në mënyrë që të thellonte 

këtë ndarje dhe të izolonte hierarkinë e lartë, ku ndër elementët më të padëshiruar për pushtetin 

ishin Irene Banushi dhe Visarion Xhuvani, qeveria kishte si synim të ndërhynte në radhët e 

zgjedhjes së dhimogjirondive përmes futjes në zgjedhje të të rinjve, duke përdorur si alibi 

zgjedhjen e zgjidhjen e njerëzve “të ndershëm”,
119

 çka në leksikun e regjimit nënkuptonte 

njerëzit e tij besnik. 

Krahas masave të mësipërme qeveria komuniste u përpoq gjithashtu të izolojë edhe 

ndërkombtarisht KOASh–in. Në mesin e muajit tetor, në Rumani organizohej takimi i 

priftërinjve demokratë dhe kryesia e kishës ortodokse në Shqipëri lutej që të dërgonte atje 

përfaqësuesit e saj.
120

 Në këtë kongres, që do të drejtohej nga Nikodemi, Patriarku i kishës 

ortodokse të Rumanisë, do të diskutoheshin problemet e rimëkëmbjes morale të shoqërive pas 

luftës nën shenjën e demokracisë. Por ftesa mbërriti pranë kryesisë shumë vonë, ose iu dërgua 

vonë – vetëm më 11 tetor. Për këtë arsye u ngarkua një nga shqiptarët e Rumanisë që të 

përfaqësonte KOASh–in këtë kongres.
121

  Nikodemi dihej, nuk ishte mbështetës i komunistëve 

por sidoqoftë nuk kishte dalë hapur kundër tyre.
122

 Gjithashtu Rumania nuk ishte hyrë ende 

brenda orbitës sovjetike.
123

 Arsyet pse delegacioni shqiptar nuk u paraqit mund të jenë të shumta, 

ndoshta edhe një aksident fatkeq. Ajo që vlen të vihet në dukje është izolimi i KOASh–it. 

Gjendja e saj ishte një kopje në miniaturë e vetë pozitës së shtetit shqiptar të kohës. Me 

Patriarkanën Ekumenike marrëdhëniet ishin ngrirë qysh nga koha e pushtimit italian. Qëndrimi i 

Kisit gjatë luftës italo–greke, miratimi të tij informal për kalimin në uniatizëm dhe emërimin e 

Xhuvanit i kishin paralizuar marrëdhëniet me Kostandinopojën. Me Kishën greke marrëdhëniet 

ishin të acaruara si pasojë edhe e marrëdhënieve shqiptaro–greke. Nga ana tjetër, me kishat 

lindore ishte po ashtu e izoluar dhe kjo gjë do të vazhdonte edhe për disa vite.  

Nga ana e tyre, jugosllavët nuk para kanë qenë shumë të interesuar ndaj çështjeve fetare 

në Shqipëri. Padija e tyre ndaj kontekstit institucional fetar ka qenë me të vërtetë shqetësuese dhe 

njëkohësisht befasuese. Kur në janar të vitit 1948 ambasada e Britanisë në Beograd u interesua 

pranë autoriteteve të kishës ortodokse në Jugosllavi për emrin e Kryepeshkopit të KOASh–it 

përgjigjia befasuese e tyre ishte: “ato (autoritetet e Patriarkanës së Pejës – A.H.) besojnë se 

Arqipeshkopi ortodoks në Shqipëri është ende Kristofori, mbiemrin e të cilit ato nuk e njohin.”
124

 

Kjo e dhënë dëshmon mungesën e një marrëdhënieje intensive ndërmjet enteve fetare homologe 

shqiptare dhe jugosllave. Dhe këtu flasim për momentin kur marrëdhëniet ndërmjet Tiranës dhe 

Beogradit ishin më intensive se kurrë, në një moment kur mundësia e përfshirjes së Shqipërisë 

brenda Federatës Jugosllave po bëhej gjithnjë e më reale.  

Vetëm pesë muaj më parë Stalini ia kishte pohuar personalisht Hoxhës se gjithçka që 

vinte nga BRSS–ja në Shqipëri do të përcillej nëpërmjet Beogradit,
125

 përfshi këtu edhe modelet 

strukturore dhe hartimin e politikave. Sipas gjasave në këtë kohë, po të shohim me vëmendje 

edhe në vendet e tjera të Evropës Lindore, nuk kishte ende një politikë të qartë fetare pasi 

orientimi nga Moska mbi këtë çështje nuk kishte ardhur ende, me përjashtim kuptohet të udhërit 

për përndjekjen e klerit katolik.
126

 Dhe ndërsa ndërmjet dy kishave ortodokse, pra Patriarkanës së 

Pejës dhe KOASh–it, nuk rezulton krijimi i ndonjë lidhjeje dhe bashkëpunimi, ne dimë se Legata 

jugsllave në Shqipëri mbante një qëndrim tallës ndaj KOASh–it.
127

  

 

I.3 Minoriteti grek dhe kleri ortodoks i Shqipërisë ndërmjet Tiranës dhe Athinës 

 

Është një fakt i njohur angazhimi i rëndësishëm i minoritetit grek në lëvizjen e drejtuar 

prej komunistëve në Shqipëri gjatë Luftës II Botërore dhe përfshirja jo e vogël e tyre në 

strukturat e pushtetit të dalë nga gjiri i LANÇ–it. Një gjë e tillë nuk është e regjistruar vetëm nga 

shqiptarët, por edhe nga britanikët, të cilët e njihnin kontributin e minoritetit grek në Shqipëri 

gjatë luftës dhe shërbimet e çmuara që ata kishin bërë në suazat e LANÇ–it.
128

 Peisazhi i krijuar 

pas luftës, po të marrim parasysh edhe atë çka shtjelluam më sipër, do të ndryshonte ndjeshëm 

raportet e ortodoksve shqiptarë me Greqinë. Britanikët pretendojnë se përpara luftës kjo e fundit 

përbënte një burim frymëzimi dhe shpesh mbrojtjeje për pakicën fetare ortodokse në një vend të 

dominuar nga një shumicë myslimane.
129

 Në fakt kjo është pjesërisht e vërtetë, sepse në vitet 

20‟–30‟ ndër ortodoksët e Shqipërisë situata paraqitet më komplekse. Sipas kujtimeve të 

Dhimitër Bedulit – një nga njohësit më të mirë të historisë të ortdoksisë shqiptare e që ishte dhe 

vetë minoritar – në gjirin e pakicës greke kishte mendime të ndryshme për sa u takonte 

marrëdhënieve të kësaj bashkësie me shtetin shqiptar. Kishte minoritarë psh. që mbështesnin 

arsimin shqip sikundër kishte edhe nga ata që ishin kundër, kishte nga ata që kërkonin integrimin 

brenda shtetit shqiptar dhe nga ata që e kundërshtonin një gjë të tillë.
130

 Çarje të tilla, lidhur me 

çështjet e identitetit dhe lidhjes së tij me fenë ishin krijuar edhe në radhët e vetë ortodoksëve 

shqiptarë.  

Edhe gjatë kohës së Luftës së Dytë Botërore nuk do të fashitej ekzistenca e këtyre 

grupeve as në gjirin ortodoksve shqiptarë dhe as në radhët e minoritetit grek. Ky i fundit, 

veçanërisht, u bë objekt përplasjesh të shumta ndërmjet EAM–it,
131

 EDES–it
132

 dhe LANÇ–it për 

ta përshirë atë brenda sferën së vetë të veprimit. Secila prej këtyre forcave pati përkrahësit e saj, 

përfshi këtu edhe PKSh–në, me të cilën u bashkua një numër i madh partizanësh nga radhët e 

minoritetit grek në Shqipëri.
133

 Krisjet, që viheshin re në radhët e laikëve, u pasqyruan edhe në 

radhët e klerit në zonat minoritare. Gjatë kohës së luftës, nën patronazhin e EDES–it të Zervës, u 

krijua MAVI–t (Fronti për Çlirimin e Vorio–Epirit), që synonte të shkëpuste popullatën 

greqishtfolëse nga ndikimi i PKSh–së. Në këtë organizatë u angazhuan veç të tjerash edhe 

klerikë ortodoksë.
134

 Por nga ana tjetër, sikurse del edhe nga dokumentacioni, kishte edhe klerikë 

që i mbështetnin komunistët shqiptarë.   

Ekzistenca e grupimeve të tilla nuk u shua as pas mbarimit të luftës. Në këtë kohë 

fraksionet nuk vërtiteshin vetëm brenda orbitës së dilemës se drejt kujt poli do të orientohej 

besnikëria e tyre, Shqipëria apo Greqia. Katër ishin ndarjet kryesore brenda minoritetit grek në 

Shqipëri: 1) ata që bashkëpunonin me Tiranën për shkak se shikonin tek ky angazhim mundësi 

më të mëdha për të përmirësuar gjendjen e tyre, 2) ata që i kundërviheshin Frontit Demokratik 

pasi humbnin materialisht nga politikat e tij, 3) ata që nuk e pëlqenin autoritarizmin e Frontit dhe 

mendonin se përfshirja brenda shtetit grek do të siguronte mundësi më të mëdha për mirëqënie 

dhe 4) ata që punonin hapur për ndryshimin e kufijëve në të mirë të zgjerimit të Greqisë. Kjo e 

bënte situatën politike minoritetit shumë më të ndërlikuar. Në këtë kontekst kompleks, feja dhe 

kisha nuk ishte kryefjala që përcaktonte qëndrimin e tyre politik, edhe pse përkatësia fetare, në 

një kuptim sociologjik, ishte një piknisje me rëndësi shumë të madhe për këto dilema në të cilat 

ata ndodheshin. Vetë KOASh–i ishte pak i përfshirë në lojë. Pas luftës ajo që ndryshoi brenda 

minoritetit grek, ishte raporti i forcave dhe fuqizimi i njërit fraksion në dëm të të tjerëve. Më 

konkretisht, krahu filoshqiptar u forcua shumë nga zhvillimet e luftës dhe sidomos nga hapësirat 

që ortodoksët në përgjithësi, përfshi këtu edhe minoritarët grekë, por edhe ata sllavofonë të 

Korçës, gjetën brenda strukturave të reja të pushtetit. Integrimi në to kuptohet që do të lëvizte 

qendrën e rëndesës në drejtim të Tiranës dhe në mbështetjen që i jepnin asaj në marrëdhëniet 

tejet të acaruara me Athinën zyrtare. Ishte pikërisht pesha shumë e madhe që luanin tanimë 

ortodoksët brenda pushtetit të ri ajo që hapte rrugën ortodoksëve shqiptarë, përfshi këtu edhe 

minoritetin greqishtfolës, që të kthenin sytë drejt Tiranës, të merrnin pjesë në ndërtimin e një 

Shqipërie të re dhe lidhjet me Greqinë t‟i quanin një kapitull të mbyllur.
135

  

Për këtë arsye Fronti Demokratik bëri një politikë të kujdesëshme ndaj minoritetit grek, 

jo vetëm sepse ai ishte minoriteti më i madh që ekzistonte në Shqipëri, por edhe  për shkak të 

lidhjes së tij me Greqinë, e cila mezi priste që në emër të tyre (pra të minoritetit) t‟i shkaktonte 

ndërlikime politike qeverisë së Tiranës. Kjo do të shprehej edhe në rrafsh fetar. Vetë Greqia, 

nëpërmjet gjithë mekanizmave institucionalë dhe jo institucionalë të saj, nuk do të rreshte së 

kërkuari ndryshimin e kufijëve duke u përpjekur t‟i mbështeste pretendimet e saj jo vetëm mbi 

“mëtime” historike, por edhe nëpërmjet përdorimit të pretendimeve mbi një persekutim mjaft të 

ashpër të minoritetit grek dhe të ortodoksve në përgjithësi prej qeverisë së Tiranës. Kriza 

shqiptaro–greke në këto vite nuk u kufizua vetëm tek propaganda dhe deklaratat e ashpra, që të 

dyja palët i bënin ndërsjelltazi njëra–tjetrës, por u tejzgjat për disa vjet edhe me incidente të 

armatosura të përgjakshme. Në kuadrin e propagandës dhe deklaratave u përfshi si shtypi grek, 

që ishte pjesë e rëndësishme e korit politik, ashtu edhe elementë të klerit ortodoks nga të dy anët 

e kufirit, i cili u përfshi aktivisht edhe në shtyp. Si qeveria e Athinës ashtu edhe ajo e Tiranës e 

përdorën gjerësisht klerin ortodoks në shërbim të politikave të tyre. Politizimi i kishës dhe i 

besimit u shndërrua kështu në pjesë përbërëse të rëndësishme të çështjeve shqiptaro–greke që 

qëndronin pezull.  

Në fillim të vitit 1945, në suazat e fushatës së Athinës kundër qeverisë së Tiranës, shtypi 

grek do të ngrinte pretendimin se ortodoksët në Shqipëri i ishin nënshtruar disa politikave që 

synonin shpërnguljen e tyre masive në veri si edhe vdekjen e tyre prej urisë. Sipas shtypit grek, 

qeveria e Athinës, në emër të mbrojtjes së helenizmit dhe shpëtimit të tij, duhej të kërkonte 

ndryshim të kufijve të vitit 1913.
136

 Këto pretendime të shtypit shoqëroheshin me shifra të fryra 

të dymijë otodoksëve dhe minoritarëve të ekzekutuarve si të rreth dhe gjashtëmijë shtëpive të 

djegura.
137

 I njëjti refren për dhunë dhe genocid të kryer nga shqiptarët kundër shqiptarëve 

ortodoksëve dhe minoritarëve, do të përsëritej edhe në qershor të vitit 1946 në një rezolutë të 

Kongresit të Jashtëzakonshëm të Komitetit për Epirin e Veriut, që u zhvillua në Athinë nën 

drejtimin e Pandelejmon Kotokos. Në këtë rezolutë kërkohej ndërhyrja e menjëherëshme e 

Aletaëve për të mbrojtur popullsinë ortodokse nga dhuna.
138

 Në këtë aktivitet, ku disa klerikë 

ortodoksë, shqiptarë filogrekë dhe minoritarë, luajtën një rol të spikatur, këta të fundit nuk e 

ngushtuan rrezen e tyre të veprimit vetëm në shtyp por e shtrinë atë edhe në rrafsh diplomatik 

dhe politik.  

Rasti më i shkëlqyer është ai i Pandelejmon Kotokos, ish peshkop i Gjirokastrës nga viti 

1937 deri në vitin 1941. Ky i fundit më tepër se sa një personazh kontrovers, ishte një grekofil i 

bindur që në periudhën e paraluftës përpiqej të fshihej prapa deklaratave nacionaliste shqiptare – 

Kristofor Kisi do ta quante atë dredharak dhe të paqëndrueshëm.
139

 Shqiptar për nga gjaku, i 

lindur në një familje tregtare korçare në vitin 1891 bir i një familje tregtarësh,
140

 Kotoko u 

shdnërrua në një nga eksponentët më të flaktë të shkëputjes së Shqipërisë së Jugut nga shteti 

shqiptar dhe bashkimin e këtyre trevave me shtetin grek aq sa nga shtypi nacionalist grek do të 

cilësohej si “shpirti i përpjekjeve greke për Vorio–Epirin.”
141

 Ishte po ky që në vitin 1937, me lot 

në sy, betohej për besnikëri të pakufishme ndaj shtetit shqiptar dhe shqiptarizmës,
142

 në mënyrë 

që ta kishte mirë me mbretin Zog dhe që në vitin 1940, kur trupat greke hynë në Gjirokastër, i 

priti ata si çlirimtarë duke organizuar madje edhe spektaklin e një mitingu me ngjyra festive.
143

 

Pas ripushtimit të Gjirokastrës prej italianëve, u largua nga Shqipëria me ushtrinë greke
144

 për në 

Greqi. I vendosur në Athinë ai u bë një nga promotorët e lëvizjes që kërkonte përfshirjen e 

Shqipërisë së Jugut brenda kufijëve të shtetit grek dhe me këtë rast themeloi edhe „Komitetit 

Qëndror për Epirin e Veriut.‟
145

 Pas mbarimit të luftës, në vitin 1945, ai i quante turko–shqiptarët 

si xhelatë të pandreqshëm të të krishterëve të Ballkanit.
146

 Sikur të mos mjaftonte, edhe një tjetër 

klerik  i lartë i KOASh–it, Evllogji Kurilla, mitropoliti i Korçës deri në vitin 1940, do t‟i 

bashkohej disa vjet më vonë (1948) kësaj lëvizjeje duke u vënë në krye të një organizate tjetër 

(Organizata Vorio–Epirote e Korçës, Voskopojës, Përmetit, Kolonjës) me të njëjtat qëllime 

irredentiste.
147

  

Në kuadër të bashkëpunimit dhe bashkërendimit të aksionit politik–diplomatik të kësaj 

organizate dhe shtetit grek, Kotoko shkoi edhe në Shtetet e Bashkuara në krye të një delegacioni. 

Paralelisht me përpjekjen për të bashkuar sa më shumë ortodoks shqipfolës rreth vetes,
148

 (nismë 

kjo e dalë huq pasi nuk u mbështet nga shqiptarët ortodoks atje
149

) ai nëpërmjet organizatave 

greke në ShBA dhe mbështetjes së shtetit grek, arriti të ndikonte në miratimin e Rezolutës 

Pepper nga senati amerikan në 27 mars të vitit 1946.
150

 Në këtë rezolutë kërkohej përfshirja e 

krahinave të Korçës dhe Gjirokastrës, bashkë me ishujt e Dodekanezit, brenda kufijëve të 

Greqisë.
151

  

Foreign Office ishte e vetëdijëshme se pretendimet e Kotokos dhe të qeverisë greke ishin 

të ekzagjeruara. Të dhënat që vinin nga përfaqësuesit anglezë në terren i përgënjeshtronin paditë 

e Athinës.
152

 Londra zyrtare e dinte se minoriteti grek u ishte nënshtruar po atyre vështirësive 

sikurse edhe shqiptarët dhe gjithashtu qeveria britanike dëshironte të qëndronte sa më larg padive 

të ndërsjellta që i bënin shqiptarët dhe grekët njëri–tjetrit lidhur me përndjekjet e minoriteteve 

përkatëse në të dy vendet.
153

 Prandaj edhe qeveritë amerikane dhe britanike asnjëherë nuk i 

morën seriozisht as pretendimet e qeverisë greke
154

 dhe as ato të komitetit të drejtuar nga Kotoko 

si dhe të Sillogut të Vorio–Epirit, pasi ato përgënjeshtroheshin nga relacionet që atyre u vinin 

nga terreni. 

Nga ana e tij, qysh prej vitit 1945, Departamenti i Shtetit kishte shfaqur skepticizmin e tij 

ndaj pretendimeve greke lidhur me ndryshimin e kufijve duke mos u pronocuar mbi masakrat e 

hamendësuara të grekëve prej shqiptarëve. Ambasadori amerikan në Britaninë e Madhe madje 

rekomandonte se ShBA nuk duhej të vuante nga mbindjeshmëria përkundruall pretendimeve 

greke, të cilat në vlerësimin e tij ishin të pavlefshme pasi ato, sikurse tregonte edhe historia, ishin 

hedhur poshtë disa herë nga komisione ndërkombëtare në të shkuarën. Sipas tij, për amerikanët 

ishte më e rëndësishme të fitonin simpatinë e shqiptarëve se sa të kënaqnin mëtimet greke.
155

 

Madje amerikanët shfaqnin edhe një lloj bezdie ndaj mbështetjes që britanikët u jepnin 

pretendimeve greke dhe Sekretari i Shtetit Amerikan e miratonte vërejtjen e Ambasadorit në 

Londër duke e distancuar qëndrimin amerikan ndaj problemit të kufirit shqiptaro–grek nga ai i 

qeverisë britanike, e cila mbështeste pretendimet e Athinës për rishikimin e kufirit shqiptaro–

grek.
156

 Washington–i do t‟i qëndronte këtij mendimi edhe në vitin 1949, në kulmin e tensionit 

shqiptaro–grek
157

 dhe paralajmëroi Greqinë të mos sulmonte Shqipërinë.
158

 

Sidoqoftë të gjitha këto zhvillime do të bënin që kleri, me njërën apo tjetrën palë, u 

politizua. Shërbimi ndaj qeverisë ishte pjesë e tagrit që paguhej për të mbijetuar në kushte 

anormale, ku asgjë nuk ishte e sigurtë dhe kur gjithçka mund të ndodhte. Ndërsa pala greke dhe 

mbështetësit e saj nga brenda kufijëve shtetërorë grekë shtonin kërkesat për aneksimin e trevave 

brenda juridiksionit shqiptar, kundërpërgjigja do të vinte edhe nga pala shqiptare, jo më pak e 

angazhuar në dërgimin e mesazheve dhe letrave të protestës ndaj mëtimeve greke. Në 16 maj të 

vitit 1945 Sinodi i Shenjtë i KOASh–it vendosi të çojë më tej vendimin e marrë prej tij në vitin 

1940 për pushimin de facto që i kishte bërë Kotokos.
159

 Duke e shkarkuar Kotokon de jure dhe 

në mënyrë përfundimtare nisur nga fakti që ky ent e cilësonte veten si një institucion fetaro–

kombëtar.
160

 Dy muaj më vonë vetë Kristofor Kisi dha një intervistë ku e distancoi publikisht 

veten dhe kishën nga veprimet e Kotokos.
161

 Paralelisht në vitet 1945–1946 organet shtetërore 

shqiptare cytën klerikë ortodoksë nga trevat jugore të Shqipërisë t‟u dërgonin simpoziummeve 

ndërkombëtare protesta kundër mëtimeve greke.
162

 Telegrame të tilla kundër „monarko–

fashizmit grek‟ dhe provokacioneve të tij do të dërgoheshin, edhe me nxitjen e organeve të 

pushtetit. Mihal Bisha, kryetari i Komitetit Qarkor të Gjirokastrës, do t‟i cilësonte ato “elementa 

kleri të lidhur me ne (kupto të lidhur me komunistët–A.H.).”
163

 Nuk përbën habi që ndër 

firmëtarët rezultonin edhe dy klerikë minoritarë, 
164

gjë që në mënyrë mjaft domethënëse tregon 

edhe gjendjen e dyzuar të klerit në minoritet. Madje, autoritetet shqiptare nuk u mjaftuan vetëm 

me telegrame. Në korrik të vitit 1945 nga radhët e minoritetit grek vajti në Tiranë edhe një 

delegacion, i cili, ndërsa deklaronte besnikëri ndaj Shqipërisë dhe regjimit të ri, nuk përtonte të 

bënte denoncime ndaj qeverisë së Athinës.
165

   

Por dyshimet në radhët e klerikëve ortodoks që mbështetnin komunistët mbi qëllimet e 

këtyre të fundit për të goditur institucionet fetare ishin të mëdha. Mungesa e dashamirësisë së 

pushtetit të ri ndaj institucioneve të kultit ishte një fakt i mirënjohur. Këto dyshime ishin bërë të 

forta veçanërisht pas reformës arsimore dhe ndalimit që i ishte bërë mësimit të fesë në shkolla. 

Nami i pushtetarëve të rinj si ateistë kishte marrë dhenë dhe tanimë duhej dhe njihej gjerësisht 

qëndrimi i tyre ndaj fesë. Për këtë arsye të dërguarve të frontit në terren, dhe këtu bëhet fjalë për 

prefekturën e Gjirokastrës ku ishte përqëndruar edhe minoriteti greqishtfolës, u duhej t‟i jepnin 

garanci klerikëve se komunizmi nuk ishte kundër fesë dhe se ndalimi i kësaj të fundit në shkollë 

ishte si pasojë e ndarjes së shtetit nga feja.
166

  

Gjatë këtyre viteve të pasigurta Tirana zyrtare u përpoq ta tërhiqte pas vetes klerin 

ortodoks, veçanrëisht atë minoritar, i cili në këtë moment i shërbente edhe si një instrument 

kundër pretendimeve greke në Shqipërinë e Jugut. Por në fakt nuk kemi një politikë të këtij 

institucioni (KOASh–it), ende i hutuar dhe i paorganizuar, por ndeshim në një reagim të 

klerikëve të veçantë, që i përgjigjeshin regjimit sa herë që ai kërkonte ndihmën e tyre. 

Mbështetja që jepnin klerikët nuk ishte monolite dhe në bllok, por e shkëputur. Në përgjithësi 

regjimit i përgjigjeshin vetëm klerikë të caktuar apo klerikë të krahinave të caktuara, sipas 

lidhjeve të tyre me Tiranën. Diplomatët britanik ishin të bindur se krerët komunist shqiptarë po 

zbatonin një program sllavofil dhe grekofob.
167

 Duke patur si piknisje nacionalizmin e liderëve 

komunistë shqiptarë studiuesi italian Della Rocca do të theksonte se KOASh–i u godit nga 

regjimi i ri nisur edhe nga dyshimet që ky i fundit kishte për këtë ent fetar si një institucion 

filohelen.
168

 Vështrimi më nga afër i fakteve na paraqet një situatë më komplekse se sa këto 

përfundime disi kategorike. Filohelenizmi i një pjese të madhe të klerit dhe komunitetit ortodoks 

si dhe lufta civile në Greqi e detyronin regjimin e Tiranës që të kërkonte bashkëpunimin si të 

grigjës, ashtu edhe të klerit ortodoks në përputhje dhe mbështetje të politikave të veta.  

Politika e regjimit komunist shqiptar në këto vite ndaj KOASh–it ishte e orientuar 

kryesisht drejt kooptimit të hierarkive në drejtim vertikal dhe goditjet ndaj saj ishin të kufizuara 

dhe minimale. Filohelenizmi i një pjese të klerit u përpoq të neutralizohej jo aq përmes grushtit 

të hekurt se sa përmes afrimit të tij dhe bashkimit me politikat e qeverisë. Kjo e fundit ishte e 

kujdesshme në këtë plan pasi një gjë e tillë do të kishte sidomos pasoja ndërkombëtare dhe do t‟i 

jepte dorë Athinës të vërtetonte pretendimet e saj. Jo vetëm kaq. Greqia po përpiqej me të gjitha 

mënyrat të shkëpuste nga orbita e Tiranës atë segment të minoritetit grek që kishte bashkëpunuar 

dhe bashkëpunonte me të. Por një politikë sulmi ndaj një vatre të filohelenizmit nga qeveria e 

Tiranës nuk ishte alternativa më e mirë në vitet e para pas luftës për arsye ndërkombëtare pasi: së 

pari, minoriteti do të shndërrohej në një vatër irredentizmi, dhe të mos harrohet se shteti amë 

ndodhej aty dhe do t‟i ftonte ata ta mbanin gjallë këtë ndjenjë, dhe së dyti, Tirana bashkëpunonte 

me komunistët grekë. Politika antihelenike do të binte në kundërshtim me interesat e 

përgjithëshme të bllokut në të cilin Shqipëria po futej. Antihelenizmi i Hoxhës do të zhvillohej, 

ose më mirë do të shfaqej vetëm më vonë, pas vitit 1949. Nuk e mohojmë apriori se Hoxha dhe 

mbështetësit e tij mund të kenë qenë helenofob. Kjo nuk mund të përjashtohet. Por edhe në rast 

se ai ka qenë i tillë gjatë kësaj kohe, ndjenjat antigreke i ka mbajtur të fshehta.  

Futja e Shqipërisë në radhët e bllokut sllavofil shërbente si një mburojë e mjaftueshme 

për të përballur pa rrezik sfidën e kulturës helene, sidomos nëse Greqia do të futej brenda orbitës 

së Moskës, sikundër ende besohej në atë kohë. Por edhe pasi kjo mundësi u varros në gropën e 

thellë të mbuluar nga perdja e hekurt e Luftës së Ftohtë, kleri ortodoks në Shqipëri nuk u godit 

menjëherë dhe në bllok. Fillimisht u goditën elementë të veçantë klerikë ortodoksë në përgjithësi 

dhe atij minoritar në veçanti. Paditë për bashkëpunim me „monarko–fashistët‟ grek dhe 

implikimi i tyre në çështjen e Epirit të Veriut ishin të shpeshta, herë reale ose edhe pjesë e 

sajesave dhe aktakuzave të stisura nga organet e Sigurimit të Shtetit. Në realitet, në më të 

shumtën e rasteve u ndëshkuan klerikët që dyshoheshin se ishin kundër rendit të ri dhe kjo jo 

domosdoshmërisht donte të thoshte se ata ishin të përfshirë në veprimtari irredentiste. Ndërfutja e 

Shqipërisë në konfliktin e kahershëm sllavo–grek për hegjemoni në botën ortodokse në anën e 

palës sllave kuptohet që nuk u mirëprit nga minoriteti dhe kleri ortodoks i minoritetit. Megjithatë 

minoriteti pavarësisht ndarjeve dhe simpative, pas kalimit të viteve të para të regjimit nuk do të 

përbënte një problem serioz për Tiranën. 

 

I.4 Goditja e KOASh–it nga regjimi komunist 

 

I.4.a Reforma agrare dhe pronat e paluajtëshme të kishës ortodokse 

  

Sikurse është përmendur më sipër goditja e shtetit ndaj KOASh–it kishte nisur qysh në 

gjysmën e dytë të vitit 1945. Goditja e parë frontale u krye që në 29 gusht të vitit 1945 kur u 

shpall, nga kryesia e Këshillit Antifashist Nacionalçlirimtar, ligji për reformën agrare. Si edhe në 

raste të tjera shpallja e reformës u parapri nga mitingje „spontane‟ të fshatarësisë, e cila kërkonte 

zbatimin e saj “pa vonesë.”
169

 Sipas tij shpronësoheshin familjet e mëdha latifondiste, bashkësitë 

fetare dhe çifligjet e shtetit si dhe pronarët që kishin përfituar nga reforma e Zogut e vitit 1936. 

Nga kjo reformë prekeshin arat bujqësore, ullishtet, pemishtet, vreshtat, godinat bujqësore dhe 

veglat bujqësore të kësaj kategorie.
170

 Megjithatë kjo reformë u zbatua në dy shkallë dhe goditja 

më e madhe ndaj institucioneve fetare do të vinte në fazën e dytë. Për ta kuptuar më mirë se pse 

kjo reformë u nda në dy faza duhet patur së pari parasysh struktura e pronës shqiptare. Kështu 

shtatë familjet më të mëdha të latifondistëve kishin 3.7% të gjithë tokës, 23% ishin pronarë të 

pasur, 60% pronarë të mesëm dhe të vegjël, e në fund afërsisht 14% e familjeve ishin pa prona – 

12.7% e tokës ishin çifligje shtetërore.
171

 Sikurse shihet, shumica dërrmuese e popullsisë 

përbëhej nga pronarë të mesëm dhe përpara zgjedhjeve qeveria e Frontit nuk mund të rrezikonte 

të tërhiqte zemërimin e shumicës popullsisë. Pasi fituan zgjedhjet dhe u siguruan se tashmë 

mund të çonin më tej programin e tyre për të shoqërizuar pronën përmes coptimit të mëtejshëm 

të pronës private, qeveria e re, në 27 maj të vitit 1946, nisi fazën e dytë të reformës agrare, sipas 

së cilës çdo kryefamiljari nuk i jepej më shumë se pesë hektarë tokë dhe kur familja kalonte 

gjashtë frymë për çdo kurorë shtesë jepeshin edhe dy hektarë. Nga vetë kushtet e këtij projekt 

ligji të ri, nuk mund të shpëtonin shumica e pronarëve të mesëm. Dhe me të vërtetë, rreth 14.600 

familje nga ky segment (rreth 11% e totalit të përgjithëshëm) u prekën nga kjo fazë e dytë e 

reformës agrare.
172

    

Reforma preku rëndë pronat e institucioneve fetare. Në fund të saj ato u reduktuan në 

vetëm 1/4 e sipërfaqes së vitit 1944. Por sidoqoftë të thuash se kjo reformë u hoqi të drejtën 

enteve fetare të drejtën e pronës
173

 duket një përfundim i pavend dhe i nxituar. Nga faza e parë e 

reformës agrare enteve fetare nuk u lihej më shumë se 20 hektarë tokë.
174

 Në fazën e dytë, sipas 

së cilës nuk lejohej më shumë se 5 hektarë për kryefamiljar, u shpronësuan më tej edhe 480 

prona fetare.
175

 Pas kësaj faze pronat tokësore të enteve fetare nuk mund të tejkalonin 5 hektarë 

sipërfaqe me përjashtim të manastireve, që mund të zotëronin deri në 20 hektarë, çka vlente edhe 

për administratën klerikale deri në rang nënprefekture.
176

 Kështu nga rreth 4225 ha toka që të 

gjitha entet fetare kishin përpara reformës agrare 
177

 në përfundim të sajë atyre u ishin 

shpronësuar 3163 hektarë tokë.
178

 Ajo që u ngeli këtyre enteve përllogaritej të ishin përafërsisht 

1062 hektarë. Nga 70.000 mijë rrënjë ullinj që kishin para reformës
179

, në fund të saj përfunduan 

diku me rreth 9.000 rrënjë pasi ju shpronësuan rreth 61 mijë rrënjë ullinj.
180

 Veç kësaj, atyre iu 

shpronësuan edhe 40 hektarë vreshta.
181

 Për të kuptuar se çfarë peshe zinin pronat e enteve fetare 

në sasinë e përgjithëshme të tokave të shpronësuara gjatë reformës, mjafton të përmendim faktin 

se sipërfaqja e përgjithëshme e vakëfeve në raport me sipërfaqen e përgjithëshme të tokës së 

punuar ishte 393.355 hektarë përballë 4225 hektarëve,
 182

 që i bije rreth 1.1% e sipërfaqes së 

përgjithëshme të tokës. Përsa i takon raportit ndërmjet sipërfaqes së përgjithëshme të tokave të 

shpronësuara, që ishte 288.400 hektarë
183

 dhe pronave tokësore të institucioneve fetare të 

shpronësuara, del se vakëfet zinin 2% të sasisë së përgjithëshme të sipërfaqeve të shpronësuara 

prej reformës. Nëse si përfundim përllogarisim raportin e sipërfaqes së përgjithëshme të tokës 

dhe sipërfaqes së vakëfeve të mbetura pas reformës, ai është afërsisht 0.3%. Mos të harrojmë se 

kjo është sasia e tokave e të gjitha bashkësive, e cila qëndron shumë më poshtë se sa sasia e 

pronave të familjeve Vlora dhe Vrioni dhe që mbi të gjitha ato nuk përvetësoheshin nga një 

numër i ngushtë individësh por i shërbenin funksionimit të institucioneve ku ishin të punësuar 

me qindra njerëz. Që këto prona ishin të pamjaftueshme për t‟i plotësuar nevojat dhe buxhetet 

vjetore të tyre qysh përpara kryerjes së reformës kjo është e dukshme nga fakti se që nga krijimi i 

shtetit shqiptar dhe deri në fund ato kishin nevojë për mbështetjen financiare të tij.  

Për këtë arsye teza marksiste, e qarkulluar edhe nga studiuesit shqiptarë të asaj kohe, se 

bashkësitë fetare ishin shfrytëzues të fshatarësisë,
184

 nuk qëndron. Më pas, të ardhurat e tyre nga 

pronat, përfshi këtu edhe KOASh–in, ishin kaq të ulëta sa që financimet shtetërore ishin të jetike 

për entet fetare. Me të vërtetë që mund të kishte ndonjë kishë, xhami apo teqe që kishte prona të 

gjera sikurse ishte rasti i manastirit të Shën Joan Vladimirit në Elbasan, kisha e Shën Vlashit në 

Durrës apo teqetë e Velçanit, Turanit apo Plasës,
185

 por këto ishin përjashtime dhe jo pjesë e 

rregullit.  

Përsa i takon Kishës Ortodokse Autoqefale të Shqipërisë, reforma agrare goditi rëndë 

sidomos të ardhurat e kryesisë së KOASh–it, të cilat siguroheshin edhe nga pronat kishtare të 

dioqezës Tiranë–Durrës ku ndodheshin edhe dy prej objektet e kultit më të pasura të gjithë 

kishës, sikurse ishin manastiri i Shën Joanit, që kishte rreth 1600 rrënjë ullinj dhe mjaft pemishte 

dhe vreshta, dhe manastiri i Shën Vlashit, i cili zotëronte 250 hektarë tokë dhe një numër të 

konsiderueshëm gjëje të gjallë.
186

 Reforma i preku rëndë ato duke cënuar kështu edhe kontributin 

që ato jepnin për kryesinë e kishës. Në dhjetor të vitit 1945 vetë Kisi do t‟i qahej Enver Hoxhës 

se kryesia e kishës, e cila i merrte të ardhurat nga tre manastire të vobekta – të bëra të tilla në fakt 

pas reformës – varej financiarisht nga subvencionet e shtetit.
187

 Por sidoqoftë, kisha ortodokse 

nuk u braktis prej shtetit. Subvencioni i dhënë që atë muaj prej një milion frangash ari duhet parë 

në këtë kuadër. Ndërsa shteti merrte pronat e kishës nga njëra anë nga ana tjetër ai i jepte mjetet 

e duhura financiare që ajo të zhvillonte aktivitetin e saj. Është e vërtetë që përmes kontrollit 

financiar dhe rritjes së tij, shteti mund ta manovronte lehtësisht këtë institucion në drejtimin që 

dëshironte.
188

 Por sidoqoftë edhe këtu nuk duhet tepruar. Ashtu sikurse pamë më sipër, kisha 

ortodokse mund të plotësonte me të ardhurat e saja vetëm 1/8 e nevojave ose ndryshe 12% të 

buxhetit vjetor – Kisi do t‟i shkruante Hoxhës së subvencionet e shtetit mbulonin 90% të totalit 

të këtij buxheti.
189

  

Kështu, ndryshe nga sa është pretenduar se reforma i zhveshi bashkësitë fetare nga një 

pjesë e mirë e të ardhurave të tyre,
190

 fakt është se edhe pa shpronësimet KOASh–i ishte 

krejtësisht i varur nga shteti. Subvencionet nga jashtë nuk mund të pranoheshin prej kujtdo 

institucioni kulti dhe një gjë e tillë ishte e përcaktuar qysh në ligjin fetar të Zogut të vitit 1929, i 

cili ashtu sikurse e kemi përmendur edhe më sipër vazhdonte të ishte në fuqi. Neni 20 i këtij ligji 

i ndalonte entet fetare të praonin ndihma nga jashtë pa miratimin e shtetit.
191

 Jo vetëm që ky ligj 

rregullonte ende marrëdhëniet mes shtetit dhe bashkësive fetare dhe prej këtej ishte edhe pikë 

reference në raportet ndërmjet këtyre enteve, por ksenofobia dhe dyshimet e komunistëve 

shqiptarë ndaj bashkësive fetare ishin më të theksuara se sa ato të Zogut dhe kështu nuk mund të 

pritej ndonjë ndryshim në këtë drejtim. Subvencionet shtetërore ishin mjeti kryesor për të lejuar 

KOASh–in, por edhe bashkësitë e tjera fetare, që të mund të mbijetonin. Për këtë arsye 

pretendimi se qeveria shqiptare nuk i mbështeste rregullisht financiarisht entet fetare, përfshi 

këtu natyrisht edhe kishën ortodokse, nuk është i saktë.
192

  

Nëse bëjmë një krahasim ndërmjet buxhetit vjetor të KOASh–it dhe financimeve që ajo 

merrte nga shteti shqiptar përpara pushtimit italian dhe atij të kohës së pushtimit shohim një rritje 

të të ardhurave të KOASh–it. Kështu në vitin 1930 buxheti i saj ishte 162.000
193

 franga ari, kurse 

pas prillit të 1939 – ës ortdoksët vetëm nga italianët merrnin 700.000 lireta,
194

– me kursin e 

këmbimit ato ishin të barazvlefshme me 112.000 franga ari – pa llogaritur këtu financimet e 

qeverisë kukull të Tiranës dhe të ardhurat e vetë kishës, që sado të vogla i shtoheshin shumës së 

përgjithëshme të buxhetit të saj. Ndërkaq, kur Kristofor Kisi zhvillonte bisedimet me Jacomoni–

n për kalimin e KOASh–it në uniatizëm i kishte kërkuar Mëkëmbësit të Mbretit 2812500 lireta 

në vit, që me kursin e këmbimit ishin 450.000 franga ari, shumë kjo që pala italiane e quajti të 

ekzagjeruar.
195

 Atëherë si shpjegohet që qeverisë së pasluftës i kërkoi një subvencion prej 

600.000 frangash ari? Edhe mund të besoj se oferta e bërë italianëve ishte ndoshta enkas e tillë 

në mënyrë që ata të tërhiqeshin nga qëllimet e tyre. Por kjo nuk mund të thuhet me propozimin 

që ai i bëri qeverisë shqiptare të pasluftës. Nëse Kisi bënte të tilla kërkesa financiare që kalonin 

cakun, sepse kishte shpirtin e biznesmenit dhe përmes një oferte të pamundur synonte të kapte 

atë që dëshironte apo se ai kishte humbur ndjenjën e realitetit – këtë nuk mund ta themi dot. Kur 

450.000 franga ari ishin konsideruar shumë për Romën, atëherë çfarë duhej të thoshte qeveria e 

rrënuar e Tiranës? Por 600.000 franga ari në vitin 1945 nuk kishin të njëjtën vlerë sikurse në 

vitin 1940. Inflacioni galopant në vend e kishte zhvlerësuar monedhën shqiptare, sidomos pas 

bashkimit monetar me Jugosllavinë, që e zhvlerësoi me 50% monedhën shqiptare.
196

  

Inflacioni merrte përmasa galopante edhe nga shtimi i sasisë së kartmonedhave në treg 

me 32 herë në krahasim me vitin 1939.
197

 Kështu propozimi i Kisit nuk ishte as stratosferik dhe 

as mund të cilësohet lajthitje. Ai rezultonte të ishte me i ulët se sa shumat që KOASh–i kishte 

marrë më parë dhe Kryepeshkopi ishte i vetëdijëshëm për ngushtësinë e financave shqiptare. 

Kundërpërgjigja e shtetit shqiptar, i cili dha njëmilion franga ari tregon rëndësinë e madhe që 

kishte për qeverinë e Tiranës komuniteti ortodoks. Nevoja për ta mbajtur pas vetes klerin 

ortodoks, në një kohë të turbullt nuk mund të zgjidhej vetëm me mjete të dhunshme, sikur 

ndodhte përshembull me katolikët. Në rastin e ortodoksve bashkëpunimi kushtonte dhe kishte një 

çmim, të cilin komunistët ishin të gatshëm ta paguanin madje edhe ta tejkalonin duke treguar një 

bujari të habitshme. Këtu mjafton të përmendim se në kategorizimin e pagave, të bërë në vitin 

1947, rroga e Kryepeshkopit u ngrit në 9000 lekë në muaj, e njëjtë me atë të Gjykatës së Lartë 

dhe të Prokurorisë së Përgjithëshme.
198

  

Përveç kësaj, edhe nevoja për rimëkëmbje ishte shumë e madhe po të kemi parasysh 

dëmet shumë të mëdha materiale që kishte shkaktuar lufta. Prej këtej nuk qëndron pohimi i Peter 

Priftit se komunistët i tkurrën financimet e tyre mbi entet fetare si instrument për t‟i goditur 

ato,
199

 të paktën jo në rastin e ortodoksëve edhe pse pagesat e subvencioneve nuk kryheshin në 

mënyrë të rregullt, gjë që shkaktonte edhe shfaqje pakënaqësie në radhët e klerit, sidomos ata që 

shquheshin për impulsivitet si p.sh. Irene Banushi.
200

 

 

I.4.b. Politika arsimore e regjimit të Tiranës dhe KOASh–i 

 

Vetëm një javë pasi Asambleja Kushtetuese kishte shpallur Shqipërinë Republikë, 

Ministri i Arsimit Kostaq Cipo do të lëshonte një shkresë komiteteve ekzekutive, të cilat i 

udhëzonte që të mos lejonin mësimin e detyruar të fesë në shkolla, pasi ajo ishte një lëndë me 

zgjedhje dhe jo bazë.
201

 Sidoqoftë, mësimi i fesë lejohej ende dhe qeveria në maj të po të njëjtit 

vit do të miratonte tekstet që do t‟i shërbenin këtij qëllimi në nivelin fillor të arsimit.
202

  Por kjo 

ishte sa për formë dhe mbi të gjitha nuk ishte një nismë e atij momenti. Sulmi kundër arsimit 

fetar kishte nisur qysh më herët. Që sapo arritën të vendoseshin në Tiranë, qeveria e Frontit 

Demokratik ishte përpjekur për t‟ja vështirësuar sa më shumë punën mësuesve të besimit. Në 

mars të vitit 1945 Sinodi i Shenjtë i KOASh–it i dërgon një letër ankese Kryeministrisë ku i 

bënte asaj me dije se ndërsa me ligj u lejohej të jepnin mësimin e fesë, në praktikë ata hasnin 

vështirsi të mëdha dhe deri në atë moment mësuesit e fesë nuk kishin arritur të jepnin mësim.
203

   

Megjithatë, ky ishte një lëshim i përkohëshëm. Do të vinte dita kur regjimi do të ishte 

fuqizuar sa duhet institucionalisht dhe do të kishte krijuar aparatin e duhur ligjor për të vepruar 

në fushën e arsimit për të vendosur aty monopolin e vet. Kishin kaluar tetë muaj që nga koha kur 

qeveria kishte vendosur të shtetëzonte të gjitha shkollat fillore.
204

 Në fjalimin që mbajti përpara 

                                                      
198

 AQSh, F. Kryeministria, nr. 490, viti 1950, d. 2202, fl. 4. 
199

 Peter Prifti, Peter Prifti, “Albania – Towards an Atheist Society,” në bot. Bohdan R. Bociurkiw & John W. 

Strong, Religion and Atheism in the USSR and Eastern Europe, (London: MacMillan, 1975), 390. 
200

 AMPB, Dega 1, viti 1953, d. 49, fl. 22. 
201

 AQSh, F. Ministria e Arsimit, nr. 511, viti 1945, d. 16, fl. 1. 
202

 Po aty, fl. 2. 
203

 AQSh, F. Kryeministria, nr. 490, viti 1945, d. 293, fl. 3. 
204

 Enriketa Kambo, Arsimi në Shqipëri (1945–1960), (Tiranë: Akademia e Shkencave e Shqipërisë, 2005), 40. 



43 
 

Asamblesë Kushtetuese më 25 mars të vitit 1946, ndërsa parashtronte programin e qeverisë së 

drejtuar prej tij, Kryeministri Enver Hoxha do të fliste edhe për politikën arsimore. Këtu ai shtroi 

vijat kryesore të saj ndër të cilat ishte lufta kundër analfabetizmit dhe vendosja e arsimit të 

detyruar për gjithë moshat e reja. Këtu ai foli për fillimin e një reforme arsimore, e cila do t‟i 

përgjigjej nevojave për ndërtimin e një Shqipërie të re.
205

 Kur ligji i reformës arsimore të shpallej 

rreth pesë muaj më vonë, në 17 gusht të vitit 1946,
206

 institucioneve fetare, që u goditën prej saj, 

nuk u mbetej shumë për të bërë. Në sistemet totalitare, sidomos në ato staliniste, rinia cilësohet 

pronë shtetërore
207

 dhe synimi i arsimit, sikurse u deklarua prej vetë krerëve të regjimit, gjë që u 

pasqyrua edhe në vetë ligjin në fjalë, ishte mbushja e tij me ngarkesë ideologjike dhe synonte të 

mundësonte që rinia shqiptare ta identifikonte veten me lëvizjen botërore komuniste.
208

  

Politika arsimore e komunistëve shqiptarë nuk mund të kuptohet pa patur parasysh se 

alternativa sovjetike shihej prej tyre si rruga drejt modernizimit të vendit. Prandaj edhe pikënisja 

e politikave të regjimit nuk kishte vetëm sfond ideo–politik, por edhe modernizues. Në këtë 

kuadër arsimi shihej si një nga mjetet për të përmbushur këtë synim të fundit. Komunistët 

shqiptarë e kuptuan fare mirë se modernizimi i vendit mund të kryhej me një mobilizim të 

përgjithshëm të shoqërisë, e cila duhej të kryente punë vullnetare për të kryer veprat e mëdha që 

nevojiteshin në këtë drejtim. Për akumulimin e fuqisë punëtore, sikurse quhej me fjalorin e 

regjimit, dilnin një varg pengesash ndër të cilat traditat dhe bestytnitë – këto ishin në fakt vlerat 

patriarkale të shoqërisë të mbështjella edhe me petk fetar – veçanërisht përsa i takon angazhimit 

të rinisë, që ishte edhe krahu kryesor i punës. Brenda kësaj force punëtore, në mënyrë që ajo të 

bëhej me të vërtetë efikase, duheshin përfshirë edhe vajzat dhe këtu besimet dhe traditat 

ndesheshin me qëllimet e regjimit.
209

  

Për këtë arsye arsimimi si mjet modernizues dhe njëkohësisht si çekan për të shkatërruar 

ngrehinën e traditës dhe besimeve të mëparëshme u ndërthurën në një emërues të përbashkët për 

komunistët, nisur jo vetëm nga ekzigjenca ideologjike por mbi të gjitha edhe nga domosdoshmëri 

praktike. Shkëputja e arsimit nga feja nuk eci sipas modelit bolshevik. Ky model u përshtat për 

mrekulli me kushtet e Shqipërisë dhe shërbeu si një shkop magjik për të zgjidhur sfidat e 

modernizimit të vendit. Sikurse do të shkruhej në një raport të Ministrisë së Arsimit në nëntor të 

vitit 1946, qëllimi i reformës arsimore të vitit 1946 ishte të mbrujtte rininë, mes të tjerash, në 

harmoni të plotë me shkencën dhe t‟i largonte fëmijët nga bestytnitë dhe fanatizmi fetar.
210

 Ashtu 

sikurse e kemi shpjeguar edhe në kreun e parë të këtij punimi kur folëm për njeriun e ri, arsimi 

në këtë kohë kishte kryesisht si qëllim të përhapte shkencën dhe të krijonte kushtet për 

industrializimin dhe modernizimin e vendit. Ideologjia kishte një rol të vetin, por jo atë që do të 

merrte më vonë, sidomos në vitet 60.‟ 

Përpara ardhjes së komunistëve në pushtet, Shqipëria, ashtu si edhe në shumë sektorë të 

tjerë, edhe në fushën e arsimit ishte ndoshta vendi më i prapambetur në Europë.  Ajo kishte 

shkallën më të lartë të analfabetizmit në kontinent, deri në 80% në Shqipëri, ndërsa në radhët e 

grave dhe fshatarsisë kjo shifër kapte nivelin e frikshëm të 90% të popullsisë.
211

 Në vitin 1938 në 

gjithë vendin kishte vetëm 642 shkolla fillore dhe 18 shkolla të mesme, ku shkonin vetëm 1/3 e 

fëmijëve që kishin moshën për arsimin fillor dhe vetëm ¼ e fëmijëve me këtë moshë në zonat 

fshatare.
212

 Pas luftës rrjeti i shkollave ishte zgjeruar. Kështu në vitin 1944 kishte 11 shkolla të 

mesme dhe 1244 shkolla fillore.
213

 Në këtë sistem mjaft të dobët arsimor, shkollat fetare, po të 

kemi parasysh edhe ndjeshëmrinë mjaft të lartë të klerit ndaj arsimit dhe edukimit të brezit të ri, 

zinin një rol shumë të rëndësishëm. Ata futeshin në kategorinë e arsimit privat.
214

 Reforma 

arsimore në të vërtetë nuk la alternativë tjetër përveç arsimit shtetëror.
215

 

Goditja ndaj shkollave të klerit nisi në 6 mars të vitit 1946,
216

 kur ende nuk ishte miratuar 

Kushtetuta dhe në kundërshtim me të. Në fakt neni 28 i saj i lejonte shkollat fetare të funksionin, 

veprimtaria e të cilave duhej të ishte nën kontrollin e shtetit. Por sikurse ndodhte në këto raste, 

kush e bënte ligjin gëzonte edhe të drejtën për ta shkelur atë. Po në këtë nen shpallej edhe ndarja 

e shkollës nga kisha. Kjo nuk nënkuptonte asgjësimin e shkollave fetare, por vetëm eleminimin e 

lëndës së fesë nga programet e shkollave shtetërore. Por sidoqoftë mund të kuptohej edhe 

ndryshe, që arsimi fetar ndalohej. Gjithçka varej nga interpretimi dhe ky i fundit bëhet sipas 

thjerrëzave të gjithësecilit. Lentet e komunistëve ishin ato që tashmë ne i njohim që të gjithë dhe 

për këtë arsye edhe interpretimet e tyre ishin arbitrare pasi edhe nenet e Kushtetutës, në ato raste 

që u interesonin ishin tejet të qarta dhe në rastet kur nuk u interesonin ishin të mjegullta. I tillë 

ishte edhe neni në fjalë që fliste për arësimin, ku ndërsa nuk thuhej shprehimisht se ndalohej 

arsimi privat, nga ana tjetër ai ishte shumë elokuent kur vazhdonte të thoshte se shkollat private 

mund të hapeshin vetëm përveçse me ligj.
217

  

Si rrjedhim ishte vullneti i ligjvënësit dhe i qeverisë që përcaktonte dhe lejonte nëse do 

hapeshin ose jo shkolla private dhe arbitrariteti dhe diskriminimi këtu nuk përjashtoheshin pasi 

nuk kishte asnjë kriter të qartë mbi nxjerrjen e ligjeve mbi arsimin privat. Ato përcaktoheshin 

nga interesat e atyre që mbanin pushtetin. Në këtë mënyrë, Kushtetuta lejonte që vendimi i 

qeverisë në 6 mars të mos quhej antikushtetues. Brenda disa muajve, mbyllja e shkolave fetare 

që kishte nisur me ato katolike dhe vazhdoi me entet e tjera, përfundoi brenda disa muajve. Në 

fund të vitit 1946 ishin mbyllur të gjitha shkollat fetare për fëmijët.
218

 Sidoqftë entet fetare, në 

fillim të vitit të ri akademik 1946–1947 u ankuan për heqjen e mësimit të fesë, por Ministria e 

Arsimit nuk lëvizi nga pozicioni i saj duke bërë lëshuar pe vetëm në të drejtën që iu la klerikëve 

për të bërë mësime private feje në objektet e kultit jo më tepër se një orë në javë.
219

 

Nga reforma arsimore Kisha Ortodokse Autoqefale e Shqipërisë u godit vetëm në të 

drejtën e saj për të zhvilluar mësimin fetar në shkollat fillore. Ndryshe nga katolikët, ajo nuk 

kishte shkolla të sajat me përjashtim të dy seminareve për priftërinj, njëri prej të cilëve, ai i 

Korçës, i çelur në vitin 1938
220

 e që mbahej me fondin që kishte rezervuar filantropi korçar 

Jovan Banka në bankat e Greqisë.
221

 Ky seminar, që mori edhe emrin e donatorit shqiptar do të 

mbyllej menjëherë pas pushtimit të Shqipërisë nga Italia,
222

 si pasojë e bllokimit të fondeve nga 

pala greke. Përsa i takon seminarit Tiranës, i hapur në vitin 1930, u mbyll në vitin 1944 për 

mungesë fondesh.
223

 Pas luftës Kristofor Kisi u përpoq të hapte shkolla fetare në disa qytete të 

jugut por pa sukses.
224

 Aty ku Kryepeshkopi dështoi, arriti të triumfonte përkohësisht dhe 

pjesërisht Visarion Xhuvani. Ai arriti të hapte, në vitin 1946, me nismën e tij, një shkollë fetare 

për fëmijë në qytetin e Vlorës,
225

 që nuk e pati jetën e gjatë. Pas pakësimit të numrit të nxënësve, 

si pasojë e ndërhyrjes së organeve shtetërore, në prill të vitit 1947 ajo u mbyll.
226

 Reforma 

arsimore nuk e pengonte hapjen e shkollave klerikale pasi ato ishin në kategorinë e shkollave të 

mesme profesionale
227

, por kisha ortodokse nuk arriti ta rihapte një seminar të tillë, fillimisht për 

mungesë fondesh dhe më pas për mungesë të vullnetit politik.
228

 Në shtator të vitit 1947 kryesia 

e KOASh–it, ndërsa i raportonte Ministrisë së Arsimit për arsimin fetar ortdoks, ndër të tjera 

deklaronte se “tani për tani, nuk ka asnjë shkollë fetare në funksion”. KOASh–i raportonte se 

mësime fetare jepeshin në mënyrë të izoluar në disa lokale kishtare me tekste të miratuara nga 

vetë ministria.
229

  

Po ashtu, që prej vitit 1944 revista e kishës Jeta Kristiane, që qarkullonte me këtë titull që 

prej vitit 1939,
230

 nuk u botua më. Po ashtu edhe librat me temë fetare nuk u lejuan të 

botoheshin. KOASh–i, njëlloj si edhe entet e tjera fetare, u fut në karantinë të plotë nga organet e 

shtypit dhe radios, të cilat ndodheshin tërësisht nën kontrollin e regjimit.
231

 E thënë ndryshe, 

mbyllja e shkollave fetare si dhe ndalimi i shtypjes së librave fetarë dhe periodikëve bashkë me 

përjashtimin nga mjetet e komunikimit, të kontrolluara këto prej shtetit, e izoluan edhe më tej 

KOASh–in nga shoqëria. I vetmi mjet përmes të cilit kisha mund të lidhej me bashkësinë ishte 

tempulli. Ndërkaq shteti, në garën e vetë me kishën për shpirtrat e njerëzve, zotëronte të gjitha 

mjetet e mundëshme pasi në fund të fundit në një sistem si ai stalinist, gjithçka është tempull dhe 

kudo je në tempullin e Partisë.  

 

I.4.c. Goditja e klerit jobashkëpunues 

 

Paralelisht me reformën agrare dhe atë arsimore cfurku i regjimit goditi edhe elementët, 

që cilësoheshin problematikë apo të papajtueshëm me të. Vëzhgimi i veprimtarisë së tyre, sikurse 

del nga dokumentet e Sigurimit të shtetit kishte filluar qysh më parë. Megjithatë një pjesë e 

klerikëve të lartë u trajtuan mirë nga organet e pushtetit komunist apo u vu në shërbim të tij. 

Mungesa e periodikëve dhe shkrimeve mbi këtë periudhë të historisë së KOASh–it ka krijuar 

mjaft alibi ose gjykime të lidhur me figura të ndryshme të këtij enti gjatë këtyre viteve. Kështu 

në të paktën dy raste raste mund të vërtetohet një tezë e tillë. E para është figura e Agathangjel 

Çamçes, peshkopi i Beratit, i cili sipas një pjese të literaturës historike del se i është nënshtruar 

përndjekjeve,
232

 gjë që nuk është e vërtetë pasi hirësia e tij peshkopi Çamçe, vdiq në mënyrë 

natyrore në janar të vitit 1946.
233

  

Po ashtu, sikurse do ta shohim më poshtë, nuk qëndron pretendimi i historianit shqiptaro–

amerikan Nikolla Panos, se Kristofor Kisi nuk shikohej me sy të mirë nga PKSh–ja pasi nuk 

pranonte të reformonte kishën, duke e shtyrë këtë të fundit ta largonte nga kryesia e KOASh–

it.
234

 Së pari shkarkimi i Kisit ndodhi vetëm në vitin 1949, në një kohë kur fushata përndjekëse e 

regjimit kundër klerit ortodoks kishte dy vjet që ishte mbyllur. Nëse ai do të kishte bërë 

qëndresë, goditja ndaj tij do të kishte qenë e menjëherëshme sikurse ndodhi me Visarion 

Xhuvanin dhe Irene Banushin. Në vitet 1944–1949 Kryepeshkopi, edhe pse rrezikoi të goditej, 

nuk u lëviz nga pozicioni i tij. Në fakt Kisi ishte kooptuar prej regjimit komunist. Largimi i tij 

nga drejtimi i KOASh–it në vitin 1949 do të ndodhte në rrethana mjaft interesante, por sidoqoftë 

krejt të tjera nga ato të klerikëve të tjerë të përndjekur në vitet 1946–1947. Megjithatë stuhia e 

ndëshkimit nga regjimi filloi të frynte edhe për Kreypeshkopin dhe interesant është fakti se si ai 

shpëtoi nga goditja.  

Në fakt nuk kishte se si Kristofor Kisi të qëndronte jashtë syrit të ciklonit në kushtet kur 

drejtimi i kishës kishte qenë në duart e tij përgjatë gjithë viteve 1936–1944. Periudhë e stuhishme 

dhe e turbullt, e mbushur me ngjarje, personazhe dhe zhvillime kundër të clave komunistët ishin 

ngritur dhe me të cilat Kryepeshkopit i ishte dashur të gjente gjuhën dhe të bashkëpunonte në 

emër të mbijetesës. Por për komunistët shqiptarë arsyet pse e shtynin dikë që të gjente 

kompromisin me një forcë të cilësuar armike nuk kishin aspak rëndësi. Megjithatë, ndryshe nga 

sa mund të mendohet gjerësisht, Kisi nuk ishte një lodër dhe kukull në duart e të gjitha regjimeve 

politike. Është e vërtetë se kujdesi i tij ishte instrument që garantonte pozitën e tij, por 

njëkohësisht ai ishte edhe një instrument që të mos e fuste kishën në aventura, përgjegjësia e të 

cilave nuk do të binte vetëm mbi personin e tij, por edhe mbi vetë bashkësinë. Ky kujdes e 

shtynte drejt kooptimit, por njëkohësisht e shtynte larg marrëveshjeve që mund të ktheheshin në 

boomerang. Kështu, kërkesës së përfaqësuesve gjermanë në Shqipëri për të dënuar publikisht 

LANÇ–in ai nuk e kishte pranuar, sikurse kishte hedhur poshtë të deklaruar të pavlerë zgjedhjen 

e Patriarkut rus në vitin 1943. Për këtë arsye ai u arrestua dhe u mbajt i burgosur për disa orë nga 

trupat gjermane.
235

 Megjithatë, kjo nuk e ndihmonte aspak pozitën e tij, sidomos në faqe të një 

politike ende të paqartë të regjimit të ri si dhe krisjeve brenda hierarkisë ortodokse, si vertikalisht 

ashtu edhe horizontalisht. Irene Banushi dhe Visarion Xhuvani nuk e mbështesnin, madje edhe e 

minonin. Administrimi i tij shihej në sytë e disa klerikëve puritan si i keq dhe ai konsiderohej 

fajtor për gjendjen e mjerë ku ndodhej kisha dhe për largimin gradual të grigjës prej sajë. 

Fërkimet ishin të dukshme dhe situata e tij ishte e brishtë si brenda ashtu edhe jashtë kishës.  

Kur në vitin 1946 nisin hetimet mbi klerikët e dyshimtë, edhe Kisi u vu në shënjestër. 

Shtypi, barometri i humorit të regjimit, nisi sulmin edhe mbi Kryepeshkopin. Tufanin e nisi, në 

prill të vitit 1946 revista Hosteni. Në disa shkrime numëroheshin të dokumentuara “të pabërat” e 

Kisit gjatë luftës.
236

 Shtypi po e vendoste Kryepeshkopin në karantinë. Kisi, me të drejtë, e 

parandjeu se në kurrizin e tij po sajohej diçka. Ishte e qartë se peshkopët Irene dhe Visarion, 

ishin nën vëzhgim dhe nuk gëzonin simpatinë e pushtetit, por klerikë të tjerë ortodoksë, si 

Pashko Vodica dhe Dhimitër Kokoneshi, të lidhur me lëvizjen komuniste personalisht dhe 

familjarisht qysh nga koha e luftës, po bëheshin gjithmonë edhe më agresivë. Kisi e vlerësoi, me 

të drejtë këtë artikull si një sulm që po organizohej kundër Sinodit të Shenjtë për ta zëvendësuar 

atë me një klerik tjetër më afër pushtetit komunist. Në këto kushte ai i drejtohet vetë 

drejtëpërdrejtë Enver Hoxhës me një letër ku radhit kontributet dhe vuajtjet e tij,
237

 madje të 

dokumentuara.
238

 Në mbështetje të Kryepeshkopit, ndoshta në mënyrë të sinkronizuar, sërish 

Kryeministrit iu dërgua një letër (mbante siglën e anonimatit „një orthodhoksë‟) ku 

numëroheshin bëmat dhe drejtimi virtuoz i Kisit gjatë kohës së luftës.
239

  

Me të vërtetë në zyrat e organeve të Sigurimit të shtetit jo vetëm po mblidheshin fakte, 

por edhe po hartoheshin promemorie mbi skenarët e mundshëm për heqjen nga posti të 

Kryepeshkopit. Çuditërisht këtu komunistët shqiptarë ishin të prirur për të respektuar kanonet 

fetare dhe legjislacionin e Zogut, që vepronte ende. Në fakt ortodoksët nuk ishin si katolikët, të 

cilët mbi të gjitha nuk kishin as edhe një konkordat me shtetin shqiptar për të rregulluar si 

marrëdhëniet me të ashtu edhe organizimin e brendshëm. Prej këtej, kisha katolike në Shqipëri 

rezultonte e jashtëligjshme, gjë që i hapte rrugën regjimit të vepronte ndaj organikut njerëzor të 

këtij enti përmes mjeteve të dhunshme, duke ruajtur njëkohësisht edhe pelerinën e ligjit, pasi 

mëtonte se vepronte në emër të tij.  

Ndryshe nga këta, ortodoksët kishin arritur të vendosnin një marrëdhënie juridike me 

shtetin shqiptar dhe që në kohën e Zogut fituan statusin e personit juridik që gëzonte mbrojtjen e 

shtetit. Sipas promemories në fjalë, të hartuar në zyrat e Sigurimit të shtetit në vitin 1946, 

mënyrat për ta shkarkuar Kryepeshkopin, në përputhje me ligjin fetar të vitit 1929, ishin disa: 1. 

për faje dogmatike, 2. për faje ordinere, 3. me dekret mbretëror, 4. nga thërritja e një kongresi ku 

ky e shkarkon dhe së fundi 5. në rast sëmundje kronike. Nga të gjitha këto variante shkarkimi për 

faje dogmatike dhe mbledhja e një kongresi dukeshin variantet që mund të përdoreshin për ta 

ndërruar Kisin.  

Ndryshimi i rrethanave mund të shërbente si pretekst për të mbledhur një kongres të ri 

për të përpiluar një statut të ri. Për faje ordinere nuk mund të paditej, sepse nuk kishte fakte dhe 

as për shkak sëmundje nuk mund të lëvizej.
240

 Për faje dogmatike mund të shërbente si casus 

përpjekja e tij për të bashkuar KOASh–in me kishën unite por ndërkaq nuk kishte prova 

materiale për këtë gjë.  Ndërsa alternativa e kongresit, në përputhje me ligjin në fuqi, mund ta 

rrëzonte vetëm pasi të ishte përpiluar paraprakisht një statut i ri,
241

 gjë që nuk ishte edhe aq e 

lehtë për sa kohë që ekspertët do ishin anëtarët e Sinodit të Shenjtë dhe specialist të së drejtës 

kanonike që vinin nga gjiri i kishës. Megjithatë, nëse komunistët donin të arrinin diçka, pengesat 

ligjore nuk ishin ndonjë gjë e madhe dhe nuk është se kishin shumë merak për t‟i shkelur kur ja 

donte puna. Që nisma për të shkarkuar Kisin dhe skenaret e ndërrimit të tij nuk kanë ardhur nga 

qendra duket në faktin se ky dokument fjeti për shumë kohë në sirtarët e sigurimit dhe nuk u 

përdor. Patjetër që dikush nga lart e kurseu Kisin.  

Të mos harrojmë se kur në maj të vitit 1947 do të arrestohej peshkop Visarion Xhuvani, 

dihej shumë mirë se ky i fundit kishte qenë bashkë me Kisin në takimet që realizuan me të 

dërguarit ushtarakë britanikë në Shqipëri ku kishin dhënë informacione mbi gjendjen kishtare 

dhe fetare në Shqipëri.
242

 E ndërsa ky takim për Xhuvanin u cilësua si krim dhe veprimtari 

spiunazhi në shërbim të anglo–amerikanëve,
243

 Kisit nuk i hyri gjemb në këmbë, madje vazhdoi 

ta ruante edhe për dy vjet të tjera pozicionin e tij.  

Ky qëndrim i diferencuar buronte prej faktit se ndërsa te Xhuvani organet e pushtetit të ri 

nuk kishin, te Kisi përkundrazi, gjenin mbështetësin e tyre të përkohshëm e ndoshta Kisi këtu 

bëri lojën e komunistëve të Tiranës. Mosndëshkimi i Kisit duhet të ketë ndodhur ndoshta sepse 

nuk kishin me kë ta zëvendësonin. Veç kësaj ai ishte natyrë e bindur dhe nuk kishte guximin e 

nevojshëm të ndërmerrte apo të mbështeste nisma kundër regjimit. Edhe gjuhën nuk e kishte të 

gjatë dhe fjalët që nxirrte i kontrollonte mirë. Për këtë arsye drejtimi i KOASh–it prej Kisit, i 

vetmi nga peshkopët, që në mos besnik nga zemra, ishte besnik nga halli dhe që i ndiqte urtë e 

butë politikat e regjimit të ri, shihej si alternativa më e mirë e përkohshme. Që regjimi e mbrojti 

në njëfarë mënyrë deri në vitin 1948 kjo është po aq e vërtetë sa edhe pohimi i Irene Banushit 

kur doli nga burgu, i cili do të shprehej se nëse Xoxe me jugosllavët do të donin ta arrestonin 

Kisin, këtë mund ta kishin bërë kur të donin pasi ata, kur u interesonte, i shpiknin faktet e jo më 

kur i kishin të gatshme si në rastin e Kisit.
244

 Që shefi i Sigurimit e ka kursye Kryepeshkopin na 

del tërthorazi edhe nga vetë pohimet e Enver Hoxhës, i cili i bënte me dije përfaqësuesit sovjetik 

në Tiranë, Çuvakinit, se Koçi Xoxe kishte folur tre herë me Kisin për problemet e veprimtarisë 

së këtij të fundit, por nuk kishte marrë asnjë masë kundër tij.
245

  

Pra, Kisi kishte ditur t‟i mbijetonte rrethanave të viteve të para të pasluftës duke mbajtur 

atë qëndrim që autoritet kërkonin. Suksesi për të mos u ndëshkuar nuk ka qenë thjesht prej 

mbrojetjes që i dha Xoxe, por mbi të gjitha sepse ai dinte të përshtatej me rrethanat tepër fluide 

të jetës politike shqiptare. Mbajtja e një profili të ulët dhe kufizimi i veprimtarisë së tij vetëm në 

çështjet fetare, angazhimi politik vetëm atëherë kur e kërkonte regjimi, mos kryerja e asnjë 

qëndrese ndaj politikave që po zbatonte ky i fundit, kjo ishte gjithë ajo që kërkonte Tirana 

zyrtare. Këtë gjë Kryepeshkopi diti ta bënte. Çdo tezë tjetër mbi Kisin mendoj se do të ishte e 

tepërt. Ai do të qëndronte i pashqetësuar në krye të KOASh–it deri në fund të vitit 1949, atëherë 

kur Shqipëria kishte hyrë drejtëpërdrejtë në orbitën e Moskës. Ashtu sikurse do të shohim edhe 

në kreun e dytë të këtij studimi do të ishte interesimi i organeve sovjetike për çështjen e kishës 

ortodokse në Shqipëri dhe imponimi i tyre për ndërrimin e Kryepeshkopit faktori kryesor që do 

ta shtynte regjimin komunist të Tiranës që të ndërmerrte hapa konkretë në këtë drejtim. 

Ndër hierarkët e lartë sulmi i parë u krye kundër Irene Banushit. I shëndoshë, i fortë dhe 

me personalitet – kështu do të përshkruhej ai nga diplomatët britanik që shërbenin në Shqipëri. 

Dhe që Ireneu kishte personalitet do ta tregonte në vazhdimësi. Ndryshe nga disa klerikë të tjerë 

të lartë, që velat i mbanin ngritur për t‟i lëvizur ato andej nga frynte era, Ilia Banushi (emri i tij 

pa u shuguruar si klerik) do t‟i qëndronte besnik bindjeve dhe rrugës së vetë pa e ndryshuar atë. 

Në vitin 1945 ai u emërua të shkonte në krye të peshkopatës së Gjirokastrës por, sipas 

britanikëve, ai nuk ishte i lumtur për emërimin dhe nuk pranoi duke përdorur si alibi faktin se 

qeveria nuk kishte dhënë ende subvencionin përkatës për peshkopatën e Gjirokastrës.
246

 Por 

sipas të dhënave arkivore të kohës ai nuk vajti se nuk donte të shkonte dhe të fliste kundër 

Kotokos, sikurse e kishte porositur Ministri i Drejtësisë Manol Konomi.
247

 Burime të tjera thonë 

se kishte frikë se mos e vrisnin qarqet greke,
248

 ndërsa organet e Sigurimit të Shtetit e lidhnin 

mospranimin e tij me mungesën e rrethit të njohjeve në Gjirokastër ndërkohë që në Tiranë ai 

kishte mjaft ndikim dhe pranimi i detyrës së re do ta largonte pikërisht nga rrethi i vet.
249

  

Sidoqoftë një gjë është e sigurtë, peshkopi gjaknxehtë dhe me temperament impulsiv, nuk 

arrinte të gëlltiste në qetësi atë që po ngjante. I përkushtuar ndaj punës, ai nuk u tregua i 

kujdesshëm për veten. Besnik ndaj rrugës së vet, ai nuk linte rast pa folur kundër politikave që 

regjimi po ndiqte ndaj bashkësive fetare. Pasojat ishin të parashikueshme. Shtrëngimi i darës nisi 

në muajt e fundit të vitit 1946 kur ndaj tij filluan të mblidhen akuzat – një deng goxha i madh 

duhet thënë. Prej organeve të Sigurimit të shtetit jepet mendimi që, për shkak të problemeve që 

mund të hapte, të largohej sa më parë nga Tirana.
250

 Ky largim do të kryhej dhe stacioni i 

peshkopit do të ishte burgu. Arrestohet në 28 tetor të vitit 1946.
251

 I marrë në pyetje ai detyrohet 

të hedhë poshtë paditë dhe të deklarojë se nuk ka marrë pjesë në asnjë mbledhje të organizuar 

kundër regjimit.
252

 Merret sërish në pyetje në fillim të janarit të vitit 1947
253

 dhe pas hetimesh që 

zgjatën katër muaj, dënohet në prill me pesë vjet burg.
254

 Paditë ndaj tij do të ishin të shumta, një 

lloj kolazhi skenaresh spektakolarë dhe bombastik të sajuar nga organet e Ministrisë të Punëve të 

Brendshme. Lavjerrësi i padive tundej nga bashkëpunimi me reaksionarët katolik, te ai me 

serbo–mëdhenjtë dhe me reaksionin grek sa për të përmendur disa.
255

 Do të dilte nga burgu si 

pasojë e një amnistie në prill të vitit 1949 pas dy vjetësh burgim.
256

 Por kësaj çështjeje do t‟i 

kthehemi më vonë pasi lidhet me zhvillimet që do të ngjanin dy vjet më vonë. 

Vetë peshkopi Irene, dhe bashkë me të shumë të tjera brenda KOASh–it, dy vite më vonë 

do të bënin fajtorë për dënimin e tij jugosllavët, ndërsa mosvajtjen në Gjirokastër as që do e 

përmendnin.
257

 Në kohën e jugosllavofobisë gjithçka mund të thuhej si kundër Beogradit zyrtar 

ashtu edhe “veglave të tyre shqiptare”, që kishin drejtuar Ministrinë e Brendshme. Në tetor të 

vitit 1949 peshkopi Irene do të bënte me faj për dënimin e tij Ministrin e Drejtësisë, Manol 

Konomin, për shkak të kundërshtimit që kleriku i lartë i kishte bërë ministrit për të nënshkruar 

një deklaratë ku të pohonte se Kisi kishte dashur të bashkonte KOASh–in me kishën Unite.
258

 Në 

vitin 1952 ai do t‟i rikthehej sërish kësaj teme dhe do të pohonte se e arrestoi Koçi Xoxe se nuk 

pranoi të bëhej agjent i jugosllavëve.
259

  

Që ai ka qenë viktimë e shpifjeve nga brenda KOASh–it, prej nga ku Drejtoria e 

Sigurimit merrte pjesën më të madhe të të dhënave, si dhe që provat e tij janë falsifikuar duke e 

bërë gjetjen e të vërtetës mjaft të vështirë – kjo është e vërtetë si drita e diellit. Të dhënat janë 

mjaft kontradiktore, pasi ato siguroheshin nga burime të ndryshme. Nëse në studimin e historisë 

analiza e tekstit dhe saktësia e informacionieve garantohet nga ballafaqimi i burime të ndryshme, 

pasi shihen pikat ku të dhënat e tyre puqen, në këtë rast një metodë e tillë shkakton një konfuzion 

edhe më të madh, sepse ato nuk përputhen me njëra–tjetrën. Problemi qëndron se burimi i 

informacionit ishin në përgjithësi njerëz që qëndronin pranë viktimave. Ata ishin njerëz të 

ndryshëm, që jepnin të dhëna të ndryshme pasi edhe arsyet pse ata njoftonin organet shtetërore 

dhe bashkëpunonin me to ishin të ndryshme. Kështu që edhe informacionet që dërgoheshin nuk 

kishin për qëllim të vërtetën, por shpesh interesa të caktuara të bashkëpuntorëve. Nga krahu 

tjetër, edhe organet shtetërore të kohës nuk është se kishin ndonjë dashuri shumë të madhe për të 

gjetur të vërtetën. Çështja e Irene Banushit, ashtu si edhe të gjitha të tjerat e kësaj periudhe, 

dëshmon se sa e vështirë është të mbështetesh në burimet e kohës për të shkruajtur historinë. 

Këto burime kanë qenë kryesisht falsifikime të fakteve në përputhje me qëllimet e regjimit. E 

prandaj edhe zbardhja e të vërtetës vazhdon të mbeti e vështirë.  

                                                      
256

 Kristofor Beduli, Episkop, 17. 
257

 AMPB, Dega 1, viti 1958, d. 60, fl. 43. 
258

 Po aty, fl. 38. 
259

 Po aty, viti 1958, d. 60, fl. 45. 



53 
 

Sidoqoftë veprimtaria e tij ndiqej me mjaft shqetësim prej pushtetit të sapo instaluar. 

Ekziston mundësia që ai të mos ketë dashur të shkojë në Gjirokastër dhe një gjë e tillë duhet të 

jetë perceptuar thuajse si një deklaratë lufte. Pasiguria për të shkuar atje nuk vinte nga frika prej 

grekëve, sikurse pretendohej, por për shkak të brishtësisë së tij përballë organeve të shtetit në 

periferi, ku ato godisnin nga të gjitha anët, mjaftonte një dyshim fare i vogël. Gjatë disa takimeve 

që ai do të bënte në Shkodër, peshkopi do të shprehej se nuk do të vinte të punonte madje as edhe 

në Shkodër, në vendlindjen, për arsye se edhe këtu mungonin misionet e huaja, të cilat 

interesoheshin për klerin dhe e mbronin atë (kupto përballë shtetit – A.H.).
260

  

Në fakt për misionet e huaja që vepronin në Shqipërinë e kohës, me përjashtim të 

Tiranës, pjesa tjetër e Shqipërisë ishte një vrimë e zezë. Në një bisedë që pati me Enver Hoxhën, 

përfaqësuesi amerikan Joseph Jacobs do t‟i ankohej Kryeministrit shqiptar se misioni i ShBA–së 

si pasojë e rregulloreve të qarkullimit që kishte vënë qeveria e tij, nuk mund të dilte nga Tirana 

pa një leje të posaçme.
261

 Në të njëjtën pozitë ndodhej edhe misioni britanik. Cordon sanitare i 

vendosur nga regjimi i Tiranës kishte për qëllim të mbulonte masat represive që merreshin gjetiu 

në Shqipëri, përtej kryeqytetit. Kjo gjë e bënte qëndrimin në Tiranë shumë më të sigurtë për këdo 

personazh që nuk i kishte marrëdhëniet edhe aq të mira me pushtetin. Kur lufta për imazhin ishte 

jetike për një qeveri që kishte nevojë për legjitimitet, Tirana kthehej në strehë më të ngrohtë për 

klerikët që nuk gëzonin simpatinë e regjimit. Jo më kot, do të ishin klerikët katolikë shkodranë 

ata që do të përballeshin me masat më të ashpra të qeverisë, pasi jashtë kryeqytetit, ku nuk kishte 

asnjë që të vëzhgonte komunistët, këta të fundit mund ta silleshin si në far west dhe të shtinin 

mbi këdo.  

Ndoshta kjo situatë e shtynte peshkopin Irene të luftonte të qëndronte në Tiranë. Por si në 

librat e brezit të djegur, edhe kjo mbrojtje i kishte ditët e numëruara. Një gjë e tillë na vërtetohet 

edhe nga një raport i Sigurimit të shtetit, të vitit 1946, në të cilin thuhet se Irene Banushi duhet të 

largohej nga Tirana, mes të tjerash edhe për shkak të kontakteve që mbante me të huajt.
262

 Pas 

incidentit të Kanalit të Korfuzit dhe largimit të misionit britanik, dhe pas tij edhe atij amerikan, 

mbrojtjes së klerikëve nga trupi diplomatik perëndimorë ju afrua fundi. Menjëherë pas largimit të 

këtyre misioneve, peshkopit Irene i erdhi dita për t‟u arrestuar.  

 Kontaktet e tij me elementë të dyshimtë për regjimin, sidomos me intelektualët e 

palidhur me të dhe me familjet e dënuara
263

 dhe pakënaqsia që kishte shprehur për regjimin, ishin 

arsye të mjatueshme për ta ndëshkuar. Sidoqoftë, në mendimin tim, arsyeja kryesore ka qenë 

përpjekja për të krijuar një rrymë brenda KOASh–it kundra Kisit, përkrahës i qeverisë 

komuniste.
264

 Rivaliteti i tij me Kryepeshkopin e bindur dhe ambicja e njohur nga të gjithë për të 

zenë vendin e tij, e shndërronte atë në një element shqetësues pasi vendosja e peshkopit Irene në 

krye të KOASh–it mund ta kthente këtë ent në një ent opozitar. Të paktën ky duhet të ketë qenë 

gjykimi i organeve të pushtetit. Nuk mund ta dimë se sa antiserb ka qenë Irene Banushi, por nga 

dokumentet që disponojmë del se jugosllavët nuk duhet ta kenë parë me sy të mirë. Nuk mendoj 

për shkak të antiserbizmit të tij, se sa për shkak të qëndrimit të tij të papërkulur ndaj pavarësisë 

së kishës në raport me regjimin. Në vitin 1949 do të lirohej nga burgu, sipas gjasave sepse 

cilësohej viktimë e jugosllavëve dhe e Xoxes por mbi të gjitha sepse pranoi të bashkëpunonte me 

Sigurimin. Riarrestimi i tij në vitin 1952 po për shkak të opozitës që ai bënte ndaj kursit të 

hierarkisë së lartë të KOASh–it dhe politikave fetare që po zbatonte shteti stalinist shqiptar, na 

shtyjnë të mendojmë se në të dyja rastet arrestimi dhe burgosja e tij ishte për të njëjtat arsye. Jo 

më kot edhe Theofan Popa nuk do të linte rast pa i folur pas arrestimit të parë
265

 dhe të dytë,
266

 

që të bënte kujdes dhe të hiqte dorë nga sjellja e tij e deriatëherëshme, e cila i kishte shkaktuar aq 

fatkeqësi.  

Mëkatet e peshkopit Irene ndaj regjimit, dhe bashkë me të edhe rreziku që paraqiste 

ambicja e tij për t‟u zgjedhur në krye të kishës, shtoheshin nga marrëdhëniet e tij me klerikë 

katolikë.
267

 Kjo shihej si shenjë e bashkëpunimit ndërmjet dy kishave dhe ndizte sirenat e alarmit 

të regjimit shqiptar.
268

 Qëllimi i qeverisë komuniste të drejtuar nga Enver Hoxha ishte t‟i mbante 

bashkësitë fetare të izoluara nga njëra–tjetra. Kjo nuk duhet parë si pjesë e politikës fetare të 

komunistëve, por si pjesë përbërëse e strategjisë së përgjithëshme të PKSh–së për të mos lejuar 

grupet e ndryshme brenda vendit të bashkëvepronin dhe bashkëpunonin me njëri–tjetrin, një 

taktikë kjo e njohur bolshevike, që të mos lejonte krijimin e një front të gjerë antikomunist. 

Divide ed impera ishte pjesë e asaj politike që i mbante grupet të veçuara.  

Duke prerë fijet që mbanin grupet e ndryshme të bashkuara nëpërmjet solidareteve të reja 

apo të vjetra, por siqoftë të ndryshme nga ato të regjimit, i lejonte komunistëve t‟i godisnin veç e 

veç segmentet dhe kategoritë shoqërore pa u shqetësuar se këto të fundit mund të bashkoheshin 

për t‟i qëndruar. Në këtë mënyrë edhe fundi i dialogut ekomuenik katoliko–ortodoks dhe 

kristiano–mysliman, i nisur në hapsirën shqiptare nga urdhri jezuit qysh në shek. XIX dhe i 

përforcuar më tej pas krijimit të shtetit shqiptar, më 1912 dhe që u ndërpre në vitin 1945,
269

 

duhet parë si pjesë e kësaj strategjie të pushtetit të ri. Irene Banushi, shkodran për nga lindja dhe 

i arsimuar pikërisht në shkollën katolike françeskane të qytetit të vet,
270

 duke qenë edhe vetë për 

nga formimi pjesë e këtij dialogu shihej si një nga nyjet lidhëse ndërmjet këtyre dy enteve. Gjuha 

e tij elegante dhe e mprehtë, (“llafazan” do ta quanin organet e survejimit
271

), e bënin atë në 

njëfarë mënyre të shihej si një person me rrezikshëmri jo të vogël brenda KOASh–it. Sjellja e tij 

krijonte përshtypjen se shprehte pikërisht shqetësimet e të gjithë të krishterëve në përgjithësi ndaj 

komunizmit si ideologji. Mundësia që një klerik i tillë, me lidhje kaq të forta me njërën nga 

kategoritë më të dyshimta për regjimin, siç ishte kleri katolik, kuptohet që e bënin Irene 

Banushin një persona non grata për autoritetet komuniste. 

Përsa i takon Visarion Xhuvanit, ai e kishte parandjerë që gjatë kohës së luftës furtunën 

ateiste.
272

 Megjithatë nuk ishte parandjenja e tij për rrezikun e ateizmit dhe deklaratat e tij 

publike kundër rrezikut komunist në verën e vitit 1945 ato që do ta vinin atë në shënjestër.
 273

 

Kishin qenë kapërcimet dhe akrobacitë gjatë një jete të denjë për romanet e Aleksandër Dymasë 

ato që kontribuan kryesisht në vendosjen e tij nën shënjestërën e komunistëve. Në raportet e 

organeve të survejimit të pushtetit të ri ai do të etiketohej me titullin jo aq të lakmueshëm për një 

klerik, atë të “imoralit”,
274

 gjë për të cilën flasin edhe burimet britanike.
275

 Bashkëpunoi me 

Zogun, pastaj, mbas shkarkimit të tij prej këtij të fundit, hidhet kundër mbretit. Pret italianët 

bashkë me Vërlacin dhe Alizotin kur këta u futën në Tiranë në prill të 1939–ës dhe u bë pjesë e 

delegacionit që i fali kurorën shqiptare Viktor Emanuelit III.
276

 Mban lidhje me Jakomonin dhe 

në vitin 1942 vendoset në krye të dioqezës së Beratit nga Kisi, i cili në këtë mënyrë shkeli 

marrëveshjen me Patriarkanën Ekumenike për të mos i dhënë asnjë funksion drejtues Xhuvanit 

brenda KOASh–it.
277

 Qingji mirë pi në dy nëna, thotë një shprehje e urtë shqiptare, dhe Xhuvani 

mesa duket ishte një zbatues i përsosur i këtij postulati aq tipik dhe i brendësuar prej vetë 

shqiptarëve si popull.  

Lidhjet e forta me regjimin e kohës nuk e penguan atë të mbante lidhje edhe me elementë 

të qëndresës komuniste. Kur një gjë e tillë u zbulua ai u internua nga italianët në Rrëzën e Dajtit 

dhe prej aty do të lirohej pas kapitullimit të fashistëve dhe vendosjes së trupave gjermane.
278

 

Bëhet anëtar i Asamblesë Kushtetuese të vitit 1943 dhe mban lidhje me ministrat e qeverisë së 

Rexhep Mitrovicës. Kur do të afrohej triumfi i komunistëve, nuk do të vononte të shtronte një 

drekë për Myslym Pezën
279

 Mbështetja ndaj komunistëve bëhej prej tij me gjysëm zemre. Ndaj 

tyre ai ushqente mjaft antipati dhe për këtë vetë komunistët ishin të vetëdijëshëm.
280

 Por sërish, 

pas luftës vazhdonte të takonte pjesëtarët e misionit britanik. Madje do të jepte edhe një 

intervistë disa gazetarëve britanikë.
281

   

Ndërkaq ai kishte arritur, në rrethana të panjohura ende, të siguronte edhe një mbështetje 

financiare prej kishës Anglikane.
282

 Të duket në fakt, ndërsa lexon burimet arkivore, sikur po 

lexon biografinë e Zhozef Fushesë dhe jo të një bariu të Perëndisë. Dhe këtu jemi duke folur 

vetëm për periudhën 1936–1944, pa përmendur karrierën e tij të mëparëshme, mjaft e gjatë dhe 

po aq e mbushur me ngjarje. Një jetë e tillë e një personazhi kompleks dhe shpesh kontrovers për 

të cilin e vetmja gjë që nuk ndryshonte ishte atdhetarizmi, të kthen mbrapa në kohë e të bën të 

mendosh se biografia e tij do të ishte e denjë për t‟u krahasuar me atë të ndonjë stratioti të epokës 

së Rilindjes, me një njeri të kohërave të tjera.  

Pas vendosjes së Frontit Demokratik në krye të pushtetit, komunistët, edhe pse nuk e 

dënuan, përdorën mjete të tjera për ta izoluar. Urrejtja e Xhuvanit për Kisin ishte e njohur pasi i 

pari e shprehte këtë gjë publikisht.
283

 Në këtë kuadër komunistët lëvizën brenda rivaliteteve që 

zienin në gjirin e hierarkisë së lartë të KOASh–it për të forcuar pozitat e eksopnentëve që i 

mbështetnin. Gjatë reformës agrare atij ia konfiskuan pronën e vet personale prej 12 hektarësh, të 

ardhurat e manastirit që e mbante ja deleguan Kisit sikurse edhe i konfiskuan edhe shtëpinë ku 

jetonte me përjashtim të një dhome, që ja lanë për të banuar. Shkurt i hoqën të gjitha të ardhurat 

dhe ai mbahej vetëm me shumën që merrte nga Kisha Anglikane.
284

 Njëkohësisht që në muajt e 

parë të vitit 1945 nisën letrat kundër tij nga vartësit e vet. Regjimi, mesa duket nisi të ngrinte 

rrjetën për ta hedhur mbi peshkopin në momentin që do t‟i nevojitej. Kështu, përfaqësuesit e 

kishës së Libofshës u ankuan për abuzime me pasurinë e kishës dhe për sjellje arrogante dhe të 

ashpër me vartësit.
285

 Në gjashtëmujorin e parë të vitit 1945 shkruhen shtatë letra përmes të 

cilave kërkohej largimi i tij nga dioqeza e Beratit.
286

 Në fund të vitit 1945 dërgohet një peticion 

nga të gjithë vartësit e tij në peshkopatës së Beratit, ku kërkohej largimi i tij se ishte bërë i 

padurueshëm.
287

 Këto letra, sikurse del edhe nga letërkëmbimi ndërmjet Xhuvanit dhe Kisit, 

përveç kryesisë së kishës i ishin drejtuar edhe Këshillit Antifashist Nacionalçlirimtar.
288

 Letra të 

tjera erdhën edhe nga Gjirokastra ku Xhuvani paditej për sjellje të pahijëshme në kohën e 

pushtimit, duke e nxjerrë bashkëpunëtor me organet italiane në dëm të KOASh–it (akuzë për 

tradhti).
289

   

Xhuvani kaloi në kundërmësymje dhe i kërkoi në 25 gusht të vitit 1946 sqarime Këshillit 

Ekonomik që merrej me Reformën Agrare për shpronësimet që iu bënë pa dëmshpërblim 

manastireve të Myzeqesë dhe kërkonte të dinte se si duhej të vepronte që t‟i mbronte pronat 

kishtare nga reforma. Ky këshill, me porosi edhe të Kryepeshkopit, i gatshëm për të larë hesapet 

me rivalin e tij të vjetër, ia dërgon letrat e Xhuvanit Ministrisë së Drejtësisë. Përpara se të 

arrestohej në vitin 1947, ai ishte deklaruar i gatshëm të tërhiqej nga jeta aktive dhe të shkonte 

dhe të jetonte në fermë.
290

 Sidoqoftë ai vazhdonte të takonte elementë të dyshimtë për regjimin, 

një arsye e mjaftueshme kjo për organet e Sigurimit që të vazhdonin ta cilësonin atë si element të 

dyshimtë.
291

 Nëse ai kishte vendosur të shkëputej ose jo nga jeta kishtare këtë nuk e dimë. 

Sidoqoftë nëse ai po i afrohej këtij vendimi, në vitin 1947 ishte vonë. Ai tashmë ishte i 

vetëdijshëm që ruhej nga këto organe, që do t‟ja linte të kuptonte edhe njërit prej njerëzve që e 

ruanin të cilit i tha: “Unë nuk jam Kotoko, as prift katolik, por patriot shqiptar”
292

 – një mënyrë e 

mirë kjo për të treguar besnikërinë ndaj sistemit, por që sidoqoftë nuk pinte më ujë.  

Kur do të arrestohej ai do të mbrohej përpara grupit hetues duke pretenduar se ishte 

përpjekur gjithmonë për të zhvilluar atdhetarinë ndër ortodoksët shqiptarë, manovrat e tij ishin 

diktuar nga rrethanat dhe kjo ishte arsyeja pse në “sipërfaqe kam shumë faje, në esencë jo”
293

, do 

të shprehej ai. Por ndjeshmëria ishte një tipar që nuk i dallonte gjykatat staliniste dhe ato nuk 

dëgjonin nga ai vesh kur psherëtimat e pendimit të thellë thërriteshin nga viktimat e tyre. Kundër 

Xhuvanit do të zbrazeshin një ortek akuzash, nga agjitacioni dhe propaganda e deri te tradhtia 

dhe në dhjetor të vitit 1947, shtatë muaj pas arrestimit
294

, ai do të dënohej me 20 vjet burgim 

duke i ngarkuar edhe shpenzimet e gjyqit.
295

 Dënimin do ta shlyente në burgun e Burrelit prej 

nga do të dilte në nëntor të vitit 1962 në moshën 82 vjeçare.
296

 Do të vdiste në manastirin e Shën 

Jonit në Elbasan në 15 dhjetor 1962.
297

 

Goditja e regjimit mbi KOASh–in nuk u përqëndrua vetëm në hierarkitë e larta por edhe 

në radhët e klerit të mesëm dhe atij të ulët. Më konkretisht sulmi u përqëndrua ndaj atyre 

klerikëve që kishin dalë hapur kundër sistemit të ri. Në këtë kohë regjimi i ri nuk shqetësohej 

shumë për mendimet e njerëzve, por ishte shumë i vëmendshëm ndaj aktivitetit të tyre. Për sa 

kohë veprimtaria e klerit ishte e lidhur drejtëpërdrejtë me komunikimin, atëherë shprehja e 

mendimeve në publik merrte një përmbajtje politike. Kështu, në rastin e klerit, merrte rëndësi jo 

vetëm qëndresa ndaj nënshtrimit të kishës ndaj pushtetit por edhe miratimi në publik i 

ekzistencës së tij. 

Kisha ortodokse nuk bënte pjesë në kategorinë e armiqve të hapur të regjimit dhe për këtë 

aryse mbi të nuk ra shpata e ndëshkimit kolektiv sikurse ndodhi me katolikët. Por duke qenë se 

elementë të caktuar dihej se ishin antikomunistë, këta u mbajtën nën vëzhgim. Kjo gjë vërtetohet 

nga vetë burimet arkivore. Në rastin e klerit ortodoks fillimi i përgatitjeve kundër elementëve të 

cilësuar armiq të regjimit nisi që nga gjysma e dytë e vitit 1945. Por klerikët ortodoks të 

identifkuar si armiq real apo të mundëshëm nuk përbënin një rrezik aq të madh për zyrtarët e rinj 

të Tiranës sa që këta të fundit të hynin menjëherë në veprim. Kështu që goditja e tyre ishte diçka 

që priste por ndërkohë faktet mblidheshin dhe gropa ku ata do të futeshin po bëhej gati. 

Megjithatë nuk duhet të gabohemi të dalim në përfundime të parakohëshme se kjo ishte pjesë e 

një politike antifetare që po përgatitej në atë kohë nga regjimi. Por kjo nuk do të thotë se ata po 

bënin gati një plan apo e kishin një plan për goditjen kundër fesë. Gropat që ata hapnin nuk ishin 

të destinuara vetëm për klerikët, por për këdo që kundërshtonte regjimin. Kjo do të thotë se 

vëzhgimet dhe përgjimet që ata bënin kundër elementëve antikomunistë në radhët e klerit ishte 

pjesë e survejimit të përgjithëshëm të shoqërisë në mënyrë që të identifikonin elementët armiq 

ndaj zotërinjve të rinj.   

 Klerikët e tjerë të ndëshkuar nga organet e regjimit ishin njerëz me influencë në 

bashkësitë ku ata jetonin, ose thjesht klerikë që nuk pajtoheshin me të. Këta ishin klerikë nga 

rrethet e Korçës, Përmetit, Gjirokastrës dhe Vlorës(qarku i Himarës), nga qytete pra kufitare me 

Greqinë dhe ku ndikimi grek mbi klerin lokal nuk përjashtohet. Në të gjitha rastet e tyre akuzat 

për bashkëpunim me nacionalizmin grek ishin të pranishme.
298

 Ndër ta, Aleksandër Lipe, Gjergj 

Suli dhe Dhimitër Leka u pushkatuan – ky i fundit nga partizanët e Brigadës VI në prillin e vitit 

1944, kurse dy të parët nga organet e pushtetit të dalë nga lufta. Aleks Lipe u pushkatua në vitin 

1946 kurse Gjergj Suli në vitin 1947.
299

   

Pavarësisht padive që jepeshin në paketë për të gjithë, jo kushdo u dënua nga regjimi 

thjesht për shkak të detyrës së tij fetare. Klerikë nga Korça apo rajoni Vlorës, siç ishin ata ishin 

nga Himara
300

, u dënuan me të vërtetë për arsye të bashkëpunimit me qarqet irredentiste greke. 

Në përgjithësi dënimet e tyre ishin politike, për shkak të qëndrimit të tyre ndaj komunizmit dhe 

politikave të tij antifetare. E thënë ndryshe ata nuk ishin të gjithë dëshmorë të fesë, disa prej tyre 

mund të cilësohen edhe dëshmorë të nacionalizmit grek apo dëshmorë të interesave të tyre, që jo 

domosdoshmërisht lidheshin me bindjet që këta klerikë ortodoksë kishin. Kështu që edhe 

dënimet që iu dhanë atyre nga pushteti i Tiranës jo gjithmonë kishin sfond fetar. Ndërkohë kishte 

edhe klerik si Aleks Lipe dhe Gjergj Suli, të cilët u dënuan për antikomunizëm dhe mbështetje të 

forcave të tjera politike në Shqipëri. Kështu që akuzat jo gjithmonë janë të gënjeshtërta, por 

njëkohësisht marrja e tyre fjalë për fjalë mund të çojë në përfundime të gabuara. Në përgjithësi 

paditë ishin përsëritje mekanike shabllonesh që përsëriteshin përkatësisht për çdo kategori që 

                                                      
298

 AMPB, Dega 2, viti 1948, d. 80, fl. 9.  
299

 Llukani, Kisha Ortodokse, 124–125. 
300

 AMPB, Dega 2, viti 1948, d. 80, fl. 9.  



60 
 

ishte në fokus të përndjekjeve të regjimit. Sidoqoftë goditja nuk ishte masive. Ajo u përqëndrua 

mbi individë të caktuar që paraqiteshin si problematikë për regjimin e Tiranës.  

Si përfundim goditja e KOASh–it në vitet 1946–1947 u shtri në tre drejtime: në fushën e 

pronave, të arsimit dhe ndaj elementëve të caktuar klerikë. Reforma agrare e varfëroi kishën 

ortodokse, por kjo nuk do të thotë se shteti e la pa subvencione. Edhe para reformës varësia nga 

financimet e qeverisë ishte aq e madhe saqë pa to ky ent nuk mund të mbijetonte. Për këtë arsye 

dëmi që i erdhi asaj nga reforma agrare nuk duhet të ekzagjerohet. Përsa i takon reformës 

arsimore, ajo që e goditi më shumë kishën ishte heqja e të drejtës për të dhënë mësim në shkollat 

fillore si edhe ndalimi për të hapur shkolla fillore të vetat. Përsa i takon arsimit të klerit, 

seminaret nuk u mbyllën nga komunistët, por ata nga ana tjetër nuk e lejuan entin që të ngrinte 

seminare të reja. Në këtë mënyrë në fushën a arsimore refroma në fjalë krijoi mundësinë për të 

shkëputur komunitetin ortodoks nga kisha, sidomos rininë. Pengesat për çelur shkolla klerikale 

nuk ishin pasojë e reformës arsimore, por e vullnetit të atyre që drejtonin shtetin. Këtu dëmi që 

shkaktuan komunistët nuk ishte mbyllja e shkollave pasi ato nuk ekzistonin, por ishte mbi të 

gjitha moslejimi i rihapjes së tyre. Përsa i takon goditjes ndaj klerit, ai ishte selektiv dhe kjo 

goditje ishte e lokalizuar te individë të caktuar. Grupi nuk u gjend asnjëherë në rrezik asgjësimi.   

KREU II 

 

KOASh–i dhe Regjimi Komunist shqiptar në një periudhë ndryshimesh  

(1948–1949)  

 

II.1 Orientimi i ri i Kishës Ortodokse Autoqefale të Shqipërisë 

 

Patriarkana Ekumenike me qendër në Stamboll, si edhe Kisha Ortodokse Autoqefale e 

Greqisë, të lidhura ngushtë me njëra–tjetrën, kanë patur tensione të vazhdueshme gjatë kohës së 

Luftës së Ftohtë me kishat ortodokse të Lindjes, që udhëhiqeshin nga Patriarkana e Moskës, duke 

iu rikthyer një historie të vjetër rivaliteti ndërmjet ortodoksisë greko–bizantine dhe asaj sllave.
301

 

Rivaliteti i këtyre viteve e kishte burimin kryesor në rolin që Stalini i kishte caktuar kishës 

ortodokse ruse, e ringritur në shkallën e patriarkanës në shtator të vitit 1943. Instrumentalizimi i 

Patriarkanës së Moskës prej Kremlinit në funksion të politikave të jashtme të Bashkimit Sovjetik 

do të bëhej e dukshme sidomos pas vitit 1945, kur në krye të Patriarkanës së Moskës dhe gjithë 

Rusisë u zgjodh Aleksi. Prej këtij momenti do të nisnin për disa vite përpjekjet e tij për ta 

shndërruar Moskën në udhëheqësen e botës ortodokse,
302

 duke sfiduar epërsinë e Stambollit. Prej 

këtij momenti Patriarkana e Rusisë nis dhe zhvillon një politikë të saj të jashmte, që në shumë 

drejtime ishte vazhduese e traditës së saj.
303

 Por ndryshe nga më parë, kisha ortodokse ruse doli 

nga izolimi, në të cilën ishte kredhur qysh nga ardhja e bolshevikëve në pushtet dhe filloi të 

marrë rol lideri.
304

 E gjendur tashmë brenda suazave të një bashkëpunimi të ri me qeverinë dhe e 

mbështetur prej saj, kisha ruse paraqitej tanimë në vitet e menjëherëshme të pasluftës si një 

faktor me peshë botërore, e aftë për të thithur rreth vetes botën kristiane ortdokse, duke u 

paraqitur kështu si një qendër fetare me përmasa dhe shtrirje universale.
305

Në mënyrë që të garantonte mbijetesën institucionale brenda sistemit sovjetik kisha ruse i 

ofroi pa mëdyshje shërbimet e saj shtetit sovjetik.
306

 Nga ana tjetër, qeveria sovjetike kishte 

ndierë, në rrethanat e reja të krijuara pas luftës, nevojën për të përdorur kishën ruse për qëllimet e 

veta. Stalini, në skemën e tij për të risistemuar Evropën e pasluftës, i ofroi kishës ortodokse një 

rol jo të vogël. Ajo duhej të ushtronte rolin e “mbrojtëses” edhe për kishat ortodokse 

ballkanase.
307

 Delegacione të shumta të saj vizituan Beogradin, Bukureshtin dhe Sofjen.
308

 Por 

ndërkohë deri në vitin 1947 asnjë delegacion i tillë nuk e vizitoi Shqipërinë. KOASh–i nuk 

figuronte në itineraret e këtyre vizitave, sepse zyra e ngarkuar nga qeveria sovjetike të 

kontrollonte veprimtarinë e kishës ruse, me të gjitha gjasat, nuk e kishte parë Shqipërinë ende si 

stacion. Mjaftonte Beogradi. Si duket, Shqipëria po bëhej gjithnjë e më shumë pjesë e botës 

sllave në kuptimin e orientimeve politike, por edhe kulturore. Jugosllavia shihej si tutor i 

Shqipërisë jo vetëm nga pikëpamja politiko–ekonomike por edhe nga ajo socio–fetare.  

Përballë planeve të Moskës për supremaci fetare, nis një bashkërendim i përpjekjeve të 

kishës anglikane, kishës greke dhe diplomacisë së Uashingtonit dhe Londrës për t‟i penguar 

politikat ekspansioniste të stalinizmit.
309

 Kjo do t‟i shtynte këto shtete të mbështetnin vendosjen 

në krye të Patriarkanës së Stambollit një klerik të prirur për të mbështetur aleancën 

antisovjetike.
310

 Ky do të ishte Athenagora, i lindur me emrin Aristokli Spiro në një familje 

shqipfolëse në fshatin Vasiliqi, në Çamëri pranë Janinës.
311

 Me një jetë të mbushur me aventura, 

në rininë e tij kishte frekuentuar edhe teqe dervishësh, më vonë do të shprehej se shpirtërisht 

ndjehej edhe shqiptar madje edhe dervish,
312

 ai kishte drejtuar Kishën Ortodokse në Shtetet e 

Bashkuara të Amerikës në vitet 1931–1948.
313

 Jo edhe më kot dhe në mënyrë mjaft simbolike ai 

mbërriti në Turqi në vitin 1949. Megjithatë nuk duhet menduar se Athenagora ishte peng i 

diplomacisë së Uashingtonit. Kjo do të duket në gjithë veprimtarinë e tij, e cila u udhëhoq nga 

përpjekja për të fituar liri veprimi në funksion të përmbushjes si duhet të misionit të kishës. 

Pikërisht në këtë moment nis edhe kthesa e madhe në politikën fetare të regjimit 

komunist shqiptar. Tashmë nis ngadalë të ndërtohet një politikë gjithnjë e më e qartë fetare e 

regjimit të ri, i cili kaloi edhe vetë nëpër tallaze. Stuhia brenda PKSh–së do të shuhej dhe grupi i 

Enver Hoxhës do dilte fitues nga një luftë që krijoi edhe një emër të ri për partinë, Partia e Punës 

së Shqipërisë, kumbari i të cilës, sipas Hoxhës, ishte vetë Stalini. Pasi regjimi e konsolidoi veten 

dhe Shqipëria shmangu për pak integrimin e saj brenda federatës jugosllave, kupola e re 

drejtuese do të formonte një vizion më të qartë për drejtimin e vendit, një liri më të madhe 

drejtuese dhe do të përfitonte në mënyrë të drejtëpërdrejtë përvojën dhe udhëzimet sovjetike. 

Pjesë e kësaj pakete do të ishte edhe një kurs i përcaktuar i politikës fetare, i cili do të evoluonte 

në kohë dhe prej të cilit, fillimisht kisha ortodokse do të ishte përfituesja dhe më pas, moralisht, 

humbësja më e madhe e tij. 

Në ditët e para të janarit të vitit 1948 një delgacion i Kishës Ortodokse Autoqefale të 

Shqipërisë u nis për në Bashkimin Sovjetik. Përpos autoriteteve kishtare u krye një takim me 

kreun e departamentit të qeverisë sovjetike për kishën ortodokse, ish–agjentin e NKVD–ës 
314

 

Karpovin.
315

 Veç të tjerash, gjatë kësaj vizite u vendos që një delegacion i kishës ruse të kthente 

vizitën në prill të po të njëjtit vit.
316

 Klerikët Vodica, Dhimitër Kokoneshi dhe Llazar Popoviçi 

ishin anëtarët e këtij delgacioni. Dy të parët do të bëheshin në vitet e mëvonëshme njëri pas tjetrit 

Kryepeshkopët e kishës shqiptare. I pari do të bëhej shumë shpejt dhe i dyti do ta merrte 

drejtimin në vitin 1966 pas vdekjes së Pashkos. Dhimitri, që pas shugurimit do të merrte edhe 

emrin Damian, do të përjetonte tragjedinë e mbylljes së të gjitha enteve fetare. Të dy, edhe 

Pashko edhe Kokoneshi ishin bashkuar me lëvizjen e armatosur të drejtuar nga komunistët gjatë 

luftës. I pari thërritej edhe si “prifti me kobure”. Ai vinte nga fshati i Vodicës, në rrethin e 

Kolonjës, që nga bashkohësit quhej edhe si “Moska e vogël” për shkak të mbështetjes që i dha 

qëndresës komuniste.
317

 Përsa i takon Kokoneshit, edhe ky kishte përkrahur nxehtësisht lëvizjen 

partizane duke u bashkuar me çetat e tyre dhe mori pjesë edhe në luftime. Madje ai do të paditej, 

nga fraksioni kundërshtar brenda KOASh–it si një njeri i padenjë për qenë peshkop pasi gjatë 

luftës kishte vrarë njerëz.
318

 Do të ishte pikërisht Kokoneshi ai që në një intervistë të dhënë për 

revistën e Patriarkanës së Moskës, me rastin e arritjes së delegacionit shqiptar në BS, do të 

thoshte: “Fakti se Lenini u lind në Rusi konfirmon të vërtetën e vjetër se drita  lindi në 

Lindje.”
319

  

 Duke nisur prej vitit 1947, nga pikëpamja institucionale dhe organizative KOASh–i ishte 

në një gjendje anarkie të plotë. Me arrestimin e dy peshkopëve, Irene Banushit dhe Visarion 

Xhuvanit  ishte shkatërruar Sinodi i Shenjtë, organi më i lartë i kishës. Gjirokastra ishte që në 

vitin 1941 pa peshkop. Irene Banushi nuk kishte shkuar atje duke e lënë kështu bosh vendin. 

Arrestimi i Xhuvanit e kishte lënë po ashtu bosh edhe vendin e kreut të dioqezës së Beratit. 

Agathangjel Çamçe kishte vdekur në janar të vitit 1946 duke e lënë dioqezën e Korçës pa 

kryetar. Ajo do të drejtohej më pas nga zëvendësi i Çamçes, Paskal Vodica, i emëruar nga 

peshkopi Agathangjel, në dhjetor të vitit 1945, si kryeprift.
320

 Prej këtej veprimtaria e këtij enti 

ishte paralizuar krejtësisht. Si rrjedhim, i vetmi hierark i lartë i kishës me titullin peshkop kishte 

mbetur Kristofor Kisi. Kryepeshkopi bashkë me veteranin e kishës, tanimë i sëmurë, Mitrofori i 

Madh Vasil Marko, ishin të vetmit anëtarë të Sinodit të Shenjtë. Mungesa e një organi kolegjial, i 

cili merrte vendimet kryesore për veprimtarinë e kishës, e kishte bërë atë një institucion 

fantazmë, krejt të paaftë për të kryer funksionet e veta fetare dhe institucionale. Asaj i ishin 

ngrirë kapacitetet operative. Megjithatë jo aq vetë komunistët shqiptarë, por mbi të gjitha 

sovjetikët, do të kujdeseshin ta rregullonin gjendjen e KOASh–it dhe ta plotësonin Sinodin e 

Shenjtë me organikën e duhur, por edhe me klerikë besnikë. Një gjë e tillë do të bëhej e mundur 

vetëm në vitin 1948, atëherë kur KOASh–it nis dhe del nga izolimi. Dalja nga ky izolim jo 

rastësisht ecën paralelisht me daljen nga izolimi të vetë regjimit shqiptar. Brenda këtij konteksti 

do parë edhe vizita e delegacionit shqiptar në Bashkimin Sovjetik në janar të vitit 1948. 

Sikurse u përmend më sipër në shkurt të vitit 1948 një delgacion i KOASh–it kishte 

shkuar në Bashkimin Sovjetik t‟i bënte një vizitë kishës ruse. Aty nuk do të bënte pjesë Kisi.
321

 

Ishte e para herë që nga pushtimi i Shqipërisë nga Italia që një delegacion i KOASh–it shkonte 

për vizitë në një kishë homologe. Jo rastësisht në prill të po të njëjtit vit, nga duket fare qartë 

koordinimi, një delegacion i Patriarkanës së Moskës dhe gjithë Rusisë vjen në Shqipëri për të 

vizituar simotrën e saj të Shqipërisë. Në këtë kohë kishte nisur kundërpërgjigjia staliniane ndaj 

planit Marshall dhe asaj që ai quante rrethim të Bashkimit Sovjetik dhe shtrëngim të kufijve të 

tij.
322

 Ajo do të kulmonte në rrëzimin e qeverive të koalicionit në krejt vendet e Evropës Lindore 

dhe instalimin e qeverive kryekëput komuniste me orientim sovjetik.  

Pikërisht në verë të këtij vit, me rastin e 500 vjetorit të autoqefalisë së kishës ortodokse të 

Rusisë, do të organizohej në Moskë një festimi i këtij viti jubilar, që në fjalët e Nikollajit, kreut 

të Departamentit për Marrëdhëniet me Jashtë të Patriarkanës së Rusisë, shënonte edhe shkëputjen 

e kishës ruse nga varësia e Kostandinopojës.
323

 Pra, nga fjalët e tij duket qartë se ajo ishte një 

ftesë e përcaktuar qartë për nga qëllimi i vet: ajo synonte të bashkonte kishat ortodokse jo helene 

në një aleancë kundër ortodoksisë së botës greke, por edhe asaj perëndimore. Me këtë rast do të 

farkëtohej alenaca e bllokut ortodoks të botës komuniste, që përvijohej edhe në kufijë etnikë dhe 

kulturorë, ku bota greke qëndronte jashtë, e që për më tepër ishte e rreshtuar në bllokun 

antikomunist. 

 Paralelisht me afirmimin e këtij blloku eci edhe prishja, jo në mënyrë rastësore, e Stalinit 

me Titon. Në të njëjtën kohë me planet e Moskës, ndërsa kjo e fundit nis nga puna për izolimin e 

krerëve të pabindur të Beogradit, Kremlini kujdeset që Shqipëria të qëndrojë në prehërin e 

ngrohtë të regjimit sovjetik. Shkëputja e Shqipërisë nga forca gravitacionale e Beogradit do të 

ecte bashkarisht me konsolidimin e bllokut lindor, që do të pasyqrohej edhe në rrafshin fetar. 

Ndërsa nga njëra anë Shqipëria dhe bashkë me të edhe KOASh–i del nga izolimi, orientimi i 

kësaj të fundit ishte i përcaktuar qartë: ortodoksia sllave ishte e vetmja alternativë dhe dalja nga 

izolimi ishte e njanshme. Dera nuk i ishte e hapur krejt botës ortodokse, por ajo të çonte vetëm 

në korridorin moskovit. Shkëmbimi i delegacioneve ndërmjet dy kishave, që u krye me nismën e 

palës ruse, e cila vetëm në vitin 1948 u kujtua për ekzistencën e kishës shqiptare, dëshmon 

katërcipërisht se lënia e deriatëherëshme në harresë e KOASh–it prej simotrës së saj ruse nuk 

ishte e rastësishme. Shqipëria do të futej brenda Jugosllavisë dhe deri në fillim të vitit 1948 nuk 

ishte parë e nevojshme të kontaktohej me të. Dhe kur ftesa erdhi, nisja e delegacionit shqiptar u 

bë në mënyrë urgjente. Kisi u lajmërua nga Ministria e Drejtësisë vetëm katër–pesë ditë përpara 

nisjes së delegacionit.
324

 Kur Stalini vendosi se Shqipëria do të ekzistonte, atëherë edhe kisha e 

Rusisë u kujtua për të voglën dhe të varfrën motër të vetën në Shqipëri. Shpëtimi i Shqipërisë 

nga integrimi i saj brenda Jugosllavisë rezultoi edhe në njohjen e KOASh–it nga kisha ruse. 

Fuqizimi i marrëdhënieve fetare shqiptaro–ruse u shoqërua me ndryshime të rëndësishme 

në drejtimin e KOASh–it. Kisi si drejtues i KOASh–it filloi të izolohej. Që ai ishte i dyshimtë, 

kjo dihej, por ndërkohë ai duhej të izolohej dhe ky izolim nuk erdhi edhe aq me nismë të palës 

shqiptare por të asaj sovjetike, që nuk e pëlqenin atë. Arkitektët e largimit të Kisit nuk duhen 

kërkuar brenda Shqipërisë. Shqiptarët ishin mbi të gjitha zbatues projekti. Ajo që bëri pala 

shqiptare ishte ndjekja dhe lëvizja e tij sipas taktikës sovjetike. Izolimi i Kisit dhe promovimi i 

figurave të tjera ishte lëvizja e parë. Vodica dhe Kokoneshi ishin figura të pranueshme për shkak 

të mbështetjes që i kishin dhënë luftës dhe lidhjeve familjare që ata kishin me pushtetin 

komunist. Izolimi i Kisit nga organet e pushtetit u duk fare qartë edhe në rastin kur mori ftesën 

nga Arqipeshkopi i Canterbury–t John Findlow për të vizituar Anglinë me rastin e një mbledhjeje 

periodike që bënin hierarkët e lartë të Kishës Anglikane në korrik të vitit 1948. Në fakt 

Arqipeshkopi britanik e dërgoi ftesën pavarësisht opinionit të Foreign Office–it për të mos i bërë 

ftesë mbështetësit të një qeverie, sikurse ishte Kisi, që ishte përgjegjëse për vdekjen e 40 

marinarëve britanikë.
325

 Kur organet e Sigurimit morën në dorë këtë ftesë e gjykuan atë si një 

manovër të britanikëve për të goditur mbledhjen që do të bëhej në Moskë me rastin e 500 vjetorit 

të autoqefalisë së kishës ruse
326

 ndaj vendosën të mos ja dorëzonin atë Kryepeshkopit.
327

 Kisi, 

tashmë, ndryshe nga më parë, nuk vlerësohej më prej organeve të regjimit komunist shqiptar si 

një person i besueshëm dhe sipas gjasave vlerësohej si filoperëndimor dhe antisllav.  

Pas vdekjes së Agathangjel Çamçes dhe përjashtimit nga Sinodi të Kotokos, Ministria e 

Drejtësisë udhëzoi Kisin të dorëzonte dy peshkopë në dioqezat e Korçës dhe të Gjirokastrës me 

qëllim që ato të mos mbetnin bosh. Kisi pranoi të plotësonte të parën, kurse përsa i takonte 

udhëzimit të dytë pretendoi se nuk kishte nevojë. Nisur nga kjo Kryepeshkopi pranoi të hirtoniste 

si peshkop Pashko Vodicën.
328

 Si duket Kisi nuk donte ta ngarkonte Sinodin e Shenjtë me klerikë 

të kuq dhe fundja Ireneu dhe Visarioni, edhe pse në burg, ishin ende aty. Grada peshkop mbetej 

për ta një pronë e patundshme dhe emërimi i peshkopit Irene në Gjirokastër mbetej ende pezull. 

Kështu hirtonisja e Vodicës ishte stisur qysh më parë nga vetë qeveria shqiptare.  

Për të hirtonisur Pashko Vodicën si peshkop, me qëllim që të plotësohej numri i duhur i 

dy peshkopëve që si rregull mund të ndërmarrin nismën për të shugurar peshkopë të tjerë në 

mënyrë që të plotësohej më pas Sinodi i Shenjtë, arriti në Shqipëri një delegacion i kishës ruse i 

drejtuar nga Nestori, Krypeshkopi i Munkaçevit (një rajon në Ukrainë) dhe në përbërje të të cilit 

ishin protorej Pjetër Fillonov dhe prifti Mihail Zjernov
329

. Nestori ishte bërë një nga asat e kishës 

ruse në bisedimet që ajo bënte me kishat ortodokse që ishin minoritare në Ballkan dhe Europën 

Qëndrore. Ishte ky po i njëjti klerik që zhvilloi bisedimet me përfaqësuesit e bashkësive 

ortodokse në Hungari në vitin 1946. Këta të fundit kishin fërkime të mëdha me Patriarkanën 

Ekumenike, e cila nuk lejonte përdorimin e hungarishtes si gjuhë liturgjike. Pas ndërhyrjes së 

vetë qeverisë sovjetike dhe bisedimeve që ajo kreu me homologen e vetë të Budapestit, zgjidhja 

kësaj çështjeje do t‟i jepej në vitin 1949 me kalimin e këtyre bashkësive nën varësinë e 

drejtpërdrejtë të Moskës.
330

 Pra Nestori ishte një nga diplomatët shtëtitës të Moskës, që dërgohej 

në cilindo rast kur paraqitej mundësia e zgjerimit të juridiksionit të kishës së Rusisë.  

Me këtë rast duam të vemë në dukje se ndryshe nga sa kanë theksuar Marko Papajani, në 

kujtimet e tij
331

 dhe Andra Llukani
332

, në librin që ky i kushton historisë së kishës ortodokse në 

Shqipëri, që shugurimin e Vodicës në 18 prill të vitit 1947, nga burimet arkivore del se në të 

vërtetë Paskal Vodica u hirtonis në 18 prill 1948 në Katedralen e Tiranës nga dy Kryepeshkopët 

Kisi dhe Nestori. Me këtë rast ai u dorëzua si peshkop i mitropolisë së Korçës.
333

 Ndërsa 

proçedura e hirtonisjes së tij ishte e rregullt, pasi u bë nga dy peshkopë, zgjedhja e tij si kandidat 

për peshkop nuk ishte e rregullt pasi një gjë e tillë nuk ishte diskutuar nga Sinodi i Shenjtë i 

KOASh–it.
334

 Goditja e viteve 1946–1947 kishte kaluar në satëre gjithë elementët që nuk 

pëlqeheshin nga regjimi, pa menduar gjatë as mbi ligjshmërinë e këtyre goditjeve dhe as për 

ngërçin institucional që ato shkaktonin. Por krerët e regjimit të Tiranës parapëlqyen më shumë që 

të merrnin një peshkop rus dhe të sistemonin lëmshin që kishin krijuar vetë, sesa t‟i lironin nga 

burgu klerikët e lartë ortodoksë që i kishin burgosur tashmë. 

Delegacioni i kishës ruse, veç të tjerash, i dorëzoi Kisit edhe ftesën për të shkuar në 

jubileun e kishës ruse.
335

 Në 31 maj ftesës ruse i kthehet përgjigje, ku Kristofor Kisi e pranon atë 

por me mirësjellje justifikon mosvajtjen e tij atje duke përdorur si alibi gjendjen shëndetësore 

dhe në të tilla kushte lajmëron homologët rusë për vajtjen atje të një delegacioni në përbërje të të 

cilit ai nuk do të ishte.
336

 Pak ditë më vonë, më 5 qershor 1948, në mbledhjen e Byrosë Politike u 

tha se Kisi duhej të hiqej nga lista dhe të mos lejohej të shkonte në korrik në Moskë. Ishte treguar 

vallë Kisi më i shpejtë se sa Byroja Politike? Thua të kishte ndjerë ai vallë zhvillimet dhe 

vendosi t‟i paraprijë vendimit të politikës? Në fakt jo! Në këtë mbledhje që e drejtonte vetë 

Enver Hoxha, ky duke folur në numrin shumës bënte me dije se komisioni ishte formuar ndërkaq 

dhe përbëhej nga Paisi Vodica, Mitro Jorgji, Spiro Velo dhe Niko Çane.
337

 Shkurt Kisit i ishte 

bërë e ditur se çfarë përgjigje duhej të kthente, gjë që Kisi i bindur e bëri menjëherë. Njëlloj si 

edhe më parë, ftesës për të vajtur në Moskë në janar të vitit 1948 ai iu përgjigj njëlloj: ishte i 

sëmurë.
338

 Pra, ftesa i drejtohej formalisht Kisit, sepse ai ishte Kryepeshkop por protagonizmit të 

tij i mbyllej çdo derë.  

Megjithatë Kisi do të qëndronte dhe një vit tjetër në krye të kishës. Ai ishte i mësuar me 

mjedisin politik shqiptar dhe ballkanas. E nuhati mirë se çfarë po gatuhej. Për këtë arsye kërkoi 

të forconte radhët e veta. Kërkoi shumë herë pranë Ministrisë së Drejtësisë lirimin e Ireneut dhe 

Visarionit,
339

 por pa sukses. Organet e regjimit mendonin se këto përpjekje bëheshin për të 

siguruar mbështetjen e Sinodit të Shenjtë për të qëndruar si Kryepeshkop.
340

 Me Ireneun 

pavarësisht rivalitetit për drejtimin e kishës, ata kishin mundur ta ruanin harmoninë.
341

 Regjimi 

shqiptar, ndërsa po mundohej ta nxirrte jashtë loje Kisin, nuk mund të lejonte që ai të forconte 

pozitën brenda Sinodit të Shenjtë.  

Kisi shpëtoi edhe për disa kohë për shkak të çështjeve më të rëndësishme me të cilat ishte 

e zënë kryesia e PPSh–së. Gjatë gjysmës së dytë të vitit 1948 shkëputja nga Jugosllavia dhe 

kapërcimi i një situate mjaft të nderë si brenda vendit ashtu edhe ndërkombëtare, pastrimi i 

Partisë dhe i aparatit burokratik shtetëror nga elementët kundërshtarë të fraksionit të Enver 

Hoxhës, kishin një rëndësi shumë më të madhe se sa çështja “Kisi”. Kryepeshkopi ende në 

detyrë kishte të drejtë kur mendonte se çështjen e tij dhe të KOASh – it e kishin shtyrë për më 

vonë pasi të mbaronin punë me çështjen e Koçi Xoxes dhe Pandi Kristos.
342

 Ndërkaq ai ishte 

gjithmonë edhe më i izoluar, më tepër një figurant se sa drejtues real i entit në krye të të cilit 

figuronte të ishte. Paisi Vodica kishte marrë ndërkohë situatën në duar. Lëvizjet e Kisit, me 

urdhër nga Ministria e Drejtësisë, ishin nën kontroll të rreptë dhe tejet të kufizuara. Vetë ai do të 

thoshte në fillim të vitit 1949 se ishte një gjysëm i internuar.
343

 Nuk vonoi dhe duke parë 

natyrisht valën e titofobisë dhe xoxofobisë që kishte shpërthyer në Shqipëri, edhe ai u bashkua 

me korin e viktimave dhe nisi të ankohej se edhe ai ishte i prekur nga përndjekja e klanit të 

Xoxes.
344

  

Por klerikun plak nuk e besonte më njeri. Nuk ishte vetëm krahu prokomunist brenda 

kishës ai që nuk e donte Kryepeshkopin. Kisi në të vërtetë po mundohej t‟i bënte ballë furtunës 

duke luajtur në shumë drejtime.  Jo vetëm u mundua të avitej dhe të përmirësonte marrëdhëniet 

me strukturat shtetërore, por njëkohësisht u mundua të gjente mbështetje edhe te grupi që 

kërkonin ta mbante kishën larg politikës dhe më pranë misionit të saj. Pjesëtarët kryesorë të këtij 

grupi ishin pikërisht ata klerikë të arsimuar në seminaret ortodokse jashtë vendit gjatë kohës kur 

kisha drejtohej nga Visarion Xhuvani. Pjesa më e madhe e tyre kishte kryer edhe studimet e larta 

jashtë vendit dhe ishin fraksioni, që nga pikpamja kanonike përbënin kontigjentin kryesor të 

peshkopëve të ardhshëm të KOASh–it. Të gjithë ata nga Ilia Banushi te Petro Doçi, Vlash 

Semini, Theofan Popa e te Vangjel Popa, Petro Frashëri e së fundit te Niko Çane u arsimuan në 

shkollat teologjike të Bukureshtit, Beogradit dhe Athinës.
345

  

Ky grup kishte themeluar në korrik të vitit 1945 “Lidhjen e Teologëve dhe Seminaristëve 

të Kishës Ortodokse Autoqefale Shqiptare”, kryetar i të cilës u zgjodh Theofan Popa. Qëllimi i 

kësaj lidhjeje ishte zhvillimi dhe përparimi i KOASh–it, çka donte të thoshte ndërmarrja e 

nismave kundër gjendjes në të cilën ndodhej kisha ortodokse në Shqipëri. Në këtë kuadër, u 

çelën edhe degë të saj në disa qytete të vendit, si në Durrës, Shkodër dhe Korçë.
346

 Autoritetet e 

regjimit komunist të Tiranës u përpoqën që të kooptonin drejtuesit e lidhjes me qëllim 

shfrytëzimin e saj në funksion të interesave të tyre, por pa sukses. Lidhja e ndërpreu shumë 

shpejt veprimtarinë e saj,
347

 sipas gjasave prej presionit të autoriteteve të Tiranës. Nisur nga 

politika antifetare e këtij të fundit dhe përpjekjeve të tij për të kontrolluar kishën si edhe nga 

përndjekjet, të cilave iu nënshtrua KOASh–i, veçanërisht peshkopi Irene, elementët e kësaj 

lidhjeje, që vazhdonin të qëndronin brenda kishës, do të mbanin një qëndrim të vendosur 

antikomunist, edhe pse, duhet theksuar, jo të hapur.  

Prej këtej ky fraksion, me përjashtim të Niko Çanes, do të ishte kundër grupit të klerikëve 

prokomunistë, që në përgjithësi ishte i një moshe të shkuar. Në këtë mënyrë brenda KOASh–it 

gjendeshin tre grupe që rivalizonin njëra me tjetrën: ai pro Kisit, ai pro Vodicës dhe të rinjtë 

zëdhënësi kryesor i të cilëve ishte Irene Banushi. Megjithatë këto grupe nëse i vështrojmë më me 

kujdes ndahen në atë të të vjetërve, ku hynin si Kisi ashtu edhe Vodica me Kokoneshin, që 

shërbimin ndaj politikës e shihnin si një levë të nevojshme për promovimin ose mbijetesën e 

kishës, dhe grupi i të rinjve, që kërkonte shkëputje të kishës prej politikës dhe një afrim më të 

madh me shoqërinë.   

Për këtë arsye Kisi nuk gëzonte asnjë lloj mbështetje te grupi i ri, mbështetje kjo që në 

fakt i duhej në këtë moment kritik të karrierës së tij. Që në mars të vitit 1948 ai kërkoi të 

organizonte një mbledhje konsultative, që nga elementët e rinj u kuptua se ajo ishte pikërisht një 

përpjekje e tij për të gjetur mbështetje dhe udhëdalje. Këta arrinin ta kuptonin se arsyeja e kësaj 

mbledhje lidhej me çështjen e vizitës së delegacionit nga kisha ruse dhe problemeve që rridhnin 

apo hapeshin prej saj. Në fakt Kisi e kishte mbajtur këtë grup, pavarësisht përgatitjes së tij, jashtë 

roleve drejtuese të kishës, gjë që shkaktonte revoltë tek ta.
348

 Për të siguruar mbështetjen e tyre ai 

bëri edhe disa emërime të elementëve të këtij grupi, sikurse ishte rasti i Theofan Popës, të cilin e 

mori në kryesinë e kishës, kundër rregullave të statutit.
349

 Pavarësisht kësaj përpjekje, Kisi nuk 

arriti dot të fitonte mbështetjen e atyre elementëve të rinj. Popa do të thoshte se pavarësisht 

promovimit të tij me qëllim që të mbështeste Kryepeshkopin, ai prapë e urrente këtë të fundit 

pasi kishte qenë kundër stilit të tij.
350

 Pikërisht këtë nuk arrinin të kuptonin dot organet partiake, 

të cilat Popën e shikonin si njeri të Kisit; në një rast ai u ishte kundërvënë veprimeve të 

Kokoneshit dhe Vodicës duke i paditur se shtyheshin në veprimet e tyre nga jashtë.
351

 Në të 

vërtetë, Popa ishte pjesë e teologëve të rinj të kishës ortodokse, që shërbimin në kishë, nëse 

përdorim vetë fjalët e tij, e kryente “për të vënë një gur në ndërtesën e saj”.
352

 E thënë ndryshe, ai 

ishte kundër Kisit, Vodicës dhe Kokoneshit pasi në mendimin e tij të gjithë këta nuk i shërbenin 

kishës, por qëllimeve të tyre dhe politikës. Por Kisi rendte pas vegimit të një oazi që nuk 

ekzistonte. Fatet e tij do të përcaktoheshin dikur tjetër, atje ku vulosej fati i njerëzve gjatë 

regjimit komunist. 

 

II.2. Fundi i Kryepeshkopit Kisi: një puç konstitucional në KOASh 

 

Organet pushtetit kishin filluar të lëviznin për sistemimin e çështjes së kishës. Në dhjetor 

të vitit 1948, më saktë në mbledhjen e Sekretariatit të datës 8 dhjetor, ishte diskutuar për çështjen 

Kristofor Kisit
353

 (përmbajtjen e kësaj mbledhjeje fatkeqësisht ende nuk e dimë). Në këto 

manovra nuk u përfshinë vetëm klerikët që regjimi i kishte të tijët, por edhe ata që ishin dënuar 

prej tij. Peshkop Ireneun e takoi në burg vetë Mehmet Shehu.
354

 Krerët e regjimit e dinin se 

niveli i klerit që e mbështeste atë ishte i ulët. Duhej pra të gjendej mbështetja e klerikëve të 

kulturuar, të cilët nëse kooptoheshin do të mund t‟i shërbenin kishës në takimet me klerikët e 

huaj, sepse mund të përdornin formatin e tyre për të tilla raste. Fundja, funksioni kryesor i 

KOASh–it do të ishte në mbështetje të Patriarkanës së Moskës dhe kjo gjë nuk mund të bëhej me 

klerikë që nuk kishin formimin e duhur. Mbi të gjitha që Banushi zotëronte edhe gjuhët sllave. 

Që u arrit në një kompromis kjo, vërtetohet me daljen e tij nga burgu në 28 prill të 49–ës
355

. 

Irene Banushi duhej t‟i shërbeu regjimit jo aq si informator brenda KOASh–it se sa më tepër si 

një njeri besnik i pushtetit brenda këtij enti. Ai duhej shfaqej si një figurë e përthyeshme ndaj 

vullnetit të qeverisë dhe përcjellës i vullnetit të saj. Peshkopi Irene pas hekurave duhet të ketë 

bërë patjetër një mea culpa sikurse edhe premtoi të bashkëpunonte me organet e regjimit, çka na 

vërtetohet edhe nga një relacion i vetë drejtorisë së Sigurimit të shtetit.
356

 Por me të dalë nga 

qelia, ai e harroi premtimin dhe vazhdoi t‟i qëndronte besnik rrugës së vet. Për këtë arsye ai 

vazhdoi të qëndronte në vëzhgimin e pandërprerë të organeve të Sigurimit të Shtetit.
357

  

Megjithatë, deri në prill asgjë nuk ishte vendosur përfundimisht përsa i takon faktit se 

kush do ta drejtonte KOASh–in. Edhe një herë nisma do të vinte nga sovjetikët. Enver Hoxha me 

Stalinin, gjatë takimit të dytë që ata bënë në Moskë në mars–prill të 49–ës, folën edhe për 

institucionet fetare në Shqipëri. Në proçesverbalet sovjetike duket qartë se Stalini i tërheq 

vëmendjen Enver Hoxhës që të bëjë kujdes me çështjet fetare dhe të marrë parasysh jo vetëm 

ndjenjat fetare por edhe përbërjen fetare të popullsisë dhe pasqyrimin e saj në shpërndarjen e 

pushteteve.
358

 Ajo që të bën përshtypje është shmangia e kreut komunist shqiptar ndaj problemit 

të fesë sa herë që Stalini e prekte këtë problem. Enver Hoxha duket i bezdisur nga ndërhyrjet e 

herëpasherëshme të udhëheqësit sovjetik mbi problemin fetar në Shqipëri, prandaj vazhdimisht e 

ndryshonte temën e bisedës sa herë që Stalini i kthehej problemit të fesë. Duket se për këtë të 

fundit Shqipëria ishte njëkohësisht një objekt kërshërie dhe interesi intelektual gjë që me sa 

duket Enver Hoxhës nuk para i ka pëlqyer. Në regjistrimin e bisedave duket qartë se Enver 

Hoxha u dredhonte sugjerimeve të Stalinit, nuk i kthente përgjigje dhe gjithmonë i kthehej 

temave që ai vetë kishte më shumë për zemër.
359

 Udhëheqësi sovjetik nisej nga përvoja 

perandorake ruse dhe realitetet e saj etnike dhe fetare, ndërsa udhëheqësi komunist shqiptar vinte 

nga një përvoja shqiptare ku feja dhe kombi nuk përkonin dhe nuk ishin tregues të njëri–tjetrit. 

Dy liderët komunistë nuk gjendeshin mbi këtë çështje në të njëjtën gjatësi vale.  

Që Enver Hoxha nuk i miratonte vërejtjet e Stalinit kjo dëshmohet në raportin që ai 

mbajti në Plenumin II të KQ të PPSh–së, në 28 prill të vitit 1949, pak javë pas kthimit nga 

Bashkim Sovjetik. Aty do të theksonte se komunistët shqiptarë duhej të ruheshin nga krijimi i 

ndarjeve fetare dhe të mos e vinin problemin fetar në plan të parë pasi ajo shmangte vëmendjen 

nga lufta e klasave. Për të mbrojtur këtë tezë të vetën, ai përdorte në ndihmë edhe disa thënie nga 

Engelsi, sipas së cilës edukimi do ta zhdukte fenë.
360

 Me pak fjalë kreu i partisë komuniste 

shqiptare linte të kuptonte se rruga e ndjekur prej tij ishte ajo marksiste dhe e drejtë. Sidoqoftë 

pikënisja e qëndrimit të Hoxhës nuk ishte vetëm ideologjike, por edhe ajo e një shqiptari të 

arsimuar. Për këtë arsye do të ishte gabim ta quaje Hoxhën nxënës besnik të Stalinit. I tillë ai 

ishte në raport me metodat dhe mënyrën se si mbajti pushtetin dhe ngriti kultin e individit. Por 

nga ana tjetër, sikurse shihet edhe nga bisedat që ai pati me Stalinin, Enver Hoxha nuk zbatoi 

shumë prej porosive të mësuesit të tij të dashur, jo vetëm për fenë por edhe për çështje të tjera të 

lëna porosi nga Stalini gjatë takimeve të tyre.
361

 Udhëzimet e Stalinit ai i kalonte përmes filtrave 

të tij dhe ndërsa pranonte ato që i dukeshin të pranueshme apo të mira për të apo shoqërinë 

shqiptare, në përputhje me vizionin e tij që ndërkohë po bëhej gjithnjë e më i qartë, të tjerat i 

linte mënjanë dhe as që i merrte parasysh. 

 Megjithatë, nga pikëpamja institucionale ai ishte i kujdeshëm të zbatonte porositë e 

sovjetikëve. Në të njëjtin raport ai shtroi nevojën e ngritjes së një aparati juridik dhe institucional 

për rregullimin e jetës së enteve fetare në vend, të cilat duhej të garantonin lirën e ushtrimit të 

veprimtarisë së tyre.
362

 Besimi i njerëzve nuk duhet shpërfillur, theksonte ai, dhe porosiste të 

mos kryheshin aksione brutale ndaj besimtarëve
363

 duke ndarë kështu mendimin e Stalinit, i cili i 

tërhiqte vëmendjen për të bërë kujdes me ndjenjat fetare të popullit.
364

  

Njëkohësisht Enver Hoxha bënte thirrje për të punuar me klerikët e ulët të fshatrave për 

të zhvilluar te ata ndjenjën e patriotizmit dhe të pwrkrahjen ndaj pushtetit, ligjeve të vendit, 

arsimit dhe zhvillimit të kulturës. Në këtë mënyrë ne shohim vijmësinë e zbatimit të strategjisë së 

politikës shoqërore të komunistëve, e cila ishte reflektuar edhe në rrafshin fetar, me ndryshimin 

se nga ky çast kjo e fundit bëhet më e artikuluar dhe shndërrohet në një objektiv afatgjatë. 

Qëllimi i saj ishte krijimi i ndarjeve ndërmjet klerit të ulët dhe atij të lartë, ky i fundit jo 

rastësisht i injoruar prej Hoxhës në këtë raport.  

Shkatërrimi i hierarkive që funksiononin jashtë sistemti të pushtetit të regjimit dhe 

vendosja e lidhjeve të besnikërisë drejtëpërdrejtë me regjimin është një aksiomë e funksionimit 

të sistemeve autoritariste. Në këtë mënyrë kleri i ulët duhej të ishte besnik jo ndaj kryesive të 

enteve përkatëse, por ndaj qeverisë dhe PPSh–së. Nga ky çast, nëse një gjë e tillë arrihej, zbatimi 

i politikës fetare do të niste jo nga jashtë por nga brenda hierarkive fetare dhe do të kishte ndër 

zbatuesit e parë vetë klerin. Tensioni ndërmjet rangjeve të larta dhe të ulëta të hierarkisë fetare 

do të krijonte atë tension të nevojshëm që do t‟i lejonte organeve të pushtetit të ndërhynin brenda 

tyre dhe jo vetëm t‟i kontrollonin por edhe t‟u jepnin veprimtarisë së tyre formën dhe 

                                                      
361

 Shqipëria në arkivat, dok. 3(16), 201–221. 
362

 Hoxha, “Mbi masat e marrura”, 108. 
363

 Po aty, 110–111. 
364

 Enver Hoxha, Me Stalinin, (Tiranë: 8 Nëntori, 1982), 118. 



74 
 

përmbajtjen që dëshironin. E thënë shkurt kjo strategji synonte të fuste brenda enteve fetare kalin 

e Trojës. Por njëkohësisht ai theksonte se një lëshim i tillë nuk donte të thoshte se komunistët 

shqiptarë duhej të lëshonin pe në luftën e tyre ndaj fesë, por sidoqftë kjo do të kufizohej te 

anëtarët e partisë ku kishte shumë syresh që ndiqnin praktikat fetare, sidomos në radhët e 

myslimanëve.
365

  

Ndërsa Enver Hoxha ishte në Bashkimin Sovjetik, nga Ministria e Punëve të Jashtme të 

BS–së përfaqësuesit diplomatik sovjetik në Tiranë, Çuvakinit, i dorëzohet një letër me udhëzime 

lidhur me çështjen e kishës ortodokse në Shqipëri.
366

 Në përputhje me direktivat e Moskës, ky i 

fundit kërkon një takim me Enver Hoxhën ku e pyet lidhur me marrëdhëniet e qeverisë me 

KOASh–in si dhe me vendosjen aty të njerëzve që mbështesin regjimin. Kryeministri shqiptar iu 

përgjigj diplomatit sovjetik se qeveria e drejtuar prej tij nuk ishte marrë si duhet as me kishën 

ortodokse dhe as me bashkësitë e tjera fetare. Bashkëbisedimi natyrshëm do të ndalej edhe te 

Kisi, sipas Hoxhës, ishte kompromentuar së tepërmi duke ngritur madje pretendimin se në 

shtëpinë e Kryepeshkopit ishte kapur në vitin 1948 ish Ministri i Drejtësisë në kohën e Zogut, 

Thoma Orllogaj, çka nuk rezulton në dokumentet e Ministrisë së Punëve të Brendshme dhe as 

nuk u përmend në paditë e shumta që u ngritën kundër Kisit pas shkarkimit të tij. E thënë shkurt, 

Enver Hoxha e kishte vënë Kisin në shënjestër, sipas gjasave edhe dyshonte se ky kishte qenë i 

mbrojtur nga Xoxe dhe në këtë kuadër i dha një informacion të rremë diplomatit sovjetik. Hoxha 

e dinte se sovjetikët nuk e donin Kisin dhe për këtë arsye thoshte ato gjëra dhe shërbente ato 

fakte, të cilat ai e dinte se bashkëbiseduesi i tij donte të dëgjonte. Përveç kësaj, Kryeministri 

shqiptar lëshoi edhe një lum akuzash të tjera kundër Kryepeshkopit për bashkëpunim me 

agjenturat e huaja, veprimtari që, sipas tij, shtrihej deri në prill të vitit 1948.
367

  

Gjatë këtij takimi, brendinë e të cilit ne e kemi nga ditari i Çuvakinit, po ku nuk jepen 

shumë hollësira, marrim vesh se qeveria shqiptare do ta merrte seriozisht çështjen e fesë dhe do 

të rregullonte marrëdhëniet e saj me kishën ortodokse, por pa harruar edhe përmendjen e 

bashkësive të tjera fetare. Ishte e dukshme në fakt se Hoxha nuk ishte entuziast për politikën 

fetare që kërkonin sovjetikët, për të cilët fati i KOASh–it kishte një rëndësi të posaçme. Ai nuk 

mund t‟i shmangej politikës tradicionale fetare të shtetit shqiptar, që mbështetej mbi 

barazlargimin ndaj enteve fetare pa favorizuar asnjërin në mënyrë të veçantë. Sidomos pas 

prishjes me Jugosllavinë, ideja e internacionalizmit gjente gjithmonë e më pak vend në zemrën e 

Hoxhës – gjithmonë në rast se ai e ka patur dhe ushqyer ndonjë herë një iluzion të tillë. 

Realpolitika, e kuptuar si mënyrë e politikbërjes, që udhëhiqet nga relaizmi, pragmatizmi dhe 

prakticiteti, që ka për qëllim përfundimtar mbrojtjen dhe ruajtjen e pushtetit, qëllim ky që 

mbështetet në faktorë materialë dhe asapk idealë, si vëllazëria apo internacionalizmi, duket se 

ishin rrënjosur tek udhëheqësi shqiptar që në vitet e para të karrierës së tij politike. Nga ky 

moment ai do të niste të mishëronte arketipin e liderit të vendeve të vogla postkoloniale ku anti–

imperializmi, që buronte nga frika e vetëdijes se ishte në krye të një vendi të vogël, e ndërthurur 

me nacionalizmin, që buronte nga kompleksi i inferioritetit, do ta largonin atë gjithnjë e më 

shumë nga utopia e vëllazërisë mes popujve dhe do ta orientonin kah shovinizmi dhe ksenofobia. 

Mbi të gjitha dukej se nuk ishte entuziast ndaj idesë se një shtet tjetër, qoftë ky Bashkimi 

Sovjetik, të merrte nën sqetullën e vetë një bashkësi fetare. Nga biseda me diplomatin sovjetik në 

Tiranë, Enver Hoxha do të theksonte edhe rëndësinë që kishte për qeverinë shqiptare të tërhiqte 

pas vetes entet fetare dhe t‟i shfrytëzonte ato në interes të regjimit që ai drejtonte.
368

 

Sidoqoftë, pavarësisht mungesës së entuziazmit Enver Hoxha e kuptoi fare mirë 

ndjeshmërinë e sovjetikëve ndaj çështjes së KOASh–it dhe rëndësinë e madhe politike të këtij 

interesimi. Të nesërmen e takimit me Çuvakinin, Enver Hoxha do të informonte Byronë Politike 

të PPSh–së në mbledhjen e saj të radhës në 21 maj mbi problemin e fesë dhe të KOASh–it.  Aty 

ai theksonte jo vetëm rëndësinë që kishte kontakti i vendosur midis kishës ortodokse të 

Shqipërisë me homologen e saj ruse, por nënvizonte edhe rëndësinë politike të kësaj lidhjeje.
369

 

Ai u shpreh se Kisi “është dhe s‟është i t‟oni” duke ngritur kështu problemin e arkivuar prej një 

viti për ndërrimin e Kryepeshkopit. Jo rastësisht kandidati për ta zëvendësuar atë doli të ishte 

Vodica, që, sipas tij, ishte elementi “më i mirë që është me ne.”
370

 Megjithatë shtytja 

përfundimtare për heqjen e Kisit erdhi edhe një herë prej sovjetikëve, por ndërkaq trualli ishte 

përgatitur dhe veprimet që do të ndërmerreshin nuk do të bëheshin në mënyrë të rrëmujshme, por 

mbi bazën e një politike dhe vizioni të qartë.  

Sipas Hoxhës, ardhja në krye të Patriarkanës Ekumenike të një kleriku të ri, ishte fjala për 

Athenagorën, dhe tensionet me Greqinë e shtronin me urgjencë çështjen e kreut të ortodoksëve. 

Dhe në fakt fitorja e afërt e trupave qeveritare në Greqi dhe kundërpërgjigjia amerikane në 

fushën fetare për të krijuar në front ortodoks antisllav mund të krijonin në jugun e Shqipërisë një 

situatë të komplikuar që nuk i interesonte as Moskës dhe as Tiranës. Nxjerrja jashtë loje e 

klerikëve filogrekë dhe zgjedhja në krye të bashkësisë ortodokse e një njeri të besuar plotësisht 

ndaj regjimit kthehej kështu në një imperativ. Duke marrë parasysh edhe rëndësinë e lidhjeve me 

kishën ruse çështja e KOASh–it kishte, sipas Enver Hoxhës, një rëndësi “mjaft të madhe.” Nga 

ana tjetër, ajo që shqetësonte udhëheqësin komunist shqiptar ishte zgjedhja e një Kryepeshkopi të 

denjë për detyrën pasi, siç edhe do të shprehej ai “edhe një njeri të dorës së fundit nuk mund të 

vësh atje në krye të tyre.” Peshkopi Paisi nuk kishte formimin e duhur për këtë detyrë, gjithësesi 

Hoxha ishte optimist pasi, nëse citojmë fjalët e tij “at Vodica edhe mund të ndihmohet.”
371

 

Ministri i Punëve të Brendshme, Mehmet Shehu, ndau të njëjtin mendim me Enver Hoxhën, 

duke shtuar se nëse Vodica do të arrinte të kishte autoritetin e duhur brenda kishës, zgjedhja e tij 

në krye të KOASh – it do të ishte shumë e goditur.
372

 Dhe në fakt pas zgjedhjes së Vodicës si 

Kryepeshkop, regjimi do të neutralizonte të gjithë ata elementë që nuk i nënshtroheshin 

autoritetit të Paisit. 

 Vetë kreu i regjimit shqiptar, pra, ishte i vetëdijëshëm për kapacitetet e njeriut më besnik 

brenda kishës. Dilema e madhe e regjimit ka qenë gjithmonë se si të kishte njerëz të aftë dhe 

besnikë, barazim ky mjaft i vështirë për t‟u zgjidhur. Rasti i Irenesë do ta vërtetonte këtë gjë. 

Problemi ishte se, ndërsa te hierarkia e lartë nuk kishin besim, vetë komunistët, sikurse e 

shpjeguam më sipër, u mbështetën te hierarkia e ulët dhe vetëm këtu kishin përkrahës. Hierarkia 

e lartë, më e kualifikuar, kuptohet që kishte një ndjenjë detyre më të lartë pasi edhe pozitën e saj 

nuk ia detyronte regjimit por konjukturave të mëparëshme dhe arsimimit dhe dijeve të saj. Kjo e 

bënte atë shumë më të ndjeshme ndaj nevojave të kishës dhe misionit të saj. Për këtë arsye gjetja 

e një kompromisi me të ishte shumë e vështirë për t‟u gjetur. Ndërkaq edhe qasja e komunistëve 

ndaj shoqërisë, që gjithçka e shihnin të inkuadruar brenda luftës së klasave i shtynin ata drejt 

klerit të ulët, pasi të lartin e shikonin si të borgjezuar. Por ndërsa një gjë e tillë u shkonte për 

shtat përsa i takon politikës së tyre të brendshme, kur vinte puna te KOASh–i, i cili do të kishte 

një funksion edhe në politikën e jashtme atëherë hapeshin probleme pasi kleri i ulët pa formimin 

e duhur mund të diskretitonte vendin dhe bashkë me të regjimin. Kjo është arsyeja pse Hoxha e 

shikonte me siklet këtë problem dhe për t‟i dhënë një zgjidhje sa më të mirë ngarkoi Mehmet 

Shehun të merrej me këtë çështje.
373

  

 Ministri i Punëve të Brendshme u ngarkua prej Kryeministrit jo vetëm që të t‟i jepte 

zgjidhje problemit të kokës së ortodoksëve por edhe të merrej me hartimin e një ligji fetar. Atë 

që ai kishte lënë të kuptohej në raportin e mbajtur në 28 prill të vitit 1848 e urdhëroi të zbatohej 

në 21 maj të po të njëjtit vit. Kishte ardhur koha që të përcaktoheshin detyrat e enteve fetare dhe 

lidhjet e tyre me të huajt. Hoxha e pranonte se kishte patur shumë raste arbitraritetesh ndaj 

bashkësive fetare, duke lënë të kuptohej se këto praktika duhej t‟u jepej fund. Për këtë ai merrte 

rastin e kishave që ishin kthyer në depo municioni, ndër to edhe objektet e kultit në Voskopojë, 

të cilat kishin vlerë jo thjesht si të tilla por edhe nga pikëpamja e trashëgimisë kulturore.
374

 Për 

rrjedhim dilte nevoja e hartimit të një ligji fetar ku të parashikohej edhe çështja e subvencioneve 

ndaj bashkësive fetare. Për këtë ai sugjeronte që të mbështeteshin tek ligjet e dala në Rumani dhe 

Bullgari, përmbajtja e të cilave nuk njihej nga qeveria shqiptare dhe për këtë arsye u ngarkua 

Mehmet Shehu që të merrej me studimin dhe hartimin e këtij ligji duke marë parasysh atë që 

ishte bërë në vendet e tjera të bllokut.
375

 

 Nga proçesverbali i kësaj mbledhjeje del edhe njëherë fare qartë mungesa e studimit dhe 

e anagazhimit të regjimit shqiptar për rregullimin e marrëdhënies ndërmjet shtetit dhe enteve 

fetare. Ky interes do të shfaqej vetëm pas këshillave të sovjetikëve dhe në këtë drejtim Shqipëria 

ishte mbrapa vendeve të tjera të bllokut, të cilat i kishin nxjerrë ligjet që rregullonin juridikisht 

marrëdhëniet ndërmjet shteti dhe bashkësive fetare më herët se sa homologët e tyre shqiptarë, të 

cilët, për shkak të problemi jugosllav, u bashkuan më vonë me bllokun dhe vendosën më pas 

lidhjet e tyre të drejtpërdrejta me Moskën. Kështu në Rumani ky ligj kaloi në parlament më 4 

gusht të vitit 1948
376

 dhe në Bullgari më 1 mars 1949;
377

 në Çekosllovaki në 15 korrik të vitit 

1949;
378

 jo rastësisht në Jugosllavi ky ligj kaloi në vitin 1953
379

 që tregon se Beogradi hyri, për 

shkak edhe të prishjes së tij me Moskën, në një marrëdhënie juridike me entet fetare më vonë se 

sa vendet e tjera.  

Ky fakt dëshmon se deri sa ndodhi shkëputja nga Bashkimi Sovjetik, qeveria jugosllave 

nuk kishte hartuar një politikë të qartë fetare dhe shqiptarët, deri sa nisi prishja me partnerët e 

tyre jugosllavë, po ashtu nuk kishin hartuar një politikë të ngjashme. Gjithashtu, nuk është e 

vështirë për të kuptuar mbi bazën e fakteve se sovjetikët qëndronin mbrapa presionit për të hequr 

Kisin nga funksionet e tij. Interesimi i tyre qysh në vitin 1948 mbi këtë problem është fare i 

kuptueshëm. Për më tepër që edhe zëvendësimi i Ekzarkut të Kishës Ortodokse Autoqefale të 

Bullgarisë Stefan me Paisinë e Vracës, që mbështeste regjimin dhe politikat e kishës ruse
380

 dhe 

emërimin e Justinian Marinës në krye të Patriarkanës së Rumanisë, një besnik i vjetër ky i 

George Dezhit,
381

 u bënë me ndërhyrjen e drejtpërdrejtë të autoriteteve sovjetike, të cilat donin të 

garantonin mbështetje të plotë nga kishat ortodokse të vendeve ballaknike brenda sferës 

sovjetike. E thënë ndryshe sfera e ndikimit politik duhej të shndërrohej edhe në sferë të 

orientimit fetar të kishave ortodokse të demokracive popullore. Kufijtë e autoritetit politik dhe 

modelit sovjetik duhej të përputheshin edhe me kufijtë e autoritetit të Patriarkanës Ortodokse të 

Moskës dhe gjithë Rusisë.  

 Në këto rrethana të reja qeveria shqiptare ia nisi menjëherë punës për të gjetur rrugët e 

duhura për ta nxjerrë pa bujë Kisin jashtë loje. Në një varg relacionesh të dorëzuara në Komitetin 

Qendror në muajt qershor–korrik  të vitit 1949 mbi problemet fetare, një hapësirë e posaçme i 

ishte kushtuar edhe çështjes së KOASh–it dhe zëvendësimit të Kisit.
382

 Rastësisht dhe si me 

magji rezulton se Vodica vajti te Enver Hoxha dhe kërkoi të zinte vendin e Kisit – të paktën 

kështu iu rrëfye ai, në 8 qershor të 48–ës Dimitri Çuvakinit.
383

 Pra si regjimi komunist i Tiranës 

ashtu edhe Vodica, pretendenti për Kryepeshkop, ishin dakort për ndryshimet në majën e 

piramidës së KOASh–it.  

Nga ana tjetër, në relacionin për KOASh–in të hartuar, jo rastësisht, nga Delo Balili, 

kryetari i Degës II të Drejtorisë së Sigurimit të shtetit dhe i dorëzuar në Komitetin Qendror më 

29 korrik, bëhej një parashtrim i gjendjes së bashkësisë ortodokse, trajtohej qëndrimi i shtetit dhe 

qëllimet e tij si dhe parashtroheshin mënyrat për të përmbushur këto të fundit me sukses. 

Relacioni nis me shabllonet e armiqësisë së fshehur të klerit ortodoks ndaj regjimit. Megjithatë 

në këtë relacion shohim qartë se regjimi e dinte tashmë se veprimtaria, e cilësuar armiqësore, 

ndryshonte. Brenda këtij variabli dieferencimesh hynin në lojë dallimet krahinore. Kështu ndërsa 

në krahinën e Beratit si “armiqësore” cilësohej veprimtaria thjesht fetare, e cila synonte të 

mbante masën e njerëzve të lidhur pas vetes, në krahinat përgjatë kufirit shqiptaro–grek 

armiqësore cilësohej propaganda filogreke e një pjese të klerit. Sidoqoftë hartuesi i relacionit 

ishte i kujdesshëm të theksonte se kjo veprimtari ndryshonte në përputhje me përbërjen e 

popullsisë ose nga bindjet e klerikut,
384

 duke iu shmangur në këtë mënyrë, të paktën për këtë 

aspekt, thurjes së analizave kategorike dhe duke pranuar kështu një shkallë të lartë relativiteti 

përsa i takon velrësimit të punës së klerikëve ortodoksë. 

Fryma shovene greke sipas këtij relacioni ndjehej veçanërisht në Korçë, në Gjirokastër 

dhe në Himarë. Hollësitë e mëdha që ka ky relacion përsa u takon klerikëve ortodoks na shtyjnë 

të dyshojmë se ndoshta autori i vërtetë i tij ka qenë dikush nga brenda KOASh–it, që me këtë 

rast, duke përgatitur këtë relacion, ka dashur të lajë hesapet me kundërshtarët e tij. (Këtë e themi 

pasi edhe shumë prej relacioneve të Sigurimit të shtetit që kemi konsultuar hartoheshin prej vetë 

klerikëve ortodoks apo punonjësve të kishës, që ishin rekrutuar prej organeve Sigurimit të shtetit. 

Në shumë raste në to ndjehet subjektivizmi i tepruar dhe njëanshmëria në vlerësimin e 

personaliteteve të ndryshme, çka diktohej nga marrëdhëniet që informatorët kishin me kolegët e 

tyre.) Që edhe ky relacion mund të jetë i tillë dyshoj për shkak se në të raportohet se një nga 

bazat ku kleri ortodoks filogrek kryente agjitacionin e tij ishte shtëpia e Mitroforit Vasil 

Markos
385

, që bashkë me Fan Nolin ishte një nga themeluesit e Kishës Ortodokse Shqiptare të 

Amerikës dhe më pas të Kishës Ortodokse Autoqefale të Shqipërisë, i njohur për ndjenjat e tij 

shqiptare dhe si kampion i betejës kundër ndikimit helen në KOASh. Nisur prej kësaj që 

argumentova më sipër, mendoj se në vlerësimet që u bëhen personaliteteve në këto relacione, por 

edhe në të tjerë si ky, ka mjaft dritë–hije dhe jo gjithçka e shkruar mund të merret e mirëqenë apo 

e mbështetur mbi vëzhgime të sakta. Përsa i takon pastaj parullave të tilla si „pushtetin e morën 

prapë muhamedanët‟ apo „do vdesim urie‟ pas prishjes me Jugosllavinë, të raportuara në këtë 

relacion si të hedhura nga klerikët ortdoks,
386

 këto pretendime jo domosdoshmërisht ishin të 

vërteta.  

Që KOASh–i nuk ishte i lidhur me pushtetin kjo merrej si e mirëqenë në relacion. Dhe 

këtu faji i adresohej Kristofor Kisit, që sipas relacionit kishte prishur harmoninë e brendshme të 

Sinodit të Shenjtë duke nënvleftësuar hapur elementët e lidhur me pushtetin, si Paisiun dhe 

Kokoneshin. Po sipas këtij relacioni, problemit të Sinodit i ishte dhënë zgjidhje duke emëruar në 

krye të dioqezës së Beratit Dhimitër Kokoneshin, i cili mbante ende titullin e arqimandritit dhe 

në krye të dioqezës së Gjirokastrës kishin emëruar zv/peshkopin Arsitotel Starto. Të dyja këto 

emërime ishin bërë me urdhër nga Ministria e Drejtësisë. Ndërsa përsa i takonte Irene Banushit 

ky për momentin nuk bënte pjesë në Sinod pasi dilte pa asnjë dioqezë në ngarkim, kështu që 

çështja e tij, nëse do të pranohej ose jo si pjesëtar i forumit më të lartë të kishës ishte shtyrë për 

në gusht.
387

  

Në këtë mënyrë Sindoi i Shenjtë përbëhej nga Kristofor Kisi (Kryepeshkop), Paisi 

Vodica (peshkop), Dhimitër Kokoneshi (arqimandrit), Aristotel Strati (ikonom), Niko Çane 

(kryesekretar) dhe Vasil Marko (ikonomi i madh mitrofor).
388

 Me përjashtim të Vasil Markos 

dhe Kisit, të gjithë të tjerët ishin anëtarë të rinj të Sinodit dhe prania e tyre aty ishte pasojë e 

ndërhyrjeve të qeverisë. Kështu, pas njëzetegjashtë vjetësh nga shpallja e autoqefalisë, KOASh–i 

vuante ende nga mungesa e një Sinodi të Shenjtë dhe nuk përmbushte kushtet e e nevojshme 

kanonike për të qëndruar në këmbë si një ent fetar i pavarur.
389

  

Ringritja e një Sinodi të Shenjtë të ri nuk i eleminonte pengesat, që vazhdonin të ishin 

shumë të mëdha për shkak se ky forum nuk kishte të drejtë të rishikonte rregulloret e kishës por 

vetëm të shqyrtonte nëse një gjë e tillë duhej bërë ose jo. Rishikimi i statutit i takonte, me 

rregullore, një asambleje të posaçme të mbledhur enkas për këtë çështje ose një komision i 

përbërë nga antarët e Sinodit të Shenjtë, Këshillit Mikst dhe Këshillit Ekonomik të kishës. 

Problemi institucional dhe juridik që dilte përpara institucioneve shtetërore ishte se këshillave të 

vjetër u kishte mbaruar afati dhe nuk ishin funksionale. Për këtë arsye, për t‟i qendruar besnikë 

anës juridike duheshin bërë zgjedhjet e reja për asamble ose këshilla. I nisur nga këto rrethana, 

Vodica i kishte kërkuar Ministrisë së Drejtësisë udhëzime se çfarë duhej të bënte në kushte të 

tilla. 

Për këtë arsye në relacion propozohej krijimi i një drejtorie të posaçme pranë Ministrisë 

së Drejtësisë për mbikqyrjen e institucioneve të kulteve, që ishte një rikthim në traditën zogiste 

por njëkohësisht edhe pjesë e praktikës institucionale të Bashkimit Sovjetik qysh nga viti 1943 

dhe më pas e zbatuar gjithashtu edhe në vende të tjera të bllokut të lindjes. Së dyti, propozohej 

ndryshimi i statutit të kishës pasi në funksion ishte ende ai i vitit 1929. Paraprakisht ky dokument 

duhej studiuar nga drejtoria e kulteve. Megjithatë për të mbërritur në këtë pikë hartimi i statutit të 

ri duhej miratuar nga Sinodi. Do të ishte ky që do të krijonte komisionet. Veçse një punë e tillë 

duhej shoqëruar me kërkesa nga poshtë, që të krijohej përshtypja se gjithçka bëhej me mbështetje 

e masave ortodokse dhe klerit të ulët, duke pretenduar kështu se Sinodi me ndryshimet që do të 

bëheshin, shprehte aspiratat e komunitetit. Megjithatë, sugjerohej që i gjithë ky proçes të kryhej 

nëpërmjet drejtorisë së kulteve që paraprakisht duhej krijuar në suazat e Ministrisë së 

Drejtësisë.
390

 Kryefjala e këtyre sugjerimeve ishte bashkërendimi i punës ndërmjet shtetit dhe 

elementëve klerikë mbështetës të tij brenda kishës.  

Hapi tjetër ishte shkarkimi i Kisit dhe emërimi, në vend të tij  i Vodicës. Ndërkaq 

propozohej që Kryepeshkopi ose të dërgohej në ndonjë manastir, ose të mbetej në dispozicion 

por sidoqoftë të mos ishte më pjesë e Sinodit.
391

 Për këtë arsye, duke u nisur nga një letër që Kisi 

ia kishte dërguar Sinodit ku kishte pranuar të rishqyrtonte Statutin e kishës,
392

 në relacion 

sugjerohej që t‟i mëshohej kësaj fraze të shkruajtur pa kujdes dhe të shkëputur nga konteksti. 

Propozohej gjithashtu që Vodica të hidhej në sulm kundër Kisit, duke u mbështetur të letra e 

sipërpërmendur, pasi sipas rregullave kishtare nuk ishte e drejta e Sinodit të rishikonte Statutin. 

Menjëherë më pas, Kokoneshi do të hidhej në sulm dhe do të kërkonte shkarkimin e Kisit.
393

 Që 

gjithë kjo skemë të përmbushej me sukses në mbledhjen e Sinodit, që do të mbahej në gusht nuk 

duhej të thërriteshin peshkopi Irene dhe Mitrofori i Madh Vasil Marko, të cilët nuk mbështetnin 

politikat e regjimit ndaj KOASh–it, në mënyrë që të ruhej shumica e krahut filokomunist dhe të 

bëhej i mundur kështu zëvendësimi i Kisit me Vodicën.
394

 

Sfida tjetër për regjimin ishte garantimi i besnikërisë së institucionit. Kjo nënkuptonte që 

politika e regjimit të shtrihej nga “pushtimi” i hierarkisë së lartë drejt bazës. Një gjë e tillë 

mendohej të arrihej përmes disa lëvizjeve të vendosura nga ana e pushtetit. Duke patur në dorë 

Sinodin, krerët e diqoezave do të nxisnin zbatimin e një politike kuadri brenda kishës, e cila do të 

synonte mbushjen e saj me mbështetës të bindur të Sinodit, e prej këtej edhe të Partisë dhe 

shtetit. Për të mbërritur në këtë vendmbërritje puna do të niste nga zonat më prblematike. Kështu 

propozohej që në krye të dioqezës së Gjirokastrës të dëgohej Kokoneshi. Ky i fundit, pas suksesit 

që kishte patur në Berat në rreshtimin e klerit në mbështetje të regjimit, mendohej si figura më e 

përshtatëshme që të vinte rregull dhe displinë në një mitropoli të dyshimtë si ajo e skajit jugor. 

Në të njëjtën linjë me arsyet që shtynin hartuesin e këtij relacioni të kërkonte transferimin e 

Kokoneshit, po ashtu propozohej edhe mbushja e këshillave kishtarë lokalë me njerëz besnikë të 

Partisë.
395

 

Që regjimi nuk kishte ndërmend të hapte ndonjë shkollë për arsimimin e klerit në 

Shqipëri kjo ishte e dukshme në propozimin tjetër të këtij relacioni ku kërkohej dërgimi i tre–

katër studentëve shqiptarë në seminaret e kishës ruse. Madje shkohej edhe tej. Këta seminaristë 

duhej të ishin anëtarë ose kandidatë për anëtarë partie.
396

 Si duket mungesa e kuadrove dhe 

teologëve të aftë dhe njëkohësisht besnikë, e shtynte regjimin të mos ndërmerrte hapa në këtë 

drejtim. Jo më kot edhe shumë teologë të rinj u larguan nga detyrat e tyre kishtare menjëherë pas 

ardhjes së komunistëve në pushtet.
397

 Komunistët kanë qenë në dijeni të qendrimit të brezit të ri 

mbi misionin dhe veprimtarinë e kishës, për të cilin folëm edhe më sipër. Kështu, atje ku shkollat 

për kuadro fetarë ishin mbyllur, për shkaqe ekonomike (ortdoksët) apo prej vetë politikave të 

regjimit (katolikët) ata nuk i çelën më edhe pas vitit 1949, ndërsa i toleruan ato që vazhdonin të 

ishin të hapura (i kishin rezistuar stuhisë së viteve 1945–1948), sikurse ndodhi me shkollat e 

bashkësisë myslimane. Dërgimi në seminaret ruse të studentëve shqiptarë vetëm edhe vetëm që 

në Shqipëri të mos hapej një seminar ortodoks nuk ishte e mjaftueshme për regjimin. Ky 

mendonte të hartonte një strategji afatgjatë për manipulimin e institucioneve fetare duke menduar 

edhe për të nesërmen. Kjo do të arrihej duke punuar pikërisht me brezin e ri, i cili do të 

mënjanonte të rinjtë oponentë brenda kishës dhe do të lejonte vendosjen e vazhdimësisë ndërmjet 

kryesisë së re ekzistuese dhe asaj që do të pasonte në të ardhmen. Infiltrimi i elementëve partiakë 

brenda KOASh–it, sidomos në radhët e të arsimuarve, do t‟i shërbente këtij qëllimi. Jo më kot 

edhe strategjitë e politikave fetare vinin nga zyrat e Drejtorisë të Sigurimit të shtetit.    

Shtegu që do të çonte drejt kreut të KOASh–it Paisi Vodicën do të ecte thuajse në 

përputhje me këtë plan, me përjashtim të faktit që nuk u prit të ngrihej një drejtori për kultet 

pranë Ministrisë së Drejtësisë. Koha nuk priste. Dirigjimi do të bëhej nga qeveria pa patur 

nevojën për një drejtori të tillë. Do kryhej një puç institucional dhe do garantohej kontrolli i 

Sinodit. Më pas ky do të shpallte zgjedhjet për komisionet dhe do të thërriste një asamble që do 

të kërkohej nga poshtë. Delegatët do të përzgjidheshin nga organet e pushtetit dhe kështu 

gjithçka do të ecte në përputhje me qëllimet e qeverisë. Duket qartazi që plani ishte i trashë dhe 

nuk kishte minimumin e kërkuar të sofistikimit, që kërkohej në këto raste. Por komunistët 

shqiptarë shquheshin, sikurse edhe kolegët e tyre të tjerë, për dorën e rëndë. Kompromiset dhe 

fjalët e tepërta nuk i kishin shumë për zemër. Po aq ngushtë ndodheshin edhe me durimin.  

Nëse komunistët shqiptarë me veten ishin të ndershëm dhe të sinqertë, dhe kjo sepse ishin 

brenda familjes, kjo nuk do të thotë se duhej të ishin me rusët. Dhe në takimin që përmendëm më 

sipër, ku Kryeministri shqiptar foli me përfaqësuesin diplomatik rus, ia parashtroi situatën sikur 

gjithçka vinte nga poshtë dhe kështu ndërhyrja e qeverisë dukej fare e panevojshme. E shumta, 

nëse Kisi hiqej, qeveria premtonte dhënien e subvencioneve të nevojëshme. Ndërsa Vodica, në 

fjalët e Hoxhës, dilte një mik i sinqertë i Bashkimit Sovjetik dhe mjaft entuziast për forcimin e 

marrëdhënieve me kishën ruse,
398

 Kisi, sipas tij, nuk ishte i tillë.
399

  

E ndërsa plani i detajuar përpilohej në zyrat e qeverisë, lufta e vërtetë nisi të zhvillohej 

brenda kishës, aty ku lufta për kontroll po zhvillohej. Kisi e ndjente se emërimet dhe 

katapultimet që vinin nga Ministria e Drejtësisë kishin për qëllim forcimin e pozitave të 

kundërshtarëve të tij. Ato kishin për synim krijimin e një Sinodi që do ta shkarkonte. Paralelisht 

me këto emërime erdhën edhe kërkesat për mbledhjen e Sinodit për rishikimin e statutit të vitit 

1929. Ai nuk e kishte thërritur Sinodin që nga fillimi i vitit 1949. Preteksti se ishte i sëmurë 

përdorej shpesh prej tij aq sa asnjë nuk e besonte më. Në këmbë të vet la Paisiun dhe u tërhoq. 

Anëtarët e rinj ai nuk i njohu, por, pas një urdhri që erdhi nga Ministria Drejtësisë, u detyrua të 

pranonte përfshirjen e Kokoneshit dhe të Stratit në Sinod.
400

 I detyruar nga organet e pushtetit ai 

jo vetëm pranoi t‟i njihte dy priftërinjtë e mësipërm por njëkohësisht u dërgoi gjithë anëtarëve të 

Sinodit një letër ku i bënte me dije se mbledhja e radhës së Sinodit do të kryhej përpara tetorit, 

kur ishte edhe data e caktuar, me qëllim rishqyrtimin e rregullores së kishës. Për këtë arsye ai u 

drejtoi atyre edhe pyetjen nëse e quanin të arsyeshme të ndryshohej rregullorja dhe, në rast se po, 

cilat pika dhe çfarë propozonin.
401

Çështja se si u zhvilluan ngjarjet në muajt prill–gusht 1949 paraqitet e koklavitur. Kisi në 

vendimet e tij del edhe viktimë e nxitjeve të njerëzve të caktuar brenda KOASh–it,
402

 të cilët 

kërkonin ta çonin situatën në zgrip për të mos i lejuar atij anjë lloj mbrojtjeje. Qëndrimi i 

Kryepeshkopit do t‟i jepte dorë organeve të shtetit për të ndërhyrë me forcën e tyre dhe në këtë 

mënyrë të mos lejonin zbatimin e rregullave kanonike, që nëse zbatoheshin, nuk i jepnin mundësi 

oponentëve të Kryepshkopit të merrnin kontrollin institucional të kishës. Në krah të 

Kryepeshkopit dolën Sotir Kanxheri dhe Theofan Popa.
403

 Ky i fundit iu kundërvu Vodicës dhe 

Kokoneshit për mbledhjen e Sinodit. Sipas tij këtë gjë e bëri, sepse ishte kundër mbledhjes së tij 

nëpërmjet presionit shtetëror dhe jo se e donte Kisin.
404

 Edhe peshkopi Irene, që nuk e 

mbështeste mënyrën se si Kisi e kishte administruar kishën, nuk e përkrahu gjithë kalvarin e 

ngjarjve që çuan në mbylljen e karrierës së lartë kishtare të Kisit.
405

 Por çdo gjë ishte e kotë.   

Tashmë fati i tij ishte vendosur. Këtë Kisi e dinte shumë mirë pasi ai kishte kuptuar 

mendësinë e komunistëve. Në një rast, në maj të vitit 1948, ai do të thoshte se komunistët nuk 

ndaleshin para asgjëje për të përmbushur qëllimet e tyre dhe nuk kishin frikë të kryenin tmerre. 

Duke përdorur edhe një analogji nga natyra, ai do ta përfundonte mendimin e tij mbi komunistët 

duke thënë: “Mirëpo nuk lot asnjë rrol shumica kontitative përballë pakicës kualitative; kjo është 

automatikisht e vërtetë akoma dhe në botën e mikrobeve ku mbilundrojnë ato më të zonjat.”
406

 

Dhe ashtu ishte. Kisi e dinte që po luftonte një betejë të humbur dhe nuk bëri gjë tjetër veçse i la 

ngjarjet të vazhdonin të lundronin në rrjedhën e përcaktuar tashmë nga faktorë njerëzorë, përtej 

kontrollit të tij. Përballë ankesës së bërë nga Vodica dhe Kokoneshi, Kisi u thërrit në Ministrinë e 

Drejtësisë, më 5 korrik, ku u urdhërua të thërriste Sinodin dhe Kryepeshkopi pranoi ta 

mblidhte.
407

  

Në mbledhjen e mbajtur në 24 gusht të vitit 1949, përmes një puçi institucional Kisi u 

shkarkua nga një Sinod që nuk ishte i tillë. Atij madje nuk iu dha as e drejta për të bërë 

apologjinë,
408

 një kusht i domosdoshëm në këto raste. Vendimi për shkarkimin e Kisit ishte 

marrë në mjediset e qeverisë që njëzet ditë përpara mbledhjes së Sinodit.
409

 Edhe pse komunistët 

u munduan ta endnin rrjetën e tyre në një mënyrë të tillë që pezhishka e merimangës të 

ngatërrohej me mëndafsh, e vërteta është se edhe pse dëshirën e kishin ta zgjidhnin këtë çështje 

me mjete ligjore, nuk arritën ta realizonin dot. Kriza me Greqinë atë verë kishte kapur kulmin 

dhe ata ishin të vendosur të mos humbnin kohë. Kështu edhe pa dashur përfunduan në brazdën e 

veglave më të parapëlqyera prej tyre: ato ekstralegale. Në mbledhjen e radhës të Sinodit, që u 

mbajt të nesërmen e shkarkimit të Kisit, u flakën në shenjë urimi kapelet drejt qiellit. Vendin e 

Kisit e zuri Vodica. Në fakt ngjarjet ndodhën si edhe më parë kur vetë Kisi u vendos në krye të 

KOASh–it pas shkarkimit të Visarionit në mënyrë arbitrare nga kryesia e kishës ndërkohë që 

vetë ky i fundit ishte emëruar në krye të saj, më 1936, nga një Sinod i stisur në të njëjtën mënyrë 

si ky i 49–ës.  

Më 25 gusht Sinodi zgjodhi Paisin si Kryepeshkop, i treti për nga radha në historinë e 

KOASh–it. Po të njëjtën ditë u formua edhe Sinodi i Shenjtë i përbërë nga Kiril Naslazi, në krye 

të mitropolisë së Beratit, Filothe Duni, në krye të mitropolisë së Korçës, Dhimitër Kokoneshi, në 

krye të itropolisë së Gjirokastrës dhe Sofron Borova si ndihmës Kryepeshkop. Menjëherë pas 

këtyre veprimeve, u lajmërua Patriarkana Ekumenike, që e cilësoi Paisin dhe Sinodin e tij si 

antikanonik.
410

 Ndërkaq si Kryepeshkopi ashtu edhe Sinodi u njohën nga Patriarkana e Moskës 

dhe e gjithë Rusisë dhe nga kishat e tjera simotra që bënin pjesë në bllokun e krijuar tashmë të 

kishave ortodokse të shteteve socialiste.
411

 Nga momenti që Patriarkana Ekumenike nuk e njohu 

vendosjen e Vodicës në krye të KOASh–it, kjo e fundit i ndërpreu marrëdhëniet me 

Kostandinopojën dhe u lidh me Moskën.
412

  

Kisha ortodokse e Shqipërisë nuk ishte e vetmja që i shkëputi marrëdhëniet nga 

Kostandinopoja. Të njëjtën gjë bëri edhe Kisha Ortodokse Autoqefale e Polonisë dhe Kisha 

Ortodokse Autoqefale e Finlandës. Të treja këto kisha i shkëputën vetë marrëdhëniet me 

Patriarkanën Ekumenike pak a shumë rreth të njëjtës kohë. Teuvo Laitila me të drejtë i sheh këto 

akte si pjesë të përplasjes së madhe ndërmjet Moskës dhe Kostandinopojës për zgjerimin e 

juridiksionit të tyre.
413

 Jo rastësisht kjo ndodhi në tre vende ku ortodoksët ishin në pakicë dhe 

manipulimi i strukturave fetare ishte më i lehtë për shkak të brishtësisë së tyre. Sidoqoftë 

Patriarkana Ekumenike nuk e tërhoqi tomosin e autoqefalisë duke mos e shpallur të 

jashtëligjshme Kishën Ortodokse Autoqefale të Shqipërisë. Ajo nuk njohu vetëm Kryepeshkopin 

dhe Sinodin e Shenjtë të dalë në gusht të vitit 1949, por nuk e tërhoqi asnjëherë tomosin e 

KOASh–it. Sipas gjasave, Patriarkana nuk e bëri këtë veprim nisur nga fakti se një gjë e tillë do 

të ligjëronte përfundimisht vendosjen e KOASh–it nën juridiksionin e Moskës.  

Ajo që kishte rëndësi në atë moment nuk ishte edhe aq njohja nga jashtë por garantimi i 

mbështetjes dhe simpatisë së pushtetit. Disa ditë pas zgjedhjes së tij, Vodica, në emër të tij dhe 

Sinodit të Shenjtë nuk vonoi t‟i dërgonte Komandantit (Enver Hoxhës) një telegram falënderimi 

ku i shprehte atij mirënjohjen për mbështetjen personale që ai kishte dhënë për KOASh–in dhe 

gatishmërinë dhe besnikërinë për të përkrahur qeverinë dhe politikat e saj.
414

 Një telegram i 

ngjashëm, i cili do të botohej edhe në organet e shtypit, do të vinte edhe në 7 shtator me rastin e 

mbylljes së punimeve të Sinodit.
415

 Pasi Enver Hoxha i dha besimin dhe miratoi veshjen e 

Vodicës me hirin peshkopal dhe atë të kreut shpirtëror të ortodoksëve të Shqipërisë, ky i fundi 

nga krahu tjetër, sikurse del edhe nga telegrami i mësipërm, bëri betimin përkatës me formulat e 

nevojshme përpara pushtetit. 

Në përputhje me planin e hartuar në zyrat e Drejtorisë së Sigurimit të shtetit vërshuan 

edhe telegramet në mbështetje të ndryshimeve të bëra në kryesinë e kishës. Jo rastësisht ato i 

dërgoheshin Partisë dhe jo ndonjë seksioni tjetër të aparatit të pushtetit. Të parët që do dërgonin 

telegrame mbështetjeje ndaj ndryshimeve ishte kleri më besnik ndaj regjimit, ai i Myzeqesë. 

Ndërsa nga Berati, ku kleri nuk ishte simpatizant i pushtetit, telegrami i besnikërisë u bë gati një 

muaj më pas.
416

 Kështu brenda shtatorit u dërguan telegrame nga Lushnja, Fieri dhe zonat e 

Myzeqesë së Vlorës.
417

  

Në pjesët e tjera të vendit situata paraqitej më e vështirë dhe do të nevojitej, sikurse del 

nga telegramet, ndërhyrja e drejtëpërdrejtë e kryesisë së KOASh–it dhe dërgimi i përfaqësuesve 

të saj për të dërguar telegramet e betimit dhe luajalitetit ndaj regjimit. Në Gjirokastër, një zonë 

problematike kjo, do të shkonte personalisht Dhimitër Kokoneshi. Si duket Aristotel Strati nuk 

ishte i aftë të vendoste displinë dhe bindje brenda klerit. Për këtë arsye Kokoneshi bëri një vizitë 

të gjatë në qarkun jugor dhe pas saj nisën të vinin telegramet nga ky qark. I pari telegram i klerit 

ortodoks të kësaj dioqeze do të vinte nga Gjirokastra më 28 shtator
418

 dhe më pas nga Delvina 

më 12 tetor
419

 dhe nga Saranda më 14 tetor.
420

 Nga Përmeti, si gjithmonë pas vajtjes së 

Kokoneshit të kudo ndodhur dhe energjik, telegrami do të dërgohej vetëm në datën 25 tetor.
421

 

Nga ky ritëm i dërgimit të këtyre telegrameve, del qartë vështirësia që ndeshi Kokoneshi 

për të siguruar mbështetje, emri i të cilit përmendet në të gjitha këto telegrame, ku ai del si nxitës 

i dërgimit të tyre. Arqimandriti bëri shumë për të treguar aftësitë e tij bindëse përpara regjimit 

dhe Enver Hoxhës. Ai bëri ç‟ishte e mundur gjithashtu për t‟i treguar qeverisë së Tiranës se ju 

desh kohë për të bindur klerin e kësaj pjese të Shqipërisë për të pranuar atë që kishte ndodhur në 

kryesinë e KOASh–it. Edhe në zona të tjera situata nuk paraqitej më e mirë. Në Korçë 

pakënaqësia ndaj asaj që kishte ndodhur në Sinodin e Shenjtë u shpreh në mënyrë të tërthortë. 

Telegrami i betimit të luajalitetit do të dërgohej më 16 tetor, një formë kjo e shprehjes së 

mosmiratimit. Telgrami nga ky qytet u dërgua nga komisioni që ishte mbledhur për zgjedhjen e 

delegatëve për në kongresin panortodoks,
422

 që do të mbahej për përpilimin e statutit dhe nuk 

ishte një telgram “spontan” sikurse kishte ndodhur në famullitë e tjera. I njëjti skenar u ripërsërit 

edhe në Durrës. Sipas të gjitha gjasave të detyruar nga frika dhimogjerondia e Durrësit dhe 

drejtuesit e kësaj Zv/Mitropolie e dërguan telegramin më 17 tetor,
423

 rreth një muaj më vonë nga 

telegrami i parë. Më vonë nga kryesia e re e kishës do të kërkohej shkarkimi i priftit të këtij 

qyteti, me pretendimin se ishte i dyshimtë dhe se punonte kundër pushtetit
424

. Po në të njëjtën 

datë, më 17 tetor, u dërgua telegrami i mbështetjes edhe nga Himara, ku kishin shkuar 

përfaqësues të kryesisë së KOASh–it.
425

 Tirana, ku edhe ndikimi i Kisit dhe i Irenesë kishte qenë 

më i madh, do të ishte e fundit që do të dërgonte telegramin më 30 tetor.
426

 

Siç e pamë edhe më sipër, kleri i krahinës së Myzeqesë ishte nga më të lidhurit me 

pushtetin komunist, bilé më shumë se sa ai i krahinave të tjera. Raporti i krijuar me pushtetin dhe 

përfitimet që rridhnin prej kësaj lidhjeje kanë patur një rol jo të vogël. Dhe këtu nuk flasim 

vetëm për klerin, por edhe për grigjën ortodokse të zonës. Kështu në Fier, me përjashtim të dy–

tre fshatrave, pjesa tjetër e krahinës u lidh e tëra me lëvizjen partizane
427

 dhe e njëjta gjë mund të 

thuhet për gjithë zonën ndërmjet Fierit dhe Lushnjes, ku angazhimi i popullsisë në mbështetje të 

krahur komunist ka qenë thuajse total. Dhe këtu nuk mund t‟i shmangemi dot aspektit fetar pasi e 

gjithë kjo zonë është kompakte ortodokse. Kleri i kësaj krahine, në shumicën e rasteve me 

vendas për nga prejardhja dhe i lidhur me jetën e saj, ishte po ashtu i angazhuar në këtë lëvizje. 

Sa për shembull, gjithë djemtë e Llazar Bozdos, një nga përfaqësuesit kryesorë laikë në 

strukturat e kishës ortodokse të kësaj krahine, u hodhën në radhët e çetave partizane.
428

 Dhe jo 

vetëm kaq. Nga radhët e klerit ortodoks në katë krahinë pati shumë klerikë që u përfshinë në 

organet e LANÇ–it, prej të cilëve ata kishin edhe dëshmorët e tyre si at Trifon Prifti nga Kozara 

e Beratit që u pushkatua me të birin për shkak të mbështetjes që iu jepte komunistëve.
429

 Nuk 

pati pra vetëm klerikë të vrarë nga komunizmi, por pati edhe nga ata që u vranë për hir të 

komunizmit.  

Por marrëdhënia midis komunistëve dhe klerit ortodoks nuk ka qenë drejtëvizore. Ajo ka 

patur dinamika interesante për rajone dhe krahina të ndryshme ku ndikimi i personaliteteve të 

ndryshme, formimi kulturor dhe arsimor i komuniteteve, prirjet kulturore, rrethanat shoqërore 

dhe historike të secilës prej krahinave kanë luajtur një rol jo të vogël në përcaktimin e 

qëndrimeve të strukturave klerikale ndaj qendrës, qoftë asaj shekullare, qoftë edhe kishtare. 

Marrëdhënia ndërmjet KOASh–it dhe regjimit nuk përcaktohej vetëm nga raporti i vendosur 

ndërmjet hierarkisë së lartë dhe qeverisë, por edhe ndërmjet këtyre të dyjave dhe strukturave 

kishtare lokale si edhe ndërmjet këtyre të fundit dhe organeve lokale të pushtetit. Variablat e 

krijuara nga kjo marrëdhënie e shumëfishtë, e cila kryhej prej një vargu fijesh që vepronin 

ndërsjelltazi është mjaft komplekse. Uniformiteti i politikës mund të shprehej tek qëllimi, por jo 

te mjetet dhe metodat për të arritur atë.  

Një nga premtimet që Hoxha i bëri Vodicës përpara se ky t‟i zinte vendin Kisit ishte se 

qeveria do të ndihmonte ekonomikisht KOASh–in nëse do të arrihej të rrëzohej Kryepeshkopi 

ekzistues.
430

 Në fakt ky ishte më shumë se sa një premtim për Vodicën për t‟u përdorur nga ky i 

fundit si një instrument në dorën e tij për të siguruar mbështetjen e pjesës tjetër të klerit për 

ndryshimet në hierarkinë e lartë të KOASh–it. Dhe Kryeministri e mbajti fjalën. Më 30 shtator të 

vitit 1949 Ministria e Drejtësisë e përcolli gjithë organikën e KOASh–it në Ministrinë e 

Financave. Me kërkesë të kryesisë së kishës, e mbështetur nga Ministria e Drejtësisë, ishte 

përcaktuar që rrogat e klerikëve të saj të lëviznin nga 1800 deri në 2400 lekë në muaj. Nëse do të 

pranohej ky propozim atëherë subvencioni ekzistues i shtetit do të rritej me 1,7 milion lekë. Por 

Ministria e Financave nuk binte dakort. Sipas saj duhej bërë një kategorizim i klerit, kur të 

merreshin parasysh edhe të ardhurat që ata merrnin nga pronat e tyre private dhe nga ato të 

komunitetit. Në përputhje me këtë ndarje, rrogat duhet të lëviznin nga 1000 deri në 2400 lekë në 

muaj. Nëse pranohej kjo alternativë, subvencioni për tre mujorin e fundit të vitit 1948 do të ishte 

675.000 lekë, gjë që do ta çonte subvencionin vjetor të shtetit për këtë ent në 2,7 milion lekë në 

vit. Për këtë arsye Ministria e Financave i kërkonte Kryeministrisë se kë do të zgjidhte ndërmjet 

këtyre dy propozimeve (pra propozimin e Ministrisë së Drejtësisë apo atë të Ministrisë së 

Financave). Po ashtu kjo ministri tërhiqte vëmendjen se nëse u bëhej shtesë rroge edhe klerikëve 

ortodoksë në fshatra, atëherë e njëjta gjë duhej bërë me ata myslimanë.
431

  

 KOASh–i, i gjendur përballë këtij propozimi të Ministrisë së Financave, i dërgon, më 19 

tetor një kërkesë Kryeministrisë për një shtesë fondi prej 300.000 lekësh mbi shumën prej 

675.000 lekësh për të përballuar shpenzimet për organizimin e Kongresit të tij të parë të 

organizuar pas luftës.
432

 Enver Hoxha, i gjendur përballë këtyre dy propozimeve të ndryshme, të 

Ministrisë së Financave dhe Ministrisë së Drejtësisë, si edhe kërkesës së KOASh–it për një 

shtesë fondi prej 300.000 lekësh, kërkoi të dijë se cila kishte qenë rroga e priftërinjve ortodoksë 

përpara se komunistët të vinin në pushtet dhe se sa ishte në atë moment.
433

 Pasi u informua se 

rrogat e klerikëve ortodoksë lëviznin nga 1200 në 4000 lekë  në vit, dhe rroga më e lartë ishte 

6200 lekë në vit, Kryeministri vendosi, në 9 nëntor 1949, të përkrahte propozimin e Ministrisë së 

Financave. Rrogat do të lëviznin nga një dysheme prej 12 mijë lekësh në vit, në 24 mijë dhe 

28.800 lekë në vit, sipas kategorisë së pagave. Ai miratoi gjithashtu kërkesën për shtesë fondi 

prej 300.000 lekësh për organizimin e kongresit.
434

 Edhe pse Kryeministri mbështeti alternativën 

më pak të kushtueshme për qeverinë, ai gjithësesi ndërmorri nisma në mbështetjen e KOASh–it. 

Rrogat e klerikëve u rritën ndjeshëm në raport me më parë. U ulën ndjeshëm edhe diferencat 

midis pagave të klerit të ulët dhe atij të lartë, që sikur pamë më sipër, përpara vitit 1945 ishte 

shumë e madhe.  

Pasi regjimi komunist siguroi mbështetjen e dioqezave (ku me dëshirë dhe ku me 

detyrim), në fokus të goditjes së regjimit të Tiranës, sikundër edhe pritej, u ndodh ish–

Kryepeshkop Kisi. Rrëzimi i tij donte të thoshte edhe humbje të përkrahjes shtetërore për të. Kaq 

duhej për t‟u nisur revanshi dhe larja e hesapeve të vjetra me të. Nuk kaloi shumë dhe Sinodi i ri 

e urdhëroi të largohej deri edhe nga banesa e tij.
435

 Por nuk mbaroi me kaq. Impasse–ja e krijuar 

dhe mosbindja e heshtur e Kisit, që e zvarriti zgjidhjen e çështjes së Sinodit, i acaroi organet e 

dhunës së shtetit. Në fillim të shtatorit nga seksioni i klerit të Sigurimit të shtetit, të krijuar në 

vitin 1949 si drejtori e atashuar në Degën 2 të kësaj drejtorie,
436

 erdhi propozimi për ta regjistruar 

ish–Kryepeshkopin në kategorinë II–A
437

 dhe për rrjedhim t‟i hapej një dosje, duke e cilësuar atë 

një njeri me rrezikshmëri të lartë.
438

 Madje do të shkohej edhe më tej dhe do të kërkohej 

arrestimi i tij.
439

 Zyrtarët e aparatit të Ministrisë së Brendshme nxituan t‟ia bënin ish–

Kryepeshkopit gati letrat. Por kjo nismë rezultoi e nxituar dhe prandaj dhe nuk u zbatua. Dikush, 

atje në Olimp, që i shikonte gjërat më gjerë dhe që e dinte se peshkopi plak mund të hynte ende 

në punë, e vlerësoi si të tepruar një masë të tillë ndaj ish–Kryepeshkopit plak. Kisi shpëtoi dhe u 

la i qetë, në pritje të thirrjes për të kryer shërbime të tjera ndaj atdheut, kur regjimi t‟ja kishte 

nevojën.  

 

II.3.  Ligji mbi Komunitetet Fetare i vitit 1949 

 

Krahas mbështetjes financiare të KOASh–it regjimi po mbante edhe premtimin e tij 

lidhur me çështjen e Statutit të KOASh–it. Në 5 tetor të vitit 1949 u mblodh komisioni i kishës 

për hartimin e statutit të ri. Në të merrnin pjesë Kryepeshkopi i ri Vodica, peshkop Ireneu, Niko 

Çane, Dhimitër Beduli dhe Theofan Popa.
440

 Mbledhja nisi me debate. Irene Banushi mori i pari 

fjalën. Pasi kishte dalë nga burgu, ai kishte kaluar rreth dy muaj në senatorium për shkak të 

                                                      
435

 AMPB, Dega 1, viti 1958, d. 60, fl. 60 
436

 Dervishi, Sigurimi, 81. 
437

 Kategorizimi II–A nënkuptonte përpunim agjenturial aktiv të personave kur veprimtaria e tyre mbi bazë të 

dhënave të vërtetuara dyshoheshin për tradhëti ndaj atdheut, sabotazh, terrorrizëm, spiunazh, agjitacion etj. Shih 

Dervishi, Sigurimi, 63.   
438

 AMPB, Dega 1, viti 1958, d. 60, fl. 57–58. 
439

 Po aty, fl. 59. 
440

 AMPB, Dega 1, d. 49, fl. 39. 



91 
 

shëndetit të dëmituar në qeli dhe më pas ishte dërguar në manastirin e Shën Vlashit për të qenë 

larg të gjitha zhvillimeve që kishin ndodhur në kryesinë e KOASh–it. Për këtë arsye peshkopi 

Irene kishte shumë gjëra për të thënë. Diskutimi i tij nisi menjëherë me vërejtjet për mënyrën se 

si ishin zhvilluar ngjarjet në kryesinë e KOASh–it. Sipas tij, e keqja nuk qëndronte vetëm tek 

mënyra antikanonike se si u hoq Kisi, por edhe te ekzistenca e një Sinodi që nuk përmbushte 

asnjë kusht kanonik për të qenë i tillë. Ireneu u ngriti bashkëbiseduesve të tij pyetjen: “Ç‟statut e 

kongres do bëjmë neve kur s‟kemi Sinodh dhe Episkopë?”
441

  

Ai kritikoi Vodicën pse nuk kishte marrë parasysh praktikën që u krye në Bullgari për 

shkarkimin e Kryepeshkopit Stefan, i cili u detyrua të jepte dorëheqjen duke nxjerrë si pretekst 

sëmundjen.
442

 Kjo praktikë mund të ishte zbatuar edhe në Shqipëri, pra t‟i kërkohej Kisit që të 

jepte dorëheqjen për të njëjtat arsye. Sipas Banushit, kështu do të eleminohej vendimi i 

shkarkimit nga Sinodi dhe ky i fundit do të përjashtohej nga çdo faj.
443

 Por ajo që ishte bërë nuk 

zhbëhej më. Tashmë problemi kryesor ishte se si të përshtateshin kanonet kishtare dhe rregullat e 

saj, që do të pasqyroheshin modeomos së statut, me realitetin e kishës në Shqipëri. Kundërshtia 

niste pikërisht nga forumi më i lartë i këtij institucioni, i cili në rastin konkret kishte vetëm një 

peshkop në vend të tre të tillëve, sikurse e donte rregulli. Kjo gjë shtronte rrezikun e shpalljes së 

KOASh–it si një kishë skizmatike prej Patriarkanës Ekumenike,
444

 e cila e gëzonte këtë të drejtë 

si nënë e të gjitha kishave ortodokse pavarësisht lidhjeve të KOASh–it me Patriarkanën e 

Moskës. Për të hartuar Statutin u ngarkuan Theofan Popa dhe Niko Çane. Megjithatë Statuti nuk 

u hartua para se qeveria të përgatiste ligjin mbi komunitetet fetare. 

Në mbledhjen e Byrosë Politike të mbajtur në 18 nëntor të vitit 1949 u diskutuan edhe 

çështja e ligjit mbi klerin. Në fjalën që mbajti përpara byrosë, ministri Konomi sqaroi se ky ligj 

ishte hartuar në përputhje me Kushtetutën e vendit dhe për hartimin e saj specialistëve të 

ministrisë u ishte dashur të mbështeteshin në ligjin mbi bashkësitë fetare që kishte dalë në 

Rumani dhe në ligjin shqiptar të vitit 1929. Qëllimi i ligjit shprehet nga vetë Ministri i Drejtësisë 

kur thekson se kryesorja në këtë ligj ishte vendosja e institucioneve të kultit nën kontrollin e 

plotë të shtetit dhe sidomos nën atë të Kryeministrisë. Nga ligji kërkohej besnikëria e plotë e 

klerit ndaj shtetit dhe udhëheqësve të tij, në të kundërt ligji i jepte gjithë fuqinë shtetit të merrte 

masa si ndaj klerikëve të veçantë ashtu edhe enteve fetare en bloc.
445

 Besnikëria ndaj shtetit dhe 

udhëheqjes komuniste ishte filozofia kryesore e ligjit. Dhe në këtë pikë ai barazohej me ligjin e 9 

korrikut të vitit 1929 ku enteve fetare u kërkohej varësia ndaj pushtetit politik.
446

 

Vetëm se këtu, lidhja e institucioneve fetare me sistemin politik arrinte në skajshmëri dhe 

mbrapa eufemizmave terminologjikë të huazuar nga fjalori republikan. Figura e personalitetit 

kryesor të jetës së vendit, Enver Hoxhës, zëvendësoi figurën e Zogut. Megjithatë ky ligj shkonte 

edhe më tej. Edhe pse e shprehur në mënyrë të kamufluar nga proçes–verbali i kësaj mbledhjeje, 

si „largim nga funksioni,‟ tashmë shteti fitonte të drejtën të nxirrte jashtë ligjit ente të tëra fetare. 

Ndërkaq në ligjin e ri, ndryshe nga ligji i mëparshëm, parashikohej edhe dhënia e subvencioneve 

për bashkësitë fetare, vetëm se një gjë e tillë ishte fakultative.
447

 Kjo pikë e ligjit ishte në 

përputhje me nenin 16 të Kushtetuës, sipas të cili “Shteti munt të ndihmojë materialisht 

komunitetet fetare.”
448

 Pra shteti nëse nuk i nxirrte jashtë ligjit komunitetet fetare, mund t‟i linte 

ato pa asnjë të ardhur duke i çuar në falimentim.  

Ajo për të cilën interesohej Mehmet Shehu, i cili drejtonte mbledhjen, ishte kontrolli i 

plotë i veprimtarisë së brendshme të këtyre instituconeve dhe rrudhosja sa më shumë që të ishte e 

mundur e çdo lloj pavarësie në ushtrimin e veprimtarisë së tyre së tyre në të gjithë hierarkinë 

fetare. Së pari, nga pikëpamja e funksionimit institucional u shtrua problemi i mundësisë së 

këtyre enteve për të kryer mbledhje. Në fakt, ligji parashikonte vetëm mbledhjet e përgjithëshme 

ndërsa për të tjerat ai nuk përmbante asnjë dispozitë dhe prandaj do t‟i linin të funksionin si më 

parë. Përsa u takonte qarkoreve dhe letrave pastorale, probleme për të cilat nuk flitej në ligj, u 

vendos – nga Mehmet Shehu – që ato të mos dërgoheshin pranë organeve qeveritare, por 

sidoqoftë t‟i lajmëronin ato për çdo letër të tillë apo qarkore. Sidoqoftë, ky lëshim u shoqërua si 

gjithmonë me kërcënimin se, nëse zbulohej se shkelnin ligjet e shtetit, mbi këto institucione do të 

binin ndëshkimet më të rënda. Problemi tjetër ishte ai i botimeve, një nga instrumentet bazë për 

të lidhur këto institucione me shoqërinë, për të cilin u vendos që ato do t‟u nënshtroheshin 

ligjeve të shtetit, që i jepnin atij të drejtën për t‟i kontrolluar ato. 

                                                      
445

 AQSh, F. PPSh, nr. 14, viti 1949, d. 65, fl. 12. 
446

 “Dekret–ligjë mbi komunitetet”, 3. 
447

 AQSh, F. PPSh, nr. 14, viti 1949, d. 65, fl. 12. 
448

 AQSh, F. Kryeministria, nr. 490, viti 1946, d. 51, fl. 7. 



93 
 

Në fund, Shehu bëri një resume dhe shpërndau urdhëra të rinj për Ministrin e Drejtësisë. 

Sipas tij, ky duhej të shkruante një artikull me këtë rast në gazetën Bashkimi (në fakt e botoi tek 

Zëri i Popullit) ku të bënte sqarimet e nevojshme në lidhje me ligjin. Ligji duhej të hynte në fuqi 

menjëherë, miratimi në Kuvend ishte thjesht një formalitet i radhës. Institucionet fetare duhej të 

mbidhnin kongreset e tyre brenda tre muajve dhe të miratonin statutet fetare dhe që nga ai 

moment këto ente do të mbanin marrëdhënien e tyre me qeverinë nëpërmjet Kryeministrisë dhe 

jo Ministrisë së Drejtësisë sikurse kishte ndodhur deri atëherë. Ky ishte ndryshimi tjetër i këtij 

ligji në raport me parardhësin dhe dëshmon si prirjen centralizuese të udhëheqësit ashtu edhe 

rëndësisë që i jepte në atë kohë Enver Hoxha këtij problemi. Ligji u miratua nga Byroja Politke 

me unanimitet të plotë.
449

  

Tre ditë më vonë, në datën 21 nëntor, ky ligj kaloi në qeveri. Sërish mbledhja drejtohej 

nga Mehmet Shehu. Ndryshimi i vetëm që ju bë këtij ligji në qeveri ishte zëvendësimi  termit 

Kryeministri me termin Këshill i Ministrave.
450

 Ky i fundit e miraton këtë projekt–dekret–ligji në 

22 nëntor
451

, ndërsa hyn në fuqi më 26 nëntor të po atij viti.
452

 Ky ligj do t‟u dërgohej 

komuniteteve fetare, që këto të njiheshin me përmbajtjen e tij, vetëm në 5 dhjetor,
453

 edhe pse 

ishte botuar më përpara, më 27 nëntor, në gazetën Bashkimi.
454

 Ishte në fakt një zakon i regjimit 

ky, që subjektet e interesuara t‟i lajmëronte gjithmonë me vonesë ndoshta për të treguar, përmes 

arrogancës dhe arbitraritetit, fuqinë e tij. Dhe vetëm më 16 dhjetor 1949 Kryeministria u dërgoi 

enteve fetare një letër sqaruese, të nënshkruar nga zv/Kryeministri, Tuk Jakova, mbi dekret–

ligjin. Në këtë letër atyre ju bëhej me dije jo vetëm përmbajtja e ligjit dhe e detyrimeve që 

rridhnin prej tij duke i orientuar në këtë mënyrë se si ta lexonin këtë ligj, por edhe me vendimet e 

Këshillit të Ministrave mbi modalitetet e zbatimit të tij në praktikë.  

Kjo letër sqaruese mbyllej me një diçiturë kuptimplotë. “Në Dekret–Ligjën mbi 

Komunitetet Fetare shprehet vija e drejtë e Pushtetit Popullor ndaj Komuniteteve Fetare dhe 

sekteve fetare, prandaj pritet respektimi rigoroz i tyre.”
455

 Shkurt, mospërmbushja e përpiktë e 

tyre do të kishte pasoja për të cilat flitej edhe në letër. Në kushtet kur njohja e këtyre enteve 

mund të arrihej vetëm me aprovimin e statuteve të tyre nga Presidiumi i Kuvendit Popullor me 

propozim të qeverisë, në të kundërt humbnin statusin e tyre juridik, e për rrjedhim edhe 

ekzistencën e tyre si komunitete apo sekte fetare.
456

 Kjo nënkuptonte edhe humbjen e mbrojtjes 

nga shteti dhe ligjet e tij. Nëse ato nuk konformoheshin me ligjin, do të ishin subjekt i kujtdo 

goditjeje nga regjimi pasi rezultonin shoqëri të jashtëligjshme. Në këtë pikë, ky ligj vepronte në 

një vakum institucional. 

Fushata më e spikatur ishte ajo sqaruese në shtyp. Sipari u hap nga një artikull i shkruar 

nga Ministri i Drejtësisë, Manol Konomi, në organin e PPSh–së, në gazetën Zëri i Popullit të 

titulluar “Shteti dhe Kisha.” Nënshtrimi i institucioneve të kultit ndaj ligjeve të shtetit ishte 

rrjedhojë e asaj, që Manol Konomi do ta përkufizonte si “sovranitet të plotë të shtetit tonë”.
457

 

Kjo nuk ishte gjë tjetër veçse shprehje e atij parimi të cilit komunistët shqiptarë nuk do t‟i 

shmangeshin asnjëherë dhe që e mbronin me mjaft xhelozi: kontroll i plotë i brendshëm, që 

garantonte siguri të plotë, të papërdorëshme nga jashtë dhe që eleminonte varësinë e huaj të 

regjimit.  

Ky artikull do të ndiqej nga një tjetër në organin e shtypit të Frontit Demokratik, gazetën 

Bashkimi, më 1 dhjetor 1949, ku u botua një artikull me titullin domethënës “Mbi marrëdhëniet 

midis Shtetit dhe kishës.” Sikundër shihet edhe rregullat drejtshkrimore janë po aq domethënëse 

sepse ndërsa fjala “shtet” trajtohet si emër i përveçëm dhe nis me shkronjë të madhe, fjala 

“kishë” nuk nis me një shkronjë të të tillë. Që këtu, në përdorimin e simboleve të drejtëshkrimit, 

shfaqet hapur epërsia e shtetit mbi kishën. Këto dy ente nuk shiheshin kurrsesi si të barabarta. 

Qëllimi i enteve fetare, sipas këtij artikulli, ishte të ushqenin ndjenjën e dashurisë për atdheun 

dhe pushtetin. Kjo, sipas artikullit, donte të thoshte se entet fetare duhej ta ndjenin thellë çështjen 

e patriotizmit.
458

 Këtu lihej të kuptohej se deri në këto momente qendrimi i këtyre enteve kishte 

qenë antipatriotik. Sidoqoftë, në suazat kur po fillonte të shpalosej një nacionalizëm gjithnjë e 

më i hapur nën petkun e marksizëm–leninizmit, qeveria e kohës nisi të përdorë një diskurs 

gjithnjë e më të ngjashëm me atë të kohës së paraluftës, vetëm se prentendonte se ishte e para që 

kërkonte një gjë të tillë. Kështu në shkrim deklarohej i njëjti parim që kishte frymëzuar edhe 

ligjin fetar të kohës së Zogut,
459

 se qëllimi i këtij ligji mbi komunitetet fetare ishte “krijimi një 

kishe kombëtare dhe të pavarur”.
460

   

Po t‟i bëjmë një analizë ligjit mbi Komunitetet Fetare shohim se kontrolli, izolimi dhe 

kufizimi ishin shtyllat e tij kryesore. Entet fetare nuk janë vetëm institucione shpirtërore. Kjo 

dihet prej të gjithëve. Ato janë mbi të gjitha institucione që përhapin një model jete që lidhet me 

mësimet dhe dogmën e tyre. Këto mësime nuk kryhen vetëm përmes predikimeve, por edhe 

përmes shembullit të tyre të gjallë. Pikërisht kufizimi dhe asgjësimi i kësaj ane të veprimtarisë së 

tyre synohej nga një varg nenesh të ligjit fetar. Ndër to hynte arsimi, botimet, veprimtaria 

filantropike, spitalet, jetimoret dhe të gjitha institucionet e tjera të praxis–it shoqëror që i bënin 

ato pole të aktivitetit të shoqërisë dhe pika referimi të saj.  

Edhe pse shteti e deklaronte veten të ndarë nga feja, një gjë e tillë rezultonte të ishte 

pjesërisht e vërtetë. Nuk ishte e vërtetë që enteve fetare nuk u lejohej të merreshin me politikë. 

Më e saktë do të ishte të thuhej se ato nuk mund të përfaqësoheshin në politikë, por ama ato 

shërbenin si masha të politikës. Një gjë të tillë Enver Hoxha ia pohoi Dimitri Çuvakinit, kur i 

thoshte se donte të shfrytëzonte në shërbim të regjimit ndikimin që bashkësitë fetare kishin në 

popull.
461

 Kështu u ndalua që feja të ushtronte trysni në hartimin e politikave të shtetit, por një 

gjë e tillë nuk ishte risi pasi kjo dukuri ishte prezente qysh në vitet 20‟–30.‟ Si edhe në kohën e 

Zogut, ndërsa feja shihej si shtojcë e shtetit, por pa të drejtë fjale, edhe në komunizëm, diktati i 

politikës mbi fenë u rikonfirmua në ligjin e vitit 1949.  

Kontrolli mbi to dhe aftësia e regjimit për të diktuar gjithë spektrin e veprimtarisë së tyre, 

me përjashtim të dogmës, u bë jashtëzakonisht e madhe, duke e tejkaluar praktikën ligjore dhe 

politike të kohës së Zogut. Që klerikët cilësoheshin prej vetë pushtetit si të punësuar në sektorin 

shtetëror duket edhe nga trajtimi ekonomik që iu rezervua atyre prej qeverisë. Me vendimet e 

kësaj të fundit, klerikëve iu dha e drejta që të merrnin edhe triska
462

 E thënë ndryshe, kleri shihej 

sërish si shtojcë e shtetit dhe misioni i tij i përshpirtjes lidhej pazgjidhshmërisht me hirësimin e 

atyre që u jepnin bukën, i.e. qeverisë dhe atyre që e drejtonin atë.  

Nisur prej kësaj nuk ndaj të njëjtin mendim me Giovanni Cimbalo–n, i cili në krahasimin 

që i bën ligjit të vitit 1929 dhe atij të vitit 1949 sheh ndryshime radikale në statusin juridik të 

enteve fetare, pasi në këtë të fundit shteti fitonte të drejtën e ndërhyrjes në punët e brendshme të 

këtyre komuniteteve.
463

 Është e vërtetë, sikundër e pohuam, që kemi një rritje shumë të madhe të 

kësaj ndërhyrje, por ama ajo ka ekzistuar edhe në kohën e Zogut si praktikë ligjore, bilé 

jashtëligjore. Ashtu siç edhe e pohonte edhe vetë Ministri i Drejtësisë, ligji i vitit 1949 u 

mbështet në ligjin e vitit 1929,
464

 por na duhet të shtojmë se në ndryshim nga ligji i vitit 1929 

ligji i vitit 1949 ishte më i ashpër dhe më arbitrar.  

Kështu edhe një herë parimi kushtetues i ndarjes së shtetit me fenë doli të ishte fiktiv. 

Madje edhe ato pak dispozita, që parashikonin mbrojtjen e enteve nga çdo lloj arbitrariteti nuk u 

zbatuan asnjëherë, përkundrazi u shkelën nga vetë hartuesit e tij. Më tepër se sa të nxirrte në pah 

të drejtat dhe detyrimet e ndërsjellta midis shtetit dhe fesë, në këtë ligj përcaktohej vargu i tërë i 

të drejtave të shtetit kundrejt bashkësive për të kontrolluar, madje edhe çështjet e brendshme të 

këtyre të fundit. Sikurse ndodhte shpesh në vendet e botës sovjetike, dekret–ligjet e nxjerra nga 

Këshilli i Ministrave hynin në fuqi menjëherë pa patur nevojë të miratoheshin nga parlamenti. 

Miratimi i këtij të fundit ishte formal. Kështu do të ndodhte edhe me ligjin “Mbi Komunitetet 

fetare”, miratimi formal i të cilit u bë nga Presidiumi i Kuvendit Popullor në 16 janar të vitit 

1950.
465

  

 

II.4. Kongresi III Panortdoks dhe Statuti i ri i kishës ortodokse 

 

Kongresi III Panortodoks i Shqipërisë nisi më 5 shkurt 1950. Ishte ditë e dielë në fakt dhe 

prandaj ai u çel në ora 4 mbasdreke me një Te Deum laudamus
466

 të mbajtur në katedralen 

ortdokse të Tiranës. Kisha ishte mbushur plot për plot dhe jo vetëm me besimtarë dhe delegatë të 

kongresit por mbi të gjitha me mjaft personalitete të larta shtetërore. Ishte kjo një shenjë besimi 

dhe mbrojtje e qeverisë ndaj KOASh–it.  Kur në 10 shkurt të vitit 1945 ishte mbajtur Kongresi 

IV Bektashi, aty kishin marrë pjesë edhe Bedri Spahiu, Myslym Peza, të dy anëtarë të kabinetit 

qeveritar,
467

 çka kishte shkaktuar zilinë e klerit ortodoks. Këtë pjesëmarrje të figurave shtetërore 

dhe publicitetin e gjerë që i ishte bërë kongresit të bektashinjve, ortodoksët e kishin parë si 

dëshmi të afrisë më të madhe që shteti kishte me këta dhe me myslimanët në përgjithësi, që në 

atë kohë kishin marrë ndihma jo të vogla financiare nga shteti.
468

 Nuk besoj se duhet shumë për 

të kuptuar se bashkëpunimi me shtetin kërkohej nga vetë hierarkia klerikale e institucioneve të 

kultit ashtu edhe nga komuniteti, e cila mbështetjen që jepte shteti ndaj njërit ent e interpretonte 

si mbështetje për bashkësinë shoqërore në përgjithësi. Rëndësia e këtyre elementëve mbeste ende 

një faktor i rëndësishëm në përllogaritjet edhe të skemave politike të kohës. Në këto kushte, 

regjimi do ta shlyente “fajin” duke treguar një përkujdesje të veçantë, jo vetëm ekonomike, por 

edhe protokollare edhe ndaj komunitetit ortodoks. Kështu në Te Deum–in e të dielës së parë të 

shkurtit të atij viti, do të ishin të pranishëm Ministri i Drejtësisë, Manol Konomi, Zv/Kryetari i 

Frontit Demokratik, Medar Shtylla dhe Zv/Ministria e Drejtësisë, Nedret Hoxha.
469

 

Në fakt Kongresi ishte vendosur të mbahej më 15 nëntor të vitit 1949. Si gjithmonë 

telegrame entuziaste (ku me rastin e zgjedhjes së përfaqësuesve për në këtë kongres bëheshin 

premtime për mbështetjen ndaj qeverisë), do të dërgoheshin sërish nga kleri i mitropolisë së 

Beratit, si Fieri,
470

 Vlora
471

 dhe Lushnja
472

 ndërsa nga zona të tjera të Shqipërisë do të 

dërgoheshin vetëm nga Tirana
473

 dhe Leskoviku.
474

 Si gjithmonë mesazhi i fshehur, por 

gjithësesi i qartë, i këtyre telegrameve ishte premtimi i klerit të këtyre zonave për të përmbushur 

udhëzimet e qeverisë në kongres dhe për të zbatuar vullnetin e saj të shprehur përmes direktivave 

të Sinodit të Shenjtë. Edhe krahina të tjera dërguan të tilla telegrame, por në to, ashtu sikurse 

analizuam edhe më sipër, mbështetja për Sinodin e ri dhe devocioni për qeverinë me rastin e 

zgjedhjes së përfaqësuesve në kongres ishte shprehur në një telegram të vetëm dhe njohja e 

vonuar e Sinodit ishte një shenjë e qartë pakënaqësie ndaj asaj që kishte ndodhur. Spontaniteti në 

to mungonte, ndërsa nga mitropolia e Beratit këto telegrame vinin në vazhdimësi, për rritje 

rrogash, për Sinodin, për kongresin, kolektivizimin etj., pra për çdo nismë të qeverisë. Edhe pse 

është e dyshimtë që këto telegrame ishin spontane ato sidoqoftë dërgoheshin me shenjën e parë, 

ndërkohë që mitropolitë e tjera nuk jepnin asnjë sinjal jete.  

Për arsye teknike kongresi nuk mundi të mblidhej në datën e sipërpëmendur dhe u shty 

për në fillim të vitit 1950.
475

 Ai do të mbahej në shkurt. Gjatë fundit të vitit 1949 dhe janarit të 

vitit 1950, në përputhje me rregullat e lëshuara nga qeveria, KOASh–i bëri regjistrimin e tij 

pranë qeverisë si edhe regjistrimin e degëve të veta pranë organeve lokale të pushtetit. Duhej të 

regjistronte gjithë organikën e vet dhe ta pajiste atë me dokumentet përkatëse. Në këtë kuadër 

nga kryesia e kishës në fund të janarit të vitit 1950 iu dërguan listat e organikës së saj, e cila ju 

nënshtrua një kontrolli dhe verifikimi nga organet shtetërore.
476

 Në shërbim të kishës ortodokse 

kishte 247 klerikë aktivë dhe katër vende ishin vakante.
477

 Ndërsa organika e përgjithshme 

përbëhej prej 264 klerikësh, ku përfshiheshin edhe ata të punësuar që merreshin me çështje 

administrative.
478

 Në organikën e kishës bënin pjesë edhe katër klerikë të huaj, tre murgjër, një 

rus dhe dy grek, si dhe një prift grek.
479

 Nga kjo del qartë se numri prej 400 klerikësh, sikurse 

pretendohej në mbarim të luftës nga klerikë të lartë ortodoks, ishte i tepruar dhe nuk i përgjigjej 

të vërtetës. Edhe nëse shtojmë personelin civil, ajo prapëseprapë nuk e kalonte numrin e 300 

vetëve. Sado goditje të ketë pësuar kisha ortodokse ato ishin, ashtu si edhe e kemi shpjeguar, të 

kufizuara në elementë të veçantë dhe kurrsesi jo masive. Prandaj mendojmë se ato kanë qenë 

shifra të ekzagjeruara enkas me qëllim që këtij enti t‟i rritej rëndësia në sytë e shtetit të kohës.  

Përsa i takon kryesisë së kishës, Siondi i Shenjtë përbëhej nga Kryepeshkopi Paisi 

Vodica, nën drejtimin e të cilit gjendej edhe mitropolia e Durrësit dhe Tiranës, arqimandriti 

Dhimitër Kokoneshi, i cili tashmë ishte në krye të mitropolisë së Korçës dhe jo në atë të 

Gjirokastrës siç ishte propozuar në korrik të vitit 1949, nga ikonom Aristotel Strati, që drejtonte 

mitropolinë e Gjirokastrës dhe kryesekretari i KOASh–it, Niko Çane, ndërsa posti i peshkopit të 

dioqezës së Beratit ishte vakant pas largimit të Kokoneshit në Korçë. Në këto kushte drejtimin e 

kësaj dioqeze e kishte marrë formalisht Krepeshkopi, i cili përpos kreut të kishës kryesonte 

paralelisht edhe dioqezën e Gjirokastrës, por në të vërtetë kjo e fundit drejtohej nga zv/peshkop i 

saj Aristotel Strati.
480

 Nga sa del ky organ paraqitej në gjendje të mjeruar dhe nuk përmbushte 

asnjë kusht kanonik për të qenë i tillë. 

Pra më 7 shkurt të vitit 1950, siç e theksuam edhe më lart, u mblodh Kongresi III 

Panorthodox Shqiptar. Krahas mjaft personaliteteve të larta shtetërore si Medar Shtylla, Nedret 

Hoxha, Sekretari i Përgjithshëm i Kryeministrisë, Adil Çarçani, Prokurori i Përgjithëshëm, Gaqo 

Floqi, Nën Prokurori i Përgjithshëm, Josif Pashko (i biri i Paisi Vodicës), Kryetari i Gjykatës së 

Lartë, Andrea Nathanaili dhe zv/Kryetari i Gjykatës së Lartë, Frederik Nosi, merrnin pjesë 

gjithashtu edhe krerët e komunitetit mysliman dhe bektashi si edhe famulltari katolik i Tiranës. 

Përveç Vodicës, përshëndetën edhe Dhimitër Kokoneshi, Aristotel Strati, Aleksandër Xhuvani, 

Llazi Bozdo, Spiro Luarasi dhe Zoto Boshari. Në emër të qeverisë përshëndeti Adil Çarçani.
481

 

Në kongres merrnin pjesë merrnin pjesë 50 delegatë nga e gjithë Shqipëria
482

 ndër të cilët nuk 

bënin pjesë dy peshkopët e pezulluar nga Sinodi, Kisi dhe Ireneu. 

Sekretari i Përgjithshëm i Këshillit të Ministrave, Adil Çarçani, në fjalën e tij do të 

theksonte se kisha nuk i kishte shërbyer popullit në regjimet e kaluara, ajo kishte qenë një 

instrument përçarjeje i klikave drejtuese të vendit dhe se në përgjithësi hierarkia e lartë e saj u 

kishte shërbyer të huajve, kishte qëndruar larg klerit të ulët, i cili ishte vazhdimisht pranë 

popullit.
483

 Kjo ishte e shkuara dhe e tashmja sipas tij, paraqitej ndryshe. Kisha tashmë ishte e 

lirë dhe patriotike.
484

  

E thënë ndryshe, sipas pushtetit, vetëm tani kisha po kryente punën e saj, sepse ajo ishte 

shkëputur tashmë nga korniza klasore e veprimtarisë së saj të mëparshme. Në fakt, nuk ishte 

edhe aq shkëputja e kishës nga politika, por rreshtimi i saj në “anën e duhur”, në atë “të 

popullit”, ose ndryshe në anën e sistemit të duhur politik. Një gjë e tillë do të dukej qartë kur 

zëdhënësi i qeverisë në këtë kongres do të theksonte edhe funksionin të rëndësishëm politik të 

KOASh–it kur do të thoshte se: “Kisha orthodhokse duhet të radhitet në kampin e demokracisë 

dhe paqes në krye të të cilit është Bashkimi i lavdishëm Sovjetik dhe të luftohet kundër nxitësve 

të luftës dhe planeve të tyre të luftës. Në kryerjen e detyrave të saj kisha ka patur dhe do të ketë 

përkrahjen e qeverisë”.
485

 Pra, duket qartë se me vetë gojën e tyre përfaqësuesit e qeverisë e 

përgënjeshtronin ndarjen e shtetit nga kisha. Tani e tutje kisha do të angazhohej në politikë më 

shumë se kurrë.  

Fjalën e hapjes, në emër të KOASh–it e mbajti Kryepeshkopi Paisi, të cilën e nisi me 

parullën “Vdekje Fashizmit, Liri Popullit”. Aty ai shkarkoi të gjitha bateritë e zjarrit mbi Kisin 

dhe Visarionin, duke i akuzuar të parin si agjent të Patriarkanës Ekumenike dhe të dytin vegël të 

Zogut. Zjarri u përqëndrua veçanërisht mbi Kisin,
486

 i cili përpos të tjerave kishte kryer edhe 

krimin e pafalshëm të shpërdorimit të mirëbesimit të Komandantit të Armatës, Gjeneral 

Kolonelit Enver Hoxha.
487

 Pjesa tjetër e fjalës do t‟i kushtohej elozheve ndaj Stalinit, bllokut të 

paqes si dhe nderit që përbënte për KOASh–in të ishte e lidhur me kishën ruse.
488

 Dhe në fund 

fjalimi i tij u mbyll me premtimin që ai i bënte pushtetit për ndihmën e pakursyer dhe 

mobilizimin e plotë të kishës ortodokse për të mbështetur me të gjitha forcat planet e qeverisë.
489

 

Përveç kësaj kongresi, në mënyrë plebishitare dhe në një frymë mjaft të afërt me një 

kongres partiak të bllokut socialist, dënoi veprimtarinë e kryesive të mëparshme të kishës dhe i 

kërkoi me parulla patriotike Sondit të Shenjtë që të punonte për të mirën e besimtarëve, Atdheut 

dhe mbarë popullit shqiptar. Në këtë kuadër dhe në mënyrë mjaft kuptimplotë ju dërguan 

telegrame përshëndetjeje Enver Hoxhës, Stalinit, Patriarkut të Moskës dhe gjithë Rusisë, Aleksit, 

Patriarkut të Rumanisë, Justinian Marinas, Kryetarit të Sinodit të Shenjtë të Bullgarisë, Paisit të 

Vracës,  dhe Fan S. Nolit.
490

    

Po atë ditë nënkryetari i Këshillit të Ministrave, Tuk Jakova priti në audiencë për gjysëm 

ore Dhimitër Kokoneshin dhe At Risto Janin, priftin e Potkozhanit.
491

 Ishte një takim 

kuptimplotë ky me dy klerikë që kishin marrë pjesë në radhët e forcave të armatosura të drejtuara 

nga komunistët gjatë luftës. Në këtë mënyrë shprehej edhe qëndrimi i regjimit ndaj këtij enti në 

krye të të cilit gjendeshin tashmë njerëz që kishin bashkpunuar me komunistët qysh në kohët e 

ilegalitetit dhe që cilësoheshin për rrjedhim një forcë e rëndësishme aleate e tij.  

Në kongres u miratua edhe statuti, që përbëhej nga 92 nene si dhe krijua Këshilli Mikst, i 

cili, përveç antarëve të Sinodit të Shenjtë, përbëhej edhe nga anëtarët laikë si Llazar Bozdo, 

Jorgji Pano, Spiro Luarasi dhe Kristo Çevi. Për sa i takon Stautit, ai nuk ishte frut i punës 

kolektive të komisionit të ekspertëve i krijuar nga kryesia e KOASh–it për këtë punë. Ata kishin 

patur kohë. Pas daljes së ligjit në 26 nëntor, atyre u ishte lënë një afat prej 3 muajsh. Komisioni 

ishte mbledhur që në fillim të tetorit dhe kishte prej më shumë se një muaji e gjysëm që punonte 

mbi hartimin e Statutit këtë problem kur doli ligji mbi komunitetet fetare. Por mosmarrëveshjet e 

mëdha brenda komisionit, sidomos ato ndërmjet Niko Çanes dhe Theofan Popës, që nuk kishin 

rënë dakort mbi përmbajtjen e tij, e kishin bllokuar proçesin e hartimit të tij.  I pari në fakt, me 

formim teologjik vazhdonte t‟i rezistonte ndërhyrjes së shtetit në çështjet e kishës dhe këtë do ta 

pasqyronte edhe në qasjen e tij ndaj hartimit të Statutit. Ai do të mbante një qëndrim të tillë edhe 

pas daljes së ligjit mbi bashkësitë fetare. Puna e komisionit vazhdoi me përplasje të mëdha dhe 

kur Statuti u paraqit nga Niko Çane përpara komisionit. Debati i ashpër mbi përmbajtjen e tij çoi 

në paralizimin e punës së komisionit.
492

  

Si pasojë e kësaj gjendjeje të krijuar, që do të quhej sabotim prej Theofan Popës, puna e 

komisionit kishte ngecur dhe për rrjedhim Vodica vendosi që ta pushonte veprimtarinë e këtij 

komisioni. Ky qëndrim i Popës do të përdorej më pas, në dhjetor të vitit 1950 si një nga arsyet e 

shumta për ta shkarkuar atë nga detyra e tij.
493

 Ishte pikërisht kjo arsyeja pse komisioni nuk arriti 

të mbyllte çështjen në kohë
494

.  

Ka teza në fakt, si ajo e Prof. Nikolla Panos, që pretendojnë se qeveria u la enkas enteve 

fetare, përfshi këtu edhe kishën ortodokse, në dispozicion pak kohë për përgatitjen e statutit në 

mënyrë që të impononte statutin tip të saj.
495

 Deri tani mungon çdo lloj e dhënë arkivore, e 

drejtëpërdrejtë apo e tërthortë, që të mbrojë këtë pohim. Po ashtu nuk rezulton që kryesisë së 

kishës ortodokse t‟i jetë dërguar ndojë statut tip sikurse pohon Giovanni Cimbalo.
496

 Në qarkoren 

e dërguar KOASh–it nuk ka patur asnjë statut tip përveç dekret–ligjit “Mbi komunitetet fetare”, 

në përputhje me të cilin ajo duhej të hartonte edhe statutin e saj.
497

 Ajo që dihet me siguri është 

se komisioni i kishës ortodokse nuk pati kohën e nevojëshme të hartojë Statutin, e cila lidhet 

kryesisht me mosmarrëveshjet e brendshme. Në kryesinë e kishës ortodokse vihej re një ngut i 

madh për ta hartuar Statutin sa më shpejt, gjë që patjetër lidhej si me trysninë që ushtronte 

regjimi ashtu edhe me pozitën delikate në të cilën ndodhej kryesia e KOASh–it. Statuti do t‟i 

shërbente kësaj të fundit njëkohësisht si mjet për të legjitimuar kanonikisht vetveten ashtu edhe 

si bazë ligjore për t‟ju bindur udhëzimeve të regjimit.   

Po ashtu teza e hartimit të Statutit të KOASh–it nga burokratë shtetëror
498

, nuk është 

plotësisht e saktë. Nga ana tjetër diktimi i hartimit të Statutit nga instancat e rgjimit mund 

vërtetohet vetëm në mënyrë të tërthortë. Regjimi komunist shqiptar, ashtu si edhe të gjitha 

regjimet e tjera të tipit sovjetik, e kishte një praktikë standarte imponimin e vullnetit të vet me të 

gjitha format mbi këdo grup apo segment të shoqërisë. Në të vërtetë brenda KOASh–it organet e 

regjimit kishin infiltruar prej kohësh. Njëri prej tyre ishte edhe Kryesekretari i kishës ortodokse, 

Niko Çane, që sikundër del nga burimet arkivore, ishte edhe hartuesi i vërtetë i Statutit.
499

 Pra, 

regjimi diktoi vullnetin e tij në hartimin e Statutit, por ai nuk pati nevojë as të dërgonte një statut 

tip dhe as të angazhonte funksionarët e tij për të përmbyllur këtë detyrë, e cila kryhej përmes 

njerëzve që vet regjimi kishte infiltruar brenda kryesisë së KOASh–it duke nisur nga vetë 

Kryepeshkopi Paisi dhe deri te bashkëpuntori i tij më i ngushtë që ishte pikërisht Kryesekretari i 

kishës ortodokse. 

Si pasojë e ngërçit të krijuar u ngrit një komision i dytë ku bënin pjesë Kryepeshkopi, 

Dhimitër Kokoneshi, Aristotel Starti, Irene Banushi dhe Niko Çane si specialistë të kanoneve 

dhe dogmës, si dhe Ilia Kota dhe Foni Qirko si specialist të së drejtës.
500

 Por edhe ky komision 

funksionoi në mënyrë të çuditëshme. Pasi në të p.sh. sa për të ilustruar një fakt, Irene Banushi 

nuk u thërrit fare. Kur statuti u përpilua, hartuesi i tij kishte qenë Niko Çane, iu paraqit Irene 

Banushit për ta korrektuar nga pikpamja drejtshkrimore.
501

 Këtij iu dha, si më i arsimuari, ta 

shikonte atë edhe nga pikpamja kanonike dhe dogmatike.
502

 Më pas ai e firmosi kopjen e këtij 

statuti që iu dërgua atij nga Vodica me anë të Kryesekretarit të KOASh–it, Niko Çanes.
503

  

                                                      
498

 Pano, “The Orthodox”, 146. 
499

 AMPB, Dega 1, viti 1953, d. 49, fl. 70. 
500

 Llukani, Kisha Ortdokse, 108. 
501

 AMPB, Dega 1, viti 1953, d. 49, fl. 70. 
502

 Po aty, fl. 71. 
503

 Po aty, fl. 69. 



103 
 

Përsa i takon pëmbajtjes së Statutit, në kapitullin e parë parashtrohej misioni dhe qëllimet 

e kishës. Kështu në nenin 1 shpallej se Kisha Ortodokse Autoqefale e Shqipërisë ishte pjesë e 

pandarë e Kishës së Shenjtë, të Përgjithëshme dhe Apostolike duke ruajtur të paprekur dogmën 

dhe aktet sinodhike të të gjithë kishave simotra ortodokse. Brenda jurudiksionit të sajë bënin 

pjesë të gjithë ortodoksët e RPSh–së si edhe të gjithë shqiptarët ortodoksë jashtë territorit 

shtetëror.
504

 Në këtë mënyrë ajo e deklaronte veten një kishë kombëtare duke e lidhur veten 

pazgjidhshmërisht me etninë dhe jo me jurudiksionin politik të shtetit shqiptar. Edhe pse ky nen 

ishte më tepër në funksion të autoritetit juridiksional mbi kishën ortodokse të shqiptarëve të 

Amerikës, ajo njëkohësisht të linte përshtypjen e vendosjes së të drejtës e autoritetit kishtar 

shqiptar mbi popullsitë ortodokse shqiptare në vendet fqinje. Jo pa shkak edhe Giovanni Cimbalo 

vë në dukje se, pavarësisht theksit të vëllazërisë së “vërtetë” me popujt mbi parimet ungjillore, 

shprehje kjo edhe e filozofisë internacionalistë të regjimit, me këtë nen KOASh–i theksonte 

karakterin e vet kombëtar.
505

 

Po në këtë nen, kisha ortodokse e njihte veten si person juridik ndërsa marrëdhëniet e saj 

me shtetin vendoseshin, sikurse shkruhej në nenin 2, mbi bazën e Kushtetutës së RP të 

Shqipërisë dhe ligjit „Mbi Komunitetet Fetare.‟ Në nenin 3 pohoej se gjuha shqipe ishte gjuha 

zyrtare ndërsa, në përputhje me ligjin fetar, lejohej përdorimi i gjuhëve të tjera në kryerjen e 

proçesioneve fetare. Mision i kishës shprehej në nenin 4, në të cilin theksohej se, përveç ushqimit 

të ndjenjave fetare, ishte edhe zhvillimi i ndjenjave të besnikërisë ndaj pushtetit ekzistues dhe 

bashkimit kombëtar. Kjo ishte arsyeja, shtohej aty, pse kleri duhej të ishte i gjithi me shtetësi 

shqiptare.
506

  

Pikërisht këtu duhet të ndalojmë për shkak edhe të debatit të nisur pas vitit 1990. Neni 4 i 

statutit është inetrpretuar nga disa studies shqiptar si mekanizëm për të lejuar hipjen në krye të 

KOASh–it të një kleriku rus, edhe pse kjo në praktikë nuk rezultoi të realizohej,
507

 tezë kjo e 

mbështetur edhe nga Nikolla Pano
508

 dhe nga Andrea Llukani – madje ky i fundit jo vetëm që 

është i bindur për këtë gjë, por madje ngre edhe pretendimin se edhe statuti ishte hartuar në 

Moskë.
509

 Kjo qasje është mbështetur edhe nga juristja Aurela Anastasi, e cila sheh në këtë nën 

zbatimin e dispozitave të ligjit të nëntorit të vitit 1949 dhe sipas saj kriteret e stautit e bënin të 

pamundur kurorëzimin në krye të kishës të personave nga kampi ideologjik kundërshtar ai nuk 

krijonte pengesa për klerik nga vendet e botës socialiste,
510

 por pa e shpjeguar se si një gjë e tillë 

mund të ndodhte. Ky intepretim bëhet duke e krahasuar nenin 4 të Statutit të vitit 1949 me nenin 

16 të Statutit të vitit 1929 i cili theksonte se në kupolën e KOASh–it mund të bënin pjesë vetëm 

njerëz me gjak, gjuhë dhe shtetësi shqiptare.
511

 Në të vërtetë neni 16 i Statutit të vitit 1929 

mbështetej në nenin 7 të ligjit “Mbi Komunitetet Fetare” të vitit 1929 ku përcaktoheshin cilësitë 

e hierarkëve të lartë fetarë ndër të cilat renditeshin si kushte edhe shtetësia, fisi dhe gjuha 

shqiptare.
512

  

Ndalja te debati mbi nenin 4 të Statutit të vitit 1950, nuk synon t‟i japë përgjigje kësaj 

çështjeje. Ajo që kemi dashur të theksojmë është se ndjeshmëria ndaj interpretimeve të ndryshme 

që mund t‟i bëhen këtij neni lidhet veçanërisht me ngjarjet që pasuan rrëzimin e regjimit 

komunist. Në fakt neni 4 vazhdon të jetë një mollë sherri dhe pjesë e debateve të fuqishme 

publike pasi, pavarësisht qëllimit të formulimit të tij, ai i hapi rrugën dhe shërbeu si bazë juridike 

për përfshirjen e klerikëve të huaj në radhët e hierarkisë së lartë të KOASh–it në vitet 90‟.  

Në nenin 5 do të përcaktoheshin qartë marrëdhëniet që KOASh–i kishte të drejtë të 

vendoste me simotrat e saj, që “interpretonin drejt parimet ungjillore në shërbim të paqes dhe 

vëllazërisë së popujve dhe që denonconin luftënxitjen”.
513

 Në këtë nen shprehej qartë orientimi i 

KOASh–it në funksion të politikës së jashtme të regjimit në mbështetje të lidhjes së saj me një 

qëndrim më te gjerë të aleanca kishave ortodokse të vendeve të demokracive popullore. Neni i 

mësipërm ishte shprehje pikërisht e kësaj veprimtarie të kishave ortodokse të demokracive 

popullore, ku edhe ajo shqiptare do të bënte pjesë, dhe që drejtohej nga Patriarkana e Moskës. 

Ky front i përbashkët do t‟i kundërvihej atij që dukej blloku i kishave perëndimore, ku futej 

Vatikani, ortodoksia greke dhe Kisha Anglikane,
514

 të cilat paraqiteshin si mbështetëse të 

imperializmit luftënxitës anglo–amerikan.  

Në nenin 6 përcaktohej se lutjet që kryheshin për pushtetin duhej të ishin të formuluara 

nga kryesia dhe të miratuara nga organet shtetërore dhe në nenin 8 ndalohej kryerja e 

veprimtarisë klerikale nga persona që nuk ishin të regjistruar nga KOASh–i.
515

 E njëjta gjë 

theksohej edhe për botimet, të cilat nuk mund të dilnin në treg pa miratimin e organeve 

qeveritare (neni 20).
516

Po ashtu, në mbështetje të porosisë së bërë nga Enver Hoxha në prill të 

vitit 1949, ku ai kërkonte klerikët të mos dilnin kundër arsimit dhe kulturës,
517

 kisha do të 

kujdesej të ndihmonte arsimin dhe kulturën, çka shprehej në përkushtimin e saj për luftën kundër 

bestytnive (neni 21).
518

 Në këtë mënyrë KOASh–i e paraqiste veten si një ent fetar „progresist,‟ 

po të përdorim fjalorin e kohës.  

 Pjesa e dytë e Statutit, e përbërë nga pesëdhjetëenjë (8–59) nene, merrej me organzimin 

hierarkik të kishës, funksionin dhe kompetencat e organeve të saja.
519

 Forumi më i lartë i 

KOASh–it ishte Sinodi i Shenjtë, që mbulonte gjithë çështjet dogmatike, kanonik, spirtiuale dhe 

të gjitha ato pjesë të veprimtarisë kishtare që i takonin dhe përbëhej nga gjithë episkopët (neni 

10).
520

 Ajo që paraqet interes ishte problemi i zgjedhjes së peshkopëve, të cilët duhej të ishin të 

diplomuar në shkolla teologjike, por në mungesë të tyre mund të zgjidheshin klerikë pa arsimin 

përkatës por të shquar në aktivitetin kishtar dhe patriotik si dhe që kishin aftësi si autodidakt 

(neni 16).
521

 Në këtë mënyrë justifikohej si hirtonisja e vetë Vodicës si peshkop ashtu edhe i 

hapej rruga dorëzimit të peshkopëve të tjerë, filokomunist, për të plotësuar Sinodin, i cili në 

përputhje me vetë këtë statut dilte jo i plotësuar e për rrjedhim jofunksional.  

Në Shqipëri kishte peshkopë si Kisi dhe Irenu, por ata nuk ishin përfshirë në Sinod pse 

cilësoheshin si të dyshimtë për regjimin e Tiranës. Në këtë mënyrë pranohej më mirë të lihej për 

disa kohë një Sinod jooperativ derisa të plotësohej me elementë të besueshëm pavarësisht se nuk 

kishin arsimin e nevojshëm. Në shërbim të kësaj ideje në nenin 85, në kreun “Dispozitave të 

përgjithëshme Tranzitore”, theksohej se në krye të dioqezave mund të zgjidheshin edhe klerikë 

që nuk mbanin titullin peshkop por që ishin dalluar në punën e tyre. Këta të fundit kalonin 

auotomatikisht në përbërje të Sinodit të Shenjtë.
522

 Në këtë mënyrë u mendua t‟i jepej zgjidhje 

ngërçit institucional të krijuar në KOASh, i cili binte ndesh me të drejtën kanonike. Konformiteti 

me këtë të fundit arrihej përmes vendosjes së këtij neni në dispozitat tranzitore duke e paraqitur 

situatën si të përkohëshme dhe të krijuar në kushte të jashtëzakonëshme. Një tjetër element ishte 

edhe formula e betimit të Kryepeshkopit dhe peshkopëve, të cilët deklaronin se do t‟i qëndronin 

besnikë dogmave dhe statutit të shtetit (neni 17).
523

 Sfida këtu parashtrohej te vështirësia për të 

pajtuar jo edhe aq Kushtetutën me veprimtarinë e kishës sesa aktivitetin dhe politikat e shtetit që 

ecnin shpesh në kundërshtim me Kushtetutën dhe vetë dogmave fetare, sidomos kur politika 

shtetërore synonte rrënimin e kishës. 

 Kryepeshkopi ishte kreu i kishës dhe hierarku më i lartë i saj (neni 25).
524

 Sipas nenit 27 

ai drejtonte organet kishtare, zbatonte vendimet e Sinodit, dërgonte letrat pastorale si dhe 

përfaqësonte kishën në marrëdhëniet me shtetin
525

. Pas tij, në hierarki vinin peshkopët. Organi 

më i lartë i kishës që merrej me çështjet administrativo–ekonomike  ishte Këshilli Mikst, i cili 

përbëhej nga anëtarët e Sinodit të Shenjtë dhe katër antarë laikë (neni 45), të cilët zgjidheshin 

nga kongresi (neni 46). Kompetencat e tij lidheshin me hartimin e rregullores së përgjithëshme 

administrative si dhe me rregulloren e sigurimit të klerit (neni 47).
526

  

Me Vodicën në fakt në Shqipëri do të nisë të aplikohet për herë të parë një praktikë jo 

shumë e njohur në kishat ortodokse, që ka qenë pikërisht sigurimi i klerit. Mbi „Fondin e 

Sigurimit të Klerit‟ do të flisnin edhe dy nene në statut (65 dhe 66) sipas të cilave ai kishte për 

synim të siguronte jetën e klerikëve kur ata do të ishin të paaftë të vazhdonin veprimtarinë e tyre 

si të tillë.
527

 Një nismë e tillë i jepte një garanci më të madhe klerit për të ardhmen dhe për të 

shmangur kështu pasigurinë dhe varfërinë e tij në moshë pensioni apo aksidentimi. Me sa dimë 

një iniciativë e ngjashme u zbatua vetëm nga Kisha Ortodokse e Jugosllavisë (Patriarkana e 

Pejës) rreth të njëtës periudhë. Çuditërisht, fondi i sigurimit të klerit ortodoks në Jugosllavi u 

krijua në vitin 1951, domethënë një vit pas krijimit të të njëjtit fond në Shqipëri. Kështu që është 

vështirë të mendosh që shqiptarët e kanë kopjuar këtë skemë sigurimesh nga kolegët jugosllavë, 

edhe pse ndoshta mund të kenë marrë një ide që në qarqet jugosllave kishte qarkulluar më parë 

dhe ata e zbatuan të parët. Por nuk përjashtohet që kolegët ortodoksë serbë ta kenë marrë këtë ide 

nga shqiptarët. Në rastin jugosllav fondi i sigurimeve u shtri në të gjitha komunitetet fetare, ç‟ka 

shprehte edhe interesimin e shtetit mbi mirëqënien e komuniteteve fetare
528

– Titua kishte nisur 

politikat e vetë liberalizuese dhe në këtë drejtim ai ndryshoi qëndrim edhe ndaj fesë dhe 

institucioneve të kultit. Kurse në rastin shqiptar kjo praktikë nuk nisi njëlloj në të gjitha enetet. 

Në Shqipëri siparin e hapi KOASh–i, dhe vetëm më vonë kjo praktikë do të përvetsohej 

edhe nga entet e tjera. P.sh. komuniteti mysliman do ta krijonte këtë fond në vitin 1959.
529

 Kjo 

do të thotë se, ose kjo ishte një nismë e vetë krerëve të kishës dhe krejt e shkëputur nga kushdo 

lloj nxitje nga qeveria ose kjo e fundit mbante një qëndrim të diferencuar gjatë kësaj kohe ndaj 

kishës ortodokse dhe kjo përkujdesje do të shprehej edhe në këtë drejtim.  

Po ashtu i takonte Këshillit Mikst të hartonte buxhetet vjetore si dhe të përfaqësonte 

kishën në gjykatat shtetërore (neni 48).
530

 Një e drejtë e këtij këshilli ishte edhe të rishikonte ato 

nene të statutit që nuk kishin të bënin me dogmat dhe traditat e shenjta, sikurse edhe mund të 

shtonte nene të reja por me një kuorum prej 7 antarësh dhe me një shumicë minimale prej 6 

votash (neni 50). Një organ i Këshillit mikst ishte edhe Këshilli Ekonomik, që përbëhej prej 

Kryepeshkopit dhe katër antarësh, një klerik dhe tre laikë me kusht që çdo peshkopatë të 

përfaqësohej në të (neni 51). Detyra e tij ishte të merrej me administrimin ekonomik të kishës 

(neni 52). Në rrafsh lokal administrimi i famullive dhe i pasurive të tyre kryhej nga Këshilli 

Kishtar Lokal që ndryshe quhej Dhimogjerondi (neni 55).
531

 

 Pjesa e tretë e statutit merrej me problemet ekonomike dhe financiare. Përsa i takon 

pasurive kishtare ato ndaheshin në të shenjta dhe normale. Të parat nuk mund të shiteshin kurse 

të dytat mund të nxirreshin në shitje (neni 62), ç‟ka mund të bëhej në përputhje me rregullat e 

kishës (neni 63).
532

 Në statut qartësohet edhe problemi i shpenzimeve të kishës dhe të ardhurave 

të saj. Kështu shpenzimet për çështjet e kultit përballoheshin nga të ardhurat e pasurive të kishës 

dhe dhuratat e besimtarëve kurse rrogat e klerikëve mbuloheshin pjesërisht nga të ardhurat e 

kishës dhe pjesa tjetër nga subvencionet e shtetit (neni 64).
533

 Nga kjo del qartë se subvencionet 

e shtetit jepeshin vetëm për mbajtjen e klerit dhe jo për të rritur kapacitetet e KOASh – it për të 

kryer veprimtarinë e vet fetare. Në këtë mënyrë aktiviteti i kishës në fushën fetare përcaktohej 

nga të ardhurat e saj nga dhuratat e besimtarëve dhe pronat e veta. Në kushtet kur pronat e saj u 

reduktuan në mënyrë të ndjeshme nga reforma agrare dhe dhuratat e besimtarëve do të uleshin po 

aq në mënyrë të ndjeshme nga shtetëzimet sikurse edhe nga politika ateiste e shtetit, atëherë 

aftësitë financiare të KOASh–it për të mbështetur misionin e vetë do të uleshin ndjeshëm. 

Pikërisht ky ka qenë një nga instrumentet kryesore të përdorura nga shteti si presion financiar 

mbi entet fetare. Ndërtimi i objekteve të reja, meremetimi i të vjetrave si dhe organizimi i 

proçesioneve publike, pjesë e ritualit të rëndësishëm të marrëdhënies me bashkësinë, sidomos në 

ortodoksi, ku tradicionalisht dukshmëria e institucionit në shoqëri është kryer përmes kultit,
534

 

dhe ku komunikimi simbolik dhe kryerja e ritualeve ka një rëndësi më të madhe, ndoshta më 

shumë se kudo tjetër në botën e krishterë, do ta pengonin ndjeshëm veprimtarinë e KOASh–it.  

 Në statut parashikohej gjithashtu hapja e shkollave për përgatitjen e klerit (neni 67). Por 

për çeljen dhe programet e tyre duhej marrë paraprakisht miratimi i Këshillit të Ministrave (neni 

68). E njëjta gjë parashikohej edhe në fushën e botimeve, ku ndër të tjera flitej për nxjerrjen e një 

reviste, e cila do të botohej në përputhje me dispozitat e ligjit mbi komunitetet fetare (neni 72). 

Parashikoheshin gjithashtu, me qëllim kualifikimin e klerit, edhe organizimi i konferencave të 

ndryshme ku klerikët të instruktoheshin që veprimtarinë e tyre ta kryenin në të mirë të shtetit dhe 

shoqërisë (neni 69). Këto konferenca mund të mbaheshin vetëm pas lejes që do të jepej nga 

organet e shtetit (neni 70).
535

 

 Pas miratimit të statutit, Kongresi III Ortodoks u dha fund punimeve më 10 shkurt të vitit 

1950. Pas miratimit të tij, ai ju paraqit Kryeministrit. Në 22 mars të vitit 1950 Enver Hoxha e 

miratoi dhe ia dërgoi për aprovim  Presidiumit të Kuvendit Popullor,
536

 i cili nga ana e vet e 

miratoi atë në 4 maj të po atij viti. Kryesia e KOASh–it do të merrte dekretin e njohjes nga 

Presidiumi në 8 qershor.
537

 Kishte nisur tashmë një fazë e re e historisë së KOASh–it. 

Kreu III 

 

Politikat fetare të regjimit komunist shqiptar dhe KOASh–i në vitet  

1950–1960  

 

 

III.1. 1950–1953: vitet e qetësisë relative 

 

Në kuadrin fetar, dhe më specifikisht të marrëdhënies që regjimi ngriti me KOASh–in, 

vitet e para të regjimit komunist shqiptar, që kishte të bënte me proçesin e shkatërrimit të sistemit 

të vjetër dhe kapjes së superstrukturës shtetërore, përkojnë me përpjekjen e tij për të vendosur në 

krye të kishës ortodokse njerëzit e saj. Nxitja e luftës së grupeve rivale dhe përkrahja e 

fraksioneve prokomuniste, orientimi i vëzhgimit prej strukturave të sigurimit të hierarkisë së 

lartë kishtare. Gjatë kësaj periudhe nuk mund të mos marrim parasysh ndryshimet ndërmjet 

realitetit juridik dhe atij praktik të marrëdhënies ndërmjet pushtetit politik dhe enteve fetare. Në 

rrafshin e të drejtës entet gëzonin disa të drejta të ushtronin, edhe pse nën kontroll të rreptë, të 

pashqetësuara një pjesë të madhe të veprimtarinë e tyre. Ndërsa në praktikë realiteti paraqitej 

kompleks dhe jouniform si brenda strukturave qëndrore ashtu edhe në ato vendore.  

Vitet 1950–1953 dallohen nga një zbutje e qëndrimit të regjimit ndaj fesë. Përfituesi 

kryesor ndër entet fetare nga normalizimi i këtyre marrëdhënieve do të ishte mbi të gjitha 

KOASh–i, edhe pse komunitetet e tjera fetare do të përfitonin po ashtu prej kësaj situate të re të 

krijuar. A kemi të bëjmë këtu me një lloj NEP–i fetar, nëse mund të përdorim një term të hedhur 

në qarkullim në vitin 1923 nga drejtuesi i fushatës ateiste sovjetike në vitet 20‟–30‟? Në Shqipëri 

nuk ndodhi diçka e ngjashme. Konteksti sovjetik me atë shqiptar ishin krejt të ndryshëm. 

Normalizimi i deri dikushëm i marrëdhënieve pushtet politik–ente fetare në vitet e para të 

dhjetvjeçarit të gjashtë, nuk tregon se kemi një NEP fetar. Së pari sepse Shqipëria nuk pati një 

NEP të vetin dhe përpos kësaj rrethanat në të cilat ndodhej udhëheqja komuniste shqiptare nga 

ajo bolshevike në vitet 20‟ ndryshonin. Tensioni nën të cilin regjimi donte të mbante shoqërinë 

nuk rreshti. Vetëm se drejtuesit e regjimit nuk donin të kryenin me shoqërinë një luftë në të 

gjitha frontet. Për këtë arsye ata i përqëndruan përpjekjet e tyre në ato sektorë që, për ta, kishin 

përparësi. Me të tjerët do të merreshin më vonë. Mbi të gjitha edhe vetë kupola e pushtetit politik 

nuk e kishte të qartë se kur, ku dhe si do përfundonte proçesi i ndërtimit të socializmit. Gjatë 

kohës së normalizmit të këtyre marrëdhënieve shteti dhe partia u përpoqën të vendosnin në 

vendin e duhur ingranazhet e reja dhe të grasatonte të vjetrat.  

Duke nisur nga viti 1950 dhe në dy vitet që e pasuan, ndërsa ishte kryer kooptimi i 

hierarkive të larta fetare, nis gradualisht të marrë formë një artikulim gjithnjë e më i qartë i 

politikës fetare. Paralelisht ndodh një ndryshim i rëndësishëm në strategjinë e marrëdhënies së 

shtetit me KOASh–in dhe entet e tjera fetare. Tashmë nis të marrë por në formë gjithnjë e më të 

qartë, përpjekja e Tiranës zyrtare për të ulur gjithnjë e më shumë ndikimin e fesë në shoqëri. Nën 

vëzhgim nuk është më kryesia, besnikëria e së cilës nuk vihej më në dyshim. Objekt survejimi 

dhe kontrolli bëhet kleri i ulët, strategji kjo ngushtësisht e lidhur me përpjekjen e sistemit për të 

goditur hallkën lidhëse të kishës me bashkësinë ortodokse. Nga ana tjetër, për sa kohë udhëheqja 

e kishës ishte mbështetëse e vendosur e regjimit, ky i fundit rreket të eleminojë, për sa ishte e 

mundur, fërkimet e brendëshme që zhvilloheshin në gjirin e KOASh–it. Në këto suaza shteti 

përbën një garanci dhe ndërhyn për të eleminuar fraksionet rivale të udhëheqjes.  

Por ndërsa survejimi rritej, organet e Sigurimit ishin kundër përfshirjes dhe infiltrimit të 

anëtarëve të partisë në suazat e kishës. Por lidhur me këtë jo të gjithë organet shtetërore ishin në 

një mendje, madje në gjirin e vetë Sigurimit. Rasti i Petraq Tushës, një anëtar partie i emëruar në 

administratën e lartë laike të kishës, është mjaft përfaqësues në këtë drejtim. Në Degën II të 

Sigurimit kishte nga kuadro që e miratonin këtë emërim dhe i konsideronin armiq ata që nuk e 

pranonin këtë emërim,
538

 nga ana tjetër po nga radhët e kësaj dege kishte syresh që  nuk e 

miratonin. Elementë brenda organeve të Sigurimit nuk e shihnin me sy të mirë punësimin e 

antarëve të partisë brenda kryesisë së KOASh–it dhe nisur nga kjo filozofi propozonin heqjen e 

Petraq Tushës.
539

 Një qëndrim i tillë nuk ishte i rastësishëm për hierarkë të kësaj drejtorie. Duke 

qenë se kleri cilësohej apriori kundërshtar, prania e një antari partie në radhët e tij krijonte 

përshtypjen se partia me fenë ishin pajtuar, gjë që pengonte ndjeshëm edhe punën operative të 

vetë sigurimit në goditjen e enteve fetare. 

E gjitha kjo ndodhte ndërsa tiparet e shtetit totalitar shqiptar po merrnin një formë 

gjithnjë e më të qartë. Në gjysmën e parë të viteve 50‟ regjimi po konsolidonte institucionet e tij, 

shtetërore dhe partiake. Ai po i jepte atyre trajtat që ato do të mbanin edhe në dhjetvjeçarët e 

tjerë në vijim. Kjo ishte një periudhë fuqizimi të vazhdueshme të institucioneve të dala nga lufta 

apo të krijuara pas saj si dhe ishte një etapë kur u krijuan agjensi të reja. Ishte një dekadë 

ndërtimi, përshtatjesh dhe rregullimesh të vazhdueshme. Ishte koha e konsolidimit dh 

kristalizimit të natyrës dhe tipareve të regjimit. Synimi kryesor i këtyre përpjekjeve ishte krijimi i 

një makinerie shtetërore të fuqishme dhe autonome, të lidhur përmes një shumësie fijesh me 

shoqërinë. Lënda e varfër njerëzore e ngadalsonte këtë proçes por e bënte atë gjithashtu të 

domosdoshëm. Në këtë mënyrë jemi përpara një situate, e cila nga njëra anë sheh shtetin që 

forcon veten përballë shoqërisë por njëkohësisht përpiqet të arrijë sa më shumë të jetë e mundur 

shoqërinë. Entet fetare gjendeshin në mes të kësaj rruge. 

Por ulja e tensionit të ushtruar nga regjimi komunist mbi entet fetare ishte së pari e 

diktuar edhe nga këshillat e Stalinit dhe jo aq nga nevoja e regjimit për të bashkpunuar me 

bashkësitë fetare. Pavarësisht të gjithave, institucionet e kultit nuk shërbyen ndonjëherë si rripa 

transmisioni ndërmjet pushtetit qëndror dhe shoqërisë. E thënë ndryshe, normalizimi i 

marrëdhënieve nuk donte të thoshte se feja fitoi qytetarinë në Shqipërinë gjithnjë e më shumë 

staliniste. Pavarësisht të gjithave, feja mbeti në sytë e regjimit një armik, por sidoqoftë një armik 

i pranuar të bashkëekzistonte brenda një shoqëri që synonte të bëhej socialiste. 

Sidoqoftë, kur flasim për strukturën e pushtetit nuk duhet të gabohemi dhe të dalim në 

përfundimin se qëndrimi i kësaj strukture ndaj fesë ishte uniform. Struktura e pushtetit politik 

ishte e ndarë në shumë seksione, të cilat vareshin nga aparati qeverisës dhe ai partiak. Ndërmjet 

këtyre strukturave jo gjithmonë kishte bashkpunim dhe njëkohësisht kalimi vertikal i 

udhëzimeve, me drejtim majë–bazë, jo gjithnjë ishte i njëtrajtshëm dhe nuk zbatoheshin më 

përpikmëri kudo dhe kurdo. Problematikat që haseshin në lidhjet ndërmjet hallkave të ndryshmë 

të aparatit partiak dhe keqfunksionimi i tij u pranuan edhe në Kongresin e Dytë të PPSh–së.
540

 Po 

ashtu vihej re edhe përplasje ndërmjet organeve partiake dhe atyre të shtetit në lokalitete. Në fakt 

nuk mungonin rastet kur organet e partisë hynin në kompetencat e organeve lokale që vareshin 

nga qeveria.
541

 Për sa kohë në krye të këtyre dy piramidave qëndronte një person i vetëm – Enver 

Hoxha – që i lidhte ato, këto mospërputhje ishin më të fshehta dhe sidoqoftë ato nuk u bën 

ndonjëherë burim debati.  

Përsa i takon fesë, qëndrimi i aparati shtetëror dhe partiak ishte ende i pakonsoliduar dhe 

kështu grupe apo seksione brenda tij kishin qasje te ndryshme ndaj fesë pa qenë 

domosdoshmërisht të bashkërenduara. Seksione të ndryshme brenda aparatit partiak apo 

qeverisës, mbanin qëndrime aspak miqësore ndaj enteve fetare ndërkohë që kupola qeverisëse 

nuk mbante një qëndrim të ngjashëm. Madje në këto vite, kjo e fundit, po tregohej më bujare se 

kurrë me agjensitë fetare. Ndërkaq nuk mund të mohoet se paralelisht me lëshimet, pushteti 

politik nisi të përgatiste terrenin për goditjen e ardhëshme. Por vëzhgimi i përhapjes së 

udhëzimeve për survejimin e agjensive fetare në lokalitete dhe zhvillimi i propagandës fetare na 

shtyjnë të mendojmë se në vitet 1950–1953 nisma të tilla nuk ishin edhe aq të bashkërenduara, 

qoftë për shkak to mos dërgimit kudo të udhëzimeve, qoftë për shkak të përparësive që krerët e 

degëve lokale të pushtetit kishin në punën e tyre. Këto përparësi dhe vlerësimet kategorike ndaj 

atyre që mendoheshin si grupe armiqësore, përmes të cilave këto organe punonin, përcaktonin në 

fakt edhe orientimin e punës së tyre. Orientimi i punës ishte ad hoc dhe përcaktohej në përputhje 

me rrethanat lokale. Asimetrizmi i raporteve pushtet politik–ente fetare gjatë këtyre viteve nuk u 

shua pasi segmente të ndryshme të shtetit dhe partisë mbanin qëndrime të ndryshme nga ato të 

kupolës.  

Një gjë e tillë do të shfaqej në raportet e organeve të ndryshme të aparatit burokratiko–

partiak të regjimit. Në Drejtorinë e Agit–Propit
542

 të KQ të PPSh–së feja shihej si një pengesë 

serioze, për shkak të ndikimit të saj të fortë, në popull dhe madje në një pjesë të antarëve të 

partisë. Fundja, ndryshimi i superstrukturës së vjetër shpallej qëllimi i ekzistencës së vetë 

regjimit dhe në këtë sipërmarrje si pjesë e superstrukturës së vjetër, feja ishte në shënjestrën e 

regjimit. Kjo do të fillonte me propagandën. Jo më vonë se viti 1951 në një relacion mbi 

propagandën antifetare të Përgjegjësit të Seksionit të Kulturës dhe Arteve në Drejtorinë e Agit–

Propit në Komitetin Qëndror të PPSh–së, Misto Treska, shtronte shinat e kësaj propagande.
543

 

Për sa kohë që politika antifetare do të zhvillohej veç të tjerash përmes kanaleve të propagandës, 

por një propagandë e butë kjo dhe joagresive, ishin udhëzimet e para të pushtetit.  

Fushata antifetare deri në vitet e revolucionit kulturor do të udhëtonte nëpër këtë transhe 

por që sidoqoftë ajo qe larg të qenurit e koorodinuar dhe e zbatuar si duhej. Megjithatë, nëse në 

vitin 1951 u hartua plani i masave, dhe gradualisht u kalua nga artikulimi në praktikë. Kuptohet 

se edhe më parë kishte patur një politikë atnifetare të regjimit, por ajo ishte e hallakatur dhe 

shpesh nuk kishin munguar aktet e forcës. Tashmë, edhe pse i mungon organizimi i nevojshëm, 

kjo fushatë bëhet më elegante. 

Të njëjtin qëndrim mbanin instancat eprore të Sigurimit, gardianët vigjilentë të regjimit. 

Jo vetëm organet e larta qeverisëse por edhe organet e kontrollit të shoqërisë, sikurse ishte edhe 

Ministria e Brendëshme, ishin të mendimit se regjimi dhe entet fetare nuk mund të pajtoheshin 

me njëri–tjetrin dhe ndërkaq shprehnin bindjen se këto institucione mbanin një qëndrim armiqsor 

ndaj pushtetit. Shpjegimi për këtë pozicionim qëndronte, sipas tyre, në pozitat diamteralisht të 

kundërta ideologjike që këto agjensi kishin.
544

 Deklarata të tillë janë shfaqje e qartë e garës për 

shpirtrat e njerëzve si pulsim i llampës së alarmit që ndizej prej kërcënimit që radari i regjimi 

ndjente nga prania e enteve fetare.   

Është e vërtetë se ligji fetar dhe pranimi i tij, përmes hartimit nga ana e tyre të statuteve të 

reja, i lejoi ato në një farë mënyre të integroheshin brenda sistemit. Lëshimet bëheshin mbi të 

gjitha për hir të udhëzimeve që vinin nga aleati i madh sovjetik dhe jo sepse komunistët shqiptarë 

kishin ndonjë dëshirë të madhe për t‟i lejuar entet fetare të merrnin frymë. Oksigjeni që ato i 

jepnin këtyre bashkësive kuptohet kryhej edhe për faktin se komunistët nuk ishin ende të 

gatshëm t‟i godisnin ato për vdekje. Përpos të tjerash, autoritetet shqiptare kishin ende nevojë për 

mbështetjen e këtyre bashkësive, të cilat donin t‟i përdornin si rripa transmisioni për qëllimet e 

tyre. Tregues i qartë i këtij përkujdesi ishte edhe propozimi i bërë në vitin 1952 nga Ministria e 

Punëve të Brendëshme, sipas të cilës, kryesia e kishës duhej të ishte më zemërgjerë me klerin e 

ulët pasi nuk kishte dhënë ndihma të mjaftueshme edhe pse e kishte patur këtë mundësi.
545

 

Megjithatë ky lloj interesimi ishte i kufizuar, sporadik dhe mbi të gjitha këtë mbështeteje ndaj 

klerit, regjimi nuk e bënte me fort qejf.  

Por frika e organeve të Sigurimit se ligji “Mbi Komunitetet Fetare” të vitit 1950 do të 

hapte mundësi shumë të mëdha për entet fetare nuk u vërtetua. Ato tani mund të kryenin me 

njëfarë lirie veprimtarinë e tyre. Sikurse vinin re edhe sytë dhe veshët e regjimit, me daljen e 

ligjit, ishte rritur ndjeshëm dhe në mënyrë të menjëherëshme si aktiviteti i institucioneve të kultit 

ashtu edhe frekuentimi i tyre prej bashkësisë.
546

 Megjithatë kjo nuk donte të thoshte aspak se 

tashmë ato, në aktivitetin e tyre, kishin një rrugë të gjerë dhe pa asnjë pengesë ku mund të 

vozisnin lirisht. Aspekti juridik nuk është aspak treguesi kryesor në një shtet stalinist.  

Në fakt, marrëdhënia e autoriteteve të Tiranës me entet fetare nuk ishte e njëjtë më atë të 

patrones së saj euroaziatike. Ajo lloj harmonie e vendosur në raportet e shtetit me kishën në 

Bashkimin Sovjetik në dekadën e fundit të sundimit të Stalinit nuk vihej re në Shqipëri. Mbi të 

gjitha ajo ishte në një armëpushim i përkohëshëm. Për këtë situatë ishin të vetëdijshëm edhe një 

numër klerikësh të ditur ortodoksë. Atyre u mjafton të shihnin tekstet e historisë të shkollave dhe 

interpretimin që ato bënin për fenë për të kuptuar më pas se cili ishte qëndrimi i vërtetë i regjimit 

të qeverisë së Tiranës ndaj enteve fetare.
547

  

Në vitin 1952 kemi një ndryshim radikal të. Dhe ky ndryshim nuk është rastësor. Nga 31 

marsi deri në 6 prill të këtij viti u mbajt Kongresi II i PPSh–së, ku u vendosën edhe piketat 

kryesore të zhvillimit ekonomik dhe kulturor të vendit për planin e parë 5 vjeçar.
548

 Këtu u 

vendos që ndryshimet kulturore në shoqërinë shqiptare të zhvilloheshin paralelisht me 

ndryshimet e bazës ekonomike,
549

 ose ndryshe që ndryshimet në infrastrukturë të reflektoheshin 

edhe në superstrukturë.  

Kjo politikë u reflektua edhe në vëmendjen mbi klerin. Qëndrimi negativ i regjimit ndaj 

klerit ortodoks në fund të vitit 1952 dukej në faktin se 107 prej klerikëve ortdoks ishin 

kategorizuar si element armiq dhe prej këtyre më shumë se gjysma ishin vetëm në rrethet 

Gjirokastër dhe Sarandë. Në rripin që shtrihej nga Korça në Sarandë kishte plot 78 klerikë të 

konsideruar armiq, përkatësisht 13 në Korçë, 3 në Kolonjë, 8 në Përmet dhe shifrat rekord 32 në 

Gjirokastër dhe 22 në Sarandë.
550

 Praktkisht pjesa më e madhe e klerit ortodoks në këto rrethe 

cilësohej si armik i regjimit dhe kjo për arsye të lidhjeve të tyre me Greqinë.
551

 Ndërkaq numri i 

informatorëve në radhët e klerit ortodoks gjatë këtij viti ishte 29 vetë. Sërish thuajse gjysma e 

tyre ishte në rrethet kufitare të juglindjes. Më konretisht në Korçë kishte 3, në Kolonjë kishte 1, 

në Përmet nuk kishte asnjë, në Gjirokastër kishte 7 dhe në Sarandë kishte 3.
552

 Duke patur 

parasysh se puna në drejtim të klerit ortodoks në këtë vit, në këto rajone, ishte ende e dobët 

atëherë informatorët në radhët e tij shërbenin jo si burim informacioni për çështjet fetare por 

edhe për qëllime të tjera, mesa duket për të gjurmuar veprimtarinë e grupeve filoholene në këto 

rrethe. Në këtë kuadër, në rrethet e sipërpërmendura ku ndikimi i klerit ishte më i madh 

propozohej një punë më intensive në radhët e tij si edhe një rikategorizim i elementëve të 

konsideruar armiq dhe për të identifikuar më saktë ata që ishin me të vërtetë kundër pushtetit, gjë 

që theksohej se duhej të bëhej veçanërisht në rrethet kufitare me Greqinë.
553

  

Pavarësisht vendosjes së njerëzve besnikë të regjimit në krye të hierarkisë të KOASh–it 

kjo nuk donte të thoshte se regjimi kishte besim te elementët e këtij kleri. Kuptohet që këta të 

fundit nuk etiketoheshin të gjithë si armiq por gjithësesi në radhët e klerit ortodoks shiheshin 

mbështetës të mundshëm të Greqisë dhe ai paraqiste një grup potencial të bashkpunimit me 

agjenturën greke. Ky dyshim ishte sidomos për klerin e vjetër dhe ata që kishin mbështetur 

lidhjet me kishën greke dhe Kotokon.
554

 Po ashtu në shënjestër ishte edhe kleri ortodoks i 

Shkodrës për lidhjet me kishën ortodokse serbe.
555

 Edhe pas daljes së ligjit fetar dhe 

ndryshimeve në hierarkinë e lartë të kishës ortodokse, ajo ende shihej prej organeve shtetërore si 

një fole armiqsh jo thjesht të pushtetit por mbi të gjitha si strehë e elemetëve filohelen, që në 

gjuhën e organeve quheshin si përkrahës të pretendimeve të “monarko–fashizmit grek.‟
556

 Këtu 

fjalori leninist dhe ai nacionalist shkriheshin dhe krijonin terminologji si kjo e mësipërmja, por 

që në fund të fundit nuk thoshin asgjë të re përveç etiketës ndaj mëtimeve të qeverisë së Athinës 

ndaj Shqipërisë së jugut në kushtet e reja të pasluftës kur bota ishte ndarë në dy fushime armike.  

Nuk mund të mohoet që në radhët e klerit ortodoks në hapsirat kufitare shqiptaro–greke 

kishte ende nga ata që mbështetnin ndryshimet kufitare në të mirë të Athinës. Sidoqoftë këto 

dyshime të regjimit ishin më tepër kategorike, të cilat e thjeshtëzonin gjykimin mbi shoqërinë 

duke vlerësuar përkatësinë grupit dhe jo qëndrimin e individëve. Por nga ana tjetër nuk mund të 

pritej më shumë nga një regjim, që nuk është se kishte ndonjë marrëdhënie kushedi se çfarë me 

idenë aspak bolshevike të përgjegjësisë individuale. Përpos të tjerash, në vlerësimin e qëndrimit 

të regjimit ndaj klerikëve që bashkpunonin me qarqet irredentiste greke, është e nevojshme të 

mbahet parasysh se te këta të fundit, përkrahja e nacionalizmit helen shkrihej me 

antikomunizmin dhe në këtë mënyrë ata bëheshin dy herë armiq të qeverisë shqiptare. 

Duhet theksuar se në vlerësimet kategroike që i bënte grupeve shoqërore regjimi, entet e 

vetme fetare që shiheshin si kolona të pesta të agjenturave të vendeve të huaja, ishin vetëm ato të 

krishtera. Kjo bëhej edhe më e vërtetë po të kemi parasysh edhe raportet e vështira me fqinjë në 

atë kohë. Këto vlerësime, të cilat ekzistonin dhe qarkullonin qysh në vitet 40‟ do të vazhdonin të 

mbijetonin edhe në fillim të viteve 50–të. Kështu kleri katolik shihej si element i mundshëm i 

agjenturës italiane.
557

 Megjithatë, ajo që bie në sy përsa i takon klerit ortodoks, edhe pse klerikët 

e vjetër identifikoheshin si mbështetës potencialë të Greqisë, nuk u zbatua asnjë politikë kuadri 

me përmbajtje grupmoshe brenda kishës. Sikundër do të shihet më poshtë, u zbatua një politikë 

krejt e kundërt, e cila nuk synonte të pastronte KOASh–in ndaj kujtdo elementi të dyshimtë, real 

apo të hamendësuar prej shtetit. 

Kështu në vitin 1952 ritheksohet sërish përbërësi krahinor në vlerësimet mbi klerin 

ortodoks. Ndërsa kryesia e këtij enti shihej si mbështetëse e regjimit dhe kleri ortodoks në 

përgjithësi shihej si mbështetës i regjimit qëndrimi filogrek i klerit të rajoneve kufitare me 

Greqinë shihej si një problem brenda KOASh–it.
558

 Jo më kot edhe rrethet kryesore të punës 

agjenturore kundrejt klerit ortodoks cilësoheshin Korça, Gjirokastra, Saranda dhe Vlora.
559

 Këtu 

kemi një përmbysje të pjesëshme të skemës së mëparëshme të analizës ndaj asaj që shihej si luftë 

klasash në gjirin e klerit, atë të konfliktit ndërmjet klerit të ulët, patriot, dhe klerit të lartë, 

shërbëtor i pushtuesve të huaj. Shohim se organet e shtetit, përtej klisheve dhe paradigmave të 

retorikës populiste për konsum, kur lëviznin informacionin brenda vetes zbresin me këmbë në 

tokë dhe e shihnin relaitetin më objektivisht. Kleri ortodoks në lokalitete nuk ishte 

domosdoshmërisht patriot dhe nacionalist dhe jo gjithmonë qëndronte në kundërvënie me 

kryesinë. Shpesh ai i kundërvihej kryesisë kur ajo mbante një qëndrim që nuk përputhej me 

interesat lokale apo të vetë klerikëve.  

Këtë gjë sikurse edhe peshën e veçorive krahinore komunistët i kishin kuptuar që më 

parë, qysh gjatë kohës së luftës, kur një pjesë e madhe e klerit ortodoks të mitropolive të Korçës 

dhe Gjirokastrës nuk e kishin mbështetur lëvizjen komuniste dhe shpesh ishin bashkuar çetat 

zerviste.
560

 Duke patur parasysh se lëvizja e drejtuar nga Napolon Zerva ishte sa antikomuniste 

aq edhe antishqiptare e shumëzonte me zero mundësinë e pajtimit të këtij kontigjenti të klerit 

ortodoks me regjimin komunist të Tiranës. Tashmë, gjendja e krijuar në fillim të viteve 50–të, 

kur kriza me Greqinë kishte marrë fund de facto, kishte krijuar kushtet për mbylljen e llogarive 

të hapura me këtë problem, që kishte përbërë një shqetësim të vazhdueshëm për shtetin shqiptar 

në marrëdhëniet e tij me KOASh–in qysh në vitet 20.‟ Kështu ata klerikë ortodoksë që kishin 

qenë të vendosur për të qëndruar besnikë ndaj projekteve irredentiste greke dhe të cilët nuk 

kishin hequr dorë ndaj përkushtimit kundrejt Athinës zyrtare, ishin larguar përfundimisht nga 

qarkullimi. Pjesa më e madhe e tyre ishte larguar në Greqi. Kush kishte qëndruar në Shqipëri 

kishte provuar me patjetër shijen e ëmbël të burgut dhe marrja e kthesës nuk do të vononte të 

bëhej.  

Pikërisht këtë larmishmëri të një realiteti fluid por edhe me mjaft ngërthime veçorish 

lokale shfaqet përpara nesh ndërsa lexojmë informacionin sekret që lëvizte brenda për brenda 

organeve të shtetit. Ajo që deklarohej ishte retorikë për konsum por edhe për mbështetje dhe 

ishte pjesë e strategjisë së përdorur nga shteti që të fitonte mbështetjen e klerit të ulët, që ishte e 

nevojshme në vitet e para të pushtetit të PPSh–së. Me kalimin e kohës ky diskurs do të zbehej gjë 

që do të ndodhte në momentin kur kryesitë ishin kooptuar dhe politikat me sfond ideologjik po 

nisnin të merrnin gradualisht formë dhe ai mbeti një interpretim thjesht akademik për të 

shpjeguar në mënyrë të thjeshtëzuar të shkuarën duke fshehur realitete lokale komplekse dhe jo 

aq pozitive në gjykimin e ligjërimit nacionalist të historiografisë shqiptare, e cila gjithësesi e ka 

parë fenë nga një prizëm pezhorativ. 

Sidoqoftë, pavarësisht të gjithë këtyre, funskionarë të organeve shtetërore të ngarkuar me 

vëzhgimin dhe kontrollin e klerit nuk harronin të theksonin se në raport me entet e tjera fetare, 

qëndrimi i pjesës më të madhe të klerit ortodoks ishte pozitiv ndaj pushtetit dhe aktivizohej në 

mbështetje të politikave të tij. Madje ky qëndrim ishte më i gjerë se sa gjatë luftës. Kjo sjellje, 

mendonin organet e Sigurimit, diktohej nga fakti se ata e ndjenin se pushteti i ri ishte edhe i 

tyri.
561

 Në peshkopatën e Gjirokastrës, nën drejtimin e Kokoneshit, priftërinjtë do të ishin deri 

edhe në nxitës apo pjesmarrës të aksioneve që ndërmerrte regjimi. Të gjithë ata ishin abonuar në 

gazetën Zëri i Popullit  dhe Bashkimi
562

 dhe ishin antarë të shoqërisë së miqësisë Shqipëri–

Bashkimi Sovjetik.
563

 Sidoqoftë rekordi do të mbahej nga priftërinjtë e dioqezës së Beratit, pjesa 

dërrmuese e të cilëve do të angazhoheshin, qysh në vitin 1951, në të gjitha aksionet e ndërmarra 

nga pushteti.
564

 

Normalizimi i deridikushëm i marrëdhënieve ndërmjet pushtetit politik dhe kishës 

ortodokse, pasojë kjo e predispozitës së veçantë të kupolës së autoritetit politik për të mbështetur 

KOASh–in dhe gadishmërisë së kryesisë së kësaj të fundit për të mbështetur pa rezerva Tiranën 

zyrtare, gjë që do të reflektohej në shumë raste edhe në bazë e kishës, nuk i dha fund teprimeve. 

Organet e partisë ose të administratës shtetërore pengonin vazhdimisht punën e KOASh–it – 

ashtu si edhe enteve të tjera. Kështu, që në prill të vitit 1950, kur miratimi i Statutit pritej nga dita 

në ditë, organet e Ministrisë së Brendëshme nuk kishin lejuar mbajtjen e mbledhjeve kishtare në 

Berat dhe Gjirokastër.
565

 Kjo shkaktoi reagimin e Kryeministrisë, që urdhëroi degët e Ministrisë 

së Brendëshme të lejonin mbajtjen e mbledhjeve të këshillave fetarë.
566

 Në fakt, sikurse do të 

shohim edhe më poshtë, nuk kishte ndonjë bashkërendim të punës ndërmjet Ministrisë së Punëve 

të Brendëshme, e cila e konsideronte klerin ende armik, dhe Kryeministrisë, që drejtonte 

veprimtarinë e enteve fetare që për arsyet e përmendura më sipër ishte pak fleksibël. Jeniçerët e 

regjimit në të vërtetë ishin më pak fleksibël ndaj ndryshimeve të menjëherëshme të politkave të 

regjimit. Por kjo ministri nuk ishte e vetme. 

Lëkundja midis apatisë dhe ekstremizmit nga degët vendore të pushtetit ishte një normë 

në gjysmën e parë të viteve 50–të. Kështu, seksionet e tregtisë nëpër rrethe nuk kishin zbatuar të 

gjitha njëlloj udhëzimet e qeverisë për të furnizuar klerin me triska ushqimi dhe veshmbathje.
567

 

Sikur të mosmjaftonte, pa lejen e qeverisë, organet e kadastrës në Përmet kishin shpronësuar toka 

kishtare
568

 dhe do të nevojitej ndërhyrja e Kryeministrisë për të sqaruar këtë problem.
569

 Edhe 

vetë Komitetet Ekzekutive nuk ishin më pak të përfshira në akte që shkonin ndesh me qëndrimet 

e qendrës. Shpesh nuk ishin në gjendje t‟i përgjigjeshin menjëherë udhëzimeve të 

Kryeministrisë, të paktën në fushën e politikave fetare. Funksionarë të këtyre komiteteve do të 

arrinin deri aty sa që në vitet e bukura kur Stalini ishte ende gjallë, të ndërprisnin proçesionet 

fetare  me pretekste nga më të ndryshmet, sikurse kishte ndodhur p.sh. në Korçë në ditën e të 

Premtes së zezë në vitin 1952.
570

 

Shumë prej teprimeve që ndodhnin në periferi nuk viheshin në lëvizje si pasojë e 

sinjaleve të qendrës. Komiteti i Kulteve do të ankohej për këtë mungesë bashkpunimi, e cila në 

mjaft raste do të ishte e pajustifikuar nga krerët e këtyre komiteteve, që madje as nuk denjonin të 

jepnin shpjegime.
571

 Në disa raste, sjellja arbitrare e krerëve të komiteteve ekzekutive do të 

shkaktonin acarimin e Kryministrisë, e cila do të reagonte ndaj sjelljeve të tyre arbitrare. Kjo e 

fundit do t‟i kujtonte këtyre organeve se si shkarkimi i klerikëve prej tyre ashtu si edhe futja në 

çështjet e enteve fetare ishte shkelje e ligjeve dhe u tërhiqte vëmendjen se në rast se kishte 

ndonjë problem që nuk shkonte me këto të fundit, detyra e komiteteve ekzekutive ishte të 

lajmëronin Komitetin për çështjet klerike.
572

 Pra komitetet ekzekutive kishin të drejtë raportimi 

por jo ekzekutimi, e cila kryehj përmes kanaleve të tjera. Përpos kësaj del qartë se shteti jo vetëm 

godiste dhe shtrëngonte por shpesh edhe mbronte, që do të thotë se nuk lejonte teprimin e 

veprimeve dhe tejkalimin e caqeve të përcaktuara mbi politikën fetare në kupolën e regjimit. 

Kontrolli, mosbesimi, dyshimi, apo siç ndodhte ndonjëherë, sabotimi, ishin vetëm njëra 

anë e medaljes së sjelljes së regjimit komunist shqiptar që shpesh shfaqej i dyzuar. Paralelisht 

KOASh–i gëzonte pozitën e beniaminit të regjimit ndër entet fetare. Kjo do të shprehej në dy 

aspekte, më saktë në angazhimin e saj në marrëdhëniet me jashtë, sidomos me kishën ruse dhe në 

ndihmën ekonomike që i jepej asaj nga shteti. Në gusht të vitit 1950 një delegacion i kryesuar 

nga Paisi Vodica vizitoi sërish Bashkimin Sovjetik
573

 ndërsa në maj të vitit 1951 kjo vizitë u 

kthye mbrapsht kur në Shqipëri erdhi një delegacion nga Patriarkana e Moskës, e kryesuar nga 

peshkopi i Odesës, Nikon.
574

 Nga ana e saj, një delegacion i KOASh–it, i kryesuar nga 

Kryepeshkopi vajti, pas miratimit nga Mehmet Shehu, në Pragë me rastin e festimeve që u bënë 

aty për shpalljen e autoqefalisë së kishës së Çekosllovakisë.
575

  

Po ashtu të shumta ishin edhe telegramet e protestave apo mbështetjes të dërguara 

Kombeve të Bashkuara apo forumeve të tjera ndërkombëtare, nga KOASh–i, sikurse edhe nga 

bashkësitë e tjera fetare shqiptare, në funksion të politikës së jashtme të shtetit shqiptar. Kuptohet 

që këto telegrame ishin kundër përhapjes dhe përdorimit të armëve bërthamore, baktereologjike 

apo kundër politikës amerikane, sidomos luftës në Kore. Madje kisha ortodokse do të dërgonte 

edhe ndihma ekonomike në këtë vend. Koordinimi me Patriarkanën e Moskës ishte i dukshëm 

pasi ishte kjo që organizonte të tilla protesta.
576

 Instrumentalizimi i tyre në këto vite ishte i 

dukshëm dhe në përputhje me atë që ishte parashikuar të ishte roli i enteve fetare në Bashkimin 

Sovjetik. Por në këtë rol kisha ortodokse, edhe jo pse më shumë aktive se sa institucionet e tjera 

të kultit, kishte një pozitë të privilegjuar për shkak të lidhjes së saj me kishën ruse.  

Nisur prej këtij statusi kisha ortodokse do të kishte edhe përfitimet kryesore, të cilat ishin 

mbi të gjitha materiale. Subvencionet e shtetit ishin treguesi kryesor i pozitës së posaçme të 

kishës ortodokse dhe i diferencimit që bëhej ndërmjet enteve fetare nga regjimi. Në vitin 1950 

subvencioni shtetëror për KOASh–in u parashikua të ishte 4.300.000 lekë
577

 dhe në fund 

përfundoi 6.173.000 lekë ndërsa të ardhurat e saj nga manastiret, martesat dhe dhuratat ishte e 

barabartë me 1.618.000 lekë për një total të buxhetit prej 7.791.000 lekë.
578

 Nga këto 6.490.460 

lekë ishin për rrogat e klerit.
579

 Pra subevencionet e shtetit në të holla shërbenin vetëm për rrogat 

e klerit dhe madje nuk mjaftonin. Sidoqoftë ato nuk mbaronin aty. Triskat e qeverisë ishin një 

mbështetje jashtëzakonisht e madhe për mbijetesën e klerit. Madje, qeveria do të arrinte deri aty 

sa në vitin 1950 do të jepnin ndihma financiare edhe për veshjet e priftërinjve ortodoks edhe para 

për të blerë cohë për rasot e tyre.
580

 Këtu nuk duhet llogaritur ndihma financiare në valutë të huaj 

dhënë kishës ortodokse për delegacionin e saj që vajti në Bashkimin Sovjetik.
581

 

Por bujaria e shtetit kishte një kufi dhe përballë kërkesave të vazhdueshme dhe disi 

pretenduese të kryesisë së KOASh–it për rritje rrogash, organet e qeverisë shpesh bënin qëndresë 

dhe nuk i miratonin. Në fakt, këto të fundit nuk ishin kundër rritjes së rrogave se sa pretendimit 

të rritjes së subvencionit me justifikimin e rritjes së rrogave.
582

 Megjithatë, subvencionet e shtetit 

u rritën dhe në vitin 1951 ai arriti shifrën 7.870.000 lekë
583

 ndërsa të ardhurat e kishës kaluan 2 

milion lekët.
584

 Në vitin 1952 kemi një ulje të lehtë të subvencionit shtetëror. Nga 9.158.000 lekë 

që kërkoi KOASh–i qeveria dha 7.203.000 lekë,
585

 kurse të ardhurat e saj për këtë vit ishin 

1.955.000 lekë
586

 duke arritur kështu një buxhet vjetor prej 9.667.190 lekësh.
587

 Po të bëhet një 

krahasim me bashkësitë e tjera fetare, buxheti i komunitetit mysliman ishte për këtë vit 

4.852.000 lekë, i bektashinjëve 1.705.800 lekë dhe ai i katolikëve 4.765.755 lekë.
588

 Për vitin 

1953 kisha ortodokse kërkoi plot 10.088.680 lekë subvension,
589

 të cilat bashkë me të ardhurat e 

parashikuara të vilte vetë kisha do të siguronin një buxhet 12.158.870 lekës, ç‟ka do të 

shkaktonte habinë e Kryeministrit, Mehmet Shehut, i cili pyeste se pse ortodoksët e kishin 

buxhetin më të madh se myslimanët – këta të fundit e kishin 10.204.560 lekë.
590

 Habia e të 

fuqishmëve është shpesh sinjali i fillimit të ndryshimeve.  

Viti 1953 ishte viti i parë i Mehmet Shehut si kryeministër por kjo nuk do të thotë aspak 

se ai nuk kishte qenë në dijeni të buxheteve të mëparshme dhe subvencioneve shumë më të larta 

që kishte marrë KOASh–i në krahasim me entet e tjera fetare. E vërteta është se tashmë, pas 

vdekjes së Stalinit në BS filluan të rishikohen shumë politika të kohës së tij, përfshi këtu edhe atë 

fetare, sidomos rëndësisë së Patriarkanës së Moskës në politikën e jashtme. Kjo situatë e re do të 

jepte riperkursionet e saj edhe në Shqipëri. Tashmë KOASh–i do të humbte gradualisht atë 

pozicion funksional të marrëdhënieve shqiptaro–sovjetike. Do të ishte fillimi i humbjes së këtij 

statusi që do të shkaktonte papritur habi mbi buxhetin e lartë të kishës ortodokse dhe jo aq padija 

mbi situatën e mëparshme. 

Sidoqoftë, kthesa nuk mund të ishte e menjëherëshme dhe buxheti i vitit 1953 do të ishte 

7.000.000 lekë, sërish më e madhje ndër të gjitha entet fetare. Myslimanët do ta kishin buxhetin 

për këtë vit 6.000.000 lekë, katolikët 4.500.000 lekë dhe bektashinjtë 1.500.000 lekë.
591

 Përsa i 

takon të ardhurave të vetë kishës ortodokse, për vitin 1953 ato u rritën lehtazi në 2.070.100 

lekë
592

 për të kapur kështu një buxhet total prej 9.070.100 lekësh.  

Ky shkurtim autoriteteve të KOASh–it ju justifikua  jo si ulje e subvencionit por si një 

frenim ndaj kërkesave gjithnjë e më të mëdha të kishës ortodokse. Nga 2.4 milion që ju dhanë 

kishës nga shteti në vitin 1949, pas katërvjetësh ajo kërkoi një katërfishin të subvencioneve. E 

thënë ndryshe tashmë ishte kapur tavani i buxhetit dhe ai nuk mund të rritej në një kohë kur 

buxheti i shtetit ishte i rënduar me industrializimin, gjë të cilën edhe vetë kryesia e KOASh–it do 

ta kuptonte dhe pranonte.
593

 Por në të vërtetë realiteti figuronte pak si ndryshe pasi nuk ishte 

edhe aq një kapje e maksimumit të mundshëm të ndihmave shtetërore se sa fillimi i fundit të 

NEP–it fetar në Shqipëri. 

Kjo vërtetohet nga fakti se pikërisht në këtë moment nis edhe shtrëngohet laku i regjimit 

rrëth qafës së enteve fetare, përfshi këtu edhe KOASh–in. Bllokimi gradual i rrugëve respiratore 

të komuniteteve nis me vendimin e 18 shtatorit të vitit 1953 të Këshillit të Ministrave për heqjen 

e triskave për një pjesë të klerit, atyre triskave që i merrnin vetëm punonjësit e shtetit. Nga ky 

vendim goditeshin shërbëtorët, psalltët,
594

 pra kategoritë më pak të paguara të enteve fetare, por 

që roli i të cilëve nuk ishte aspak i parëndësishëm për kryerjen e ritualeve fetare. Tashmë një 

pjesë e klerikëve nuk cilësoheshin nëpunës të shtetit, sikurse ndodhi tre vjet më herët. Telegrame 

ankesash do t‟i dërgoheshin qeverisë për këtë arsye nga kleri ortodoks – por edhe nga të tjerët – 

që kërkonte vazhdimin e kujdesit “atnor” të shtetit.
595

 Kryesia do të qahej se kjo masë do të 

shkaktonte shkurtimin e personelit, sidomos shërbëtorrëve, dhe prej këtej mbylljen e shumë 

faltoreve.
596

 Por ankesat e saj nuk u dëgjuan. Kthesa e madhe kishte nisur.  

 

III.2. Konsolidimi i hierarkisë së lartë të KOASh–it  

 

Konformimi i kryesisë së KOASh–it me politikën e regjimit do të shprehej në të gjithë 

përmasat e veprimtarisë së këtij enti. Ajo do të shtrihej madje, në përputhje me nismat e PPSh–

së, edhe në angazhimin e saj në luftën kundër zakoneve prapanike.
597

 Kjo nismë do të niste 

zbatimin duke filluar nga brenda organikut të kishës. Lufta kundër injorancës së thellë në të cilën 

ishte zhytur një pjesë e madhe e klerit ortodoks u shpall si një objektivat kryesorë që në 

mbledhjen e parë të Sinodhit të Shenjtë të mbajtur pas Kongresit në vitin 1950.
598

 Por jo vetëm 

kaq. Ndërsa këto nisma ishin në raport me vetveten, nuk munguan edhe ato në raport me grigjën. 

Urimet apo letrat pastorale drejtuara besimtarëve nga kryesia e kishës u ngjanin më tepër 

deklaratave të regjimit.
599

 

Mbështetja ndaj regjimit nuk mbyllej këtu. Panegjerikët do të shpaloseshin në sipërmarrje 

edhe më ambicioze, kuptohet jo aq të argumentuara dhe pa ndonjë nivel të lartë teorik, ku 

autoritetet ortodokse shqiptare rrekeshin të tregonin afrinë ndërmjet mësimeve të krishtërimit dhe 

ideologjisë marksiste. Por nëse këtu ka diçka të vërtetë, sikure ndodh fundja me të gjitha utopitë, 

mundi për të mbështetur mëtimin se vetëm në një vend socialist mund të shpreheshin më mirë 

kudo parimet e krishtera,
600

 ishte një pretendim i ekzagjeruar pasi bashkimi i këtyre dy parimeve 

nuk mund të ngjizte asnjë fëmijë të shendetshëm. Këto ishin përgjigjet dashamirëse të një 

institucioni, i cili e dinte çmimin që duhej paguar për të gjetur një modus vivendi me një regjim 

që në thelbin e tij ishte antifetar.  

Në vitet 1950–1953 pushteti politik nuk kishte marrë hapa konkretë drejt politikave 

ateiste – edhe pse përmes arsimit përpiqej të shkëpuste rininë nga feja ku shkolla ishte 

kontraceptiv ndaj besimit. Qëllimi i tij në këtë kohë, përsa i takon kishës ortodokse, ishte 

kooptimi i plotës i KOASh–it dhe orientimi i punës së tij drejt interesave të pushtetit. 

Instrumentalizimi dhe funksioni që ajo kishte përcaktonte raportet e ndërsjellta midis palëve. 

Shfrytëzimi dhe përdorimi i saj ishte qëllimi i regjimit gjatë kësaj periudhe, gjë që shoqërohej me 

rekrutimin e elementëve propushtetit në gjirin e administratës dhe nga ana tjetër në spastrimin e 

kishës nga elemente të padëshiruar për të. Këtë qëllim i kishte vënë vetes edhe kryesia e kishës, e 

cila deklaronte se një nga qëllimet e saj ishte të pastronte aparatin nga klerikët dhe elementët e 

papërshtatshëm në mënyrë që të kryente misionin e saj dhe detyrës që i ishte ngarkuar.
601

 E thënë 

ndryshe, tashmë, në këto vite synimi ishte lakimi dhe përkulja e kishës si dhe shndërrimi i saj në 

një instrument të politikave shtetërore, manipulimi dhe shndërrimi i saj në një bashkpuntore të 

shtetit. Fundja ky kishte qenë historikisht qëllimi i shteteve ballkanike dhe i politikës fetare të 

Stalinit që me përfshirjen e BRSS–së në luftën e Dytë Botërore.  

Një gjë e tillë nënkuptonte shndërrimin e kishës ortodokse në një grup homogjen dhe 

krejtësisht të kooptuar, të bindur ndaj kryesisë. Por realiteti nuk ishte i tillë. Në fakt problemet 

brenda KOASh–it nuk rreshtën. Lufta e brendëshme, zanafilla e të cilës ishte e vjetër dhe që e 

kishte dalluar jetën e kësaj kishe qysh përpara luftës, vazhdoi edhe pas eleminimit të Kisit. 

Madje spastrimet tani u bënë edhe më të vendosura pasi ndalimi i oponencës ishte një imperativ i 

vetë funksionit që kisha kishte në suazat e reja. Qëndresa apo sfida ndaj kryesisë së re ishte 

njëkohësisht edhe një sfidë ndaj vetë regjimit, pjellë e të cilit kjo kryesi ishte. Përplasja tanimë 

nuk kishte edhe aq një karakter breznor. Ajo zhvillohej mbi të gjitha brenda vetë të rinjve. Ajo 

ishte e përqëndruar se kush do fitonte favorin e shtetit. Edhe ata që ishin të vendosur të mbanin 

kishën larg politikës e kuptuan se një gjë e tillë ishte e pamundur. Përpkrahja e shtetit donin 

s‟donin ata ishte e domosdoshme. Tërë çështja ishte se si të fitonin mbështetjen e tij. Dhe këtu 

nis gara për se kush e përpkrahte më shumë regjimin dhe kush ishte më shumë patriot. Kuptohet 

që gjithë ky rivalitet do të shoqërohej me përbaltje pafund që secila palë i bënte tjetrës. 

Diskretitimi i kundërshtarit dhe përpjekja për ta shpallur atë armik të vendit dhe sistemit ishte 

tashmë rregull dhe palët e padisnin njëra–tjetrën pa kursim duke përdorur formulat e regjimit.  

Rryma e „të rinjve‟ nuk ishte dorëzuar dhe ajo kishte ende zëdhënës. Ndër ta më të 

spikaturit ishte Irene Banushu, Theofan Popa dhe Vlash Nushi, që ishin në opozitë të hapur me 

kryesinë e re të kishës.
602

 Këta të tre dhe Sotir Kanxheri cilësoheshin në relacionet e Sigurimit si 

armiq të regjimit.
603

 Sikurse sqaruam edhe në kreun paraardhës, këta anëtarë të kryesisë së kishës 

kishin kundërshtuar draftin e parë të statutit (më konkretisht Theofan Popa, por që qëndrimin e të 

cilit e ndanin edhe të tjerët) dhe në mendimin e Ministrisë së Punëve të Brendëshme, këta 

cilësoheshin si armiq sepse në një dokument të kohës lexojmë se “armiqtë e pushtetit që 

gjendeshin brenda enteve fetare ishin munduar të pengonin hartimin e statuteve konform ligjit të 

nëntorit të vitit 1949”.
604

   

Mëria e të rinjve ishte e drejtuar kundër kundër Paisi Vodicës dhe sidomos kundër Niko 

Çane,
605

 i cili mbulonte pozicionin e Kryesekretarit të kishës. Ky ishte eminenca gri e KOASh–

it. Ai ishte krahu i djathtë i Kryepeshkopit; pikërisht ai që përgatiste gjithçka; Vodica thjesht 

vinte firmën.
606

 Krejt formal dhe i paaftë për të drejtuar, Paisiu qe thjesht një drejtues kukull. Ai 

kishte nevojën e një njeriu të aftë dhe këtë e gjeti te Niko Çane, ai që drejtonte de facto KOASh–

in. Ishte ky që mbante frerët dhe lëvizte të gjitha fijet.
607

 Për këtë arsye Çania kishte tërhequr mbi 

veten gjithë urrejtjen e “të rinjve”, jo edhe aq për pozitën që kishte por për mënyrën se si e 

përdorte pushtetin që kjo pozitë i jepte. Ky në fakt shihej si një djal plangprishës dhe tradhtar i 

kauzës së këtyre së të „rinjve.‟ 

Çania kishte qenë pikërisht pjesë e atij grupi të rinjsh të arsimuar jashtë vendit në vitet 

30‟ dhe deri në mbarim të luftës do t‟i takonte këtij grupi, për tu shkëputur më pas për të ndjekur 

rrugën e vet. Kur pa se bashkpunimi me shokët e tij të vjetër nuk do ta shpërblente kurrësesi, 

atëherë ai u hodh kundër tyre dhe zgjodhi bashkpunimin me shtetin,
608

 pra me Vodicën. 

Bashkpunimi me Kisin dhe më pas me Vodicën e bënë atë një person kyç brenda KOASh–it dhe 

mbi të gjitha do të ishte një nga agjentët kryesorë të Sigurimit, dhe mbante nofkën Virtyti. Ishte 

ky bashkpunim që e katapultoi atë në majat e ortodoksisë shqiptare. Ky shteg i zgjedhur prej tij 

nuk u pëlqye nga ish–shokët e vet të vjetër dhe përplasja ndodhi. Kryesekretari përdori gjithë 

lidhjet e veta për të larë hesapet me “armiqtë” e tij, të cilët veç të tjerash dilnin dhe 

ekspozoheshin si armiq të vullnetit të pushtetit. Ireneu do ta krahasonte rastin e Çanes me atë të 

pylli që i dha bishtin sëpatës dhe pastaj kjo e fundit preu pyllin.
609

 

Grupi i klerikëve të „rinj‟ do të mundohej të minonte ndikimin e të kuqve, truri i të cilëve 

ishte një arrivist si Çania, në të gjitha frontet, përfshi këtu edhe rekrutimeve të reja në organikun 

civil të saj. Popa, Kanxheri dhe Nushi ju kundërvunë emërimit të Petraq Tushës, një antar partie, 

në kryesinë e kishës. Ky rekrutim shihej prej tyre si një instrument për të politizuar kishën, gjë që 

prej organve të regjimit u vlerësua si veprimtari anti–pushtet.
610

 Madje me korin e të rinjve u 

bashkua edhe Kokoneshi, sipas të cilit ky emërim ishte bërë nga lart pa pyetur kishën.
611

 

Por sulmi nuk vonoi. I pari që u bë theror i spastrimeve si sabotator i kishës, që nuk 

pranonte udhëheqjen e re të saj dhe që ishte kundër pushtetit, ishte Theofan Popa i nxjerrë jashtë 

radhëve të KOASh–it në janar të vitit 1951.
612

 Duke qenë se Popa ishte Stavrofor i Tiranës dhe 

shefi i personelit të kishës, kuptohet që kishte një poztë kyçe në politikën e kuadrit dhe nisur nga 

qëndrimi i tij, shihej si pengesë për drejtimin e ri të kishës. Por për shkarkimin e tij duhej të 

merrej mendimi i anëtarëve të Sinodit të Shenjtë, të cilët e pranuan pa rezerva shkarkimin e tij, 

me përjashtim të Dhimitër Kokoneshit,
613

 qëndrim që Niko Çane, armiku i betuar i Popës do ta 

quante në një raport drejtuar Kryeministrisë, si oportunist.
614

 Sidoqoftë, Theofan Popa do të 

rikthehej në vitin 1952 brenda organikës së kishës, por tashmë si laik dhe do të caktohej në 

zv/mitropolinë e Elbasanit. Në këtë përplasje me Kryesekretarin do të përfshihej edhe Sotir 

Kanxheri, mbi të cilin do të lëshohej kërcënimi se do ta gjente fati i Theofan Popës.
615

  

Por lufta e brendëshme, e cila nuk do të përvijohej thjesht dhe vetëm duke ndjekur vija 

breznore apo besnikërie ndaj pushtetit u shtri edhe më tej. Madje në objektivin e Kryesekretarit 

do të vendoseshin edhe njerëz besnikë ndaj regjimit, që bashkpunonin me Sigurimin, si Spiro 

Veli dhe Aleks Lubonja, të cilët do të ishin shkarkuar nëse nuk do të kishte ndërhyrë shteti.
616

 Në 

fakt, sikurse do ta kuptonin edhe funksionarët e Komitetit të çështjeve klerike, e gjitha kjo që 

bëhej prej tij në mënyrë që të eleminonte çdo lloj konkurrence brenda kishës me qëllim të bëhej i 

pazëvendësueshëm,
617

 gjë të cilën ai e arriti me sukses. Kaq i rëndësishëm do të bëhej ai për 

Kryepeshkopin sa që, ky i fundit, do t‟i thoshte funksionarëve të qeverisë se nëse Nikua do të 

hiqej, ai do të jepte dorëheqjen.
618

 

Në këtë përplasje u përfshi edhe Kokoneshi, që ishte edhe vjehrri i Vlash Nushit,
619

 njëri 

prej përfaqësuesve kryesirë të „të rinjve‟ dhe që synonte të zinte vendin e Sekretarit të 

Përgjithëshëm të kishës, që e kishte Çania.
620

 Arqimandriti u hodh kundër Vodicës dhe 

Kryesekretarit, Niko Çanes. Do të duhej ndërhyrja e organeve të shtetit, dhe e vetë Mehmet 

Shehut, që të fashitej mëria ndërmjet Kryepeshkopit dhe Arqimandritit.
621

 Dukej qartazi se 

regjimi përpiqej të mbronte investimin e tij në këtë drejtim, ndërkohë që shikonte si burim të 

këtij fërkimi ndikimin e Irenesë dhe Popës mbi Arqimandritin komunist,
622

 me qëllim që ta 

përdornin për t‟i hapur rrugën Irenesë dhe Popës që të vinin në krye të KOASh–it.
623

  

I mësipërmi mund të duket një nga skenaret e shumtë konspirativë, një rutinë kjo në një 

sistem ku elita drejtuese i shikonte përgjithësisht fërkimet e ideve si mjet në funksion të 

ambicjeve për pushtet dhe jo si përplasje idesh në emër të vizionit të caktuar, përmbushja e të 

cilit nuk lidhej domosdoshmërisht me marrjen e frerëve të pushtetit. Pushteti institucional është 

një nga mjetet kryesore, në mos më i rëndësishmi, për përmbushjen e një vizioni.  

Mbrapa kësaj sipraleje fshihej një luftë për pushtet. Por ajo nuk ishte edhe aq shprehje e 

qëllimit të Theofan Popës apo Irenesë për t‟u vendosur në krye të kishës se sa për të vendosur se 

kush do të influenconte mbi fatet e sajë. Mosmarrëveshjet midis Kokoneshit me Çanen dhe 

Vodicën, një përplasje ndërmjet personazhesh të lidhura ngushtë me pushtetin, që donin të kishin 

sa më shumë pushtet edhe në të ardhmen brenda kishës, do të vazhdonin edhe pasi Ireneu do të 

ishte futur në burg për herë të dytë dhe Popa do të ishte transferuar në Elbasan. Nga të gjithë 

peshkopët, Kokoneshi ishte i vetmi që nuk i bindej dhe e sfidonte Kryesekretarin.
624

 Këto 

fërkime, të ndihmuara edhe nga karakteri i Kokoneshit dhe intrigat e Kryesekretarit
625

 (i gatshëm 

për të shfrytëzuar çdo lloj situate kundër peshkopit partizan), do të arrinin pikën e vlimit në vitin 

1953. Emri i peshkopit të sapoemëruar do lakohej në mjaft skandale në mitropolinë më jugore të 

vendit. Qëllimi i kësaj spiraleje padish ishte diskretitimi i klerikut gjaknxehtë. Kuptohet se Çania 

nuk ishte i vetëm. Ai do të kishte me vete gjithe pjesën tjetër të Sinodit të Shenjtë. Madje Vodica 

dhe Sofroni, ndihmës Kryepeshkopi, do t‟i shpreheshin hapur të dërguarve të Komitetit të 

çështjeve klerike, se nëse Kokoneshi nuk do të kishte mbështetjen e qeverisë, ata do ta kishin 

përzënë atë prej kohësh.
626

 

Paralelisht me luftën midis klaneve të ndryshme një problem tjetër i rëndësishëm për 

KOASh–in ishte edhe ai i Sindoit të Shenjtë. Hapi i hedhur në gushtin e vitit 1949 ishte vetëm 

njëri ndër të tjerët, ose më mirë i pari i një vargu hapash, që duhej të plotësohej me të tjerë. Një 

nga këta ishte edhe hirtonisja antarëve të Sinodit të Shenjtë. Sikurse u shtjellua në kreun 

parardhës, forumi më i lartë e kishës ortodokse, çalonte nga pikpamja kanonike dhe prej këtej 

ndreqja e kësaj gjendjeje ishte një imperativ që duhej zgjidhur. Kjo do të ndodhte në vitin 1952. 

Me përjashtim të Kokoneshit, të tjerët ishin të rinj. Me sa duket antarët e vjetër të këtij forumi 

nuk ishin të përshtatshëm. Kështu për Aristotel Straton, ne e dimë nga dokementet se cilësohej si 

tepër fetar por e njëjta gjë nuk mund të thihet për Spiro Velin, që cilësohej prej ofiqarëve të 

regjimit si “njeriu jonë”.
627

 Shkaqet janë ende të paqarta por sidoqoftë është vetiu e kuptueshme 

se zgjedhja e antarëve të rinj të Sinodit të Shenjtë u bë vetëm me miratimin e qeverisë.  

Për zgjedhjen e antarëve të rinj ishte planifikuar që hirtonisja të kryhej prej Paisi Vodicës 

dhe Irene Banushit, por një gjë e tillë nuk u bë realitet për shkak të mospranimit të këtij të fundit 

për të përmbushur detyrën që iu dha. Sërish Ireneu do të vinte kanonet dhe zbatimin e rregullave 

kishtare mbi nevojat e partisë. Që në mars të vitit 1952 ai ishte shprehur hapur kundër dorëzimit 

si peshkop të Dhimitër Kokoneshit pasi mendonte se ky i fundit ishte i papërshtatshëm. 

Qarkullonin zëra në fakt se Arqimandriti kishte vrarë njerëz gjatë luftës dhe një gjë e tillë ishte e 

ndaluar për këdo klerik ortodoks që do të bëhej peshkop.
628

 Ireneu ndante të njëjtin mendim edhe 

për Risto Janin, por sidoqoftë qëndrimi i tij për kandidaturat ishte përbuzës dhe ai ishte shprehur 

hapur kundër kujtdo bashkpunimi që do ta detyronte të shkelte rregullat kishtare.
629

 Kur do t‟i 

kërkohej prej Vodicës që të bashkohej me të për të përmbushur këtë detyrë, Ireneu refuzoi. 

Në të vërtetë, në përputhje me kanonet kishtare, zgjedhja e kandidatëve për peshkop 

mund të bëhej nga një sinod që kishte të paktën tre peshkop. Dihej që Sinodi i Shenjtë i KOASh–

it ishte jokanonik dhe në bazë të këtij rregulli ai nuk gëzonte as të drejtën që të zgjidhte dhe as të 

shuguronte peshkop. Që të rifitohej ligjshmëria e humbur, donte të thoshte se në sinod duhej të 

rifuteshin Kristofor Kisi dhe Irene Banushi. Vetëm në këtë mënyrë, nga pikpamja kanonike, 

Sinodi do të fitonte të drejtën të zgjidhte dhe hirtoniste kandidatët për peshkopë. Ky ishte edhe 

propozimi i Irene Banushit, i cili pranonte që pas dorëzimit të peshkopëve të rinj, ai dhe Kisi të 

jepnin dorëheqjen.
630

 Kuptohet që kërkesa e Banushit nuk mund të pritej mirë. Refuzimi i 

Banushit dhe afrimi i kohës për të kryer hirtonisjen i shtyu organet e shtetit të hynin në veprim 

dhe t‟i jepnin zgjidhje kësaj situate. Kreu i Komitetit të çështjeve klerike, Gaqo Peristeri dhe 

Sekretari i Përgjithëshëm i kishës Niko Çane, shkuan në manastirin e Shënavlashit, ku rrinte 

peshkop Ireneu, dhe aty do ta paditnin atë se nuk donte të merrte pjesë në kryerjen e një vepre 

patriotike.
631

 

Në këto kandidatura bënin pjesë përpos Dhimitër Kokoneshit, tashmë i ditur prej të 

gjithëve që gëzonte mbështetjen e udhëheqjes së vendit, ishin edhe Risto Jani, nga Patkozhani i 

Pogradecit, Foto Duni, nga Dhërmiu, Sofron Borova, nga Kolonja, Spiro Papa, nga Sinja e 

Beratit, Qirjako Efthimi nga Polena e Korçës, Dhanil Çuli, nga Tirana, dhe Perikli Jani nga 

Korça. Me përjashtim të Dhanil Çulit, të gjithë të tjerët ishin të lidhur me lëvizjen komuniste që 

në kohën e luftës.
632

 Sa për shembull, vetëm Sofron Borovës i ishin vrarë, brenda familjes së tij, 

gjashtë veta gjatë luftës
633

 kurse Foto Dunit i ishte vrarë i biri, që kishte dalë partizan.
634

 

Angazhimi personal apo familjar në luftë përkrah lëvizjes komuniste, ishte kriteri kryesor matës, 

si për klerin ashtu edhe për këdo individ tjetër, me të cilin lakmusi i regjimit përcaktonte 

qëndrimin pro apo kundër pushtetit të shtetasve të vetë. Si përfundim, pavarësisht propozimeve 

të Komitetit të kulteve, Sinodhi i Shenjtë miratoi me unanimitet hirotnisjen e Qirjako Efthimit, si 

peshkop i dioqezës së Korçës, që do të njihej me emrin Qirill, Dhimitër Kokoneshit si peshkop i 

dioqezës së Gjirokastrës dhe Sofron Borovës si peshkop Zv/Kryepeshkop.
635

  

Në të vërtetë frika e shprehur nga Komiteti i i çështjeve klerike, se këto emërime mund të 

krijonin përplasje dhe fërkime brenda Sinodit të Shenjtë duke pamundësuar miratimin e 

kandidatëve,
636

 në fakt nuk rezultoi. Por kjo nuk do të thotë se Sinodi veproi me kokën e tij. Në 

fakt në këtë problem ishte angazhuar personalisht vetë Mehmet Shehu. Zv/kryeministri kishte 

takuar që në mars të vitit 1952 vetë Kokoneshin
637

 dhe më pas këtë të fundit dhe Vodicën
638

 për 

këtë problem si edhe për të sheshuar disa fërkime që këta të dy kishin me njëri–tjetrin. Do të 

ishte pikërisht kjo ndërhyrje ajo që do të garantonte miratimin pa asnjë rezervë të hierarkëve të 

lartë të kishës, të cilët ishin aprovuar nga vetë krerët e regjimit.  

Sidoqoftë, në 6 shtator të po atij viti nga KOASh–i i drejtoi qeverisë një kërkesë për 

miratimin e hirtonisjes së peshkopëve të rinj. Në këtë listë do të viheshin re ndryshime jo të 

vogla në krahasim me vendimin e korrikut. Përpos ndryshimit të vendeve ku do të shërbenin 

peshkopët e rinj, shiheshin gjithashtu edhe shtesa në emra. Kështu sipas kësaj liste Dhimitër 

Kokoneshi do të dorëzohej peshkop i Gjirokastrës, Qirjako Efthimi (Naslazi) do të dorëzohej 

peshkop i Beratit, Foto Duni peshkop i Korçës dhe Sofron Borova zv/Kryepeshkop. Miratimi 

formal i qeverisë për hirtonisjen e klerikëve të sipërpërmendur do të vinte vetëm dy muaj më 

vonë, në 8 nëntor.
639

Ndërkaq mes shtatorit dhe tetorit ishin kryer të gjitha hirtonisjet pa pritur këtë përgjigje. 

Nuk do shumë mund në fakt të kuptohet se për të kryer një veprim të tillë drita jeshile ishte 

marrë nga qeveria qysh më parë. Ajo që ka rëndësi të theksohet është ndryshimi i 

herëpasherëshëm i listave të peshkopëve, si nga Komiteti i kulteve ashtu edhe nga vetë Sinodi, 

gjë që na bën të kuptojmë vështirësitë që ndesheshin për të plotësuar forumin më të lartë të 

kishës ortodokse me njërëz që të ishin sa besnikë të regjimit aq edhe me formimin e nevojëshëm 

minimal për të zënë pozicione të tilla të rëndësishme brenda hierarkisë kishtare. Përpos kësaj kjo 

është edhe treguese e një politike të papërcaktuar qartë paraprakisht nga regjimi. Mungesa e një 

debati të mëparshëm brenda strukturave qeverisëse mbi këtë problem dhe zgjidhja e tyre në 

moment të fundit natyrshëm që do të shkaktonte vendime të marra njëra pas tjetrës që shpesh 

hidhnin poshtë vendimet parardhëse. 

Mbajtja në qarkullim si e Kisit ashtu edhe e Banushit ishin në fakt në funksion të 

zgjidhjes së këtij problemi në një të ardhme të afërt dhe organet e shtetit e kishin parashikuar 

këtë. Në fakt politikat fetare hartoheshin nga rrethi i ngushtë i udhëheqjes dhe i përcileshin 

organeve kompetente vetëm në momentin e duhur, ose të paktën kur udhëheqja e cilësonte të tillë 

momentin kur dërgonte urdhërat. Një gjë e tillë e kapte shpesh Komitetin të papërgatitur dhe 

ngjallte hutim për zgjidhjen e çështjeve që urdhërohej nga udhëheqja.  

Shqyrtimi i rrugëve për plotësimin e numrit të peshkopëve të Sinodit kishte nisur që në 

vitin 1950. Sidoqoftë përpjekjet serioze për t‟i dhënë fund këtij problemi do të nisnin vetëm në 

fund të vitit 951. Në të vërtetë qëllimi ishte të bashkëpunonte Ireneu me Vodicën në hirtonisjen e 

peshkopëve të rinj por kur u kuptua se ky mund të mos pranonte, atëherë Komiteti i kulteve thirri 

Kisin për t‟i kërkuar këtij ndihmën e vetë për të mbyllur këtë çështje.
640

 Peshkopi plak, i gatshëm 

për të shfrytëzuar çdo lloj mundësie në favor të tij, pranoi duke kërkuar në shkëmbim të ndihmës 

reabilitimin e tij. Pas bisedës që pati me Kisin, kryetari i komitetit të kulteve pranoi ta rregullonte 

problemin e reabilitimit të tij, gjë që ky i fundit e mori si pranim të kushtit të vënë prej tij.
641

  

Përballë perspektivës joshëse të reabilitimit, Kisi, pranoi në fund të gushtit të vitit 1952 ( 

pas refuzimit publik të Irenesë) për të marrë pjesë në hirtonisjen e peshkopëve të rinj së bashku 

me Vodicën në hirtonisjen e peshkopëve të rinj.
642

 Në të vërtetë, si Komiteti i kulteve ashtu edhe 

kryesia e KOASh–it me reabilitim kuptuan përfshirjen e Kisit në Sinod, gjë që kërkonte krijimin 

e një peshkopate të re. Këtë propozim e pranoi madje edhe Mehmet Shehu, me kusht që Kisi të 

mos emërohej në Korçë dhe Gjirokastër.
643

 Ky propozim do t‟i bëhej më vonë dhe prej kësaj 

dilte edhe nevoja e krijimit të një peshkopate të pestë, por Kisi nuk pranoi. Në të vërtetë ky i 

fundit donte mbi të gjitha një kompensim financiar mbi të hollat që atij i ishin bllokuar nga shteti 

në vitet 1945–1949.
644

 Agjë nuk do të bëhej dhe pensioni prej 6000 lekësh në muaj ishte gjithçka 

që ai fitoi. 

Ndërkohë në 14 shtator në katedralen e Tiranës, u hirtonis Dhimitër Kokoneshi, i cili 

mori emrin Damiano, dhe më 21 të po të njëjtit muaj u hirtonis Sofron Borova, që u njoh me 

merin Sofron.
645

 Po në shtator u hirtonis edhe Foto Duni, i cili mori emrin Fillothe
646

 dhe në tetor 

u hirtonis Qirjako Naslazi, që mori emrin Qirill.
647

  

Kështu u mbyll edhe çështja e Sinodit ndërkohë që kokët më të nxehta brenda kishës e 

kishin marrë nga një shuplakë, që u shërbente edhe të tjerëve si shembull. Kooptimi i krejt 

kryesisë ishte tashmë një fakt i kryer dhe klerikët me ndikim, edhe kur ishin kundër 

Kryepeshkopit, sikurse ishte rasti i Kokoneshit, ata ishin sidoqoftë njerëz të regjimit. Fraksionet 

nuk u platitën dhe beteja e heshtur apo e hapur mes tyre zhvillohej gjithnjë nën kontrollin e 

organeve shtetërore. Të gjitha rrymat që zienin në gjirin e KOASh–it kërkonin bashkpunim me 

pushtetin politik dhe besnikëria ndaj këtij të fundit ishte e vetmja rrugë për mbijetesë.  

 

III.3. Pushteti komunist dhe KOASh–i në vitet 1953–1960 

 

Vdekja Stalinit në 5 marsi të vitit 1953 ngjalli alarm. Forca e diktatorit të madh ishte një 

element me rëndësi të jashtëzakonëshme për mbajtjen në këmbë të regjimeve të bllokut sovjetik. 

Efekti psikologjik që mund të shkaktonte ndarja nga jeta e Stalinit mund të kishte pasoja nga më 

ta paparashikuarat. Regjimet e drejtuara nga njerëz të dalë nga lufta nisën të marrin urgjentisht 

masa të rrepta për të parandaluar çdo lloj kokëkrisje nga guximtarët e marrë që ndoshta mund të 

mendonin se tani ora kishte ndryshuar drejtimin e lëvizjes së saj. Tre ditë pas vdekjes së Stalinit, 

Ministri i Punëve të Brendëshme, Mehmet Shehu, lëshon një urdhëresë për forcimin e punës 

goditëse kundër armikut, ku ndër të tjera tërhiqte vëmendjen për të bërë kujdes në drejtim të 

përpunimit të klerit.
648

 Ky urdhër ishte rifillimi i një historie që shumëkush mund ta quante të 

mbyllur. Pushimet për bashkësitë fetare mbaruan. 

Sigurisht brenda aparatit burokratik shtetëror dhe partiak të regjimit komunist shqiptar, 

do të kishte qasje jo lineare ndaj fesë në nivele të ndryshme të hierarkisë shtetërore dhe madje 

brenda të njëjtave shkallë. Kjo do të vihej re nga kupola e lartë e deri në nivelin më të ulët lokal 

të aparatit burokratiko–partiak. Arsyet e kësaj situate, në vitet e para të jetës së regjimit 

komunist, ishin të shumta por ato diktoheshin kryesisht nga mungesa e artikulimit të një politike 

të tillë si edhe nga mosfunksionimi si duhet të ingranazheve të makinës shtetërore. Në fakt, në 

kohën kur edhe vetë udhëheqja nuk e kishte të qartë se si do ta luftonte fenë, natyrshëm nuk 

kishe se çfarë të pritej nga aparitçikët lokalë, sidomos atyre të zonave të thella. 

Nga ana tjetër formësimi i ideve të liderit stalinist shqiptar mbi fenë ishte gradual. Vërtetë 

që feja cilësohej gjerësisht si armike, në përgjithësi organet shtetërore, si në qendër dhe periferi, 

mbanin një qëndrim armiqësor ndaj enteve fetare dhe klerikëve. Por një gjë është të mos e duash 

fenë dhe gjë tjetër është të hartosh politika ndaj saj. Organet në periferi i përgjigjeshin më 

ngadalë ndryshimeve të politikës të hartuar në qendër. Mungesa e fleksibilitetit dhe fanatizmi 

ideologjik, edhe kur ideologjia nuk njihej fort mirë, ishte një garanci për funksionarët shtetërorë 

dhe partiakë për të mbajtur postet e tyre. Përveç kësaj ata as nuk e dinin dhe as nuk mund të 

kuptonin politikën në rrafsh të gjerë. Interesat lokale apo personale triumfonin në këtë rast duke 

shkaktuar ndonjëherë eksese dhe ndonjëherë pasivitet. Me përjashtim të një rrethi të ngushtë të 

Byrosë Politike, ofiqarët dhe funksionarët e aparatit shtetërorë dhe partiakë nuk është se kishin 

dijeni mbi planet afatgjatë të liderit të regjimit, të cilat edhe ky vetë nuk i kishte përcaktuar ende 

në mënyrë të plotë dhe përfundimtare. 

Situata sovjetike u reflektua deri diku edhe në Shqipëri, përfshi këtu edhe politikat fetare. 

Edhe këtu sikurse edhe në Bashkimin Sovjetik, viti i vdekjes së Stalinit, shënoi një gur sinori që 

lajmëroi fundin e kohës së marrëdhënieve të normalizuara shtet–ente fetare në Shqipëri. Pikërisht 

atë vit kur edhe subvencionet shtetërore kapën pikën e tyre më të lartë, si për të vërtetuar teorinë 

e historisë së Vico–së, nisi edhe fundi i asaj periudhe të shkurtër frymëmarrjeje për entet fetare 

në suazat e shtetit socialist shqiptar.  

Kjo politikë deri në atë kohë nuk ishte ushtruar edhe aq nëpërmjet propagandës, e cila 

kishte qenë e çalë. Edhe pse shinat e fushatave ateiste dhe antifetare ishin përcaktuar nga 

Drejtoria e Agit–Propit që në vitin 1951, në këtë drejtim nuk ishte bërë asgjë për tu shënuar. 

Përveç disa broshurave, ndonjë libri si Zekthi, dhe bisedave të bëra me njerëzit, sidomos me 

puntorët, asnjë hap tjetër nuk ishte hedhur në fushën e propagandës.
649

 Kështu format 

administrative siç ishin survejimi, kontrolli dhe kooptimi nga organet e shtetit, sidomos nga 

Ministria e Brendëshme dhe Komiteti i Kulteve, ishin instrumentet më efikase për të kufizuar 

punën e institucioneve fetare. Në fakt paraliza që duhej të shkaktonin ato mbi klerin i hapte 

rrugën veprimtarisë së partisë në rrafshin e propagandës, në planin e kapjes dhe zotërimit të 

zemrave të njerëzve. Por për sa kohë kjo përpjekje ishte sakate, atëherë forca e organeve 

shtetërore ngelej i vetmi instrument. Shtrëngimi i darës së shtetit ishte institucional. Shoqëria, 

pretendohej të futej nën bombardimin sistematik të propagandës dhe këtu vend i posaçëm i 

kushtohej punës me grupmoshat e reja.  

Ndryshimi i parë i dukshëm i strukturave të larta Partiake ndaj KOASh–it shënohet në 

vitin 1955. Në korrik të këtij viti Kryeministria i dërgon dy letra Sekretariatit të PPSh–së për 

problemin e shkollave fetare për ortodoksët dhe katolikët. Problemi nuk u ngrit me nismë të 

qeverisë apo partisë. Ishin kërkesat e institucioneve të kultit ato që zgjuan ariun politik nga gjumi 

dhe e nxitën atë të rivlerësonte trajtimin që i ishte bërë atyre që prej njohjes së ligjit fetar nga ana 

e bashkësive fetare.  

Përpos çeljes së seminareve kërkohej gjithashtu edhe dërgimi i kuadrove nga këto ente në 

shkolla ta larta teologjike në vendet e bllokut socialist për t‟u arsimuar në mënyrë që të krijohej 

mundësia për të plotësuar personelin e kualifikuar për këto seminare. Pikërisht me këtë propozim 

nis një debat i zgjatur dhe mjaft domethënës ku do të përballeshin pikërisht vizionet e ndryshme 

mbi politikat fetare në vend. Kjo kërkesë u hodh poshtë nga Sekretariati, më konkretisht nga 

Drejtoria e Agit–Propit me drejtuese Nexhmije Hoxhën dhe Sekretare Liri Belishovën. Si 

kundërpropozim, nga kjo drejtori, u hodh ideja që problemi i arsmimit të rregullohej përmes 

hapjes së seminarve vjetore nëpër lokalitete të ndryshme në Shqipëri, ku klerikëve t‟u jepeshin, 

përveç njohurive teologjike, edhe mësime politike.
650

  

Por ky nuk ishte mendimi thjesht i dy drejtueseve të kësaj drejtorie pasi ato ishin 

këshilluar paraprakisht lidhur me këtë problem me Enver Hoxhën, kështu që ky kundërpropozim 

alternativ ishte edhe mendimi i udhëheqësit.
651

 Sidoqoftë, vendimi përfundimtar ju kalua Byrosë 

Politikë, forumi më i lartë partiak që merrej pikërisht me hartimin dhe zgjidhjen e çështjeve 

politike.
652

 Kështu dueli ndërmjet qasjes së Kryeministrit dhe Sekretarit të Parë mbi këtë çështje 

do të vazhdonte në një instancë tjetër.  

Por këtu nuk ishte vetëm vizioni i udhëheqësit shqiptar por edhe ai i sovjetikëve. Ndërsa 

këta të fundit ende nuk kishin filluar ndonjë fushatë antifetare në shkallë të gjerë në vendin e 

tyre, ata nuk kurseheshin që të këshillonin aleatët e tyre të vegjël të ishin sa më të ashpër në 

politikat e tyre fetare. Propozimi i Kryeministrisë u shqyrtua në fakt jo vetëm nga Enver Hoxha. 

Liri Belishova ishte konsultuar për këtë problem edhe me një nga të dërguarit sovjetik në Tiranë, 

Tishenkon.
653

 Ky i fundit këshillonte që regjimit të mos ndihmonte entet e kultit që të hapnin 

shkolla teologjike pasi një nga strategjitë për të luftuar fenë ishte pikërisht pakësimi i kuadrove 

fetarë.
654

 Nëse donin të hapnin shkolla, do të këshillonte ai, këtë, bashkësitë fetare, duhej ta bënin 

vetë. Nga ana tjetër Tishenko shprehu gjithashtu mospëlqimin e tij edhe për propozimin e 

drejtorisë së Agit–Propit, të cilën e quante edhe më të rrezikshme se sa ajo e Kryeministrisë, pasi 

ajo krijonte kushtet që fetarët të nxirrnin kuadro të reja nga shkollat me ndihmën e shtetit.
655

  

Ekzistenca e këtyre mendimeve të ndryshme mbi çështjen e arsimit të klerit do të 

shkaktonte një debat në mbledhjen e Byrosë Politike të mbajtur në 22 gusht të atij viti, ku 

Sekretari i Parë Enver Hoxha mungonte. Këtu Kryeministri do t‟u kundërvihej antarëve të tjerë 

të forumit më të lartë partiak, të cilët mbështetnin mendimin e Drejtorisë së Agjitacionit dhe 

Propagandës. Mehmet Shehu do të rrëzonte propozimin e Tishenkos, i cili sipas Kryeministrit, 

nuk e njihte realitetin shqiptar dhe e ngatërronte atë me gjendjen në Bashkimin Sovjetik të vitit 

1955. Kryeministri shqiptar do të argumentonte se kishte reflektuar mbi këtë problem dhe se 

ashtu si nuk ishte quajtur e gabuar lënia hapur e medresesë nuk ishte e gabuar edhe hapja e 

seminareve për klerin e bashkësive të krishtera. Përpos të tjerash fakti se komuniteti mysliman 

vazhdonte të kishte shkollën e tij fetare, ndërkohë që bashkësitë e krishtera nuk i kishin, ishte 

shenjë diskriminimi gjë që nuk ishte as e mirë dhe as e pranueshme në sytë e popullit.
656

Sipas Mehmet Shehut, hedhja e një hapi të tillë do të sillte likudimin e organikut klerik 

brenda një 15 vjeçari veçse një gjë e tillë nuk do të çonte në likuidimin e fesë. Për të mbrojtur 

qëndrimin e tij ai merrte si shembull Bashkimin Sovjetik në të cilin shkollat fetare vazhdonin të 

nxirrnin klerikë. Ai theksoi se feja nuk luftohej duke u rruajtur mjekrat klerikëve. Në mendimin e 

Kryeministrit, qëllimi i pushtetit nuk ishte të linte faltoret pa klerikë por të kontrollonte kuadrot e 

tyre dhe të mos lejohej rënia e tyre në duart e reaksionit,
657

 ose e thënë ndryshe të mos lejohej 

krijimi i xhepave apo hapsirave boshe brenda shoqërisë. Ruajtja e kontrollit dhe kooptimi i klerit 

i dukeshin, Mehmet Shehut, alternativa më të mira se sa ajo e eleminimit të tij, për më tepër në 

një kohë kur aftësia e pushtetit dhe e makinerisë së tij për të indoktrinuar shoqërinë linin ende 

për të dëshiruar. 

Për këtë arsye, Kryeministri, vendosi që ky problem të rishqyrtohej në mbledhjen tjetër të 

Byrosë kur të ishte i pranishëm edhe Enver Hoxha dhe ndërkaq merrte gjithashtu përsipër të 

fliste personalisht me Tishenkon për këtë problem. Shehu, ishte i bindur se këshilltari sovjetik 

gabonte në sugjerimet e tij, për nga vetë natyra e këtij problemi në kontekstin shqiptar, i cili ishte 

mjaft delikat dhe që diskretitimi i klerit nuk ishte alternativë e pranueshme, sikundër ndodhte në 

Bashkimin Sovjetik.
658

  

Dhe vendimi do të merrej në mbledhjen e Byrosë Politike të mbajtur në 15 shtator të po 

të njëjtit vit. Paraprakisht Kryeministri kishte biseduar me Ambasadorin sovjetik në Shqipëri, 

Leviçkinin. Mbështetja dhe miratimi i tij ishin të nevojshme për Shehun në mënyrë që alternativa 

e tij të fitonte në Byro. Për këtë arsye ai shmangu konsultimin me këshilltarin dhe shkoi tek 

eprori i tij, në mënyrë që edhe fjala e tij të kishte më shumë peshë. Kryediplomati sovjetik në 

Tiranë i kishte dhënë të drejtë Kryeministrit shqiptar. Në mbledhjen e 15 shtatorit Mehmet Shehu 

përsërit të njëjtat agumente si edhe në 22 gusht, ku vuri në dukje se shkollat fetare do të hapeshin 

vetëm me kusht që të ishin nën kontrollin absolut të regjimit. Ai ishte gjithashtu dakort që enteve 

fetare t‟u shkurtoheshin subvencionet por, shtonte ai, “pa përgatitur kuadro nuk mund t‟i 

lëmë”.
659

Megjithatë, ndërsa kishte pëlqyer mendimin e Tishenkos, Enver Hoxha as që e mori 

parasysh mendimin e ambasadorit sovjetik, Leviçkin.
660

 Madje Enver Hoxha në diskutimin e tij 

as që e përmendi Leviçkinin dhe e injori krejtësisht mbështetjen që ky i fundit i kishte dhënë 

mendimit të Kryeministrit shqiptar. Fjala e Enver Hoxhës ishte më tepër argumentimi i vendimit 

të tij se sa një debat me një pikpamje të kundërt. Sikurse është vënë re nga studiuesit 

perëndimorë qysh përpara rënies së komunizmit, ekzistonte një raport i zhdrejtë ndërmjet 

pushtetit të një udhëheqësi stalinist dhe diskutimeve që bëheshin në Byronë Politike. Sa më i 

fortë lideri aq më i dobët diskutimi dhe aq më e dobët pozita e anëtarëve të tjerë të Byrosë.
661

  

Në këtë frymë do të ishte edhe diskutimi i Enver Hoxhës në mbledhjen e 15 shatorit të 

vitit 1955 në Byronë Politike. Së pari ai kundërshtoi dërgimin e klerikëve në BS pasi edhe aty, si 

kudo gjetkë, feja ishte reaksion. Sipas tij, hapja e shkollave nuk ishte e nevojshme pasi entet 

fetare do të rekrutonin klerikët, sikurse kishin bërë deri tani, pa patur nevojën e ndonjë arsimi 

përkatës. Madje, theksonte Enver Hoxha, sa më të paditur të ishin klerikët aq më mirë do të ishte, 

pasi më të paaftë do të ishin ata për të zhvilluar propagandë fetare. Ai shkoi edhe më tej. Kërkoi 

uljen e rrogave të klerit, uljen e subvencioneve dhe parandalimin e përpjekjeve të enteve fetare 

që uljen e të ardhurave ta kompensonin me ndihma financiare nga besimtarët.
662

 Ligjërimi do të 

mbyllej me kërkesën që të mos lejohej rënia e kambanave orë e pa orë, por të lejoheshin të binin 

vetëm në orën e drekës dhe të dielën. U vendos gjithashtu që klerit t‟u hiqeshin triskat.
663

  

Pas këtij fjalimi, ndryshoi katërcipërisht situata e KOASh–it. Klerikët ortodoksë, deri 

atëherë më të privilegjuarit, u barazuan me katolikët. Prej këtij momenti KOASh–i filloi të 

trajtohej njëlloj si edhe të gjithë bashkësitë e tjera fetare. Qëllimi i këtyre masave ishte, sikurse 

kishte ndodhur edhe në Bashkimin Sovjetik,
664

 reduktimi i kishës në një kongregacion të lejuar 

për të kryer vetëm një shërbim të përjavshëm. Kalbja institucionale e kishës do t‟i hapte rrugën 

punës me shtetasit për t‟i mbrutjur ata me botkuptimin ateist. 

Seminaret për ngritjen kulturore të klerit, që në të vërtetë synonin ideologjizimin e tij, 

nisën të zhvilloheshin gjerësisht. Sikurse parashikohej në propozimin e Enver Hoxhës, një peshë 

të madhe filloi të zinte sidomos familjarizimi i klerit ortodoks me ideologjinë marksiste–

leniniste.
665

 Kjo ëshë aq e vërtetë saqë programi i mësimeve të seminareve teologjike ortodokse 

të ngjan më shumë me kurset teorike të shkollës së partisë se sa me atë të një kursi të destinuar 

për priftërinjtë.   

Nga ana tjetër kufizimi i veprimtarisë së enteve fetare që kishte nisur menjëherë që në 

vitin 1955 kishte reduktuar kapacitetet operative të kishës. Ato nuk u shprehën vetëm në 

shkurtimin e fondeve që shteti u jepte atyre dhe as edhe vetëm në reduktimin dhe mpakjen e 

klerit. Kjo politikë preku thuajse gjithë spektrin e atyre veprimtarive që kishës ortodokse dhe 

institucioneve të tjera të kultit u ishte lejuar të ushtronin. Që atë vit kishës ortodokse ju ndalua 

nga shteti të ushtronte veprimtari mirëbërëse, kryerjen e të cilës, edhe pse të kufizuar, nuk e 

kishte ndërprerë.
666

  

Një vit më vonë, më 1956, u ndalua edhe kungimi i të sëmurve rëndë në spitale nga 

priftërinjtë si ortdoksë ashtu edhe katolik. Kleri katolik, më i përfshirë në këtë ritual, i cili, 

bashkë me rrëfimin, ishte pjesë përbërëse e rëndësishme e veprimtarisë së kësaj kishe, do të 

reagonte më shumë, por do të merrte një përgjigje të ashpër nga Kryeministri. “Në spital”, do të 

shkruante ai, “vepron shkenca dhe jo feja. Aktiviteti i klerit duhet të kufizohet brenda kishës”.
667

 

Gjithashtu në kuadrin e luftës kundër zakoneve prapnike dhe bestytnive, u godit pozita e 

klerikëve si mjekë popullorë. Klerikët nisën të paditeshin për marrje rryshfetesh në shkëmbim të 

nuskave dhe madje ndonjë prej tyre përfundoi për këtë arsye edhe përpara gjykatave.
668

 

Laku shtrëngohet edhe më shumë duke nisur nga fundi i vitit 1960 kur Shqipëria prishet 

me Bashkimin Sovjetik dhe kur besnikëria e plotë e kujtdo segmenti shoqëror ishte një imperativ 

i nevojshëm për regjimin, forca e të cilit brenda vendit ishte një garanci shumë e madhe për të 

mos u sulmuar nga jashtë. Në vitin 1959 presioni mbi klerin nisi të vinte edhe nga shoqëria. 

Klerikët nisën të përqesheshin, shaheshin, deri edhe filluan të goditeshin me gurë nga fëmijë e të 

rritur rrugëve të qyteteve, por veçanërisht në Tiranë. Madje të tilla akte kryheshin edhe në sytë e 

policisë, kundrejt të cilave ajo qëndronte mospërfillëse. Ndodhte shpesh që policët t‟i 

bashkoheshin korit të të qeshurave në rrugë. Një gjë e tillë mund të duket e pamundur por ja që 

rezultoi e vërtetë. Aq e rëndë u bë kjo situatë saqë Paisi Vodica do t‟i drejtohej Kryeministrisë 

për ndihmë.
669

  

Qëndrimi i Enver Hoxhës në kuadrin e rritjes së presionit mbi entet fetare do të shfaqej 

qartë në vitin 1959 kur bashkësia e vllehëve të Korçës kërkonte hapjen e shkollës në gjuhën e 

tyre si dhe të kishës së tyre. Për këtë arsye, pas përplasjeve të pafrytshme me organet lokale ju 

drejtuan Enver Hoxhës personalisht. Interesant është reagimi i këtij të fundit, i cili në mbledhjen 

e Byrosë Politike, ku u trajtua ky problem, ndërsa për çështjen e shkollës mendonte se Komiteti i 

Partisë së Korçës nuk ishin thelluar sa duhet, për problemin e hapjes së kishës kishin vepruar 

drejt.
670

 Duke ndjekur porosinë e Enver Hoxhës, kisha e vllehëve të Korçës u mbyll, ndërsa 

shkolla vazhdoi të funksiononte.  

 

III.4. Subvencionet, kuadri dhe faltoret në vitet 1953–1960 

 

Shtatë milionët e subvencionit të vitit 1953 nuk ishin tavani por as dyshemeja.  Në vitin 

1954 subvencioni shtetëror për KOASh–in zbriti në 6 milion lekë. Megjithatë, sërish ky ent ishte 

sërish ai që përfitonte më shumë se të tjerët. Kështu myslimanët do të përfitonin 5 milionë, 

katolikët 3.5 milionë dhe bektashinjtë 1.5 milionë lekë.
671

 Sikurse shihet ka një prirje ulje për të 

gjitha bashkësitë fetare dhe kisha ortodokse do të prekej nga ky trend. Një gjë e tillë do të bëhej e 

dukshme në vitin 1955 kur subvencioni shtetëror për kishën ortodokse do të zbriste në 5 milion.  

Do të ishte KOASh–i dhe kisha katolike ato që do të prekeshin nga kjo ulje gjatë këtij 

viti. Ndihma financiare e kësaj të fundit do të zbriste në 3 milion ndërsa ajo për myslimanët dhe 

bektashinjtë do të qëndronte e njëjtë me atë të vitit parardhës.
672

Për herë të parë që nga viti 1950 

subvencioni i kishës ortodokse do të barazohej me atë të një enti tjetër fetar, më konkretisht me 

atë të myslimanëve. Tashmë diferencimi dhe privilegjimi kishte marrë fund dhe trajtimi i 

njëllojtë më entet e tjera fetare po bëhej gjithnjë e më i pranishëm, gjë që tregon se komuniteti 

ortodoks nisi të humbasë pozitë e privilegjuar. Por shihet një rritje e lehtë e të ardhurave të vetë 

kishës që këtë vit kapnin  shifrën e 2.622.401 lekë.
673

 

Kjo zbritje nga qielli në tokë e KOASh–it do të ecte në përputhje me fillimin e zbatimit të 

një skeme të përgjithëshme për të gjitha bashkësitë fetare, ku goditja kryesore ju dha në rrafshin 

financiar, aty ku ishte edhe thembra e Akilit për to. Kjo gjë duket qartë po të shohim ecurinë e 

financimeve. Kështu fondi i përgjithëshëm i subvencioneve të përgjithëshëm për komunitetet 

fetare në vitin 1951 do të ishte 16.342.000 lekë, në vitin 1952 do të arrinte në 18.525.000 lekë 

për të kapur pikun në vitin 1953 ku subvencionet kapën shumën 19.000.000 lekë dhe për të 

zbritur gradualisht në vitin pasardhës në 16.000.000 lekë dhe në vitin 1955 në 14.500.000 

lekë.
674

 Kjo ulje progresive, që do të vazhdonte në vitet në vijim, ecte në përputhje me vendimin 

e marrë nga Byroja Politike në 15 shtator të vitit 1955, që rekomandonte si shkurtimin e 

subvencioneve ashtu edhe heqjen e triskave edhe për klerikët.
675

 Në një relacion të shkruar në 

tetor, rreth dy javë pas vendimit të mësipërm, Komuniteti i çështjeve klerike shprehte mendimin 

për të rishkuar sasinë e subvencioneve të viteve 1955. Kreu i këtij komiteti, Reshat Gërmenji, 

shprehte mendimin se një gjë e tillë do të paralizonte krejt aktivitetin e bashkësive fetare. Për 

këtë arsye propozohej që triskat të mos hiqeshin, sidomos përballë perspektivës së uljes së 

subvencioneve. Të paktën, sipas mendimit të kreut të Reshat Gërmenjit, për disa vjet të tjerë.
676

   

Shkurtimet e do të vazhdonin me përmasa gjithnjë e më galopante në vitin që pasoi por 

çuditërisht, në masat e regjimit ndaj KOASh–it vihej re një qëndrim diferencues. Kështu ndërsa 

kleri i dioqezave të Tiranës e Durrësit dhe Beratit do t‟i nënshtrohej shtrëngimeve financiare, që 

do të çonin në ulje të rrogave kjo do të ndodhte pjesërisht me klerikët e dioqezave të Korçës dhe 

Gjirokastrës, ku klerit të fshatrave kufitare nuk do t‟i cënohej paga.
677

  

Vitet 1955–1956 përfaqësojnë një segment kohor të rëndësishëm në të cilin nis edhe 

merret një kurs gjithnjë e më i përcaktuar i regjimit në rrafshin e politikës fetare. Ajo që ndryshoi 

në të vërtetë ishte sjellja e tij ndaj enteve fetare. Siç edhe mund të pritej, pasojat e këtij ndryshimi 

të dukshëm do të pasqyroheshin edhe në qëndrimin e enteve fetare ndaj regjimit. Masa të tilla si 

heqja e triskave dhe ndalimi i rënies së kambanave, por sidomos e para, tronditën edhe besimin e 

mbështetësve kryesorë të KOASh–it për regjimin. Peshkopi i Beratit, Qirilli
678

 do të bënte fajtor 

pushtetin për këto masa dhe zv/peshkopi i Fierit do ta interpretonte këtë masë si mjet presioni 

financiar për të detyruar klerikët të linin detyrën e tyre dhe të futeshin në punën në prodhim.
679

  

Në vitin 1956 nis edhe pikiata e subvencioneve shtetërore për të gjitha entet po ku ai i 

parashikuar për KOASh–in shënon rënien më të madhe me plotë 50%. Kështu ndihma financiare 

shtetërore për këtë vit ishte vetëm 2.500.000 lekë ndërsa totali i subvencioneve shtetërore për 

institucionet e kultit për këtë vit ishte vetëm 8 milion.
680

 Në fakt kjo shumë u përcaktua nga vetë 

Enver Hoxha në mbledhjen e Byrosë Politike të 15 shtatorit të vitit 1955, ku ai porositi që 

subvencioni vjetor për entet fetare të ishte diku rreth 7–8 milion lekë.
681

 Kryeministria dha 

maksimumin e shumës së përcaktuar nga udhëheqësi. Kjo do të ishte edhe hera e parë që nga viti 

1950 që subvencioni për kishën ortodokse do të zbriste poshtë atij të një enti tjetër, sikurse ishte 

ai mysliman, subvencioni për të cilin ishte 3.500.000 lekë.
682

 Kjo ulje do të reflektohej tek rënia 

e rrogave të klerit, ku më e ulëta do të ishte 500 lekë. Ndërkaq numri i klerikëve dhe laikëve me 

paga nga 1000 lekë në muaj e poshtë do të ishte plot 147 vetë nga 266 vetë të krejt organikës së 

KOASh–it.
683

 Të mos harroet se ulja e pagave eci paralelisht me heqjen e triskave, ç‟ka e bënte 

gjendjen financiare të pjesës më të madhe të klerikëve mjaft kritike dhe vinte në pikëpyetje 

mundësitë e saj jo vetëm për të qenë funksionale por edhe vetë ekzistencën e saj.  

Në vitin 1957 subvencioni shtetëror rritet disi për entet fetare. Ai shkon nga 8 milion të 

vitit 1956 në 10 milion për vitin 1957
684

 edhe pse Kryeministri donte në të vërtetë që ta rriste 

subvencionin në 12 milion lekë por hasi në kundërshtimin e Ministrisë së Financave.
685

 Në fakt, 

duke nisur prej këtyre viteve, Mehmet Shehu,  kthehet në njëfarë mënyrë mbrojtës i enteve 

fetare. Sikurse shihet ndodh çuditërisht një ndryshim vendesh ndërmjet Komandantit dhe 

Gjeneralit. Nëse më parë, sidomos para vdekjes së Stalinit, ishte Enver Hoxha që rriste 

subvencionet dhe Mehmet Shehu që prirej ti ulte ato tashmë, pas vitit 1956 nga Partia dhe 

Sekretari i parë por edhe nga Komiteti i kulteve ka një prirje për t‟i ulur këto ndihma dhe është 

pikërisht Kryeministri që përdor autoritetin e tij për t‟i rritur. Me sa duket Kryeministri përpiqej 

t‟i bënte një qëndresë jo të hapur udhëzimeve të Sekretarit të Parë mbi politikën që duhej ndjekur 

ndaj institucioneve fetare. Sipas gjasave ai është përpjekur që të zbusë presionin fiskal mbi këto 

ente, ndoshta si mënyrë që të hapnin shkollat e tyre, dëshirë kjo e shprehur qartë prej tij.  

Megjithatë, pavarësisht rritjes së ndihmës financiare me ¼ e subvencionit të vitit 

parardhës, shtesa që përfitoi KOASh–i ishte e papërfillshme pasi mbështetja ekonomike 

shtetërore për vitin 1957 ishte vetëm 2.800.000 lekë ndërkohë që komunitetit mysliman, sa për 

shembull, ndihma financiare shtetërore u rrit ndjeshëm.
686

 Por siç edhe dihet forca goditëse 

shoqërohet me një forcë kundërgoditëse. E gjetur përballë ngushtimit gjithnjë e më të madh të 

subvencioneve të shtetit, entet fetare nisën në vitin 1957 të organizonin fushata për grumbullime 

fondesh nga besimtarët sikurse ishin kryer edhe ndërtime faltoresh të reja dhe rindërtime të atyre 

ekzistuese.
687

 

Edhe për vitin 1958, propozimi që erdhi nga Komuniteti i çështjeve klerikale ishte 9 

milion lekë por ai u ngrit nga Kryeministri në 10.500.000 lekë,
688

 e që më pas u rrit në 

11.348.000 lekë,
689

 shtesa këto që u pranua edhe nga Ministria e Financave.
690

  Si pasojë e kësaj 

rritjeje, subvencioni shtetëror për KOASh–in kapi shumën 3.100.000 lekë.
691

 Por kjo ngritje e 

lehtë nuk e përmirësoi situatën ekonomike të kishës ortodokse, e cila vazhdoi të mbetej shumë e 

vështirë. Kaq e keqe ishte gjendja financiare e saj saqë kur, këtë vit, një delegacion i KOASh–it 

vajti për vizitë në Moskë, qeveria shqiptare dha një fond për të blerë rroba kishtare të denja për 

ngjarjen.
692

 Për vitin në vijim, subvencioni kapi në shumën e 12.000.000 lekëve,
693

 rritje nga e 

cila kisha ortodokse nuk përfitoi gjë pasi pjesa që ju caktua asaj ngeli 3.1 milion lekë.
694

 Ndërsa 

në vitin 1960 subvencioni shtetëror pësoi një rritje të mëtejshme duke kapur 12.500.000 lekë nga 

e cila KOASh–it ju dhanë 3.300.000 lekë.
695

   

Reduktimi i subvencioneve ishte vetëm njëra anë e një politike më të gjerë të ndërmarrë 

nga regjimi për të reduktuar aftësinë e klerit për të ushtruar veprimtarinë e tij. Një tjetër aspekt i 

kësaj politike ishte edhe ajo që synonte pakësimin e klerikëve dhe faltoreve funskionale të kishës 

ortodokse. Në një intervistë të dhënë një gazete sovjetike në gusht të vitit 1950, kur ndodhej në 

një vizitë në Moskë, Kryepeshkopi Paisi Vodica do të pretendonte se në Shqipëri kishte rreth 500 

kisha, 27 manastire dhe deri në 350 priftërinj.
696

 Ne nuk kemi të dhëna të sakta për numrin e 

kishave në vitin 1959, por sipas të dhënave që disponojmë, në Shqipëri rezultonte të kishte 486 

kisha dhe manastire, në të cilat që prej kohës së luftës ishin prishur 15, ku 7 ishin djegur nga 

gjermanët dhe pjesa tjetër pas luftës.
697

 Nga përshkrimi i mësipërm mund të konkludojmë që në 

Shqipëri në fund të viteve 50‟ të ketë patur 471 faltore ortodokse.  

Politika e reduktimit të objekteve funksionale të kultit – do të ishte ky në fakt termi më i 

mirë për të përshkruar këtë proçes – do të pasqyrohej edhe në fatin e manastireve. Në fakt sipas 

organeve të shtetit faltoret ishin mjeti kryesor i propagandës së enteve fetare dhe tek ortodoksët 

manastiret, ishin identifkuar si kryesorët ndër objektet e kultit të KOASh–it që ushtronin atë që 

ata e quanin “agjitacion”.
698

 Në fakt, si për nga funksioni ashtu edhe për nga vendi ku 

ndërtoheshin, manastiret ortodokse kishin ushtruar historikisht një influencë të madhe në shoqëri. 

Kështu që këto objekte do të ishin në shënjestër të përpjekjeve të regjimit për të pakësuar numrin 

e tyre. Në vitin 1950 Këshilli Mikst miratoi njohjen e 20 manastireve të kategorisë së parë
699

 në 

mbarë Shqipërinë, përkatësisht 8 në dioqezën e Gjirokastrës, 5 në mitropolinë e Beratit, 5 në të 

Korçës dhe 2 në të Tiranës e Durrësit.
700

 Në vitin 1952 ky numër u ul në 18.
701

 Në vitin 1954, 

kishte 17 manastire, nga të cilët 1 në Durrës, 1 në Elbasan, 1 në Pogradec, 1 në Vlorë, 1 në 

Delvinë, 2 në Lushnje, 2 në Fier, 4 në Korçë dhe 4 në Gjirokastër. Po kaq kishte edhe në vitin 

1956.
702

 

Në vitin 1958 në Shqipëri kishte në funksionim 10 manastire, Përkatësisht ai i Shën 

Vlashit në Durrës, Shën Jonit në Elbasan, ai i Voskopojës, i Boboshticës, i Hoçishtit dhe i 

Kamenicës në Korçë, manastiri i Shën Marenës në Pogradec, manastiri i Goranxisë në 

Gjirokastër, manastiri i Ardenicës në Lushnje dhe manastiri i Shën Kozmait në Kolkondas të 

Fierit.
703

 Sidoqoftë shumë manastire të mbyllura vazhdonin të frekuentoheshin në raste festash, 

skundër rezultonte në Gjirokastër në vitin 1959 ku frekuentoheshin oër Pashkë manastiret e 

Derviçanit, Pepelit dhe Goranxisë.
704

 

Numri i kishave në vend, nuk mjaftonte të tregonte jetën fetare pasi ajo lidhej 

drejtëpërdrejtë më përdorimin e tyre. Kjo gjë bëhej e mundur në raport me klerin, i cili i vinte ato 

në punë. Sikurse u tha edhe më sipër, një numër i madh objektesh kishtare ishin pa personel për 

shkak të asaj krize të thellë prej së cilës KOASh–i nuk doli dot asnjëherë që prej krijimit të 

shtetit shqiptar: numri i pamjaftueshëm i personelit klerik për të mbuluar të gjitha famullitë dhe 

kishat e vendit. Ishte pikërisht numri i klerikëve ai që do të dëshmonte gjendjen e vërtetë të 

veprimtarisë së kishës ortodokse sepse në Shqipëri kishte një bollëk kishash dhe mungesë 

klerikësh. 

Përsa i takon organikut klerik në vitin 1950 në përbërje të KOASh–it numëroheshin 260 

priftërinj.
705

 Këtu nuk llogariten rreth 200 psallt, kandilerë dhe shërbëtore kishash dhe 

manastiresh.
706

 Ndërkaq në vitin 1956, në krejt vendin kishte 234 kisha me priftërinj.
707

 Kurse 

organiku klerik dhe laik për këtë vit ishte 266 veta.
708

 Ndërsa në fund të viteve 50 

përllogariteshin rreth 228 klerikë, duke futur këtu edhe kryesinë e KOASh–it,
709

 dhe 39 laikë.
710

    

Me mjat interes do të ishte gjurmimi i dinamikës së pakësimit të këtij organiku. Vetëm në 

vitet 1950–1951 organiku i KOASh–it u pakësua me priftërinj, 6 të vdekur nga shkaqe natyrore 

dhe 5 të dalë në pension.
711

 Vetëm një pjesë e këtyre vendeve të mbetura bosh u plotësuan. Në 

vitet 1951–1952 dolën në pension 11 priftërinj, vdiqën 6 dhe u rekrutuan vetëm 7.
712

 Në vitin 

1953 u miratua futja në organik e 8 priftërinjve
713

 por paralelisht me këtë u mohuan kërkesat e 

KOASh–it për shtesa organiku apo u bënë shkurtime të plotë 17 klerikëve dhe të 15 laikëve.
714

  

Sikurse shihet, një rrudhosje graduale e organikut të KOASh–it ishte në zhvillim të plotë. 

Në këto kushte KOASh–i po shkonte gradualisht drejt tharjes duke patur parasysh se nuk kishte 

asnjë seminar për përgatitjen e klerit dhe se rekrutimi me kuadro të reja pengohej nga organet e 

                                                      
704

 Po aty, viti 1959, d. (143)231, fl. 9. 
705

 Po aty, viti 1958, d. 63, fl. 8–11. 
706

 AQSh, F. Kryeministria, nr. 490, viti 1953, d. 1953, fl. 12.  
707

 Po aty, viti 1956, d. 1208, fl. 18. 
708

 Po aty, viti 1956, d. 1207, fl. 54. 
709

 AMPB, Dega 2, viti 1958, d. 63, fl. 15–19. 
710

 Po aty, fl. 8. 
711

 AQSh, F. Kryeminstria, nr. 490, viti 1951, d. 1896, fl. 6. 
712

 Po aty, viti 1952, d. 1441, fl. 7, 10, 15–16. 
713

 Po aty, fl. 21; Po aty, viti 1953, d. 1167, fl. 69–70. 
714

 Po aty, viti 1953, d. 1171, fl. 69–77. 



144 
 

shtetit. Sëmundja endemike e mungesës së institucioneve arsimore, prej të cilës kisha ortodokse 

kishte vuajtur gjithnjë (të mos harrohet se në Shqipëri nuk kishte patur ndonjëherë ndonjë shkollë 

të lartë teologjike për përgatitjen e peshkopëve dhe këta më përpara përgatiteshin në universitete 

të huaja) mori përmasa të pashërueshme nga terapia e regjimit komunist. Mungesa e shkollave 

dhe pengesat informale që prodhonte shteti e përkeqësonin edhe më tej gjendjen kritike të këtij 

proçesi degradimi të kishës otodokse, që kishte nisur që më parë por që regjimi komunist e nxiti 

përmes katalizatorëve ligjorë dhe sidomos ekstraligjorë.  

*** 

Nga trendi që merr buxheti dhe subvencionet del qartë se koha e privilegjeve të KOASh–

it mbaroi përfundimisht në vitin 1955 kur me vendimin e marrë në Byronë Politike më 15 shtator 

ajo nuk i vlente më regjimit si një aset që kryente një funksion të caktuar në politikat e shtetit. 

Vdekja e Stalinit dhe fillimi i ndryshimeve në politikën e jashtme ruse, që do të shfaqeshin 

qartazi në vitin 1954–1955 e bindi regjimin që të hiqte dorë nga pozicioni që mbante karshi 

kishës ortodokse deri në atë moment. Pas një periudhe ngritjeje të vazhdueshme nga viti 1950 

deri në vitin 1953 nis një ulje graduale e cila do të bëhej radikale në vitin 1956, në të cilin do të 

pasyqroheshin efektet e furtunës së vitit 1955. Kjo dinamikë ishte treguese e pozitës së re, ose 

më mirë e “rënies nga kategoria”, që kishte pësuar ky ent fetar, fatet e të cilit diktoheshin nga 

rrjedhat Luftës së Ftohtë dhe rrugëve nëpër të cilat ecnin marrëdhëniet ndërkombëtare të regjimit 

stalinist shqiptar. Emrat e përveçëm në këtë ecejake kishin një rol përcaktues. Enver Hoxha, 

Stalini apo Hrushovi, vizionet e tyre dhe pesha që ato kishin në rrafsh ndërkombëtar, përkatësisht 

e udhëheqësve sovjetikë, dhe kombëtarë, e udhëheqësit shqiptar, do të përcaktonin drejtpërdrejtë 

apo tërthorazi edhe historinë e një institucioni kishtar të vogël dhe të pafuqishme, që ndodhej në 

një vend me shumicë myslimane, sikurse ishte edhe Kisha Ortodokse Autoqefale e Shqipërisë.  

Përpjekja e regjimit shqiptar për t‟i përkthyer këto përkatësi në identitete formale dhe pa 

peshë në shoqëri, qëllimi i tij për të ideologjizuar tej e tej mbarë shoqërinë (dhe këtu kemi 

parasysh qasjen e Enver Hoxhës dhe një grupi funksionarësh, që e mbështetnin atë), do të 

përcaktonte fatin e KOASh–it pas vitit 1955, atëherë kur regjimi i Tiranës po bëhej mjaftueshëm 

i fortë për t‟i rezistuar edhe presioneve të aleatëve të tij të mëdhenj. Në vitet 1950–1960, kjo 

dinamikë, ku pavarësia gjithnjë e më e madhe e Tiranës nga Moska do të pasqyrohej në politika 

gjithnjë e më të veçanta të saj, përfshi këtu edhe ato fetare, ishin treguese pikërisht i kësaj ecurie 

të historisë së regjimit stalinist shqiptar. Debati i vitit 1955 ndërmjet dy personaliteteve më të 

forta të këtij regjimi është sërish shprehje e kësaj prirjeje në forcim e sipër. 

Edhe pse forca dhe frika, kanë qenë mjetet kryesore të zbatimit të politikës në regjimet 

staliniste,
715

 gjithësesi ato nuk ishin të vetmet mjete në duart e këtyre regjimeve për të 

kontrolluar dhe drejtuar entet fetare. Kjo vlente për shoqërinë në përgjithësi sepse ndërsa 

segmente të saj goditeshin paralelisht të tjera promovoheshin. Shtypja dhe goditja nuk kanë qenë 

të vetmet mjete ekskluzive të shtetit, i cili kishte në dorë të siguronte bashkëpuntorë dhe madje të 

shkaktonte autoçensurë të individëve, që në jo pak raste besnonin në atë që thuhej nga organet e 

propagandës apo u pëlqente të besonin. Ky realitet kompleks do të shfaqej edhe në rastin e 

marrëdhënieve të shtetit me entet fetare, ku KOASh–i përfaqëson ndoshta shembullin më tipik të 

këtij realiteti të koklavitur që luhatej ndëmrjet shumë dilemash.  

Në Shqipëri nuk u riprodhuan mekanizma të ngjashëm si në BRSS në vitet 1920–1939, 

sikurse ishin shoqatat ateiste dhe revista të shumta me qëllimi të tillë. Në vatrat e kulturës në 

fshatra u ngritën katër rrethe, ai agroteknik, i kulturës së përgjithëshme, ai i shëndetësisë dhe ai 

artistik, dhe nuk kishte asnjë rreth ateist. Nuk nisi një luftë frontale ndaj fesë.
716

 Më tepër u 

përdorën metoda më elegante, që tashme ndërtimi i një shoqërie moderne të mobilizuar për 

modernizimin me të gjitha mjetet që vetë moderniteti ofronte për të manipuluar mendimin 

ofronte, garantonin në plan afatgjatë një sukses më të sigurtë pa krijuar mundësinë e 

kundërpërgjigjes kokfortë si pasojë e represionit. Në luftën për shpirtrat e njerëzve komunistët 

shqiptarë ishin më të kujdesëshëm se mësuesit e tyre rusë në vitet e para të pushtetit. Në fakt 

kishin se ç‟të mësonin. Por edhe këtu, për shkak të defiçencave që kishin, efikasiteti i këtyre 

mjeteve ishte i kufizuar. Më tepër u përdorën mjetet e tërthorta të organeve shtetërore, që 

vendosnin marrëdhënie të drejtëpërdrejta me entet fetare. Këtu nuk vepronin hapur me arrestime, 

burgosje apo ekzekutime. Këto ishin bërë dikur dhe mesazhi ishte rrokur. Prania e tyre aty, 

vërdallë, rreth enteve fetare, thjesht prania e fantazmës së goditjes shfarosëse të shtetit, mjaftonte 

vetëm endja e kësaj hijeje të zezë që të trembte për vdekje klerikët. Mjetet e buta u përdorën më 

tepër për të shtruar klerin se sa për të pushtuar zemrat e njerëzve. Qëllimi i tyre ishte të ndalonte 

të bënte punën e vetë. Kjo do të lejonte propagandën të bënte punën e saj më mirë dhe pa 

pengesa të shumta, pa patur konkurrencë serioze. 

Kreu IV 

 

KOASh–i dhe regjimi komunist në vitet 1961–1963 

 

 

IV.1. Shqipëria në vitet e para të periudhës post–sovjetike 

 

Viti 1961 shënoi një pikë të rëndësishme kthese në historinë e Shqipërisë komuniste. Nga 

ky vit braktiset plotësisht zbatimi i praktikave destalinizuese të nisura nga Hrushovi në gjysmën 

e dytë të viteve 50‟, të cilat ishin aplikuar me shumë druajtje dhe tepër të cunguara edhe në 

Shqipëri. Tanimë ajo futet në periudhën e saj kineze.
717

 Nga ky çast, për më shumë se nje 

dhjetvjeçar, mentori i Shqipërisë do të ishte Kina, prej së cilës do të përvetësoheshin, bashkë me 

ndihmat financiare edhe pjesë të modelit socialist të eksperimentuara nga Pekini. Në fakt, 

ndryshe nga sa kishin menduar shumë ekspert në të dyja anët e perdes së hekurt, sipas të cilëve 

Shqipëria do të ndiqte shembullin e Jugosllavisë së Titos, ndodhi pikërisht e kundërta. Enver 

Hoxha vazhdoi politikat e tij staliniste duke u mbështetur plotësisht në ndihmën kineze.
718

 

Aleanca ndërmjet dy vendeve duhej të shoqërohej me patjetër edhe me afërsi ideologjike dhe 

udhëhqja komuniste shqiptare u bë një ithtare e flaktë e maocedunidesë duke pëvetësuar një varg 

stereotipesh ngë ato të udhëheqjes komuniste kineze.
719

 E thënë ndryshealeanca me Kinën preku 

edhe politikat e brendëshme.
720

  

Viti 1961 u hap për udhëheqjen shqiptare mes shumë paqartësish. Raportet shqiptaro–

sovjetike ishin përcaktuar nga marrëdhëniet ndërmjet dy partive.
721

 Kur lidhja mes këtyre të 

dyjave nisi të këputej detyrimisht edhe marrëdhëniet midis dy vendeve do të shkonin drejt abisit. 

Ndërsa prishja me deri-atëherë vëllezërit sovjetik po bëhej gjithnjë e më e qartë, qasja me kinezët 

po shndërrohej në një realitet gjithnjë e më të prekshëm. Sidoqoftë shpresa kishte ende. Ndreqja 

e mosmarrëveshjeve me sovjetikët mbetej ende një mundësi për t‟u mos anashkaluar. Gjendja 

disi e turbullt dhe ende e paqartë e të ardhmes së marrëdhënieve shqiptaro–sovjetike u duk edhe 

në Kongresin V të mbajtur në shkurt të vitit 1961. Miqësia shqiptaro–sovjetike u ngrit në 

piedestal por pa harruar ndërkohë miqësinë midis Tiranës dhe Pekinit, e cila edhe pse renditej në 

fjalim menjëherë pas asaj me Moskën, ç‟ka nënkuptonte edhe hierarkinë e rëndësisë, nga ana 

tjetër për nga elozhet vihej në një shkallë me Kremilinin. Në fjalën e hapjes Kryeministri i 

vendit, Mehmet Shehu, do të deklaronte se tashmë, pas planit II pesëvjeçar, në Shqipëri ishte 

ndërtuar baza ekonomike për ndërtimin e socializmit dhe tashmë ajo që mbetej për të bërë ishte 

ndërtimi i plotë i shoqërisë socialiste.
722

 Paralajmërimi për fillimin e një etape të re në politikat 

shoqërore të regjimit stalinist shqiptar, atë të ndërtimit të plotë të shoqërisë socialiste, do të jepej 

edhe nga vetë Enver Hoxha në raportin që ai mbajti në kongres.
723

 Njeriu i ri, produkt i ndërtimit 

të shoqërisë socialiste, ishte në farkëtim e sipër. Ishte ky njeri i ri, sipas Enver Hoxhës, që i ishte 

përveshur punës për të plotësuar detyrat e partisë.
724

 Tashmë politikat e regjimit, kapërcejnë 

fazën e ndërtimit të infrastrukturës dhe hidhen në orbitën e re të superstrukturës.  

Pikërisht tani nis të marri formë gjithnjë e më të plotë eksperimenti socialist, i cili 

shprehet sidomos në rrafshin e kulturës. Rëndësia e kësaj të fundit do të ishte shumë e madhe, aq 

sa prej përhapjes së saj do të varej realizimi i objektivave, që krerët e PPSh–së, kishin përcaktuar 

për të ardhmen.
725

 Do të ishte shkalla e përvetësimit të kulturës socialiste ajo, që në mendimin e 

Hoxhës, do të mundësonte një mobilizim të madh dhe të ndërgjegjëshëm të masave në luftën për 

ndërtimin e socializmit. Në këtë kuadër një vend të veçantë do të zinte lufta kundër 

„mentaliteteve të vjetra e zakoneve prapanike,‟ që sipas udhëheqësit stalinist shqiptar, „ndryshin 

energjitë krijuese të masave dhe pengojnë punën e vrullëshme të tyre për zhvillimin e ekonomisë 

dhe të kulturës.‟
 726

  

Qasja ndaj kulturës, e futur në kuadrin e Luftës së Ftohtë brenda një skeme kundërvënëse 

midis kulturës borgjeze dhe asaj socialiste, merrte një rëndësi jo të vogël po të kemi parasysh 

kërkesat e regjimeve autoritariste, që ndoqën modelin sovjetik, për të modernizuar shoqëritë 

përkatëse. Kjo bëhej edhe më e vërtetë në kushtet e krizës së marrëdhënieve midis Shqipërisë 

dhe vendeve të bllokut sovjetik të Evropës Lindore. Pesëmbëdhjetëvjeçari 1945–1960 kishte 

qenë një periudhë, në të cilën sistemi kishte konsoliduar vetveten, e shoqëruar kjo edhe me 

shpartallimin e fraksioneve brenda partisë që rivalizonin Enver Hoxhën; konsolidimi i sistemit 

ishte shoqëruar me konsolidimin e pozitës së njëshit. Gjatë kësaj kohe ishte asgjësuar kushdo pol 

i institucionalizuar pushteti shoqëror që nuk kishte pranuar të kooptohej prej regjimit.  

Nëse në vitet 1945–1960 puna e partisë ishte përqëndruar në ndërtimin e infrastrukturës 

si dhe ishte kufizuar kryesisht në indoktrinimin e elitës së re, si dhe në krijimin e një inteligjencie 

të re besnike ndaj pushtetit, tanimë nismat nisin të shtrihen nga lart poshtë, drejt bazës. Kuptohet 

se bërthama që ishte përgatitur gjatë kërye viteve do të ishte instrumenti kryesor në shtrirjen e 

atij që quhej botëkuptimi socialist. Nisin kështu përpjekjet për krijimin e një shoqërie 

homogjene, njëngjyrëshe të shkrirë me partinë. Këtë kah të ri të politikës social–kulturore e 

theksonte në raportin e tij edhe Enver Hoxha, kur thoshte se „nën udhëheqjen e partisë duhet, 

shokë, jo vetëm për të çuar kulturën në masa, por të arrijmë që të zhvillohet një lëvizje popullore, 

kulturore e artistike e paparë, me pjesmarrjen e vetë masave të gjera....‟
727

  

Këtu Enver Hoxha nuk bënte gjë tjetër veçse ripërsëriste Maon, sipas të cilit kultura nuk 

ishte e mbyllur nw kullën e fildishtë, ajo nuk ishte një ideal i shkëputur nga masa që përkulur 

punonte në orizore apo atyre që qëndronin pranë zinxhirt të prodhimit. Sipas Maos, që kultura të 

kishte peshë ajo duhej të buronte nga populli dhe i duhej drejtuar popullit. Kjo e bënte, në fjalët e 

tij, teorinë dhe praktikën një dhe të pandarë.
728

 Përpos kësaj në mendimin e Maos, që ndryshonte 

nga ai i Leninit përsa i takon marrëdhënies ndërmjet infrastrukturës dhe superstrukturës, kultura 

ishte baza përmes së cilës nisnin edhe ndryshimet ekonomike. I ndikuar edhe nga tradita kineze, 

arritja në këtë përfundim e shtynte Mao Ce–Dunin të mendonte se vërtetë që infrastruktura 

prodhonte një kulturë të sajën por nga ana tjetër krijimi i kulturës socialiste mund t‟i paraprinte 

krijimit të bazës ekonomike dhe shoqërore përkatëse.
729

 Pavarësisht faktit se në ligjërimin e tyre 

kreu i regjimit komunist shqiptar, nuk e përvetësoi asnjëherë plotësisht këtë postulat maoist, nga 

ana tjetër në praktikë ai nuk u kursye ta zbatonte. 

Ashtu sikurse e kemi parë edhe më sipër, proçesi i ndërtimit të „njeriut të ri‟ kaloi nëpër 

disa faza. Pikërisht pas vitit 1960 ajo e kapërcen fazën e krijimit të një kulture tekniko–shkencore 

dhe orientimit të përpjekjeve të politikave të pushtetit vetëm në këtë drejtim. Pra, pasi u ndërtua 

themeli për modernizimin ekonomik dhe industrializimin, grykat e zjarrit tw regjimit komunist të 

Tiranës do të drejtoheshin kundër kulturës së trashëguar nga shkuara si dhe qendrave që bartnin 

apo përfaqësonin atë. Tashmë partia vihet në pozicionin e edukatorit të shoqërisë dhe nis projekti 

i një inxhinjerie të vërtetë shoqërore, e cila synonte të shndërronte fytyrën dhe përmbajtjen e vetë 

organizimit shoqëror dhe kulturës. Nis kështu periudha e mobilizimeve të mëdha të shoqërisë, 

përmes të cilave do të farkëtohej një shoqëri e re. Mobilizimi mund të kryhej vetëm në kushtet 

kur vetë masat përvetësonin dhe përthithnin objektivat e vendosura diku lartë, në majat e 

hierarkisë partiake, si pjesë qënësore të vetë identitetit të tyre; ideologjia bëhej kështu vetë kusht 

ekzistencial i individit, i cili ndryshe quhej edhe njeriu i ri. Jo më kot edhe vetë Enver Hoxha do 

të nënvizonte se kryerja e programit për ndërtimin e socializmit kërkon mobilizimin e masave 

dhe kjo mund të arrihej nëpërmjet një pune të gjerë edukuese për ngritjen e ndërgjegjes socialiste 

të masave.
730

 Zilet që paralajmëronin fillimin e Revolucionit Kulturor Ideologjik po binin. E 

ndërsa ky shihej si fushëbeteja ku e vjetra dhe e reja përplaseshin për jetë a vdekje, feja 

natyrshëm që identifikohej me të vjetrën.  

Megjithatë, ky projekt nuk do të vihej menjëherë në zbatim. Edhe pse në shtator të vitit 

1961 Komiteti Qëndror i PPSh–së vendosi të mos ndalej në punën për edukimin komunist të 

rinisë, segmenti shoqwror ndaj tw cilit regjimi do të kishte një vëmendje të rëndësishme në 

përmbushejn e objektivave ideologjik dhe ekonomik të vendit, dhe ndërtimin e plotë të shoqërisë 

socialiste.
731

  

Ndihmat kineze fillimisht nuk ishin të mjaftueshme për t‟i bërë ballë si duhet sfidave me 

të cilat ballafaqohej regjimi i Tiranës. Prishja me sovjetikët, më dhjetor të vitit 1961, i ndërpreu 

burimet e nevojëshme financiare, pa të cilat regjimi nuk mund të vazhdonte më tej projektet e 

veta.
732

 Ndërprerja e marrëdhënieve me Moskën do ta vinte Shqipërinë përballë një situate mjaft 

delikate ekonomike pas vendi mbështetej ende në ndihmat ekonomike që vinin nga vendet e 

bllokut, të cilat i anulluan në mënyrë të njëanëshme të gjitha marrëveshjet ekonomike dhe 

kulturore me Shqipërinë.
733

 Në fillim të viteve 60‟ kjo e fundit duhej të luftonte për të mbijetuar. 

Ndihmat ekonomike kineze, pas tre protokolleve dhe marrëveshjeve të ndryshme të kryera midis 

qeverive të dy vendeve që në vitin 1961,
734

 edhe pse nuk munguan, do tw konkretizohej vetëm 

në vitin 1963
735

 dhe do të dendësoheshin duke nisur nga viti 1964 pas vizitës së Ministrit të 

Jashtëm kinez Çu En Lai
736

. Objektivat ekonomik të përcaktuar në Planin III pesëvjeçar nuk 

arritën të përmbusheshin plotësisht, pjesë kjo e çmimit që udhëheqja shqiptare pagoi për 

shkëputjen e saj nga Moska.
737

  

Në këtë mënyrë, vitet e para të viteve 60‟ u shoqëruan me probleme të shumta ekonomike 

si dhe me një rënie të nivelit të jetesës së popullsisë.
738

 Dështimi i planit për të industrializuar 

vendin me ritme të përshpejtuara, ishte pasojë e drejtëpërdrejtë e vendimit të udhëhqjes 

komuniste shqiptare për të ndërprerë marrëdhëniet me vendet e bllokut sovjetik dhe mungesës së 

ndihmave të nevojëshme kineze për të çuar përpara punën për ndërtimin e një shteti socialist 

sipas modelit sovjetik.
739

 Megjithatë duhet mbajtur parasysh se regjimi komunist shqiptar arriti, 

përmes tejtendosjes së skajëshme të energjisë se shoqërisë të gjente rrugëzgjidhjen për të 

shmangur kolapsin.
740

 Nga ana tjetër, sikundër u theksua edhe më sipër, kjo nuk donte të thoshte 

aspak se vështirësitë financiare u zgjidhën përfundimisht. Përkundrazi ato vazhduan të ishin 

mjaft të mëdha. Për rrjedhojë, inflacioni, rezultoi të ishte i pashmangshëm. Në vitin 1965 në 

kundërpërgjigje të kësaj situate të krijuar qeveria shqiptare kreu edhe rivlerësimin e lekut ku 10 

lekë (të vjetër) u barazuan me 1 lek (të ri).
741

  

Në kushtet kur edhe brenda shoqërisë shqiptare pakënaqësia po shfaqej gjithnjë e më 

shumë dhe kur marrëdhënia e partisë po sfidohej në mënyrë të nëndheshme prej segmenteve të 

ndryshme të shoqërisë, atëherë, duke marrë shkas nga ajo që po ndodhte në Kinë, udhëheqja 

shqiptare vendosi të niste Revolucionin Kulturor. Qëllimet që shtynë Enver Hoxhën të 

ndërmerrte këtë revolucion ishin të ndryshme nga ato të homologut të tij kinez pasi pozita e 

udhëhqësit shqiptar ishte e pasfiduar brenda partisë. Ajo që shqetësonte në të vërtetë Enver 

Hoxhën ishte të përforconte rolin udhëheqës të PPSh–së në të gjithë sektorët e jetës së vendit.
742

 

Por të gjitha këto vështirësi nuk e lëkundën vullnetin e kreut të regjimit, që priste në të vërtetë 

ditë më të vështira, për të vazhduar me planet e tij për ndërtimin e një shoqërie socialiste. 

Paralelisht me izolimin diplomatik me pjesën tjetër të Evropës, regjimi nisi nga përpjekjet për të 

izoluar në mënyrë sa më të plotë edhe shoqërinë. Jo rastësisht edhe sistemi Klon 55 
743

 u ngjiz si 

ide në vitin 1964,
744

 kohë kur regjimi filloi të mendonte seriozisht për vendosjen e karantinës së 

plotë ndërmjet shoqërisë shqiptare dhe pjesës tjetër të kontinentit. 

 

IV.2. Politika fetare e regjimit komunist shqiptar në vitet e para të aleancës me Kinën 

 

Vështirësitë ekonomike nuk e penguan udhëheqien komuniste shqiptare që të merrte një 

varg vendimesh që synonin të preknin pikërisht domenin kulturor të shoqërisë, ç‟ka lidhej 

sidomos me tejdieologjizimin e shoqërisë. Që në nëntor të vitit 1961, atëherë kur marrëdhëniet 

misdis Tiranës dhe Moskës e kishin marrë përfundimisht të tatëpjetën, Enver Hoxha në një fjalim 

që mbajti me rastin e njëzet vjetorit të themelimit të PPSh–së, vinte në dukje se një nga 

objektivat e ardhshëm kryesorë të partisë, ishte kryerja e revolucionit socialist në fushën e 

ideologjisë dhe kulturës.
745

 Mjaft domethënëse ishte rifutja në vitin 1961 të lëndës së 

marksizëm–leninizmit në shkollat e mesme, prej disa vitesh e hequr nga kurrikulat mësimore,
746

 

tregues i qartë i fillimit të një faze më të vendosur të politikave antifetare. E ndërsa ai i 

mësipërmi ishte plani, kreu komunist shqiptar do t‟i kthehej kësaj teme më me hollësi në të 

ardhmen. Në një raport të gjatë që mbajti në qershor të vitit 1963 në Plenumin X, Enver Hoxha 

kërkoi marrjen e një vargu masash që synonin ngritjen kulturore dhe ideologjike të fshatarësisë, e 

cila në fakt përbënte edhe shumicën e popullsisë.
747

 Përpos fshatarësisë larg fokusit nuk mund të 

ngelte segmenti i punëtorëve, përfaqësuese e të cilëve PPSh–ja pretendonte se ishte. Në 

Plenumin XIII, sërish Enver Hoxha, i cili e ndiqte dhe udhëhiqte personalisht problemet e 

kulturës dhe ideologjisë, mbajti një fjalim tjetër ku kërkonte forcimin e edukimit të komunistëve 

dhe puntorëve.
748

  

Gjatë kësaj periudhe nuk mungoi të prekej edhe problemi i fesë si në ligjërimin politik 

ashtu edhe me masa konkrete synimi i të cilave ishte atrofizimi i komuniteteve fetare dhe shtrirja 

e kulturës së re materialiste që propagandonte regjimi. Vetë Enver Hoxha, i cili gjatë kësaj kohe 

filloi ta cilësonte veten një ideolog të rëndësishëm marksist,
749

 mbajti nja varg fjalimesh me 

frymë antifetare, shprehëse këto të qëndrimit dhe politikës së regjimit ndaj enteve dhe besimeve 

fetare. Që në raportin e mbajtur në Kongresin IV ai do të vinte në dukje rëndësinë e propagandës 

ateiste shkencore në brumosjen e ndërgjegjes socialiste të masave.
750

 Ideologjia marksiste–

leniniste shpallej kështu si ideologji sunduese, roli i të cilës do të ishte shndërrimi i plotë socialist 

i shoqërisë.
751

 Kësaj teme Hoxha do t‟i rikthehej pak muaj më vonë kur, me mjaft optimizëm, do 

të shpallte se ideologjitë e trashëguara nga e shkuara po tërhiqeshin përballë baticës së kulturës 

së re socialiste.
752

 Po në vitin 1962, në një diskutim të vetin në Sekretariat, ai jo vetëm që do të 

zbrazte të gjitha bateritë e tij kundër besimeve fetare por edhe do të jepte udhëzime për të 

vazhduar më tej me sukses luftën kundër fesë.
753

  

Fjala e tij u pasua me hapa konkrete nga organet partiake. Disa ditë më vonë Hysni 

Kapua do t‟i dërgonte degëve të partisë në rrethe udhëzimin për moslejimin e ndërtimit të 

objekteve të reja të kultit me të hollat e besimtarëve, pasi në kushtet kur financimet shtetërore 

ishin kufizuar në kulm, vetë entet e kultit e kishin të pamundur të kryenin një gjë të tillë.
754

 Dhe 

porosia e Kapos nuk ishte e shkëputur. Ky udhëzim ndaj organeve partiake në rrethe, kërkonte që 

këto të fundit të mos shikonin nëse veprimet e tyre shkelnin ose jo ligjin, gjë që ishte në linjë me 

një porosi tjetër që vinte nga qendra, e cila i nxiste drejtuesit e partisë në rrethe të mos 

zmbrapseshin përpara ligjit për të penguar veprimtarinë e institucioneve të kultit edhe kur shkelej 

ligji, rëndësi kishte që të mos lëndoheshin besimtarët.
755

 Enver Hoxha do të ishte i pari që jepte 

udhëzime për të marrë masa represive, sidoqoftë të ushtruar në forma të buta dhe të tërthorta, por 

që sidoqoftë të jashtëligjëshme, kur e këshillonte Kapon që të mos lejoheshin klerikët e vdekur të 

zëvendësoheshin me të rinj apo që faltoret e prishura të mos zëvendësoheshin nga ato të reja.
756

  

Pra masat do të përfshinin si organikën e klerit ashtu edhe infrastrukturën, pa të cilat entet 

fetare nuk mund të kryenin si duhet punën e tyre e që mbi të gjitha nuk arrinin ta shtrinin atë në 

mbarë territorin e vendit. Relativiteti mbi të drejtën dhe dobishmërinë e ligjit shprehet në këtë 

rast më pastër se kudo dhe tregohet qartë se puna e nëndheshme, poshtë sipërfaqes, me mjete 

informale ishte sheshbeteja e vërteta në të cilën regjimi u mundua të minonte fenë dhe agjensitë 

që e ushtronin atë. E ndërsa institucionet fetare paralizoheshin, regjimi e shtonte aktivitetin dhe 

propagandën e tij atesite dhe antifetare.  

Paralelisht, Dega e Kulturës e partisë, e drejtuar nga bashkëshortja e Enver Hoxhës, 

Nexhmije Hoxha, udhëzoi shpërndarjen e literaturës antifetare dhe punimin e tyre përmes 

leksionesh në rrethe, e shoqëruar kjo edhe me një listë botimesh për këtë qëllim.
757

 Edhe 

Ministria e Arsimit dhe Kulturës, duke vënë në dukje rolin që kishte shkolla për krijimin e 

krijimit të botkuptimit shkencor dhe materialist, në planin e punës së atij viti, vendosi marrjen e 

një vargu nismash përmes botimeve dhe rubrikës Shkenca dhe Feja si dhe urdhëroi angazhimin 

më të organizuar dhe më të ngjeshur të institucioneve kulturore për përhapjen e ateizmit.
758

 

Nexhmije Hoxha kërkoi dendësimin e propagandës antifetare nëpërmjet përfshirjes së 

Kinostudios, botimit të broshurave, seminareve me tematikë ateizmin për mësuesit si dhe 

artikujve në gazetën Mësuesi.
759

  

E kështu politika fetare nuk kufizohej vetëm te fjalët dhe deklaratat por edhe te veprat. 

Në të vërtetë, pas çdo deklarate nisnin dhe hidheshin edhe hapat konkretë, për të penguar të 

atrofizuar me mjete informale bashkësitë fetare. E kur shikohej se ligji i deriatëhershëm ishte 

pengesë, kupola e lartë e regjimit nuk vononte ta rishikonte dhe ndryshonte atë. Nisur nga kjo 

filozofi, në 10 prill të vitit 1963 u bë edhe ndryshimi i ligjit mbi komunitetet fetare të vitit 1949, i 

justifikuar ky me faktin se disa prej dispozitave të tij u kishte kaluar koha.
760

 Këto ndryshime e 

rritën jashtë mase aftësinë e shtetit për të ndërhyrë në jetën e bashkësive fetare dhe për t‟i gërryer 

ato më tej pasi forcuan të drejtat e shtetit ndaj veprimtarisë së bashkësive fetare.
761

 Synimi i 

ndryshimit të ligjit mbi komunitetet fetare të vitit 1949 ishte të shkurtonte organikën klerikale si 

dhe të censuronte predikimet fetare.
762

 

Qëllimi i regjimit në këtë rast ishte thjesht t‟i jepte një bojë të re, të ligjshme, politikës që 

kishte kohë që po ndiqte. Këto ndryshime, në vetvete, nuk janë pikënisje por mbi të gjitha 

reflektime të pasojave të mëparëshme. Shteti, sikurse është parë më sipër në këtë punim dhe do 

të shihet edhe më poshtë, ndërhynte rregullisht, çensuronte dhe godiste organikat klerikale. Lufta 

ndaj fesë, duke nisur nga fillimi i viteve 50‟, zhvillohej kryesisht në rrafsh kulturor, kurse në  

gjysmën e parë të viteve 60‟, ishin marrë masa konkrete për shkurtimin e organikës klerike,
763

 

masa këto, të cilat kishin nisur të praktikoheshin, në mënyrë të jashtëligjëshme, që para 

ndryshimeve të ligjit në vitin 1963. Ato ishin produkt i formave informale përmes të cilave 

vepron fundja çdo shtet totalitar. Është ky aspekt që shpesh u shpëton shumë studiuesve. Këto 

ndryshime, të para tanimë nga një prizëm post facto, paralajmëruan për fillimin e fundit, por jo 

sepse këtë e mundësonte ligji, por sepse regjimi kërkonte të përdorte një fasadë ligjshmërie për të 

kryer një hap të tillë.  

Pikërisht, lidhur me hopin e madh ideologjik që po përgatitej, dy muaj pas ndryshimeve 

ligjore, në qershor të vitit 1963, në një takim të Sekretariatit të Komitetit Qëndror, ku u diskutua 

lidhur me masat për përmirësimin e gjendjes shoqërore dhe kulturore në fshat, Hoxha i tërhoqi 

vëmendjen organeve të partisë se në zonat rurale vazhdonte të ruhej ende i fortë ndikimi i fesë 

dhe që duhej një punë më e madhe për shkuljen e tyre nga ndërgjegja e njerëzve.
764

 Nga sa shihet 

më sipër del qartë se ndryshimet ligjore dhe masat e marra nga partia në politikën e saj antifetare 

nuk ishin veçse një hallkë kalimtare drejt një synimi tashmë të përcaktuar qartë në kokën e 

udhëheqjes shqiptare. Është e vështirë të flasësh këtu për një mendim kolektiv apo për një 

mendim thjesht dhe vetëm të Enver Hoxhës. Sidoqoftë, masat kundër komuniteteve fetare dhe 

ligjërimi antifetar vazhdoi edhe në vitet që pasuan.  

Në vitin 1964, shihet fillimi i asaj që do të kurorëzohej në vitin 1967. Në vitin 1964 filloi 

të luhej akti i fundit i marrëdhënieve institucionale midis regjimit dhe bashkësive fetare. Në një 

dokument të PPSh–së të vitit 1964 besimet fetare cilësoheshin si një pengesë për ndërtimin e 

socializmit pasi nxisnin pasivitetin ndaj jetës.
765

 Ky pohim nuk ishte në të vërtetë asgjë më 

shumë se sa ripërsëritje me fjalë të tjera e asaj që kishte thënë vetë Enver Hoxha përpara 

inteligjencies së Tiranës që në tetor të vitit 1962, kur ai, duke e vendosur trajtimin e dukurisë 

fetare brenda një sistemi binari kundërvënës fe–shkencë, e shihte fenë si dhunuese dhe 

kundërshtuese të arsyes.
 766

 Në dhjetorin e vitit 1964, në diskutimin që mbajti në mbledhjen e 

Sekretariatit të Komitetit Qëndror, Enver Hoxha, do të shkonte edhe më tej kur identifikonte 

mbeturinat ideologjike të së shkuarës, ku patjetër futej edhe feja, si sëmundje, që po të mos 

mjekoheshin sëmurnin rëndë organizimin.
767

 Në kushtet kur ndër të gjitha paragjykimet feja 

cilësohej si më e qëndrueshmja,
768

 atëherë ajo konsiderohej për rrjedhim edhe si virusi kryesor 

që sëmurte organizmin shoqëror të shqiptarëve.  

Në të vërtetë Enver Hoxha e kishte cilësuar fenë qysh në vitin 1962 si burimin e të gjitha 

zakoneve parapnike.
769

 Në dhënien e këtyre diagnozave, përpos ideologjisë dhe bindjeve të veta, 

ndoshta të rrënjosura prej kohësh tek ai, udhëheqësi komunist shqiptar ndikohej edhe nga izolimi 

i politik i vendit, i cili kuptohet që rriste edhe më tej paranojën e Hoxhës, tipar ky, i njohur i 

karakterit të tij. Ai e kishte shumë për zemër ta analizonte shoqërinë shqiptare përmes analogjive 

të huazuara nga mjeksia. Kjo duket kur në një diskutim që mbajti në një mbledhje të Sekretariatit 

në shkurt të vitit 1964 kur e emërtonte atë si një sëmundje, e cila duhej luftuar vazhdimisht. E 

vërteta është se regjimi komunist shqiptar i drejtuar prej tij këtë kishte bërë dhe lideri komunist 

mburrej me këtë gjë, kur thoshte se praktikisht bashkësitë fetare nuk kishin më para as për të 

blerë bojë për të lyer faltoret.
770

 Me gojën e tij ai e pranonte se, në pikën ku kishin përfunduar 

këto komunitete, regjimi kishte avantazhe të dukshme në raport me të parat në luftën 

propagandistike.
771

  

Në përgjigje të këtij diksutimi, Komiteti Qëndror u bëri thirrje degëve të veta në rrethe të 

angazhoheshin më seriozisht dhe në mënyrë më të qëndrueshme në propagandën e tyre atesite. 

Komiteteve të partisë u kërkohej të bënin luftë të vazhdueshme dhe në të gjitha format.
772

 

Sidoqoftë nisma konkrete që vinin nga poshtë si pasojë e nxitjes së segmenteve shoqërore prej 

organeve partiake nuk pati. Diku në një fshat të largët u shkatërrua ndonjë kishe apo xhamie dhe 

ankesat nga populli nuk vonuan t‟i drejtoheshin Kryeministrisë.
773

 Por, nisma të tilla u 

parandaluan dhe për rrjedhojë nuk pati më as teprime dhe as ankesa.  

Një muaj pas fjalimit të Enver Hoxhës, erdhën edhe nisma konkrete edhe nga ana e 

Komitetit të Kulteve, në përgjigje të udhëzimeve të udhëheqësit. Që në vitin 1963 enteve fetare u 

ishte regjistruar pasuria e paluajtëshme. Por pikërisht në vitin 1964, Komuniteti i Kulteve 

propozoi konfiskimin nga shteti të pjesës më të madhe të pronave të bashkësive fetare, përfshi 

këtu edhe tokat që shërbnin për varreza, pasi ky shërbim, pra varrimi, administrohej prej 

shtetit.
774

 Ky propozim u përkrah edhe nga Këshilli i Ministrave
775

 si edhe nga Komiteti 

Qëndror, Sekretari i të cilit, Hysni Kapo, dha udhëzime të mëtejshme për të atrofizuar krejtësisht 

institucionet fetare si dhe për të shtuar propagandën ateiste.
776

 Në këtë mënyrë jo vetëm që 

pushteti po u merrte bashkësive fetare edhe ato pak prona që u kishin mbetur, por njëkohësisht ai 

po futej në domenin e vetë fesë duke vendosur administrimin mbi vetë vdekjen, monopoli i të 

cilës i kishte takuar deri atëherë sferës së të shenjtës.  

Viti 1965 nuk ishte i qetë. Ai nuk ngjan me qetësinë që mbretëron përpara furtunës. 

Shkatërrimet e objekteve të kultit si dhe ndërhyrjet arbitratrare të organeve të pushtetit në punët e 

enteve fetare vazhduan. Veç të tjerash domethënës është fakti se pikërisht në këtë vit Këshilli i 

Ministrave vendosi të heqë përkatësinë fetare nga dokumentat e identifikimit.
777

 Gjatë kësaj kohe 

ajo që kërkoi udhëheqja ishte majisja e armiqësisë midis popullit dhe klerit, ishte krijimi i 

gjendjes së duhur shpirtërore në popull, në mënyrë që kur stuhia të shpërthente, populli të 

rreshtohej përkrah ose të paktën të mos i dilte kundër nismave të regjimit.  

 

IV.3. Marrëdhëniet e KOASh–i me pushtetin komunist në gjysmë e parë të viteve 60–të  

 

Në vitet 60‟ lufta kundër fesë do të ashpërsohej edhe më shumë. Në kujtimet e një shkrimtari 

shqiptar të asaj kohe gjatë këtyre viteve u ashpërsua shumë ajo që regjimi e quante luftë e 

klasave.
778

 Dhe lufta kundër fesë futej brenda kësaj dialektike.
779

 Viktimë e përforcimit të këtij 

kursit nuk kish se si të mos ish edhe kisha ortodokse. Gjatë kësaj kohe sulmi fizik mbi fenë do të 

bëhej më i ndjeshëm, ç‟ka ecte paralelisht me përpjekjet për tejideologjizimin shoqërisë. Shënjat 

e para u panë në fakt që në momentin kur marrëdhëniet me Moskën morën të tatëpjetën 

përfundimtare. Gjatë vitit delikat 1961, regjimi ishte i mbushur me ankth. Më shumë se kushdo 

ishin organet e tij të survejimit. Prishja me Bashkimin Sovjetik dhe avitja ndaj Kinës nuk ishin 

thjesht një çështje politike, ndaj të cilit kupola e regjimit nuk është se kishte shumë dilema. 

Problemi qëndronte te shoqëria. Miratimi prej shoqërisë dhe mbështetja e saj e pakushtëzuar ndaj 

lëvizjeve politike të regjimit bëhej një çështje e koklavitur sidomos për shkak të ndryshimit 

shumë të shpejtë të diskursit të tij nga pro në anti. Ata që ishin quajtur deri para pak kohësh miq 

të mëdhenj, papritur shpalleshin armiqtë më të mëdhenj të vendit dhe komunizmit. Shkëputja nga 

Evropa dhe orientimi nga një ved i largët aziatik sillte rrjedhimisht edhe komplikacione.   

Në këtë kontekst aktiviteti i klerit shihej si armiqësor; madje tani perceptohej edhe më 

armiqësor se më parë.
780

 Synimi i klerit, sipas pushtetarëve ashtu sikundër lexohet edhe në 

dokumentet sekrete të Ministrisë së Punëve të Brendëshme, ishte të ngjallte pakënaqsi në popull 

kundër pushtetit duke shfrytëzuar kontradiktat ndërmjet Kinës dhe Shqipërisë, nga njëra anë dhe 

Bashkimit Sovjetik dhe vendeve të Traktatit të Varshavës, nga ana tjetër. Përkufizimi i këtij 

aktiviteti, sipas regjimit, ishte ai i prishjes së unitetit ndërmjet partisë dhe popullit si dhe ngjallja 

e pasigurisë së ekzistencës së pushtetit.
781

 Në hedhjen e këtyre parullave, që synonin të lidhnin 

zhvillimet brenda vendit me ato që ndodhnin në botë, edhe pse nuk rezultonte më i angazhuari, 

bënte pjesë edhe kleri ortodoks.
782

 

 Në këtë kohë problemi kryesor i pushtetit ishte gjetja e mënyrave për ta izoluar klerin në 

përgjithësi nga kontakti me botën. Në një kohë izolimi ndërkombëtar, të kryer në mënyrë të 

vullnetshme nga ana e elitës së regjimit, kleri shihej si një segment me prirje ekstroverse. Kjo 

duket fare qartë tek fakti se që në gjysmën e parë të këtij viti raportohej qendra se peshkopi i 

Beratit, Qirilli, në sipas Degës 2 të Drejtorisë së Sigurimit, dëgjonte radiot perëndimore dhe 

komentonte (në përputhje me informacionin që merrte nga jashtë), zhvillimin e kontradiktave 

midis Shqipërisë dhe Bashkimit Sovjetik.
783

 Organet e pushtetit ishin mjaft të ndjeshme ndaj 

idesë së izolimit nga bota dhe rrethimit të vendit nga armiq, e cila do të bëhej një nga pikat 

kryesore mbi të cilën mbështetej edhe propaganda e regjimit kundrejt shoqërisë shqiptare në 

përgjithësi dhe KOASh–it në veçanti.  

Kjo ndjeshmëri do të pasqyrohej edhe në vëmendjen që regjimi i kushtonte pikërisht 

atyre parullave që hidheshin nga klerikët ortodoks, veçanërisht në zonat kufitare, ku kontakti me 

vende armike, si Greqia, ishte më i madh. Në Sarandë, sipas informacioneve që kishte regjimi, në 

radhët e klerikëve ortodoksë kishte nga ata që vinin në dukje vendosjen e Shqipërisë, dhe 

regjimit të saj, nën darën e vendeve antisocialiste. Mbi të gjitha kjo lloj propagande rrethohej 

gjithnjë edhe nga velloja e mbështetjes së pretendimeve greke mbi Shqipërinë e Jugut.
784

 Paor 

tashmë gjithçka kontrollohej nga pushteti komunist dhe prandaj organet e Sigurimit nënvizonin, 

se përpjekjet e klerit ishin të pasuksesëshme. Arsyeja kryesore, sipas raporteve, ishte frika që 

klerikët kishin.
785

 Frikë ose jo, përtej raportimeve që vinin nga sytë dhe veshët e regjimit, 

rrezikshmëria e klerit ishte mbi të gjitha diçka e paqenë dhe emërtimi i tij si progrek apo 

antipushtet ishte më tepër pasojë e klisheve që përdoreshin nga vetë pushteti në vlerësimin e 

mikut dhe armikut.  

Por jo në të gjitha rrethet kufitare shpalosej e njëta situatë. Kështu në Gjirokastër kleri 

ortodoks nuk identifikohej si më aktivi në veprimtarinë e tij kundër pushtetit
786

 edhe pse këtu 

nuk kishin munguar deklaratat filohelene nga ana e elementëve të tij.
787

 Nga ky rreth, në këtë vit 

delikat, nuk vihej re asnjë lloj veprimtarie armiqësore e klerit ortodoks, ku e vetmja gjë për t‟u 

përmendur ishte përpjekja e tij për të mbajtur njerëzit të lidhur pas kishës.
788

 Pavarësisht kësaj, 

në bilancin vjetor për vitin 1961, aktiviteti i klerit, përfshi këtu edhe atë ortodoks, cilësohej pa 

asnjë mëdyshje si armiqësor, kryesisht për shkak të kategorizimit të veprimtarisë së tij në fushën 

e agjitacionit dhe propagandës kundër pushtetit si dhe atë të propagandës fetaro–reaksionare për 

shtimin e numrit të besimtarëve,
789

 i cili në mitropolinë e Gjirokastrës p.sh. ishte shumë i madh, 

veçanërisht në radhët e pakicës greke.
790

  

Regjimi komunist shqiptar ishte i vetëdijëshëm se prania e këtyre vijave etnike përkthehej 

shpesh edhe në luhatje të rolit të dhe ndikimit që kleri dhe feja ushtronin brenda shoqërisë që 

jetonte Shqipëri. Po ashtu njihte edhe gjallimin e konteksteve të ndryshme që shpaloseshin 

brenda suazave të bashkësisë ortodokse. Natyrshëm që një gjë e tillë i shqetësonte organet e 

pushtetit, të etura për të shkëputur çdo lloj lidhje të shoqërisë shqiptare me pjesën tjetër të 

kontinentit si edhe po aq e etur për të krijuar në mos homogjenitet të plotë, të paktën unitet dhe 

lidhje ta pazgjidhëshme midis vetes dhe mbarë shoqërisë. Kuptohet pra, që ky ndikim nuk mund 

të shihej aspak me sy të mirë në garën për shpirtrat dhe zemra e njerëzve. Për këtë arsye 

përpjekja e klerikëve ortodoks për të ruajtur lidhjet mes kishës dhe grigjës së vetë, që nuk ishte 

gjë tjetër veçse kryerja e detyrës, shihej me shqetësim të madh pasi në mjaft raste, sidomos kur 

kishte festa, kishat dhe manastiret grumbullonnin të ardhura të mëdha nga dhuratat e 

besimtarëve, të cilët ishin shtuar, veçanërisht në radhët e të rinjëve.
791

 Madje, po në Gjirokastër, 

në zonat e Dropullit, ishin kryer fushata të tëra dhe ishin kërkuar ndihma edhe nga emigrantët në 

ShBA për të grumbulluar të holla për mirëmbajtjen e kishave dhe për të mos lejuar shkatërrimin 

e tyre.
792

   

Në fakt, sikurse sqaronin raportet që kryesia e KOASh–it i dërgonte Kryeministrisë, vetë 

hierarkia e lartë i kishte udhëzuar klerikët që të përpiqeshin të grumbullonin të ardhura nga 

populli me qëllim që të pakësohej subvencionimi i shtetit.
793

 Me pakësimin e subvencioneve të 

shtetit, qysh në fund të viteve 50‟ sikundër e kemi trajtuar edhe në kreun paraardhës, ishte vënë 

re një rritje e të ardhurave të kishës nga shërbimet dhe donacionet private. Kjo prirje dukej qartë 

edhe në fillim të viteve 60‟. Kështu në vitin 1961, 2/3 e të ardhurave të kishës ishin siguruar nga 

kontributet kishtare dhe manasteriale si dhe nga të ardhurat prej pagëzimeve dhe 

kurorëzimeve.
794

 Nisur prej kësaj situate edhe kryesia e kishës i përcaktonte rrogat në raport me 

të ardhurat që kishat arrinin të siguronin famullitë (duke zbatuar për sa më shumë të ishte e 

mundur parimin e vetëfinancimit të klerit, e mbështetur kjo në moton “sa më shumë të ardhura 

kisha aq më e ulët rroga e famulltarëve”).
795

 Madje edhe peshkopi i Gjirokastrës, Damiani, edhe 

pse përkrahës i regjimit, i nxiste vazhdimisht klerikët e dioqezës që drejtonte, që të kryenin 

punën e tyre me përkushtim, që të rritnin të ardhurat e institucionit, udhëzime këto që i bezdisnin 

organet e Sigurimit të këtij rrethi.
796

  

Por dinamizmi në rritje i kishës dhe rritja e të ardhurave të saj nga puna me të tretë, nuk 

donte të thoshte gjithësesi se KOASh–i ishte në gjendje të mbulonte shpenzimet e veta 

administrative prej këtyre të ardhurave alternative. Vështirë të mendohet se drejtoritë lokale të 

Sigurimit nuk e dinin këtë gjë, po të kemi parasysh të infiltruarit që ata kishin brenda kishës, 

numri i të cilëve këto vite ishte rritur. Megjithatë kjo gjë pak u interesonte atyre. Ana e jashtme e 

aktivitetit të klerit, kishin më shumë rëndësi se sa shkaqet. Festat fetare që gjeneronin edhe të 

ardhura do të vlerësoheshin prej regjimit si mjet që kleri përdorte për të kundërbalancuar festat e 

organizuara nga partia.
797

 Analiza e mësipërme na shtyn të mendojmë se ndërsa qeveria përpiqej 

të asfiksonte KOASh–in, sikundër edhe komunitetet e tjera fetare, kjo përkohësisht gjeti disa 

mënyra për të marrë oksigjen. E gjitha kjo falë faktit se kisha kishte ndikim të madh në disa zona 

të caktuara, sidomos në Gjirokastër ku ishin mbledhur mjaft të holla nga filantropia dhe 

shërbimet ndaj besimtarëve.  

 Pakënaqësitë e klerikëve ortodoks ndaj regjimit sa vinte dhe rritej sepse kishte raste që në 

emër të ndërtimit të infrastrukturës të prisheshin faltore të ndryshme. Dhe në fakt qysh një vit më 

parë kishte patur raste të prishjes së kishave apo shndërrimit të destinacionit të tyre në shkolla 

nga ana e organeve lokale të partisë apo shtetit.
798

 Në vitin 1960 u shkatërruar kisha e Shën 

Prokopit në Tiranë
799

 për arsye të ndërtimit të Parkut të Liqenit. Atmosfera që u krijua pas 

marrjes së këtij lajmi në Këshillin Kishtar të Tiranës dhe përjetimi dramatik i këtij lajmi nga 

klerikët përshkruhet në kujtimet e njërit prej famulltarëve të Tiranës, Marko Papajanit.
800

 

Mjafton të lexosh ato rreshta për të kuptuar se si politikat e regjimit diktonin qëndrimin e 

klerikëve ndaj të parit. Kooperativat zhvishnin në vazhdimësi manastiret nga pronat e tyre duke 

arritur deri aty sa të kërcënoheshin edhe peshkopët që të mos ankoheshin në organet e larta të 

pushtetit, sikundër kishte ndodhur në Gjirokastër, gjë që kishte revoltuar shumë klerikët ortodoks 

të kësaj mitropolie.
801

  

Shpesh drejtuesit e degëve lokale të partisë nuk ecnin në të njëjtën vijë me udhëzimet që 

vinin nga sipër dhe nuk ishin të rralla rastet kur e tejkalonin cakun e vendosur nga lart. Pakënaqsi 

të shkaktuara si pasojë e gjendjes së mjeruar të infrastrukturës vërehej edhe në Korçë,
802

 ku 

madje, në vitin 1961, u vendos që katedralia e qytetit të shndërrohej në muze.
803

 Ky vendim si 

edhe përpjekja për të kthyer kishën e Shëndëllisë në pjesë të një parku rinor ngjalli mjaft 

pakënaqsi në radhët e klerit që shërbenin në këtë qytet.
804

 E thënë ndryshe politikat shtrënguese 

të shtetit, të cilat e kishin varfëruar në skajshmëri kishën, kishin shkaktuar reagime në lokalitete, 

të cilat varionin nga njëra peshkopatë në tjetrën.  

Kryetarët e organizatave të partisë apo të kooperativave nuk ishin të vetmit që mbanin 

dhe ushqenin një qëndrim agresiv ndaj kishës. Nuk mungonin rastet kur me ta bashkoheshin 

edhe arsimtarët, të cilët, sikurse do të theksonte disa vite më vonë Ramiz Alia, ishin një armatë 

prej 16.000 vetash në shërbim të marksizëm–leninizmit
805

. Jo rastësisht arsimi në Shqipërinë e 

kohës i kishte intensifikuar përpjekjet e tij për përhapjen e kulturës socialiste,
806

 ç‟ka 

nënkuptonte edhe shpalljen e luftës gjithnjë e më të hapur kundër fesë pasi, brenda suazës së 

edukimit socialist përfshihej edhe edukimi ateist.
807

 Ndaj nuk do të mungonin edhe rastet kur 

arsimtarët në fshatra nuk do të lejonin përfshirjen e nxënësve në ritet fetare, sikundër ndodhi në 

Labovë të Gjirokastrës, ku mësuesi i shkollës 7–vjeçare të fshatit, pas konsultimeve me seksionin 

lokal të arsimit, nuk lejoi që fëmijët të shkonin në një varrim të veshur me petka fetare.
808

 

Megjithatë, pavarësisht të gjithave, shkolla ende nuk ushtronte sulm në front të gjerë kundër fesë 

dhe aksionet praktike ishin në këtë kohë dukuri ende të shkëputura.
809

 Gjithësesi, aktivizimi i 

institucioneve arsimore, edhe pse i shkëputur ishte i pranishëm dhe ndjehej në luftën kundër fesë, 

fillimisht në rrafshin teoriko–mësimor.  

Në këto rrethana natyrshëm që do të kishte reagime nga elementë, brenda kishës, që 

ndjeheshin të prekur nga këto zhvillime. Madje pati raste, sikundër ndodhi në Berat, ku klerikë 

dhe besimtarë ortodoksë kishin lexuar veprat e Gjergj Fishtës dhe i jepnin atij të drejtë për 

parashikimet e tij mbi komunizmin
810

. Tërthorazi kjo ishte edhe një protestë ndaj kryesisë së 

kooptuar të kishës, që i shërbente me besnikëri pushtetit.  Kishte patur klerik ortodoks, sikurse 

raportohej nga Elbasani, që kishin shprehur hapur armiqësinë ndaj regjimit dhe parapëlqimin për 

aleancën me Bashkimin Sovjetik,
811

 apo klerik të tjerë, sikundër ndodhte në Lushnje, që kishin 

shprehur publikisht urrejtjen ndaj socializmit.
812

 Nuk mungonin edhe ata klerikë, që për shkak të 

lidhjve të tyre me botën, diskretitonin edhe propagandën e regjimit mbi nivelin e jetesës së 

shqiptarëve krahasuar me atë të vendeve perëndimore.
813

 Po ashtu edhe në Korçë klerikë të veçuar ortodoksë shfaqnin pakënaqësi ndaj pushtetit
814

. 

Në këtë dioqezë, më aktivë shiheshin ata të qytetit,
815

 qëndrim ky jo i ndeshur në klerin që 

shërbente në zonat rurale. Veç kësaj kurajoja për akte publike mungonte dhe klerikët ortodoksë e 

kutponin se frika, që edhe ata fundja i kishte mbërthyer, ishte një nga instrumentet kryesore që 

kishte larguar shoqërinë nga kisha.
816

 Megjithatë duhet patur parasysh se këto forma, të cilësuara 

si subversive dhe antipushtet nuk shkonin përtej fjalëve dhe shprehjes së pakënaqësisë në biseda 

intime. Vetë organet e Sigurimit e pohonin këtë kur theksonin se kjo veprimtari ishte e shkëputur 

dhe e paorganizuar dhe mbi të gjitha nuk kishte efekt tek masa
817

 pasi edhe frekuentimi i 

faltoreve ishte i kufizuar.
818

  

Frekuentimi i faltoreve ndryshonte sipas grupeve të ndryshme fetare dhe nga njëra 

krahinë në tjerën. Kështu nëse vlerësimi i mësipërm vlente për Beratin kjo nuk vlente për 

Gjirokastrën ku frekuentimi i kishave shënonte rritje (gjë që dukej në frekuentimin e manastirit të 

Pepelit apo atë të Jorgucatit)
819

. Ndërkohë që në Berat kleri ortodoks nuk cilësohej edhe aq aktiv 

në veprimtarinë e tij, gjithmonë e konsideruar anti–pushtet, nuk ndodhte e njëjta gjë në Sarandë, 

ku klerikëve ortodoks u mvishej pa kursim etiketimi “bashkpunëtor me agjenturën greke”
820

. I 

njëjti emërtim i mvishej edhe klerit ortodoksë të Gjirokastrës, veçanërisht atij që shërbente në 

fshatrat greqishtfolëse.
821

 Disidentët e fshehur mund të ishin edhe më të shumtë, por kryesia e 

kishës si dhe strukturat e saj në përgjithësi ishin ose bashkpuntorë ose indiferente ndaj politikës 

dhe raporteve të tyre me pushtetin. 

Në të vërtetë ekzistonte një bashkëpunim i ngushtë midis hierarkisë së lartë kishtare dhe 

organeve të pushtetit, të cilat shkonin përtej marrëdhënies së thjeshtë institucionale. Ky 

bashkëpunim do të shfaqej edhe në kooptimin e dhimogjerondive, gjë për të cilën regjimi kishte 

punuar me sukses që në fillim të viteve 50‟. Rezultati do të dukej edhe na raste mjaft flagrante, 

sikundër ishte shndërrimi i kishës së Shën Gjergjit të Korçës në muze, akt ky për të cilin edhe 

pse dhimogjerondia e qytetit refuzoi ta pranonte, nëpërmjet agjenturës që Sigurimi kishte në 

gjirin e saj, arriti ta detyronte atë të pranonte këtë vendim.
822

 Po ashtu, me organet e partisë dhe 

të organizitës së rinisë (BRPSh) të këtij rrethi ishin bashkuar edhe klerikë ortodoksë, që kishin 

propozuar dorëzimin e kishës së Shëndëllisë BRPSh–së për nevojat e saja.
823

  

Organet e Sigurimit nuk ishin të vetmet agjensi të pushtetit që kooptonin klerin apo 

funksionarët kishtarë. Ofiqarët e Komitetit të Kulteve, të cilët ishin funksionarët të aparatit 

burokratik që ishin të ngarkuar me çështjet e klerit, nuk ishin thjesht orientues të punës së 

hierarkisë kishtare. Ata zhvillonin një veprimtari klientelash duke i zgjidhur disa prej tyre edhe 

probleme personale, (si emërime fëmijësh apo të afërmish nëpër vende pune të mira,
824

 apo 

mbështetje për pagesa më të mira) vetëm e vetëm që t‟i mbanin ata të lidhur pas pushtetit. Kishte 

nga ata klerikë bashkëpuntorë të devotshëm të regjimit në fakt, që ishin mjaft të ndjeshëm ndaj 

problemit të pagës dhe që nuk rreshtnin së ankuari për rritje rroge apo dhënie shpërblimesh,
825

 

kontigjent ky i shfrytëzuar nga Komiteti i Kulteve.  

Rivalitetet e brendëshme dhe lufta ndërmjet klaneve të ndryshme në gjirin e KOASh–it, e 

cila nuk rreshti asnjëherë, i jepte mundësi organeve të pushtetit ta mbanin atë nën kontroll. I tillë 

është edhe rasti i përplasjes së vazhdueshme ndërmjet Niko Çanes, Kryesekretarit të kishës dhe 

Spiro Velit, kreut të Zv.Mitropolisë së Elbasanit. Në fakt, Veli, u përjashtua në vitin 1961 prej 

Sinodit të Shenjtë, i kontrolluar prej Çanes, me një vendim të njënaëshëm dhe të pambështetur në 

Statut.
826

 Ankesat ndaj njëri–tjetrit do të arrinin deri në atë pikë sa Veli do ta quante kryesinë e 

kishës si reaksionare.
827

  

Jo më i pakët ishte edhe rivaliteti midis Kryepeshkopit dhe Sekretarit të KOASh–it nga 

njëra anë dhe Kokoneshin, peshkopi i dioqezës së Gjirokastrës, nga ana tjetër, gjë që do të 

vazhdonte deri në ditët e fundit të jetës së kishës.
828

 Kjo luftë për pushtet dhe ndikim në 

marrëdhëniet e brendëshme të hierarkëve të lartë të kishës, që të gjithë të lidhur veç e veç me 

pushtetin, do t‟i hapte rrugë Komitetit të Kulteve ta kontrollonte më mirë KOASh–in. Kjo gjë që 

arrihej edhe nëpërmjet mbrojtjes dhe favorizimit në mënyrë paralele të interesave të grupeve të 

ndryshme ku asnjëri prej tyre nuk do të arrinte të eleminonte kundërshtarin, duke sjellë si rezultat 

ruajtjen e ekuilibrit të rrymave brenda KOASh–it si dhe nënshtrimin e tij pa rezistencë ndaj 

regjimit.   

Marrëdhëniet personale dhe familjare të krerëve të kishës me regjimin, si një instrument 

jo thjesht promovimi por edhe privilegjesh, që përfshinin edhe rrafshin e gjerë fisnor, ishin një 

instrument mjaft i rëndësihëm për kontrollin e kishës prej regjimit komunist. Ndërkaq, kleri i ulët 

nuk gëzonte këtë mundësi me përjashtim të rasteve kur kishin të afërm komunistë, por në këtë 

rast nuk ishte shërbimi i klerit, por ai i familjarëve ndaj pushtetit që bëheshin mjet përfitimesh. 

Megjithatë do të ishte e tepruar të flisnim për një çarje midis klerit të ulët dhe atij të lartë. 

Gjithashtu është e vështirë të flasësh edhe për një ndarje të prerë në mbështetës dhe kundërshtarë 

të regjimit. Një vështrim më i hollësishëm i situatës, e tregon këtë të fundit më komplekse, ku 

grupi i atyre që ishin indiferent ishte kryesori. Kështu vetëm në Berat, nga 17 klerik, tre ishin 

mbështetës të pushtetit, pesë ishin identifikuar me qëndrim jo të mirë, ç‟ka do të thotë se nuk e 

simpatioznin regjimin dhe si përfundim 9 ishin indiferent.
829

 Por këto të dhëna që vinin nga 

dioqeza e Beratit nuk vlenin për dioqezën e Korçës, ku klerikët ishin më të ndarë në pro dhe 

kundër regjimit.
830

 Nga ana tjetër situata e dy dioqezave të mësipërme ndryshonte me atë të 

Gjirokastrës ku marrëdhëniet e klerit ortodoks me pushtetin ndryshonin. Këtu kleri ortodoks 

cilësohej si më agresivi në veprimtarinë e vet armiqësore
831

, kjo edhe si pasojë e raporteve që ai 

ruante, sipas Sigurimit, me agjenturën greke.
832

  

Këto marrëdhënie, që lëvizin kaq shumë, kanë qenë të vendosura brenda një raporti të 

farkëtuar edhe historikisht, i cili nuk kishte të bënte thjesht dhe vetëm me njerëzit e fesë. Kleri 

ortodoks i Beratit përfaqësonte fetarisht një komunitet besnik ndaj pushtetit që në kohën e luftës. 

Nëse marrim si shembull Zv/Mitropolinë e Fierit, për të cilën kemi folur edhe më sipër, kleri 

ortodoks kishte mbajtur një qëndrim të mirë kundrejt pushtetit, marrëdhënie kjo e sendërtuar që 

në kohën e luftës kur ai kishte mbështetur lëvizjen komuniste materialisht dhe moralisht;
833

 

madje kishte patur klerikë ortodoksë të torturuar nga Balli Kombëtar për lidhjet e tyre me forcat 

komuniste.
834

 Antiteza përfaqësohet nga Saranda. Në këtë Zv.Mitropoli, qysh gjatë kohës së 

luftës kishte patur klerikë ortodoksë, që ishin bashkuar me çetat e Zervës e që kishin luftuar 

kundër forcave komuniste. Edhe pas mbarimit të saj, deri edhe në vitin 1963, organet vendore të 

pushtetit e cilësonin klerikët ortodoksë të këtij rrethi si armiqësorë ndaj pushtetit.
835

  

Sidoqoftë, pavarëisht dallimeve krahinore në fillim të viteve 60–të vihet re një ndryshim 

gjithmonë edhe më i madh i qëndrimit të klerikëve ortodoksë ndaj regjimit politik. Trysnia e 

vazhdueshme e organeve të pushtetit dhe rritja e agresivitetit të tyre kundër enteve fetare, pas 

prishjes së regjimit të Tiranës me Bashkimin Sovjetik, do të shkaktonte një rritje të pakënaqësisë 

së klerikëve ortodoksë ndaj Tiranës zyrtare. Kjo pakënaqësi u diktua edhe nga Sigurimi i shtetit, 

i cili raportonte se në vitet 60‟ klerikët ortodoksë ishin, bashkë me klerikët katolik, më aktivët, në 

atë që ata quanin, veprimtarinë “antipushtet”.
836

 Dyshimi në rritje ndaj klerikëve ortodoksë do të 

reflektohej edhe në arrestimet që u kryen në vitet 1963–1964. Kështu nga pesë klerikë të 

arrestuar në të gjithë vendin në këtë hark kohor, dy prej tyre ishin ortodoks: një në Gjirokastër,
837

 

dhe një në Vlorë.
838

 

Gjatë viteve 1960–1964 politika fetare e regjimit ishte ende e turbullt dhe ente të 

ndryshme të tij vepronin pa koordinim me njëra–tjetrën. Secila ndiqte objektiva të shkëputura 

dhe qasjet e ndryshme vazhdonin të bashkëekzistonin. Pavarësisht se kishte raste kur kishat 

prisheshin apo pronat e saj konfiskoheshin arbitrarisht nga ente të ndryshme shtetërore, 

pavarësisht rritjes graduale të ligjërimit antifetar, apo edhe përpjekjeve për të mos lejuar hapjen e 

shkollave apo seminareve fetare, qëndrimi i shtetit ndaj kishës nuk ishte si valët, pra herë 

forcohej dhe herë dobësohej, edhe në raport kjo me situatën ndërkombëtare të regjimit. Ndërkohë 

që kleri përgjohej, arrestohej dhe nuk lejohej të arsimohej nuk munguan, gjithashtu, edhe rastet 

kur u morën parasysh ankesat e besimtarëve në rast të prishjes së ndonjë objekti kultit, p.sh. kur 

kisha ortodokse e Shkodrës duhej të prishej si rezultat i planit të ri urbanistik i qytetit, me 

ndërhyrjen e Kryeministrisë u vendos të ndërtohej një kishë e re dhe pastaj të prishej e vjetra.
839

 

Paralelisht qeveria miratonte ndërtimin e katedrales ortodokse të Tiranës si dhe ta financonte atë. 

Madje Komitetit Ekzekutiv të Tiranës ju dha nga ana e Kryeministrisë udhëzimi për ndërtimin jo 

vetëm të tempullit por edhe të mjediseve ku të vendosej kryesia.
840

 Interesant është fakti se 

ndërsa Kryeministri ishte interesuar drejtëpërdrejtë për këtë çështje dhe madje kishte urdhëruar 

që punimet të fillonin sa më parë, Ministri i Ndërtimit, Josif Pashko, që ishte edhe i biri i 

Kryepeshkopit, nuk pranoi të miratonte projektin më të shtrenjtë të katedrales për arsye 

fondesh.
841

 Nga sa del më sipër, shihet qartë se organet shtetërore dhe ato partiake vazhdonin, 

sikurse edhe në vitet 50‟, të ndanin qasje të ndryshme në raport me ekzistencën e komuniteteve 

fetare. Ndërsa Kryeministria përpiqet ta rrudhoste, por gjithësesi jo ta zhdukte dhe mjaftohet me 

kontrollin e rreptë të bashkësive fetare, organet partiake ishin më të prirura t‟i godisnin 

komunitetet deri në asgjësim. Një gjë e tillë do të dukej në rastin e mbylljes së kishave të Korçës, 

kur në vitin 1962, pas mbylljes së katedrales së Shën Gjergjit, u mbyll edhe kisha e Shën 

Triadhës, gjë që e la vetëm me një kishë qytetin e madh të juglindjes. Protestat e dëshpëruara të 

Fillotheut ndaj këtyre veprimeve nuk shërbyen për asgjë.
842

  

E ndërsa shihej një përpjekje për të mbyllur disa kisha, këto ngjarje duket se zunë vend 

kryesisht në qendrat urbane të Shqipërisë, të cilat përbënin pikënisjen e ndërtimit të Shqipërisë 

komuniste. E gjitha kjo na tregon se pakësimi i klerikëve dhe mbyllja e faltoreve ndodhte 

kryesisht në hapsirën urbane, në pjesën më të dukshme të territorit, atje ku do të niste shembulli i 

modernizimit të shoqërisë të merrte jetë dhe të përhapej më pas në fshat, ku ende lejohej lejohej 

ndërtimi i ndonjë kishe të re apo riçelja e ndonjë manastiri
843

. Kjo ishte arsyeja që KOASh–i 

kishte në vitin 1962 14 manastire aktive
844

 dhe në vitin 1965 rezultonin 15 manastire aktive
845

. 

Shohim kështu një rritje të numrit të manastireve në krahasim me vitet 50‟, kur, siç e kemi parë 

edhe në krerët e mësipërm, kishte 11 manastire aktivë.  

Si rezultat i kësaj filozofie edhe vala e parë e goditjeve u përqëndrua pikërisht në qytete. 

Ishte këtu ku farkëtohej më mirë prej partisë brezi i revolucionarëve të ardhshëm. Pikërisht këtu 

regjimi kërkonte të shkëpuste shoqërinë nga feja. E thënë ndryshe, në qytete niste proçesi i 

ateizimit të shoqërisë. Grigja e hapsirës fshatare, ndërkohë, vazhdonte të mbulohej nga kisha. 

Kjo shpjegon që ndërsa kemi ulje të numrit të faltoreve dhe sidomos të klerit, kemi njëkohësisht 

edhe rritje të numrit të manastireve, të cilat ndodheshin pikërisht në hapsirën rurale, edhe pse, 

duhet theksuar, në këto manastire nuk kishte më murgj.   

Edhe poltikat e regjimit ndaj kuadrit klerikal ishin interesante. Ato ndryshonin nga njëra 

krahinë të tjetra, nga qyteti në fshat sipas interesave adekuate të pushtetit. Ndërsa përpjekjet për 

të rrudhur sa më shumë organikën klerikale ishin prezente, Komiteti i Kulteve vazhdonte të 

emëronte klerikë të rinj për të zëvendësuar vendet vakante.
846

 Në të vërtetë edhe pse kishte patur 

pakësim të klerit, ky ishte fare i papërfillshëm. Kështu në vitin 1964, në raport me vitin 1945, 

kishte vetëm 3% më pak klerikë në shërbim.
847

 E kjo ndodhte ndërsa të gjitha emërimet duheshin 

të miratoheshin dhe shpesh edhe të propozoheshin nga vetë Komiteti i Kulteve. Mbi të gjitha, 

emërimi i klerikëve nuk ishte kompetencë e mitropolitëve dhe as përzgjedhja e tyre. Krerët e 

dioqezave i orientonin vetë kandidatët për klerikë drejt organeve shtetërore, pasi, siç shpreheshin 

ata, çështjet e emërimit nuk vareshin prej tyre.
848

 Ndërkaq shumë pak vende mbetën vakante dhe 

deri në prag të stuhisë së madhe të mëvonëshme kundër kishave, nuk pati ndonjë inflacion 

alarmant midis nevojave dhe emërimeve. Defiçit kishte vërtetë, por ai nuk ishte i rëndësishëm 

dhe ekzistenca e kishës nuk vihej në dyshim, të paktën në plan afat mesëm.  

Sipas kishës, në vitin 1962 numëmronin 213 klerik në shërbim
849

 ndërsa nga lista e 

organikës së kishës së të njëjtit vit rezultojnë 245 vetë, nga të cilët 27 ishin laikë (sekretar, 

llogaritar, shërbëtor, shofer dhe korrier) dhe 218 klerikë në shërbim (hierark të lartë, priftërinj 

dhe murgj)
850

. Nga kjo, po të heqim anëtarët e Sinodit të Shenjtë, rezulton se klerikë të përfshirë 

në veprimtarinë e përditëshme fetare ishin pikërisht 213 veta. Ndërsa në vitin 1965, sipas të 

dhënave të KOASh–it, në këtë insntitucion rezultonin të punësuar 238 vetë, nga të cilët 30 ishin 

laik dhe 208 ishin klerikë,
851

 pra diferenca në tre vjet del të jetë 10 klerikë. Kjo ulje na rezulton 

të vijë si pasojë e vdekjeve apo largimit nga mosha e thyer e klerikëve. Brenda këtij numri duhet 

të shtojmë edhe dy të arrestuarit në vitin 1963. Sidoqoftë deri në vitin 1965 situata nuk paraqitej 

edhe aq dramatike edhe pse, në kushtet e plakjes së klerit, perspektiva afatgjatë dukej e errët. Pra 

çështja shtrohej, duke patur parasysh këto ritme të mpakjes, se çfarë do të ndodhte me kishën pas 

20–30 vjetësh. Kjo situatë do të shfaqej e tillë sidomos pas vitit 1964 kur regjimi nisi të bëhej më 

i ashpër ndaj komuniteteve, pasi sikundër e theksuam më sipër, deri në vitin 1962 rekrutime të 

reja kishte patur dhe largimi i klerikëve nga detyra kompensohej me këto rekrutime.  

E ndërsa KOASh–i prirej ta ulte numrin e organikës së tij, nga krahu tjetër organet e 

pushtetit kishin një prirje që ta paraqisnin të rritur. Kështu në vitin 1964 Drejtoria e Sigurimit 

raportonte se kisha ortodokse kishte 248 klerikë në organikën e saj,
852

 gjë që na shtyn të 

mendojmë se ajo kishte përdorur për këtë qëllim statistika të vjetra dhe kishte përfshirë në këtë 

numër edhe kuadrin laik. E njëjta gjë ndodhte edhe në Kryeministri, kur për vitin 1959 

raportohej se kishte patur 264 klerikë,
853

 duke futur këtu sërish edhe laikët.  Pra ndërsa njëra 

palë, pra kisha, që ishte në mbrojtje, përpiqej ta minimizonte perceptimin se përbënte rrezik duke 

ulur numrat e organikës së saj, pala tjetër, pushteti, ishte në sulm, e rriste këtë numër duke rritur 

në këtë mënyrë edhe perceptimin se kisha përbënte një rrezik të konsiderueshëm.  

Problemi i tkurrjes graduale të personelit kishtar shtrohej si për klerin e ulët ashtu edhe 

për atë të lartin. Kështu, pas vdekjes së peshkopit të Korçës, Fillotheut, në vitin 1963 asnjë prej 

propozimeve të bëra për zëvenësimin e tij nuk u pranua, edhe pse ndër kandidatët, përkatësisht 

Spiro Veli dhe Risto Bitro dhe Josif Stefani ishin njerëz të lidhur plotësisht me regjimin dhe 

besnikë ndaj tij.
854

 Madje edhe Irene Banushi do të vetë ofrohej për të mbuluar këtë post.
855

 Në 

vend të tyre, po në të njëjtin vit, me vendim të Siondit të Shenjtë u emërua ta drejtonte 

përkohësisht Damian Kokoneshi, i cili do ta kryesonte paralelisht peshkopatën e Korçës bashkë 

me atë të Gjirokastrës.
856

 Plotësimi i vendit vakant të dioqezës së Korçës, do të shtrohej edhe në 

vitin 1965 nga Komiteti i Kulteve, por sidoqoftë asnjë hap konkret nuk u ndërmorr pasi për një 

gjë të tillë nevojitej leja e Kryeministrit,
857

 i cili nuk u shpreh lidhur me këtë çështje.  

E ndërsa për të zëvendësuar peshkopin e Korçës me një tjetër, pushteti mori hapa shumë 

të ngadalta, kur erdhi puna në vitin 1965, pas vdekjes së Sofron Borovës, i cili ishte Peshkop 

Ndihmës në Sinodin e Shenjtë, Komiteti i Kulteve e miratoi menjëherë kërkesën e kishës që 

vendi i tij të zëvendësohej nga arqimandriti Dhanil Çuli, i pëlqyer prej pushtetit, dhe Paisit ju dha 

leja ta hirtoniste këtë si peshkop në mënyrë që ta bënte pjesë të Sinodit të Shenjtë.
858

 Qendra 

mbahej kollaj nën kontroll prej organeve politike. Ajo që organet politike synonin ishte 

paralizimi i veprimtarisë së kishës në marrëdhëniet e saj me shoqërinë, atje ku ishte edhe forca e 

kishës.  

Por numrat nuk janë i vetmi tregues, pasi rëndësi ka edhe arsimi. Nga klerikët efektivë, 

në vitin 1962, nuk kishte asnjë me shkollë të lartë, kishte vetëm 5 me shkollë të mesme, 2 me 

shkollë të mesme të lënë në mes, 7 me shkollë shtatëvjeçare dhe 199 të tjerë me shkollë fillore.
859

 

E thënë ndryshe, kapacitetet e kishës për t‟i rezistuar presionit propagandistik të shtetit, i cili 

mbështeste me të gjitha burimet përhapjen e ideologjisë së tij materialiste, për të mos folur që të 

konkurronte me të, ishin minimale dhe pakësoheshin gjithnjë e më shumë.   

Ndërkaq dara financiare shtrëngohej. Kështu nëse për vitin 1960 buxheti i KOASh–it 

ishte 3.100.000 lekë
860

 në vitin 1961 ai zbriti në 2.800.000,
861

 kurse në vitin 1962 subvencioni 

zbriti në 2.300.000 lekë, e shoqëruar kjo edhe me një kërcënim drejtuar të gjitha komuniteteve 

fetare nga Mehmet Shehu, se “do të ndërpriteshin ndihmat financiare nëse gjendeshin 

çrregullime financiare”
862

. Megjithatë nga kontrolli i bërë komuniteteve fetare nga Komisioni i 

Kontrollit të Shtetit rezultonin se tejkalimi në shpenzime ishte bërë për të paguar delegacionet e 

kishës apo ndihma në veshje (për persona me dokumenta të falsifikuara), dieta, udhëtime dhe 

shpenzime të zyrës.
863

 Por si “krim”, prej pushtetit, vlerësohej edhe dhënia ushqim, sikundër 

ishte konstatuar në kishën ortodokse, klerikëve të burgosur, ndër të cilët duhej të kishte edhe nga 

ata që ishin dënuar për krime kundër shtetit.
864

 Ndër ta rezultont të ishte edhe Irene Banushi. 

Ndihma e dhënë prej kryesisë së kishës ndaj tij, sipas Irenesë kishte, qenë e domosdoshme për të 

mbijetuar
865

. Ky fakt kishte zemëruar gjithashtu edhe ndonjë klerik besnik ndaj pushtetit, që edhe 

nuk kishte vonuar të ankohej e të raportonte këto lloj “abuzimesh”
866

.  

Komunitetet, në vitet 60–të, nga pikpamja financiare, gjendeshin praktikisht në mëshirë 

të fatit. Synimi i pushtetit komunist ishte thjesht t‟i mbante, le të themi të gjalla biologjikisht 

institucionet e kultit, se praktikisht egzistenca e tyre po vështirësohej deri në kufijtë e mbijetesës. 

Në vitin 1963 subvencioni u ul edhe më tej në vetëm 2.100.000 lekë.
867

 Kuptohet se gjendja 

financiare e vështirë që po kalonte regjimi shqiptar ndikoi në uljen e subvencioneve, që ç‟është e 

vërteta ju nënshtruan të gjitha bashkësitë fetare. Megjithatë prirja e pakësimit të këtyre ndihmave 

ishte e dukshme që në vitet 50‟, siç edhe e kemi theksuar, veçse tani ajo bëhet mjaft e dukshme. 

Dhe këtu politikat e qendrës kanë një rol të dorës së parë. Kjo do të duket qartë në vitin 1964, 

atëherë kur situata financiare e regjimit komunist shqiptar, ashtu sikurse e kemi shpjeguar edhe 

më sipër, ishte përmirësuar, por asnjë rritje për subvencionin e shteit për KOASh–in, dhe as të 

enteve të tjera gjithashtu, nuk u duk në horizont.  

Jo vetëm që subvencionet nuk u rritën por ato as që u mbajtën në të njëjtin nivel. 

Përkundrazi, ndihma financiare shtetërore për vitin 1964 u vendos të ishte 2.000.000 lekë,
868

 por 

që në fakt u dhanë vetëm 1.9000.000 lekë.
869

 Në vitin që vioji kjo shumë zbriti në 1.600.000 

lekë
870

 nga të cilat u dhanë vetëm 1.550.000 lekë.
871

 Kjo ulje vinte menjëherë pas vendimeve të 

marra më 1964 nga Këshillin e Ministrave dhe Komitetin Qëndror për të ulur subvencionet, si 

mjet për të luftuar fenë dhe përhapur botëkuptimin marksist.
872

 Ndërkaq gjendja financiare e 

klerikëve, një pengesë kjo jo e vogël për ripërtëritjen e kishës, ishte e vajtueshme. Nga 213 

klerikë që kishte në shërbim në vitin 1962, 42 famulltarë katundesh, d.m.th. ¼ e gjithë klerit 

ortodoks, merrnin një pagë prej vetëm 500 lekësh në muaj, ndërsa numri i atyre që merrnin nga 

600 deri në 1000 lekë në muaj ishte 74, ose ndryshe më shumë se 1/3 e gjithë organikës dhe 

klerikët që merrnin nga 1100 deri në 2000 lekë në muaj ishte 41 vetë.
 873

 Sidoqoftë shifrat duhen 

lexuar me kujdes pasi KOASh–i në vendosjen e rrogave kishte zbatuar parimin e ndihmës 

reciproke. Kështu të 42 klerikët që paguheshin nga kryesia me rrogë 500 lekë në muaj ishin nga 

famullitë e dioqezës së Beratit, e cila ishte edhe më e pasura. Po ashtu pjesa më e madhe e atyre 

që paguhej me rrogë nga 600 deri në 700 lekë ishin nga dioqezat e Korçës dhe zonave minoritare 

të Gjirokastrës, të cilat merrnin të ardhura nga dhuratat e besimtarëve. Kjo i lejonte kryesisë që të 

paguante klerin e famullive të varfra që nxirrnin pak ose aspak të ardhura nga famullitë e veta.  

Por nga ana tjetër gjendja e famulltarëve të fshatrave, sipas pretendimeve të kryesisë së 

KOASh–it, bëhej me të vërtetë kritike po të mbajmë parasysh se të ardhurat e tyre siguroheshin 

edhe nga shërbesat, të cilat pakësoheshin gjithnjë e më shumë.
874

 Por nga të dhënat panorama del 

disi ndryshe, ç‟ka tërthorazi tregon edhe suksesin e propagandës atesite të shtetit dhe raportet e 

grigjës me kishën në kushtet e trysnisë së pushtetit. Kështu nëse në vitin 1960 kontributet 

kishtare dhe ato manasteriale kishin kapërcyer 4.1 milion lekë
875

 në vitin 1964 këto të ardhura 

ishin 5.500.000 lekë
876

 dhe në vitin 1965, pavarësisht trysnisë së regjimit këto të ardhura kapën 

shifrën 560.000 lekë të reja,
877

 ose ndryshe 5.600.000 lekë të vjetra. 

Kryesia e KOASh–it në këtë raport që i dërgonte Këshillit të Ministrave nuk thotë aspak 

të vërtetën, ndoshta sepse duke dramatizuar situatën, në mos do prekte zemrat e pandjeshme të 

krerëve të regjimit që të rritnin sërish subvencionet, të paktën do të lehtësonte ose do të linte aty 

ku ishte nivelin e trysnisë që po ushtroohej mbi të. Nga ana tjetër nuk duhet menduar se këto të 

ardhura ishin të mjaftueshme për të kundërpeshuar uljen e subvencioneve shtetërore. Mesa duket 

kryesia e kishës donte t‟i tregonte Komitetit të Kulteve se regjimi po e arrinte qëllimin e tij. Nga 

krahu tjetër rritja e kontributeve tregonte se propaganda e organizuar nga shteti për të bërë për 

vete shpirtrat dhe zemrat e njerëzve nuk po arrinte objektivat që regjimi i kishte vënë vetes. 

Megjithatë rritja e kontributeve nuk është tregues i shtimit të besimtarëve se sa ndoshta e 

solidarizimit edhe më të vendosur me kishën, të atij grupi besimtarësh që e kishin bërë tanime 

zgjedhjen e tyre pavarësisht politikave të regjimit. E thënë ndryshe duket më shumë si kockëzim 

i segmentit besimtar dhe përkushtim më i vendosur i tij se sa i zgjerimit të radhëve të këtij 

segmenti. Sa për shembull, në vitin 1964, në rrethin e Gjirokastrës pati vetëm një kurorëzim në 

kishë.
878

  

Që mbështetja e regjimit mbështetej mbi frikën, ky ishte një zbulim që klerikët ortodoks, 

sikundër e kemi parë edhe më sipër, e kishin zbuluar që më herët. Natyrshëm që instrumentat e 

represionit ishin efikas edhe në raport me marrëdhniet e bashkësisë me kishën, përsa kohë që 

regjimi kërkonte që ta shkëpuste shoqërinë nga besimi fetar. Klerikët ortodoks e kishin kuptuar 

që ekzistonte një farë frike në radhët e shoqërisë për frekuentimin e faltoreve dhe se nëpërmjet 

frikës regjimi i imponohej besimtarëve që të mos frekuentonin tempujt.
879

 Por nga ana tjetër edhe 

vetë këta klerikë ishin përpjekur të inkurajonin popullin të frekuentonin faltoret dhe të mos 

kishin frikë pasi shteti e kishte lënë të lirë fenë,
880

 Por frika ruan vreshtin thotë një shprehje e 

urtë shqiptare. Kleri ortodoks nuk bën përjashtim. Sikundër do të raportonin edhe organet e 

Sigurimit, pas arrestimit të ndonjë kleriku politikat atesite të shtetit kishin më sukses sepse edhe 

veprimtaria e klerit, gjithmonë e konsideruar armiqësore, pakësohej.
881

   

Përsa i takon marrëdhënieve me jashtë të KOASh–it, gjatë gjysmës së parë të viteve 60–

të, edhe ato patën dinamikat e tyre. Në fakt, shteti komunist bëri çmos për ta izoluar kishën 

ortodokse nga kishat e tjera ortodokse. Kur me rastin e Krishtlindjeve, kryesia e kishës, në 

mënyrë shëmbullore, pyeti Komitetin e Kulteve, nëse duhej ose jo të uronte me këtë rast 

amabasadat e vendeve socialiste, përfshi këtu edhe atë sovjetike si edhe kishat simotra, ku bënte 

pjesë edhe Patriarkana e Moskës. Përgjigja ishte e prerë. KOASh–it i lejohej të uronte vetëm 

kishat simotra por jo Patriarkanën dhe asnjë prej amabasadave. Sovjetikët kishin ndërprerë 

marrëdhëniet dhe për këtë arsye nuk duhej uruar një agjensi, e cila i shërbente Kremlinit.
882

 

Çuditërisht, kur në vitin 1962, Patriarkana  e Moskës, i dërgoi kishës shqiptare një tjetër urim për 

Pashkët, pas konsultimit të Reshat Pëllumbit, kryetarit të Komitetit të Kulteve, me Ramiz Alinë, 

u vendos që Paisi t‟ja kthente urimin homologut të tij rus.
883

 Por kur kisha ruse kërkoi një 

fotografi të Paisit, si kryetari i Komitetit të Kulteve, ashtu edhe vetë Kryeministri, dhanë urdhër 

të mos dërgohej.
884

 Pra marrëdhëniet midis dy kishave mbetën të ngrira dhe nuk shkonin përtej 

mirësjelljes së ftohtë të palës shqiptare pavarësisht faktit se simotra ruse përpiqej t‟i ruante ato.  

KOASh–i nuk e rifitoi statusin e humbur, që lidhej drejtëpërdrejtë më funksionin që më 

parë i ishte përcaktuar të luante. Humbja e funksionit të kishës ortodokse si një ent i që i 

shërbente regjimit si instrument mbështetës i politikës së tij të jashtme duket fare qartë po në 

vitin 1962, kur Patriarkana e Moskës i kërkoi KOASh–it që të protestonte kundër  planeve 

amerikane për të përmbysur regjimin e Fidel Kastros. Me mjaft luajalitet Paisi i dërgoi Komitetit 

të Kulteve letrën e Alekseit.
885

 Por Reshat Pëllumbi, kryetari i Komitetit, udhëzoi që në rast se do 

dërgohej një protestë, kjo duhet të bëhej nga të gjitha bashkësitë.
886

 Dhe në fakt ashtu u bë.
887

 E 

thënë ndryshe, KOASh–i nuk ishte më, që prej prishjes me sovjetikët, një institucion fetar i cili 

mund të përdorej për të njëjtat qëllime sikundër ndodhi në vitet e aleancës me Bashkimin 

Sovjetik. Kur në vitin 1965 kishës shqiptare ju dërguan telegrame urimi nga kisha të ndryshme të 

krishtera ortodokse dhe joortodokse, Kryetari i Komitetit të Kulteve i dërgoi një letër Ministrit të 

Jashtëm, Behar Shtyllës, ku i bënte me dije se Kryesia e kishës kërkonte të dinte nëse duhej ose 

jo t‟i kthente përgjigje.
888

 Por në fakt përgjigje nuk mori nga Ministri, që do të thotë se KOASh – 

i duhej të izolohej.  

Kreu V 

 

Rruga drejt eleminimi institucional të Kishës Ortodokse Autoqefale të 

Shqipërisë (vitet 1964–1967) 

 

V.1. Viti 1964: fillimi i fundit të institucioneve fetare 

 

Në fund të marsit të vitit 1963, pak ditë përpara se të bëheshin ndryshimet në ligjin mbi 

bashkësitë fetare të vitit 1949, Komuniteti i Kulteve, përmes ndihmës së zyrës së kadastrës kreu 

një inspektim dhe inventarizoi të gjitha pasuritë e paluajtëshme të bashkësive fetare.
889

 Në 

pronësi të kishës ortodokse, pas reformave agrare kisin mbetur 139 hektarë tokë, nga të cilët 69.5 

ha ishin tokë e punueshme, 15 ha ishin livadhe, 11 ha ishin pemishte dhe 42.6 ha ishin tokë e 

pashfrytëzueshme (këto ishin për varreza – A.H.). Përveç tokës KOASh–i zotëronte edhe 3538 

rrënjë pemë të ndryshme dhe 4292 rrënjë ullinj.
890

 Tokat që zotëronte kisha ortodokse 

punoheshin nga puntorë të paguar nga kisha ose nga kooperativat, të cilat në shkëmbim të punës 

u jepnin kishës vetëm një pjesë të prodhimit dhe pjesën tjetër e mbanin vetë. Ndërkaq, faltoret që 

kishin prona, i dërgonin kryesisë një pjesë të të ardhurave që nxirrnin prej tyre. Por, në mars të 

vitit 1964, në përgjigje të fjalimit të shkurtit të po atij viti të mbajtur nga Enver Hoxha, me 

propozim të Reshat Pëllumbit, kryetari i Komitetit të Kulteve, u vu dorë edhe mbi ato pak prona 

që kishin mbetur duke i lënë kështu kishës vetëm një pjesë të ullinjve, një pjesë të tokës së bukës 

ndërsa livadhet dhe toka e pashfrytëzueshme konfiskoheshin nga shteti apo kooperativat 

bujqësore.
891

  

Në fjalimin e 14 shkurtit të vitit 1964, të mbajtur në mbledhjen e Sekretariatit të 

Komitetit Qëndror të Partisë së Punës të Shqipërisë, Enver Hoxha do të fliste edhe për kishën 

ortodokse. Porosia e tij ishte të diskretitohej simbolika dhe riti ortodoks, në të cilat kjo kishë 

mbështeste veprimtarinë e saj. Madje ai udhëzoi që kur të jepej mundësia, por jo me fushata, të 

prisheshin faltoret e këtij komuniteti. Qëllimi ishte të largoheshin njerëzit prej saj.
892

 Në funksion 

të këtij objektivi ai nuk harronte të porosiste, që kishës ortodokse të mos i jepej ndihmë materiale 

për zhvillimin e saj, gjë që do ta çonte atë gradualisht drejt falimentimit.
893

 Në mendimin e 

udhëheqësit komunist shqiptar, feja ishte një ideologji që mbështetej mbi praktikimin e riteve në 

mënyrë formale dhe pikërisht këtu (kundër formalizmit) ajo duhej luftuar.
894

 Këto udhëzime 

bashkë me të tjera, me karakter të përgjithshëm, u bënë programi kryesor i goditjes kundër 

KOASh–it, edhe enteve të tjera fetare, nga regjimi komunist në vitet që pasuan. Nuk vonoi 

shumë dhe zbatimi i këtij plani nisi të vihej në jetë. 

Propozimi i Pëllumbit, i bërë vetëm një muaj e gjysëm pas fjalimit të Enver Hoxhës, më 

27 mars të vitit 1964,
895

 u përkrah menjëherë nga Këshilli i Ministrave dhe u shoqërua në fillim 

të prillit nga një relacion që mbante firmën e Sekretarit të këtij këshilli, Spiro Rushës, i cili 

propozonte marrjen e masave të menjëhershme për kufizimin e pronave të enteve fetare, si mjet 

për të parandaluar përhapjen e botëkuptimit fetar. Si bazë ligjore shihej ligji për reformën agrare 

i vitit 1946, si dhe ligji për regjistrimin dhe sistemimin e tokave i vitit 1955, sipas të cilëve toka i 

takonte atij që e punonte.
896

 Kjo kërkesë e Kryeministrisë u përkrah nga Komiteti Qëndror, i cili 

me anë të një letre të dërguar përmes sekretarit të vet, Hysni Kapos, Këshillit të Ministrave i 

jepte këtij të fundit udhëzime të mëtejshme. Sipas Kapos, enteve fetare u duheshin kufizuar në 

minimum pronat që ato dispononin, duke ndjekur pikërisht parimin se toka i takon atij që e 

punon si dhe duhej t‟u shkurtoheshin në maksimum subvencionet shtetërore. Ai udhëzonte 

gjithashtu që institucioneve të kultit të mos u lejohej në asnjë mënyrë mbledhja e fondeve nga 

populli dhe puna angari për faltoret. E gjitha kjo duhej të kryhej në kuadër të luftës kundër fesë 

dhe propagandës atesite–shkencore.
897

  

Ky vendim do të ishte një goditje vdekjeprurëse për kishën ortodokse, e cila nëpërmjet 

këtyre të ardhurave arrinte të mbulonte shpenzimet e pagave të një pjese të klerit, sidomos kur 

subvencionet shtetërore pakësoheshin ndjeshëm nga viti në vit. Në kushtet kur zbatohej parimi 

“sa më shumë të ardhura nga famullia, aq më shumë pak shpërblim nga kryesia”
898

 zhveshja nga 

këto të ardhura do të reflektohej në uljen e kapacitetit të kishës për të përballuar nevojat e saj. 

Pikërisht duke përfituar nga të ardhurat alternative, përpos subvencioneve, kisha duke prerë 

pagat për disa famulltar që mund të mbaheshin vetë, arrinte të mbante famullitë e varfra. Kjo 

tendosje do të dukej në faktin se ndërsa në vitin 1960 numri i personelit klerik të paguar nga 

kryesia ishte 206 vetë, në vitin 1961 ai zbriti më tej në 199, në vitin 1962 në 189, në vitin 1963 

në 184 dhe në vitin 1964 në 182.
899

  Kështu, zhveshja nga pjesa më e madhe e pronave të 

paluajtëshme që i kishin mbetur si dhe ndërprerja e ndihmave nga populli praktikisht e 

gjunjëzonin përfundimisht kishën dhe e detyronin atë, ashtu të tharë, të mbulonte vetëm 

pjesërisht territorin ku ndodhej grigja e vetë. 

Menjëherë, pas fjalimit të Enver Hoxhës më 14 shkurt1964, dhe udhëzimeve të 

mëtejshme të dhëna nga Komiteti Qëndror, nisën konfiskimet e pronave. Megjithatë nuk 

munguan edhe rastet kur u konfiskuan prej shtetit edhe kisha. Pikërisht në vitin 1964, pavarësisht 

përpjekjeve të klerit të qytetit të Korçës për të mos e lejuar,
900

 u prish edhe kisha e Shën Mërisë, 

akt ky që kishte revoltuar Theofan Popën, i cili kishte bëri çfarë ishte e mundur (duke ja arritur 

përkohësisht qëllimit) që ta fuste këtë kishë në listën e monumenteve të kulturës.
901

 Po ashtu u 

prish edhe një kishë në Çermë të Lushnjes.
902

  

Përveç prishjes së objekteve të kultit, në përputhje edhe me porositë e Enver Hoxhës, 

filloi ndërhyrja e regjimit në prishjen e ceremonive fetare. Ndër rastet më të bujshme do të ishte 

ndalimi i kryerjes së panairit të manastirit të Shën Gjonit në Elbasan, nga ana e kryetarit të 

Komitetit Ekzekutiv të këtij rrethi.
903

 Në pika të ndryshme, sidomos në dioqezën e Beratit, pati 

një varg incidentesh. Kjo situatë e detyroi Kryepeshkopin Paisi që t‟i shkruante, në gusht të vitit 

1964, një letër ankese Mehmet Shehut, ku i kërkonte të ndërhynte për të penguar fyerjet që i 

ishin bërë klerikëve apo dhunimeve që u ishte bërë tempujve. Madje në rastin e dhunimit që i 

ishte bërë manastirit të Shën Vlashit në Durrës, kishte marrë pjesë edhe një nga anëtarët e 

Komitetit Qëndror, Dashnor Mamaqi. Paisi Vodica ngriti zërin fuqishëm kundër konfiskimit të 

faltoreve dhe kthimin e tyre në magazina, siç kishte ndodhur në Shkodër, si dhe kundër 

përvetësimit të tokave nga kooperativat, sikurse kishte ndodhur me 40 dynymët e manastirit të 

Shën Vlashit.
904

 

                                                      
899

 Po aty, viti 1964, d. 1257, fl. 21. 
900

 AMPB, Dega 2, viti 1964, d. 565, fl. 4. 
901

 AMPB, Dega 1, d. 4783, fl. 56. 
902

 AQSh, F. Kryeministria, viti 1965, d. 1007, fl. 13. 
903

 Andra Llukani, Kisha në diktaturë, (Tiranë: Trifon Gjika, 2012), 58. 
904

 AQSh, F. Kisha Ortodokse, nr. 536, d. 1228, fl. 1–4. 



177 
 

Qysh përpara ankesës së Paisit, që në maj të vitit 1964, Kryeministri, i cili kishte marrë 

një ankesë nga një prift në Berat i fyer rëndë prej një polici ndërsa kryente meshën,
905

 kishte 

reaguar ndaj këtij akti. Shehu urdhëroi marrjen e masave kundër shkeljeve të raportuara, të cilat 

KOASh–i ja kishte raportuar edhe Komitetit të Kulteve, por që me të gjitha gjasat ky i fundit e 

kishte të vështirë reagonte. Sidoqoftë, kryetari i Komitetit të kulteve, Reshat Pëllumbi, përgatiti 

një relacion për Kryeministrin lidhur me incidentet që kishin ndodhur
906

 dhe më pas Mehmet 

Shehu udhëzoi kryetarët e Komiteteve Ekzekutive (edhe këta të përfshirë në prishjen e 

proçesioneve fetare) që të mos lejonin kryerjen e veprimeve të tilla. Madje ai arriti deri aty sa që 

t‟i jepte urdhër kryetarit të Komitetit Ekzekutiv të Beratit që të detyronte policin (rastin e të cilit 

e përmendëm më sipër, që kishte fyer një prift në Berat gjatë kohës që ky i fundit po kryente një 

meshë), që të bënte autokritikë në sytë e viktimës së talljeve të tij.
907

 Reagimi i Kryeministrit, 

tregon qartë se shpesh krerët e Komiteteve Ekzekutive në rrethe apo edhe organet partiake, 

vepronin pa udhëzime direkt nga lart, por sidoqoftë të gjitha këto nisma ishin përgjigje ndaj 

fjalimeve të udhëheqësit të PPSh–së.  

Pavarësisht ndërhyrjes së Kryeministrit, sulmet vazhduan dhe kjo duket nga fakti se në 

gushtin e vitit 1964 Paisi i shkruajti personalisht Kryeministrit për shqetësimet e veta. Fakti që 

institucionet e shtetit kanë patur një qasje tjetër kundrejt enteve fetare në raport me ato partiake 

duket tek fakti se Paisi nuk i shkruajti Enver Hoxhës por Mehmet Shehut, ç‟ka tregon vizionet e 

tyre të ndryshme lidhur me problemin e fesë dhe politikës ndaj enteve të kultit. Kjo gjë që do të 

reflektohej edhe në sjelljet që do të kishin ndaj komuniteteve fetare strukturat që secili prej tyre 

kshte drejtëpërdrejtë nën varësinë e vet.  

Edhe pse ndërhyrja e Kryeministrit e lehtësoi disi gjendjen, ajo nuk ishte tregues se 

problemet e kishës ortodokse kishin mbaruar. Fundja edhe Kryeministri nuk ishte ai që mbante 

pushtetin kryesor në duart e veta dhe siç duket, ai nuk mund të vepronte jashtë autoritetet të 

partisë. Madje  përkundrazi. Masat e marra, ashtu siç edhe do të dilte ishin të përkohëshme. 

Shkatërrimet apo mbylljet e kishave, nga organizatat e rinisë kësaj here, vazhduan me ritme më 

të shpejta edhe në vitin 1965. Në Elbasan u mbyllën tre kisha në krahinën e Shpatit
908

, duke 

shtyrë Kryepeshkopin t‟i shkruante sërish Këshillit të Ministrave dhe të ankohej për sa po 

ndodhte.
909

 Qershia mbi tortë ishte vendimi i korrikut të 1964–ës, i cili i detyronte klerikët të 

paraqiteshinn edhe në zboret ushtarake,
910

 të cilave, deri atëherë, i nënshtrohej vetëm popullsia 

civile. Por ndërsa presioni i organeve partiake dhe i pushtetit, kundër KOASh–it, në tërësi 

shtohej, gjë që reflektohej në goditjen e objekteve të kultit, në Tiranë, më 21 mars të vitit 1965 u 

përurua Katedralja e Ungjillizmoit.
911

 E ndërtuar për të zëvendësuar prishjen e kishës së vjetër 

ortodokse, që mbante të njëjtin emër, për shkak të planifikimit urbanistik.
912

  

Dyzimi i raporteve midis pushtetit komunist shqiptar dhe kishës ortodokse, që shprehej 

në veprimin paralel të dy dukurive të kundërta, ai i prishjeve dhe ai i ndërtimeve, vazhdoi të ishte 

i prezent edhe në vitin 1965. Tashmë rasua nuk vlente më si ndarëse midis të shenjtës dhe 

profanes. Megjithatë, fundi i vitit 1965 e gjeti KOASh–in më të dobët dhe më të varfër. Kur viti 

1966 hyri, avitja e shtrëngatës së një revolucioni ideologjik do të përbënte nisjen e një etape të 

re, asaj të fundit të jetës insntitucionale të kishës ortodokse në periudhën komuniste.  

 

V.2. Regjimi komunist dhe kisha ortodokse në prag të Revolucionit Kulturor 

 

Në fund të janarit të vitit 1966, kryesia e kishës planifikoi si zakonisht edhe buxhetin 

vjetor duke i propozuar Këshillit të Ministrave subvencionin që ajo mendonte se ishte i 

nevojshëm për vazhdimin e veprimtarisë së saj. Duke ndjerë presionin e gjithëanëshëm,kryesia e 

kishës vendosi për herë të parë, sikur donte të merrte me të mirë pushtetin dhe të mos i bëhej 

barrë atij, të kërkonte një subvencion më të ulët se sa ai që i ishte dhënë nga shteti një vit më 

parë. Në fakt, ndërsa një vit më herë kishte marrë 155.000 lekë, për vitin 1966 ajo kërkoi një 

subvencion prej vetëm 144.000 lekësh.
913

 Çuditërisht, shteti, sikur kërkoi të vinte dorën në zemër 

për të larë mëkatin që po projektohej të bëhej në të ardhmen e shkurtër apo si për t‟i bërë Paisit 

një dhuratë të fundit, për  herë të parë dha një subvencion më të lartë se sa ai që kishte kërkuar 

kisha, duke i akorduar 170.000 lekë.
914

  

Ky ishte akti i fundit me rëndësi që bëri Paisi. Atëherë kur rregulloi edhe çështjen e 

Sinodit të Shenjtë duke e plotësuar atë, pikërisht atëherë ai u nda nga jeta, ndoshta si një bekim 

për të mos parë me sytë e tij atë që do të ndodhte një vit më vonë. Në 4 mars të vitit 1966, pas 

pothuaj 17 vjetësh në krye të kishës, Kryepeshkopi Paisi, pas një sëmundje të rëndë që zgjati pak 

(pësoi hemoragji cerebrale)
915

, vdiq. Ishte 85 vjeç.
916

 Të nesërmen, më 5 mars, pas ceremonive 

fetare në kishën e “Shën Ungjillizmoit”, u krye ceremonia e varrimit.
917

 Vetëm tre ditë më vonë, 

më 7 mars, Sinodi i Shenjtë, zgjodhi në krye të kishës, si Kryepeshkop, Damian Kokoneshin, i 

cili ad interim do të mbante nën drejtimin e tij edhe peshkopatën e Gjirokastrës.
918

 Menjëherë 

pas kësaj kryesia e kishës kërkoi njohjen e vendimit të vet nga ana e qeverisë.  

Për këtë arsye, më 8 mars, kryetari i Komitetit të Kulteve, Reshat Gërmenji pas 

konsultimeve me Sekretarin e Parë të Këshillit të Ministrave, Spiro Rushën, arritën në 

përfundimin se Damian Kokoneshi ishte ndër antarët e Sinodit të Shenjtë, njeriu më i 

përshtatëshëm, për regjimin, që të zinte postin e Kryepeshkopit. Të nesërmen, më 9 mars, pas 

miratimit që dha Mehmet Shehu
919

, zgjedhja e Kokoneshit si Kryepeshkop u aprovua në parim. 

Përpos aprovimit verbal në krye të KOASh–it, Spiro Rusha, i tërhoqi vëmendjen Kryepeshkopit 

të që të mos merrte me këtë rast dy rroga, atë të Kryepeshkopit dhe atë të peshkopit të 

Gjirokastrës,
920

 gjë që ai e kishte bërë gjatë kohës kur kishte drejtuar paralelisht mitropolitë e 

Gjirokastrës dhe të Korçës.
921

  

Meshën e parë si Kryepeshkop, Damian Kokoneshi do ta zhvillonte vetëm pak ditë më 

vonë, i rrethuar nga klerikët e Tiranës, në kishën katedrale të Ungjillizmoit,
922

 me rastin e 

Pashkëve. Kryepeshkopit të ri, që aq shumë e donte udhëheqjen, për shkak të lidhjeve të tijme 

luftën në fakt, i ra rrisku që të përjetonte momentin më të vshtirë në historinë e kishës ortodokse 

shqiptare. 

Pasi u ul në fronin e kryesisë së kishës Kokoneshi, u ballafaqua me ato probleme, me të 

cilat ishte ndeshur parardhësi i tij. Klerikë të rinj në lokalitete nuk po emëroheshin, më pasi 

Komiteti i Kulteve nuk i miratonte. Po ashtu, shtrohej edhe problemi i lëndës së parë për kryerjen 

e riteve fetare, sikundër ishte parafina e qirinjve, me të cilat kishat nuk furnizoheshin 

rregullisht.
923

 E thënë ndryshe shteti po zbatonte me vendosmëri ndaj KOASh–it atë lloj politike 

që tashmë kishte nisur qysh në vitin 1964. Gjendja do të mbetej e pandryshuar deri në mbajtjen e 

Kongresit V.  

Në Kongresin V të PPSh–së të mbajtur në nëntor të vitit 1966, pavarësisht këshillave të 

specialistëve kinezë, kupola e lartë partiake shqiptare deklaroi edhe një herë këmbënguljen e saj 

për të vazhduar objektivat e përcaktuar qysh më parë fushën ekonomike dhe atë shoqërore.
924

 Në 

raportin e mbajtur në këtë kongres, Sekretari i parë i PPSh–së, Enver Hoxha, ritheksoi edhe një 

herë, njëlloj si edhe gjatë viteve që kishin lënë tashmë pas krahëve, vëmendjen që revolucioni 

kulturor do t‟i kushtonte “zhvillimit të pandalshëm të arsimit dhe kulturës.”
925

 Sërish sfidat e 

regjimit mbesnin po ato dhe si rrjedhim ligjërimi ashtu edhe terminologjia mbesnin të 

pandryshuara. Problemi i ndërgjegjes, si mjet për t‟i bërë masat të vetëdijëshme nga pikpamja 

ideopolitike, gjë që do t‟i vinte ato në lëvizje drejt kryerjes së ndërtimit nga poshtë të socializmit, 

do të ishte më shumë në vëmendjen e partisë. Vetëm kështu do të mbrohej populli i fundit nga 

degradimi borgjez dhe revizionist.
926

 Kjo e bënte edukimin e masave një detyrë gjithnjë e më të 

ngutëshme.
927

 Rrënjosja e idologjisë socialiste dhe çrrënjsoja e ideologjive të vjetra, 

përkufizoheshin nga Enver Hoxha, si faktori vendimtar për zgjidhjen e problemeve që lidheshin 

me ndërtimin e socializmit.
928

  

E duke qenë se lufta për ndërtimin e njeriut të ri, përfshihej në suazat e luftës së klasave, 

tashmë që lufta e klasave në fushën ekonomike dhe politike, e cila sipas udhëheqësit komunist 

shqiptar, kishte mbaruar, tashmë e katapultuar në rrafshin ideologjik, në shenjestër vihej 

ideologjia e klasave të përmbysura, ende e pranishme në shoqërinë shqiptare. Sundimi i njërës 

klasë mbi një klasë tjetër, sipas teorisë marksiste, bëhej jo vetëm në formën ekonomike dhe 

politike por edhe ideologjike, atëherë prania e ideologjive, që cilësoheshin si produkte të 

regjimeve të mëparëshme, jo vetëm ishte e tepërt por njëkohesisht edhe e rrezkishme pasi ato 

shërbenin si një instrument i fortë “robërimi shpirtëror”. “Për sa kohë që në gjirin e shoqërisë 

socialiste, elementët reaksionarë lindnin në mënyrë të pashmangshme, pretendonte Enver Hoxha, 

atëherë dizinfektimi i baktereve dhe foleve të tyre, proçes ky i vazhdueshëm, bëhej po aq i 

pashmangshëm”. “Reaksioni i brendshëm bashkpunonte me atë të jashtëm” (revizionistët dhe 

kapitalistët – A.H.), që në ligjërimin hoxhian, “nuk i zinte gjumi nga që në zemër të Evropës 

flamuri i socializmit ortodoks mbahej ngritur në fortesën shqiptare”. Pra, “...fronti i brendshëm 

dhe ai i jashtëm i luftës së klasave bashkoheshin në një front të vetëm me qëllim rrëzimin e 

diktaturës së proletariatit”.
929

    

 Mbrojtja e kështjellës komuniste shqiptare, një nga postulatet kryesore ky të ligjërimit të 

regjimit komunist shqiptar në periudhën post–sovjetike
930

, do të bëhej e mundur vetëm prej 

ruajtjes së paprekur të marksizëm–leninizmi, i cili ofronte të vetmen rrugë për të kuptuar drejt 

botën dhe fenomenet e saj.
931

 Politizimi i kulturës, gjë që do të përkufizohej përmes diktumit të 

theksuar nga Kryeministri shqiptarr, se “politika duhej vënë në plan të parë”
932

, do të thoshte se 

kushdo dukuri apo produkt i jetës shoqërore duhej t‟i përmbahej ideologjisë sunduese. Kultura si 

levë e politikës nuk ishte një risi e socializmit por në sistemet totalitare ky funksion i saj arrinte 

përmasa të panjohura më parë.  

Pazgjidhshmëria e marrëdhënies ndërmjet pastrimit të kulturës dhe funksionit të saj 

shprehej fare qartë në mendimin e Hoxhës ku thoshte se “tani në lëmin e zhvillimit të kulturës 

socialiste shtrohen detyra të reja që kanë të bëjnë me nevojën e një lufte të vendosur kundër 

ndikimeve të huaja dhe traditave borgjeze e revizioniste, me nevojën e krijimit të kulturës së 

vërtetë socialiste në shërbim (korsivi i autorit – A.H.) të plotë të politikës proletare dhe të 

përshkuar krejtësisht (korsivi i autorit – A.H.) nga ideologjia marksiste–leniniste.”
933

 Amaneti 

leninist i partishmëria proletare në fushën e kulturës dhe jetës shpirtërore të masave mbetej një 

parim, të cilit partia, i.e. Enver Hoxha, i përmbahej vendosmërisht.
934

 Në këtë kuadër edhe 

revolucioni ideologjik shihej prej udhëheqjes partiake shqiptare si pjesë përbërëse dhe e pandarë 

e revolucionit socialist në përgjithësi.
935

 E duke qenë se përsosja e diktaturës së proletariatit, 

marrëdhënieve socialiste në prodhim dhe ndërtimi i bazës tekniko–shkencore të socializmit 

shpalleshin një proçes i vetëm dhe i pandarë, atëherë ndërtimi i socializmit shihej si një 

revolucion politik, ekonomik, ideologjik dhe kulturor.
936

 Kishte ardhur koha për të bërë hopin 

cilësor. 

Në kongres problemi i fesë nuk u prek drejtëpërdrejtë. Ajo ishte futur prej kohësh në 

bashkësinë e “të vjetrës” që duhej hedhur përfundimisht në plehra. Çrrënjosja e saj u nënkuptua. 

Por kjo nuk e ndaloi regjimin që të niste një fushatë të skajshme kundër fesë duke përdorur të 

gjitha mjetet e veta të komunikimit me shoqërinë.
937

 E ja pra që mesazhi i udhëheqësit komunist 

shqiptar u kap siç duhet nga masa, tashmë e çliruar nga opiumi fetar. Nëse kongresi u mbajt në 

nëntor, në dhjetor stuhia nisi. Iniciativat revolucionare – kështu u quajtën ato – nisën kundër 

bazës materiale të enteve të kultit,
938

 e thënë ndryshe kundër infrastrukturës së bashkësive fetare. 

Gjithçka nisi në një kooperativë të Lezhës që mbante emrin “Ylli i Kuq” të fshatit Shënkoll, 

emër ky që pas shumë shekujsh do të zëvendësohej pikërisht nga emri i kooperativës.
939

 Ndodhia 

e fundit nuk ishte larg, madje ishte në vijmësi me ato që kishin ndodhur qysh përpara kongresit. 

Madje kishte patur jo vetëm aksione nga rinia dhe populli por edhe veprime konkrete të vetë 

klerit për të hequr dorë nga veprimtaria e tij. Kështu që në 16 tetor, një dhuratë kjo për Enver 

Hoxhën sipas gjasave, kleri bektashi kishte vendosur të mbyllte një varg teqesh në disa rrethe të 

vendit, pasi ato ishin, sipas kryesisë të këtij komuniteti, të tepërta. Në të njëjtën kohë kreu i 

komunitetit mysliman kishte dhënë dorëheqje.
940

  

 

V.3. Viti 1967: Fundi! 

 

Vaji i kandilit të fesë, sikur do të pretendonte një studies shqiptar i kohës, po shteronte 

nga dita në ditë.
941

 Por nuk dukej kështu për kishën ortodokse. Ndërsa retë e fundit po të 

shtrëngatës që do të shpërthente po grumbulloheshin dhe kokrrat e para të breshërit po binin, 

Damian Kokoneshi, me cilësinë e Kryepeshkopit, i bënte vetëm dy ditë pas mbylljes së 

kongresit, më 10 nëntor, një kërkesë Komitetit të Kulteve që të miratonte hirtonisjen si peshkop 

të Sotir Konomit, me qëllim emërimin në krye të peshkopatës së Gjirokastrës dhe plotësimin e 

Sinodit të Shenjtë me numrin e duhur të anëtarëve, Konomit. Ky, një ish–marangoz nga Ziçishti i 

Korçës, i bërë prift në vitin 1950 nga Paisi, i jati i një morie fëmijësh të angazhuar me luftën dhe 

të punësuar si prokuror apo oficer, ishte i lidhur tërësisht me regjimin.
942

 Por tashmë ishte shumë 

vonë. Vula ishte vënë mbi vendimin e ekzekutimit të KOASh–it dhe të gjithë jetës fetare. Për 

rrjedhim, asgjë nuk u bë për këtë kërkesë. Pak muaj më vonë, Sotir Konomit dhe gjithë klerikëve 

të tjerë, do t‟u duhej të mendonin se si të hanin pensionin apo të siguronin jetesën në vendin e 

vetëm ateist të botës. Ndërkaq rrudhosja e numrit të klerikëve kishte kapur shifra alarmante. Në 

fillim të vitit 1967 numri i klerikëve ortodoks kishte kapur minimumin e vet historik, pavarësisht 

se gjatë vitit 1966 kishte patur edhe ndonjë rekrutim
943

 apo edhe gradim
944

. Numri i klerikëve në 

çastin kur nisi stuhia ishte vetëm 167 frymë.
945

  

Kur shigjeta e akrepit u fut në vitin 1967, gjithçka ishte bërë gati. Por gati fillimisht ishin 

planet e udhëheqësit komunist shqiptar, Enver Hoxhës. Padija rreth asaj që do të ndodhte duket 

te fakti se entet fetare dorëzuan si gjithmonë kërkesat e tyre për subvencione dhe shteti i dha. 

Këtë herë edhe pse KOASh–i kërkoi një shumë 144.000 lekësh, për miratimin e pandryshuar të 

së cilës Kisha i ishte lutur Kryeministrisë që në shtator të vitit 1966.
946

 Prapëseprapë qeveria i 

miratoi një fond prej vetëm 100.000 lekësh. E madje KOASh–it, kur tufani i shkurtit do të 

shpërthente me gjithë forcën e tij, i ishte bërë edhe derdhja e këstit të tremujorit të parë.
947

 Nga 

ana tjetër në Mitropolinë e Korçës, dhe në zv/mitropolitë e Elbasanit dhe Korçës, në fillim të 

janarit ishin kryer edhe zgjedhjet e këshillave kishtarë lokalë dhe kryesia e kishës i miratoi ato.
948

 

Dukej sikur gjithçka po rridhte në shtratin e normalitetit. Aq sa e pritshme ishte ardhja e ditëve të 

vështira aq edhe e papritur ishte fillimi i valës që do të fshinte për 23 vjet çdo lloj jete 

institucionale fetare në vend. Tashmë me një numër besimtarësh të zvogëluar në minimum, e 

braktisur veçanërisht nga rinia, e varfër financiarisht dhe me klerikë të plakur, KOASh–i 

qëndronte në fije të perit, me jetën e tij të varur në fijen e hollë të dashamirësisë së regjimit. 

Në 21 janar të këtij viti në shkollën „Naim Frashëri‟ në Durrës fillon lëvizja pa kthim 

mbrapa. Këtu, me rastin e diskutimit të rendit të ditës „Të luftojmë deri në fund ideologjinë 

fetare, bestytnitë, zakonet prapanike,” krijohet një komision për luftën kundër fesë
949

 dhe 

menjëherë me shpejtësinë e epidemisë mobilizohet masivisht popullsia urbane e Durrësit,
950

 ku 

spikasnin sidomos nxënësit e shkollave 8–vjeçare, të mobilizuar krejtësisht në këtë lëvizje.
951

 

Kjo inciativë e rinisë së shkollës së mesme të qytetit bregdetar shqiptar u cilësua si “dallëndyshja 

e parë”
952

, që paralajmëronte pranverën e çlirimit të shqiptarëve nga vargonjtë shpirtëror të fesë, 

fakti se po diskutohej një pikë e rendit të ditës, e përcaktuar nga instanca jashtë institucioneve 

arsimore, është një dëshmues i qartë i mungesës së spontanitetit të kësaj lëvizjeje. Sipas organeve 

të partisë së Durrësit, kjo lëvizje u bë nën patronazhin e Komitetit të Partisë së këtij rrethi,
953

 i 

cila orientoi punën dhe që mbi të gjitha arriti të neutralizonte të gjithë ata elementë që nuk ishin 

dakort me këtë lëvizje.
954

 

 Jo rastësisht ishte Durrësi qendra e kësaj lëvizjeje. Ai, qe projektuar të ishte qendra e 

nismave të PPSh–së për zhvillimin e Revolucionit Ideologjik dhe nuk është e rastësishme që 

pikërisht në këtë fazë, pra, në vitet 1966–1970, në këtë qytet, Sekretar i Parë i Partisë ishte Rita 

Marko, një nga eksponentët më të rëndësishëm të Komitetit Qëndror dhe i ngarkuar posaçërisht 

me problemet e kulturës. Marko ishte anëtar i Byrosë Politike qysh prej vitit 1956 dhe 

Zv/Kryetar i Presidiumit Popullor që prej vitit 1966. Në Durrës lufta kundër fesë ishte më e 

organizuara në të gjitha drejtimet
955

 dhe organet partiake në këtë rreth ishin nismëtare edhe të 

shumë formave të tjera që lidheshin me Revolucionin Kulturor.
956

 Nga ana tjetër, në drejtimin e 

shkollës “Naim Frashëri” gjendej Astrit Hoxha, një mësues i flaktë i praktikave revolucionare,
957

 

i cili pak vite më vonë do të shkruante edhe një broshurë për edukimin revolucionar të rinisë.
958

 

Në 6 shkurt të vitit 1967, Enver Hoxha do të mbante, përpara organizatave bazë të partisë 

të rrethit të Tiranës, fjalimin e tij të famshëm që do të shënonte shpërthimin e uraganit ateist. 

Këtu udhëheqësi komunist shqiptar nuk dha ndonjë kushtrim të përcaktuar qartë mbi fenë, 

sikundër kishte bërë në fjalimin e dy vjetëve më parë. Në të vërtetë pjesa kryesore e fjalimit 

drejtohej ndaj rrezikut që paraqiste burokratizimi.
959

 Mbi të gjitha ky fjalim nuk drejtohej vetëm 

ndaj një çështjeje të caktuar. Ai do të shënonte edhe shpërthimin e shumë nismave të tjera të stilit 

revolucionar kundër traditave të shoqërisë shqiptare dhe do të ishte piknisja e vetë revolucionit 

ideologjik që do të prekte të gjitha sferat e jetës së shoqërisë dhe individit.  

Në një stil tipik të tijin, Hoxha për tjetër gjë fliste dhe për tjetër gjë përgatitej të kryente. 

Në këtë mënyrë ai donte të dëshmonte se nuk ishte udhëzimi i partisë, por lëvizja spontane e 

masave ajo që do të „detyronte‟ pushtetin të likuidonte fenë. Parimi përmes të cilës udhëheqësi 

komunist kërkonte të kryente aktin e likuidimit të fesë – i cili natyrshëm i mvishej partisë – ishte 

se njerëzit do të bindeshin vetë nga përvoja e tyre për kotësinë e fesë.
960

 Bindjen nga veprimi, për 

të asgjësuar të kotën, i ndante një fije e hollë, që kapërcehej fare lehtë. Gjithësesi, përmes 

shembujsh të shkurtër, dhënë ashtu tërthorazi, ai e dha kushtrimin. Në fjalim ai e bëri të qartë se 

komunisti nuk mund të ishte i tillë nëse shkonte në darkë dhe dhe bënte ikona, të cilat i shiste në 

mëngjes tek besimtarët.
961

 Por ndërsa këto shembuj jepeshin në suazat e luftës për 

revolucionarizimit të partisë
962

 mesazhi i tij u përdor si casus belli për ta shtrirë këtë përpjekje 

përtej kufijëve të PPSh–së.  Që të nesërmen, më 7 shkurt, duke imituar deri diku edhe nismën e 

gardistëve të kuq kinezë, që kishin nisur të prishnin tempujt fetar në Tibet,
963

 nisi sulmi frontal 

kundër të gjitha institucioneve klerikale dhe faltoreve të tyre. Të rinjtë e shkollës Naim Frashëri 

të Durrësit ishin në pararojë.  

Edhe pse fjalimi i 6 shkurtit 1967 i Enver Hoxhës mbahet si pikënisja e fushatës së 

gardistëve të kuq shqiptar të shkollës „Naim Frashëri‟ kundër tempujve kishtar, në fakt sulmi nisi 

pak më herët. Që në 1 shkurt në Gjirokastër nisi të flitet për luftë kundër fesë.
964

 Sidoqoftë 

aksionet konkrete do të fillonin në datën 2 shkurt pikërisht nga nxënësit e shkollës „Naim 

Frashëri në Durrës. Mësymja filloi pikërisht kundër një faltoreje ortodokse, në manastirin e 

Shënavlashit. Në mitologjinë e metanarrativës komuniste shqiptare ajo do të quhej si „Beteja e 

Shënavlashit‟.
965

  

Iniciativa e nxënësve të shkollës “Naim Frashëri” arriti deri aty sa që Komitetit Ekzekutiv 

ju kërkua të bënte autokritikë për dëmshpërblimin që i kishte dhënë komunitetit ortodoks gjatë 

lëvizjes së varrezave.
966

 Aksioni u përshëndet në gazetën Zëri i Popullit më datën 8 shkurt me 

një kryeartikull, me autor Xhelil Gjonin, ku thuhej qartë se Komiteti i Partisë së rrethit ja kishte 

besuar këtë aksion rinisë, si grupi shoqëror më i zhveshur nga besimi fetar.
967

  E ndërsa në 

prapavijë del qartë partia, autori i këtij artikulli deklaronte se kjo lëvizje ishte vetëm fillim dhe se 

ajo duhej përhapur sidomos në fshat, aty ku feja kishte rrënjë më të thella.
968

 Nuk vonoi që vala 

antifetare të përfshinte krejt qytetin dhe rrethin e Durrësit
969

 dhe më pas të përhapej në të gjithë 

vendin. Si gjithmonë të parët që rrokën stafetën, edhe në qytetet e tjera të vendit, ishin të rinjtë, 

sidomos nxënësit e shkollave të mesme. Në Elbasan, të rinjtë e kooperativës së artizanatit ju 

betuan në një letër udhëheqësit të tyre se do të luftonin deri në fund për çrrënjosjen e besimeve 

fetare në ndërgjegjen e banorëve të fshatrave malore.
970

 Shembulli i moshatarëve të „Naim 

Frashërit‟ të Durrësit u ndoq nga ata të shkollës „Naum Veqilharxhi‟ në Korçë
971

 dhe „Halim 

Xhelo‟ në Vlorë, të cilët në një letër drejtuar Enver Hoxhës, u zotuan se do të shtrinin 

veprimtarinë e tyre edhe në zonat fshatare dhe malore të rrethit të tyre.
972

 Lëvizja nga poshtë nuk 

u kufizua në një grupmoshë të vetme.
973

 Pati edhe raste grash të shkuara në moshë që u zotuan se 

do të luftonin fenë, burimi kjo i pabarazisë gjinore
974

.  

Megjithatë reagimi i shoqërisë nuk ishte i vetmi dhe kjo ecte në përputhje me politikën e 

kupolës së PPSh–së, e cila u kujdes që nga pikëpamja formale nisma të zhvillohej në dy drejtime, 

përkatësishit nga rinia dhe nga vetë kleri.
975

 Për këtë arsye nuk munguan rastet kur kleri të 

dorëzonte vetë detyrën e tij dhe madje kryesitë e komunitetit bektashi dhe mysliman të udhëzuan 

vartësit e tyre të dorëzonin xhamitë dhe teqetë dhe të hiqnin çallmat.
976

 Në kuadrin e kësaj nisme 

u bashkua edhe KOASh–i. Vetëm se fillimisht kryesia e saj nuk ishte aq e prerë sa kryesitë e dy 

komuniteteve myslimane. Kryesisë, dhe një pjese të klerit ortodoks nuk i mbetej ndonjë 

alternativë tjetër përpos konformimit me gjendjen. Megjithatë kryesia e kishës nuk pranoi ta 

bënte me të parën aktin e vetvrasjes. Dinamika e komunitetit mysliman dhe bektashi u përsërit 

edhe me ortodoksët, por me ritme më të ngadalta.  

Me një vendim të një mbledhjeje të jashtëzakonëshme të mbajtur më datë 22 shkurt, 

Sinodhi të Shenjtë, ku merrnin pjesë Kryepeshkopi Damiano, Peshkopi Ndihmës, Dhanili, 

Peshkopi i Beratit, Spiridhoni si dhe Sekretari i Kishës, Niko Çano – Peshkopi i Korçës, Qirilli 

nuk mori pjesë për arsye shëndetësore
977

 – vendosi t‟i japë të drejtën Kryepeshkopit, pa patur 

nevojë për mbledhjen e Sinodit, që të vendosë sipas rastit, në përputhje me rrethanat, heqjen ose 

jo të uniformave të klerikëve të ndryshëm.
978

 Qirilli do të pajtohej përmes një telegrami me këtë 

vendim, duke i kujtuar Kokoneshit që kryesia duhej të mbante parasysh sigurimin e klerit, në 

mënyrë që ky të kishte me se të jetonte pas largimit nga detyra fetare.
979

 Shkurt, Sinodi përpiqej 

të fitonte kohë duke shpresuar që kjo fushatë mund të merrte fund pa likujduar plotësisht kishën, 

e prej këtej përpiqej të merrte vendime ad hoc pa urdhëruar gjithë klerin që të dorëzonte detyrën. 

Sinodi, pra, eleminonte çdo lloj mundësie të përballjes me regjimin dhe organizatat e tij 

që shërbenin si leva, duke shpresuar që kontekstet e ndryshme lokale do të përcaktonin edhe 

masën e goditjes. Duke patur parasysh këtë larmishmëri që paraqiste marrëdhënia e grigjës 

ortodokse dhe klerit ortodoks me besimin dhe pushtetin, kishat nuk do të mbylleshin kudo, pasi 

jo kudo kjo lëvizje do të kryhej me të njëjtin vrull dhe ashpërsi. Në këto rrethana duhen gjykuar 

edhe veprimet e klerikëve ortodoksë. Nuk do të kalonin veçse dy ditë dhe Kokoneshi do t‟i 

dërgonte, në 24 shkurt, një udhëzim të ri të gjithë klerikëve të kishave të mbyllura, se ata nga ai 

moment nuk do të ishin më efektivë të kishës, e prej këtej duhej të visheshin me rroba civile.
980

 

Sidoqoftë ky vendim vlente vetëm për ato kisha që ishin mbyllur nga regjimi dhe nuk i drejtohej 

gjithë klerit.  

Pikërisht në këtë moment, pra pas zhvillimit të lëvizjes nga poshtë, partia merr drejtimin 

e lëvizjes në dorë,
981

 në përgjigje të vullnetit të masave “për të përmbushur vullnetine e tyre”. Të 

paktën kështu u pretendua. Sidoqoftë, në kundërpërgjigje të zhvillimeve, në 27 shkurt Komiteti 

Qëndror u dërgoi komiteteve të partisë në rrethe letrën “Mbi luftën kundër fesë, paragjykimeve e 

zakoneve prapanike”. Udhëzimi kryesor ishte shërimi i të sëmurve nga feja dhe zhvillimi i luftës 

në rrafsh institucional dhe administrativ. Shkurt nuk duhej lejuar më spontaniteti.
982

 Në këtë çast 

qendra e lëvizjes nga poshtë shpërngulet në mënyrë të hapur lart. Tashmë organet e shtetit dhe të 

partisë do ta drejtojnë këtë lëvizje duke i dhënë një ngjyrim të organizuar gjithë atyre 

zhvillimeve që deri në atë çast ishin paraqitur si spontane. Sidoqoftë, hapat e hedhur nga regjimi 

ishin të ngadalshëm dhe entet fetare nuk u ekzekutuan me një goditje të vetme. Regjimi nuk ishte 

krejt i sigurtë për shoqërinë dhe reagimin e saj, prandaj nuk veproi menjëherë.  

Hapi i parë i ndërmarrë prej tij ishte ai i shtetëzimit të plotë të pronave të bashëksive 

fetare. Që në datën 28 shkurt u inventarizuan dorëzuan materialet që ndodheshin në magazinat e 

kishës së Tiranës, bashkë me vetë magazinën.
983

 Në muajin mars do të ndërmerreshin hapa më 

konkretë nga ana e qeverisë lidhur me këtë problem. Relacioni mbi këtë çështje, që do të 

shqyrtohej nga Këshilli i Ministrave më datën 18 mars, u hartua në datën 4 mars
984

 dhe, i 

shoqëruar me projekt dekret–ligjin përkatës
985

, ju dërgua për aprovim Enver Hoxhës më 13 mars, 

i cili pati për këtë problem një takim me Kryeministrin një ditë përpara mbajtjes së mbledhjes së 

qeverisë.
986

 Jo rastësisht, më 5 mars priftërinjve ortodoks ju dha urdhër prej Kryepoeshkopit që 

të dilnin në kishë me veshje civile.
987

 Sipas qarkores, të gjithë klerikët ortodoksë duhej të 

zhvishnin rason dhe ta zëvendësonin atë me veshje civile. Ata që ishin nën 60 vjeç duhej t‟i 

drejtoheshin ndërmarrjeve shtetërore ose kooperativave për t‟u punësuar ndërsa ata mbi 60 vjeç 

kisha do të mundohej t‟u vinte në ndihmë me pensione nëse gjendja e saj financiare do ta 

lejonte.
988

 Ndërkaq, Presidiumi i Kuvendit Popullor do të miratonte projekt dekret–ligjin e 

Këshillit të Ministrave për shtetëzimin e pronave të enteve fetare.
989

 Shpronësimi i kishës do të 

fillonte në mars edhe pse mbyllja e objekteve të kultit kishte disa javë që kishte nisur. 

Sidoqoftë, Kokoneshi mendonte se kisha do të qëndronte ende, ndoshta e reduktuar te 

kryesia dhe Sinodi i Shenjtë. Në fakt, ai urdhëroi zhveshjen vetëm të priftërinjve ndërsa vetë dhe 

peshkopët nuk i urdhëroi të bënin një gjë të tillë. Madje, duke dhënë shembullin e parë, si rason 

ashtu edhe mjekrën nuk i hoqi
990

. Biles, Kryepeshkopi nuk arriti dot ta përmbante veten pa e 

                                                      
982

 Dokumenta Kryesorë të PPSh, vëll. V, (Tiranë: Instituti i Studimeve Marksiste–Leniniste pran KQ të PPSh, 

1974), dok. 10, 240. 
983

 AQSh, F. Kisha Ortodokse, nr. 536, viti 1967, d. 1372, fl. 5–6. 
984

 AQSh, F. PPSh(STR), viti 1967, d. 53, fl. 83–84. 
985

 Po aty, fl. 85. 
986

 Po aty, fl. 1. 
987

 At Marko, 44. 
988

 AQSh, F. Kisha Ortodokse, nr. 536, viti 1967, d. 1372, fl. 1. 
989

 AQSh, F. Kryeministria, viti 1967, d. 610, fl. 15. 
990

 Po aty, d. 612, fl. 7. 



189 
 

sharë Qirillin, kur mori vesh se ky e kishte dorëzuar katedralen e qytetit. Me urdhër të tij 

peshkopët u mbyllën në peshkopata, në mënyrë që të mos fyeshin nga njerëzit.
991

 Veç kësaj, 

pavarësisht kërkesave të Frontit Demokratik dhe pas bisedave me përfaqësues të tij, ai urdhëroi 

Bankën e Shtetit të mos prekte në asnjë mënyrë, pa urdhrin e tij, depozitat e kishës që 

ndodheshin të mbyllura në të.
992

 Megjithatë jo gjithmonë gjërat ecin ashtu sikurse bëhen planet 

apo shpresohet.  

Guximi i Kokoneshit dhe apatia e organeve të pushtetit e kishin një arsye. Qendra, edhe 

pse nxiste mësymjen ndaj faltoreve, vazhdonte të mos jepte sinjale të qarta mbi atë të ardhmen e 

jetës fetare. Ende nuk ishte parashikuar asnjë masë përfundimtare për eleminimin e plotë të jetës 

institucionale fetare në Shqipëri. Në relacionin e vet, Sekretari i Parë i Këshillit të Ministrave, 

Spiro Rusha, parashikonte vetëm tkurrjen në minimum të numrit të klerikëve
993

 dhe 

subvencioneve shtetërore, ndërsa parashikohej që llogaritë e degëve lokale të komuniteteve 

fetare të përvetësoheshin nga organet shtetërore,
994

 propozim ky i pranuar nga Mehmet Shehu. 

Nga ana e vet Komiteti i Kulteve i njoftoi më 12 mars krerët e enteve fetare që të mbanin në 

organikën e tyre vetëm 3 veta, ku duhej të bënin pjesë kryetari, një sekretar dhe një shërbyes,
995

 

vendim ky që u ndryshua në prill kur komiteti u lejoi përfaqësive fetare të mbanin në organikën e 

tyre katër veta, duke shtuar edhe shoferin.
996

  

Edhe pse në 12 mars krerëve të komuniteteve fetare ju komunikua që të ndërpritnin 

marrëdhëniet e punës me gjithë organikën tjetër klerikë apo laikë brenda muajit mars, ky 

udhëzim që nuk u zbatua me përpikmëri.
997

 E këtu Kryepeshkopi nuk bënte përjashtim. Kisha 

ortodokse nga 194 vetë që kishte më në mars, prej të cilëve 167 ishin klerikë
998

. Por në prill në 

organikën e saj kishte ende 10 vetë, përkatësisht në qendër 4 vetë dhe në rrethe 6.
999

 Gjithashtu 

në prill vazhdonin të ishin ende të hapura 4 kisha, përkatësisht një në Tiranë, një në Berat, një në 

Kavajë dhe një në Durrës, ndërsa të gjitha të tjerat ishin marrë në dorëzim nga komitetet 

ekzekutive, organizatat e ndryshme shoqërore dhe kooperativat bujqësore.
1000

 Kështu proçesi i 

vetëlikujdimit të enteve fetare nuk eci me ritmin dhe disiplinën që priste regjimi.  

Ndërkaq në këtë konfuzion edhe shteti kishte hisen e vetë, falë kjo edhe paqartësisë që 

kishin organet e pushtetit mbi atë që do të ndodhte në të ardhmen me institucionet fetare. Kështu 

Komiteti i Kulteve nuk e parashikonte asgjësimin e plotë të komuniteteve nga pikpamja juridike 

dhe institucionale.
1001

 Nëse për arsye protokollare do të ishte nevoja e ruajtjes së ekzistencës së 

organeve qëndrore të komuniteteve fetare, atëherë, për këtë komitet, shihej mëse e mjaftueshme 

ruajtja e një organiku prej vetëm tre vetash për këdo bashkësi dhe me këtë rast parashikonte edhe 

subvencionin përkatës për secilin prej tyre. Për KOASh–in parashikohej një subvencion prej 

25.440 lekësh në vit, në fakt ky subvencion më i vogël vetëm se sa ai i myslimanëve dhe më i 

madh se sa i katolikëve dhe bektashinjve.
1002

  Në të tilla kushte lihej të kuptohej se likujdimi 

plotë i enteve fetare nuk bënte pjesë në planet e regjimit. Prandaj edhe më 7 prill, Kokoneshi, 

urdhëroi riçeljen e katedrales ortodokse në Tiranë.
1003

 

Nisur nga situata e paqartë mbi të ardhmen e bashkësive fetare, Zija Beqiri, kreu i ri i 

Komitetit të Kulteve, zhvilloi më 18 prill një takim me kryetarët e bashkësive fetare ku u 

kominkoi krerëve të bashkësive vendimin si mbi pagat e secilit ashtu edhe për subvencionin 

shtetëror që ata do të merrnin.
1004

 Në këtë takim Kryepeshkopi shprehu shqetësimin për çështjet 

financiare të kishës sepse, sipas tij, kooperativat bujqësore kishin vënë dorë edhe mbi llogaritë që 

kishat kishin në Bankë, të cilat ishin krijuar me të ardhurat e vetë klerit. Kokoneshi shqetësohej 

edhe për çështjen e sigurimit të klerikëve, si edhe me pensionin që duhej t‟u paguheshin 

klerikëve që nuk ishin në moshë pune.
1005

 Kryepeshkopi kishte urdhëruar në fakt që obligacionet 

e huasë shtetërore, që kishte kisha, t‟i faleshin shtetit
1006

, por ndërkohë, ai, kishte ndaluar çdo lloj 

aksioni ndaj llogarive të kishës në Bankën e Shtetit.
1007

 Me urdhër të qeverisë më 11 maj, 

Damiani, së bashku me përfaqësuesit e komuniteteve të tjera, do të bashkonin llogaritë e tyre të 

veçanta në një llogari të vetme,
1008

 gjë që Banka e Shtetit do ta realizonte vetëm në qershor me 

urdhër të Ministrisë së Financave.
1009

 

Institucionet fetare, tashmë ishin thuajse të paafta për çfarëdo lloj qëndrese ndaj 

politikave të regjimit dhe nënshtrimi ndaj fatit ishte e vetmja rrugëzgjidhje për klerikët. E vërteta 

është se gjatë 22 vjetëve që prej ardhjes në pushtet kishin ndodhur shumë ndryshime. Sidoqoftë, 

komunitetet fetare kishin ende ithtarë dhe pikërisht te këto falanga mund të qëndronte edhe forca 

e tyre. Pushteti ishte i vetëdijëshëm për këtë fakt dhe problemi kryesor i tij nuk ishin bashkësitë 

por mënyra së si do të priteshin politikat e tij nga e tërë shoqëria. Për të neutralizuar sa më shumë 

ndonjë rezistencë të mundshme, udhëheqja e PPSh–së, organizoi një propagandë të tillë, që do të 

legjitimonte nismat e saj në sytë e popullit. Në këtë kuadëri përmes një diskursi pozitivist, jo 

vetëm që mohoej roli përparimtar i fesë në zhvillimin e shoqërisë dhe kombit shqiptar por 

njëkohësisht u bë edhe lidhja e saj me interesa jashtëkombëtare, që dëmtonin interesat e 

shqiptarëve, më konkretisht, përsa i takon ortodoksisë, ajo u pa si arma ideologjike e shovinizmit 

grek.
1010

 Është e kuptueshme se lidhja e kësaj goditjeje me sa më shumë faktorë të tjerë ndaj të 

cilës shoqëria ishte e ndjeshme i shërbente regjimit, i cili thirri në ndihmë të vetën edhe 

nacionalizmin, një forcë kjo jo e papërfillshme në mobilizimin e masës në mbështetje të pushtetit 

politik. 

Gjatë fushatës kishte patur raste incidentesh, edhe pse jo të shumë, sidoqoftë ato ishin 

treguese e kujdesit që duhet të bëhej ndaj një çështjeje ku segmentet të caktuara të popullsisë 

ishin ende të ndjeshme. Kështu që kur nisi sulmi i shkollës “Naim Frashëri” ndaj manastirit të 

Shënavlashit pati një përplasj mes tyre dhe besimtarëve.
1011

 Në Finiq të Sarandës disa gra arritën 

deri aty sa të gjuanin edhe një funksionar të lartë partiak që kishte shkuar bashkë me të rinjtë për 

të prishur kishën e fshatit.
1012

 Po ashtu pati edhe reagime të ndryshme ndaj propagandës 

antifetare si në Vokopolë të Beratit apo në Jorgucat të Gjirokastrës, gjë që u shfaq në formën e 

kundërparullave të hedhur nga besimtarë ndaj aktivistëve ateist.
1013

 Gjithashtu, edhe ndërsa 

fushata ishte në kulmin e saj praktika dhe rite fetare, p.s.h. java e kreshmës, vazhduan të 

festoheshin, siç ndodhi në Fier, Lushnje apo Tiranë apo regjistrimi i rasteve kur dëgjoheshin 

programet radiofonike fetare nga stacione të huaja, në Gjirokastër, Durrës dhe Sarandë.
1014

  

Nisur nga kjo, si dhe duke patur patur parasysh kompleksitetin e rrethanave të ndryshme 

nëpër lokalitete, komiteteve të partisë në rrethe ju dërgua në 28 mars një letër nga Komiteti 

Qëndror që propaganda antifetare që zhvillohej prej tyre të merrte parasysh besimin, krahinën 

apo fshatin.
1015

 Regjimi donte të ishte i kujdesshëm dhe nuk donte ta shfaqte veten si shtypës të 

shoqërisë por përfaqësues të sajin. Pavarësisht rasteve të përmendura më lart, shoqëria në 

tërësinë e saj, përfshi këtu edhe grigjën ortodokse, qëndroi mospërfillëse. Ajo as nuk rezistoi por 

as mori pjesë aktivisht në rezistencën kundër fushatës antifetare të regjimit. Indiferenca, kjo 

hapësirë gri, të cilën regjimi nuk e pranonte, ishte ajo që mbi të gjitha i lejoi kupolës së lartë të 

pushtetit të çonte përpara planin e saj për likujdimin e kishës. Mungesa e entuziazmit si për 

asgjësimin ashtu edhe për mbajtjen gjallë të kishës, ishte një faktor domethënës pasi edhe vetë 

komunistët nuk ishin të prirur të përfshiheshin në këtë fushatë. Si frika për të dalë kundër dhe si 

mosinteresimi në radhët e ortodoksëve për kishën, do të luanin një rol shumë të madh në ecurinë 

e politikave atesite të regjimit.  

Për këtë arsye, qasje si ato që kanë qarkulluar për disa kohë, që e kanë parë regjimin 

shqiptar si përndjekës të vazhdueshëm të klerikëve dhe besimtarëve, ç‟ka i fut tezat e tyre brenda 

marrëdhënies binare shtet totalitar kundër shoqërisë nuk janë fort të mbështetura pasi nuk marrin 

parasysh kompleksitetin e rrethanave.
1016

 Me përjashtim të një gjyqi të kryer në Shkodër, ndaj 

disa klerikëve katolikë, asnjë masë ekstreme nuk u mor. Klerikët tashmë nuk kishin më forcë të 

luftonin. Një gjë e tillë vlente edhe për shoqërinë që duhej të siguronte ekzistencën e vet brenda 

kontekstit të regjimit, pa marrë parasysh grupet që përkrahnin pa rezerva regjimin, të cilat 

vështirë se mund të thuash se ishin të pakta në numër. 

Paralelisht me fushatën që synonte „kokat‟ dhe „zemrat‟ e njerëzve, që kërkonte të gjente 

mbështetjen e nevojshme nga poshtë, regjimi vazhdoi me zbatimin e planit të tij për minimizimin 

e numrit të klerikëve. Reagimi i këtyre të fundit ishte pasiv dhe i butë, madje shumë edhe u 

bashkuan me nismën e partisë duke dalë në radhët e para të atyre që demaskonin fenë, sikundër 

ndodhi p.sh. në Fier
1017

 apo Përmet.
1018

 Të bindshëm ndaj urdhrave, pjesa më e madhe e tyre, u 

largua nga detyra pa bërë qëndresë. Pati ndonjë rast, si ai i Irene Banushit, që arriti të largonte 

gardistët e kuq të ardhur nga Fieri për të prishur manastirin e Ardenicës,
1019

 por kjo nuk ishte 

kundërvënie ndaj urdhrave të regjimit apo kryesisë së kishës ortodokse, por një përpjekje për të 

mbrojtur një monument historik me vlera të paçmueshme. Në të vërtetë, Ireneu, që do të ishte 

ndër klerikët e fundit që do të hiqte rason, vajti vetë në Tiranë, ku tek kryesia e kishës, atje ku 

sipas fjalëve të tij, ishte veshur, pikërisht aty edhe u zhvesh.
1020

 Edhe në Vlorë jo të gjithë 

klerikët ortodoksë pranuan menjëherë të hiqnin rason dhe të rruanin mjekrat. Nga 22 klerikë 

ortodoksë që kishte ky rreth vetëm 15  ju nënshtruan fatit ndërsa 7 të tjerë nuk u epën, gjë që i 

detyroi organet partiake të këtij rrethi të punonin me ta për t‟i “bindur”
1021

. Por këto ishin rastet e 

vetme. Edhe në rrethe si Gjirokastra apo Saranda, klerikët ortodoksë e pranuan pa zë fatin duke 

mos bërë asnjë lloj qëndrese. Prandaj edhe mund të themi se kleri nuk u bë pengesë në gjithë 

proçesin e likujdimit të kishës.  

Atëherë kur e tatëpjeta ishte marrë, kur edhe pas ndonjë përplasje tek–tuk shoqëria nuk 

pati një reagim masiv, atëherë edhe politika e regjimit u bë më e vendosur. Pikërisht gjatë 

muajve, prill–maj, pasi tashmë dorëzimi i vetë enteve fetare ishte arritur, regjimi, përmes partisë 

dhe organizatave të saj, nisi nga puna për të plotësuar boshllëkun shpirtëror të lënë nga feja me 

vlerat e reja të regjimit. Pasi kishte hapur rrugën nga pikamja institucionale asgjë nuk e pengonte 

Enver Hoxhën të çonte përpara ideologjizimin e skajshëm të shoqërisë. Për këtë arsye nisi edhe 

puna për të zëvendësuar praktikat dhe zakonet fetare fetare me ato të reja të regjimit.
1022

  

Ndërkaq enteve fetare ju dha goditja përfundimtare. Katedralja ortodokse e Tiranës u 

mbyll sërish, dhe tani përfundimisht, më 31 maj.
1023

 Vera e nxehtë e atij viti kaloi duke 

shkatërruar objektet e kultit apo duke transformuar destinacionin e tyre. Gjatë këtyre muajve 

regjimi po merrej edhe me çështje të tjera që lidheshin me Revolucionin Ideologjik që ishte në 

zhvillim të plotë. De facto gjithçka kishte marrë fund. Që likujdimi i kishës dhe i vetë fesë të 

bëhej de jure pritej vetëm sinjali dhe këtë mund ta jepte vetëm Enver Hoxha. Në fjalimin që ky i 

fundit mbajti në Kongresin IV të Frontit Demokratik më 14 shtator të vitit 1967, udhëheqësi, në 

lidhje me fenë, do ripërsëriste vetveten. Skllavërimi i njeriut prej fesë dhe lëvdatat për arritjet e 

aksioneve të atij viti qëndronin në themel të diskutimit të tij.
1024

 Sidoqoftë ai bënte thirrje që 

puna nuk mbaronte aty porse ajo duhej çuar përpara në mënyrë që të mbroheshin arritjet e 

deriatëherëshme të fituara me luftë.
1025

 Menjëherë më pas Kryepeshkopi, bashkë me kolegët e tij 

të komunitetit mysliman dhe bektashian, i dërguan një letër Këshillit të Ministrave ku 

propozonin të bashkoheshin me hovin revolucionar dhe me këtë rast të shkurtonin organikat e 

tyre si dhe subvencionet përkatëse shtetërore,
1026

 propozim ky që u pranua menjëherë nga 

regjimi
1027

.  

Në tetor të vitit 1967 u hartua lista e objekteve të kultit të mbetura të paprekura nga 

shkatërrimi dhe që do të shndërroheshin në monumente kulture. U ngrit një komision për të 

vlerësuar pasurit e kishave si dhe rëndësinë e tempujve si objekte të trashëgimisë historike dhe 

kulturore. Si përfundim në listën e objekteve të kultit të futura në listën e monumenteve të 

kulturës të mbrojtura nga shteti hynë gjithësej 77 faltore, nga të cilat 63 ishin ortodokse.
1028

 

Kuptohet se këtu nuk kemi të bëjmë me ndonjë privilegjim, por në fakt me pasurinë më të madhe 

monumentale që kisha ortodokse kishte në trevat e shtetit shqiptar. Kjo ishte çfarë mbetej nga 

608 objektet e kultit që KOASh–i kishte patur deri në fillim të atij viti.
1029

 Kështu, pas ortekut 

atesit në vend, mbeti thuajse 1/10 e kishave të mëparshme. Pjesa tjetër, ndër to monumente me 

vlera të jashtëzakonëshme kulturore dhe historike u shkatëruan apo u shndërruan në depo, 

magazina, shkolla apo qendra kulturore.  

Kur në 13 nëntor Kuvendi Popullor kaloi dekretin që çfuqizonte dekretet fetare
1030

 askush 

nuk u habit. Në përputhje me filozofinë që e udhëhiqte, pushteti komunist shqiptar i bënte 

ndryshimet ligjore vetëm pasi në terren ishte vendosur gjithçka. Por ky ishte në fakt edhe parimi 

i ligjshmërisë socialiste: ligji vlente fort pak, ose vlente për të ndaluar atë që më parë ishte 

zhdukur me dhunë. 

Kështu u mbyll edhe akti i fundit i dramës. Çudia kishte qenë vetëm në fillim. Befasia e 

goditjes i kapi të gjithë të paorganizuar. Kur dekreti i nëntorit doli, si pasojë e ndryshimeve të 

kryera prej vullnetit të masave, gjithçka kishte mbaruar. Sipari ishte ulur. Revolucione të tjera 

ishin në zhvillim dhe deri diku pluhuri i harresës do të zinte shpejt kujtesën e fushatës kundër 

besimeve të dikurshme. Feja u shpërngul tashmë në kanalet e nëndheshme dhe praktikimi i saj u 

shëndërrua në një formë disidence dhe qëndrese ndaj regjimit. Tani mund të flitet për një 

marrëdhënie të vërtetë midis besimit dhe qëndresës ndaj regjimit apo ideologjisë që ai 

përfaqësonte, përkrahte dhe përhapte.  

Përfundime 

 

 

Vendosja e sistemit komunist shënoi një pikë të rëndësishme kthese për historinë e mbarë 

shoqërisë shqiptare, përfshi këtu edhe institucionet tradicionale që kishin vepruar historikisht 

brenda saj. Kisha Ortodokse Autoqefale e Shqipërisë do të prekej patjetër nga zhvillimet dhe 

dinamikat që karakterizuan jetën dhe historinë e Shqipërisë së kohës. Në fund të fundit historia e 

vendit gjatë kësaj kohe ka qenë historia e vetë regjimit, një regjim ky totalitarist, i cili u përpoq, 

madje shpesh me mjaft sukses, të zaptonte çdo sferë të jetës së shoqërisë shqiptare. 

 Nisur nga fakti se vetë historia e regjimit është dalluar nga luhatshmëria dhe lëvizja e 

shpeshtë e aleancave dhe poleve të orientimit politiko–ideologjik, këto ndryshime do të 

pasqyroheshin edhe në rrafshin ekonomik dhe shoqëror. Për këtë arsye edhe raportet e shtetit me 

fenë janë ndikuar dhe diktuar gjerësisht nga aleancat e jashtme të Tiranës zyrtare të kohës. 

Ndryshim i kursit të politikave të jashtme pasqyrohej edhe në rivlerësimin e marrëdhënieve që 

regjimi vendoste me bashkësitë fetare. Drejtuesit e pushtetit të kohës në thelb të vetin kanë qenë 

qysh në fillim dhe deri në fund thellësisht ateist. Por ata nuk ndoqën menjëherë politika të tilla. 

Ata nuk parashikonin eleminimin e sferës fetare nga hapsira publike dhe private e shoqërisë. Ata 

nuk kërkonin në vitet e para të vendosjes së sistemit imponomin e vizionit të tyre ateist mbi 

shoqërinë, por kërkonin minimizimin e ndikimit të saj për sa më shumë të ishte e mundur. Nga 

ana tjetër, laicizmi ishte një imperativ i domosdoshëm i tij, si për nga ideologjia që ndiqte ashtu 

edhe për nga politika tradicionale fetare e shtetit shqiptar, i cili kishte qenë historikisht laik. 

Nisur prej kësaj, në thelb, politika fetare e regjimit komunist shqiptar ka dashur barazlargimin e 

tij ndaj të gjitha komuniteteve fetare. Në parim nuk duhej të kishte asnjë bashkësi që të ishte më 

e afërt me pushtetin laik se sa të tjerat. Vetëm në këtë mënyrë, në fakt, pushteti do të arrinte të 

ruante ekuilibrat brenda vendit; ato që mundësonin ruajtjen e unitetit kombëtar. 

 Por jo gjithmonë ndodhte kështu pasi edhe reagimi i organizmave fetar ndaj pushtetit 

politik nuk ishte i njëjtë sikundër edhe politikat e jashtme të qeverive shqiptare kishin shpesh një 

peshë jo të vogël në hartimin e politikave të brendëshme. Shqipëria, një vend i vogël dhe i dobët 

ekonomikisht, politikisht dhe ushtarakisht, kishte nevojë për mbështetje nga jashtë. E gjitha kjo 

do të reflektohej në mungesën e hapsirës së vetë pushtetit për të vepruar ashtu siç donte. 

Pikërisht atëherë kur ky do të kishte duart e lira nga imperativët e jashtëm, ai do të kishte 

mundësi të vendoste barazlargësinë në raportet e tij me bashkësitë e ndryshme fetare. Nga ana 

tjetër, politikat e brendshme, të diktuara nga nevoja për të vendosur homogjenitetin në një 

shoqëri të ndarë sipas shumë vijave krahinore dhe fetare, nuk priteshin njëlloj nga entet klerikale. 

Të gjitha këto elemente ngërtheheshin sëbashku duke krijuar dinamika, të cilat shpesh nuk e 

lejonin pushtetin politik që të mbante barazlargësinë e nevojshme, pavarësisht se dëshironte. Me 

një situatë të tillë do të ballafaqohej edhe regjimi komunist shqiptar. Kisha Ortdokse Autoqefale 

e Shqipërisë dhe raporti i saj me pushtetin politik të vendosur në vend pas Luftës së Dytë 

Botërore do të ishte pasqyrim i këtyre matricave fluide dhe raporteve ndërmjet politikave të 

brendëshme dhe atyre të jashtme, që diktonin ndërsjelltazi përcaktimin e marrëdhnieve ndërmjet 

këtyre dy agjensive. 

 Kështu, në përputhje edhe me aleancat që ndryshoi regjimi komunist i Tiranës, historia e 

marrëdhënieve mdis tij dhe Kishës Ortodokse Autoqefale të Shqipërisë mund të ndahen në tre 

faza kryesore, secila prej të cilave përputhet me vitet e aleancave të regjimit. Kështu, faza e parë 

përkon me vitet 1945–1948, e cila është edhe periudha e patronazhit jugosllav. Periudha e dytë, 

që shtrihet në vitet 1948–1960 përkon me periudhën e patronazhit sovjetik dhe e treta dhe e 

fundit, e cila përkon me periudhën kineze, zgjatet në vitet 1961–1967, përkatësisht nga prishja e 

marrëdhënieve me Bashkimin Sovjetik deri në shpërthimin e Revolucionit Kulturor. Ndarjet 

ndërmjet këtyre tre periudhave përcaktohen mbi faktin e zhvillimeve të gjera që ndodhën brenda 

harkut kohor të secilës prej tyre, çka dhe i dallonë ato nga njëra–tjetra. Megjithatë këta kufij nuk 

janë të prerë. Kalimi nga njëra fazë në tjetrën nuk ka përbërë një hop të menjëhershëm, cilësisht 

të dallueshëm me ngjarjet më të fundit të periudhave që i paraprinë. Brenda secilës prej këtyre 

periudhave të mëdha ka edhe nënperiudha, në të cilat regjistrohen ndryshime, që gjithësesi nuk e 

prishin unitetin e vetë periudhës duke shërbyer njëkohësisht si hallka lidhëse midis periudhave të 

ndryshme. 

Veç të tjerash duhet patur parasysh se marrëdhniet e pushtetit me KOASh–in nuk duhen 

parë vetëm në raportet e vendosura midis hierarkëve të lartë kishtar dhe organeve të larta 

partiake dhe shtetërore. Si njëri ent ashtu edhe tjetri janë më kompleks dhe tërësia e tyre përbëhet 

nga një mori hierarkish dhe interesash që ndryshojnë sipas hierarkisë, prejardhjes, formimit, 

personalitetit, bindjeve por edhe konteksteve të ndryshme krahinore në të cilat secili prej 

anëtarëve të tyre vepron dhe punon. Për këtë arsye, në mënyrë që të kuptohen në mënyrë më të 

plotë marrëdhëniet midis këtyre dy agjensive, duhen parë edhe marrëdhëniet midis aktorëve 

lokal të regjimit dhe të kishës. Në fakt trupi i këtyre dy institucioneve përbëhej pikërisht nga kjo 

mori njerëzish që i shërbenin, ku secili prej tyre ka vënë vulën e vetë në kontekstin e 

përgjithëshëm të marrëdhënieve të enteve që ata i shërbenin. Duke ndjekur këtë metodë pune 

rezulton se kontekstet e ndryshme rajonale që përbënin grigjën ortodokse kanë qenë të ndryshme 

dhe bashkë me to edhe veprimtaria e klerit që shërbente. Prej këtej edhe veprimet e 

funksionarëve shtetëror që merreshin me klerin. Rajonalizmi dhe ndryshimet përkatëse kanë 

qenë një faktor shumë i rëndësishëm në përcaktimin e matricave të lëvizshme të marrëdhënieve 

të ndërsjellta, që kalonin nga bashkpunim i hapur, në indiferencë e deri në armiqësi të hapur.   

 Përsa i takon periudhës së parë, ajo përkon me periudhën e shkatërrimit të sistemit, që 

ishte çmontimi i sistemit ekonomik dhe politik të periudhave të mëparëshme. Kështu që, përpos 

elementëve të rinj, kemi edhe vazhdimësi në politikat fetare. Si KOASh–i ashtu edhe pushtetarët 

e rinj të Tiranës e kërkuan bashkëpunimin me njëri–tjetrin. Vetë kisha ortodokse për nga natyra e 

saj e kërkon bashkpunimin me shtetin, duke pranuar edhe epërsinë e pushtetit laik. Për këtë arsye 

këtu nuk kemi të bëjmë me ndonjë dëshirë të veçantë të kryesisë së kishës për të vendosur 

marrëdhnie miqësore dhe bashkpunimi me regjimin e ri komunist. Kemi të bëjmë, në fakt, me 

zbatimin e të njëjtave parime që kishin udhëhequr marrëdhëniet e saj me pushtetet e tjera politike 

që kishin udhëhequr vendin përpara dhe gjatë luftës. Por kisha ortodokse nuk ishte një njësi 

monolite. Prej këtej, jo gjithmonë mund të identifikohej me kryesinë e saj. Kjo bëhej më e 

vërtetë sidomos në një periudhë paslufte, kur drejtimi që do të merrnin ngjarjet ishte i paqartë. 

Prandaj edhe në këto vite, KOASh–i, në raportet e saj me regjimin e ri të Tiranës u gjet në një 

pozitë jo fort të mirë, si pasojë e ngjarjeve të luftës. Nga gjiri i kishës, deri edhe ish–hierarkë të 

lartë të Sinodit të Shenjtë, ku dallon Pandelejmon Kotoko, ishin bashkuar me regjime armike të 

pushtetit të Tiranës, duke u bërë edhe partizanë të flaktë të një lëvizjeje të frymëzuar nga Athina, 

e cila kërkonte ndryshime të kufijëve shtetëror. Në këtë mënyrë, një pjesë e klerit ortodoks nuk 

ishte thjesht armik ideologjik i regjimit, por një kundërshtar edhe i çështjes kombëtare shqiptare.  

Përsa i takon pushtetit, vetë krerët e tij, ende pa përvojë në çështjet e shtetit dhe mbi të 

gjitha nën diktatin e këshilltarëve jugosllav, nuk e kishin fort mirë të qartë se çfarë duhej bërë me 

fenë. Jo rastësisht në fakt. Edhe vetë komunistët jugosllavë, udhëzimet e të cilëve vinin nga 

Moska, po ashtu nuk e kishin shumë të qartë se çfarë politike fetare duhej të ndiqnin në vendin e 

tyre. Stalini, që ndërkohë po përgatiste terrenin për krijimin guackës mbrojtëse të Bashkimit 

Sovjetik, nuk donte të dilte hapur dhe nuk i kishte porositur satelitët e tij jugosllavë, e prej këtej 

edhe ata shqiptarë, që të ndërmerrnin hapa edhe në fushën e sferës fetare. Ndërkohë në vendet e 

tjera, të atij që do të bëhej më vonë kampi sovjetik, ishin ende gjerësisht qeveri koalicioni, ku 

komunistët, edhe pse në shumicë, nuk diktonin dot ende politikat e tyre. Në këto kushte, krerët e 

regjimit shqiptar në këtë kohë kërkuan vetëm kooptimin e bashkësive fetare dhe shndërrimin e 

tyre në mjete të bindura të pushtetit politik. Këtu, në këtë pikë, ata nuk shënojnë ndonjë 

ndryshim nga qëllimet e politikës fetare të ndjekur nga paraardhësit e tyre. 

Për këtë arsye, ajo që bartësit e pushtetit politik kërkuan në vitet e para të drejtimit të tyre 

ishte shndërrimi i KOASh–it në një trup monolit dhe të bindur ndaj poltikave të regjimit. Qëllimi 

i politikës së këtij të fundit ndaj kishës ishte neutralizimi i atyre klerikëve që mund të hapnin 

probleme apo që hapur nuk mbështetnin planet e regjimit. Goditja do të shtrihej në dy plane. Së 

pari në kryesi dhe pastaj në bazë. Patriotizimi i klerikëve të lartë të kishës nuk vihej në dyshim. 

Ajo që përbënte shqetësim ishte konformimi i tyre me politikat e regjimit, që synonin krijimin e 

një shoqërie socialiste. Këtu qëndron arsyeja e dënimit të dy hierarkëve të lartë ortodoks, Irene 

Banushit dhe Visarion Xhuvanit. Ishte dyshimi mbi besnikërinë dhe lakueshmërinë e tyre ndaj 

pushtetit politik arsyeja pse ata u dënuan. Në bazë, goditjet u përqendruan në famullitë e 

dioqezës së Gjirokastrës për shkak të bashkëpunimit me forcat e ushtarakut nacionalist grek, 

Napolon Zervës apo për shkak të antikomunizmit të tyre. Pas këtyre spastrimeve, që ndodhën në 

vitet 1946–1947, praktikisht uniteti i kishës u vendos në vija të përgjithëshme, edhe pse me 

koston që Sinodi i Shenjtë, institucioni epror i saj u bë jofunksional. Sidoqoftë kjo gjë pak i 

interesonte regjimit dhe kryesia e kishës, që tashmë përfaqësohej vetëm nga Kryepeshkopi Kisi, 

nuk sfidohej as brenda dhe as në bazë. Ndërkaq, pushteti i ri, në vitet 1945–1946 kishte kryer 

përkatësisht reformën agrare dhe atë arsimore, të cilat e kishin zhveshur kishën nga një pjesë e 

mirë e pasurive të saj si edhe kishte minimizuar mundësinë për të ruajtur ndikimin në shoqëri, 

për shkak të heqjes së arsimit fetar nga arsimi. Sikur të mos mjaftonte, shkolla teologjike ishte 

mbyllur në vitin 1944 dhe prej atij çasti ajo nuk u hap më duke asgjësuar kështu edhe mundësinë 

e kishës për të ngritur nivelin e kuadrit të saj.  

Ndryshimet nga ky kurs do të vinin në vitin 1948, atëherë kur prishja me jugosllavët dhe 

lidhja e drejtëpërdrejtë më Moskën po bëhej gjithnjë e më qartë. Këtu fillon periudha e ndërtimit 

të sistemit. Pas çmontimit të sistemit ekonomik dhe politik të periudhës parakomuniste, regjimi 

komunist shqiptar, duke ndjekur besnikërisht modelin sovjetik, nis me hapa të shpejtë përpjekjen 

për shndërrimin e Shqipërisë në një vend modern dhe të industrializuar. Kjo implikonte edhe 

shndërrime të plota në rrafshin e organizimit shoqëror si dhe përmbysjen e të gjitha vlerave dhe 

institucioneve tradicionale të shoqërisë shqiptare. Pra kjo periudhë implikon edhe transformime 

të rëndësishme në sferën shoqërore, kulturore dhe shpirtërore. Pikërisht tani nis edhe ndërtimi i 

shtetit total. Gjatë kësaj kohe patjetër kemi edhe ndryshime të ndjeshme në politikat fetare, 

ndryshime këto që kishin nisur të ndjeheshin që pa ndodhur edhe prishja përfundimtare me 

jugosllavët. Të gjitha këto zhvillime do të reflektoheshin edhe në raportet e regjimit me KOASh–

in.  

Në këtë kohë Stalini i kishte dhënë një rëndësi jo të vogël rolit të Patriarkanës së Moskës 

në politikat e tij të jashtme, si një instrument mbështetës i diplomacisë sovjetike. Vozdi sovjetik 

përpiqej t‟i jepte bllokut sovjetik një ngjyrim deri diku edhe ortodoks e sllav që i kundërvihej 

katolicizmit latin dhe ortdoksisë helene. Kështu që elementit fetar dhe atij etnik iu dha një 

rëndësi e re në një përplasje që kishte në bazë të vetëm përballjen e ideologjive thellësisht laike. 

Në këtë kuadër, sidomos nisur prej faktit se edhe amerikanët u futën në lojë, duke ndikuar në 

vendosjen në krye të Patriarkanës Ekumenike, Atenagorën, që ishte mik personal i Harry 

Truman–it, qëllimi i Stalinit ishte të gruponte kishat ortodokse të vendeve të Europës Lindore në 

një bllok të vetëm, me në krye Patriarkanën e Moskës, e cila në këtë mënyrë do të rivalizonte për 

epërsi në botën ortodokse primatin e Patriarkanës së Kostandinopojës.  

Pas vendosjes së regjimeve prosovjetike në vitet 1947–1948 diplomacia sovjetike nisi të 

hedhë hapa konkretë për krijimin edhe të aleancës së kishave ortodokse të bllokut. Në linjë me 

këtë, Stalini vetë sikurse edhe ambasadori sovjetik në Tiranë u morën me çështjen e KOASh–it 

duke kërkuar vendosjen në krye të saj të njerëzve besnik. Kissi, për shkak të lidhjeve të tij të 

vjetra me Kostandinopojën dhe qëndrimit të dyzuar ndaj italianëve dhe gjermanëve si dhe 

qeverive bashkpuntore të këtyre gjatë kohës së luftës, nuk shihej si njeri besnik. Menjëherë pas 

kësaj nisën edhe përpjekjet serioze të regjimit komunist shqiptar, tashmë i çliruar nga tutela e 

Beogradit – ky ishte shpallur ndërkohë armik i betuar i marksizmit dhe i Shqipërisë – të vinte në 

zbatim projektin mbi ndryshimet në kryesinë e kishës ortodokse. Krerët e regjimit, donin t‟i 

jepnin një hije legjitimiteti veprimeve të tyre dhe për këtë arsye nuk u treguan brutal. Hapi i parë 

ishte hirtonisja si peshkop i Pashko Vodicës, i jati edhe i njërit prej eksponentëve kryesor të 

pushtetit komunist. Ishte ky që u parcaktua si peshkop i ardhshëm i kishës ortodokse në Shqipëri. 

Në gusht të vitit 1949, me një Sinod që kishte në përbërjen e tij vetëm dy peshkopë dhe dy 

arqimandritë, u shkarkua Kisi – veprim ky antikanonik. Edhe pse regjimi u përpoq të vepronte, 

sa për sy e faqe brenda rregullave, këtë gjë e kishte të pamundur pasi nuk kishte asnjë opsion për 

të vepruar në mënyrë tjetër përpos asaj antikanonike. Menjëherë më pas u mblodh një komision 

për hartimin e një statuti, puna e të cilit nuk kishte mbaruar ende kur pushteti – sërish në 

përputhje me porositë sovjetike – nxori ligjin e ri fetar, i cili i nënshtronte plotësisht bashkësitë 

fetare ndaj shtetit. Ky i fundit fitonte hapsira të gjëra për të ndërhyrë në jetën dhe veprimtarinë e 

tyre të brendëshme. Në shkurt të vitit 1950 me rastin e mbajtjes edhe të një Kongresi të 

Përgjithshëm Ortodoks u shpall edhe statuti i ri, tashmë i hartuar në përputhje me ligjin e ri fetar. 

Ndryshe nga sa pretendohet, statuti i ri u hartua nga vetë kisha dhe jo nga funksionarë shtetëror.  

Nga viti 1950 deri në vitin 1953, kur vdiq Stalini, KOASh–i gëzonte një pozitë të 

privilegjuar përball shtetit. Kryesia e tij ishte tërësisht e përkushtuar ndaj regjimit dhe i shërbente 

atij si një vjegë lidhëse me Moskën. Si pasojë krerët e kishës do të udhëtonin disa herë jashtë 

vendit si dhe do të prisnin delegacione të huaja. Përfitimi më i madh do të ishte në rrafshin 

ekonomik, pasi subvencionet e shtetit ishin në mos të mjaftueshme sidoqoftë më të mëdha se sa 

ato të komuniteteve të tjera, madje edhe të myslimanëve. Jo vetëm që predikimet për regjimin 

ishin një dukuri e përherëshme por njëkohësisht kryesia e re spastroi kishën edhe nga elementët 

që nuk pranonin të konformoheshin me qëndrimin e kishës ndaj pushtetit politik. Por të 

kuptohemi, pozita e privilegjuar e KOASh–it nuk shprehej në rrafshin e brendshëm dhe në 

veprimtarinë e kishës, e cila nuk mund të dilte jashtë asnjërës prej vijave të hequr nga regjimi e 

që ishin të vlefshëm për të gjitha bashkësitë. Organet e survejimit dhe të kontrollit të shtetit 

vazhdonin ende t‟i cilësonin klerikët ortodoks, njëlloj si edhe klerikët e tjerë, një segmet 

potencialisht armik. Shkolla teologjike për arsimin e organikut klerik, edhe pse kisha e kërkoi, 

nuk u lejua asnjëherë të hapej dhe organet e pushtetit bënin të pamundurën për të penguar 

rekrutime të klerit.  

Pas vdekjes së Stalinit, KOASh–i do të humbte gradualisht pozitën e tij. Ky ndryshim 

ishte reflektim i politikave të ndjekura nga liderët e rinj të Kremilinit, të cilët e panë Patriarkanën 

e Moskës si një instrument propagande por kurrësesi një mjet për të sendërtuar apo mbështetur 

strategjitë e tyre në politikat e jashtme. Pas ardhjes së Hrushovit dhe fillimit të politikave 

destalinizuese, nisi edhe kriza pa kthim e marrëdhënieve mes dy vendeve. Gjithçka do të 

përfundonte në vitin 1961. Humbja e rëndësisë që feja luante për politikën e jashtme sovjetike 

pas viti 1953 si dhe përkeqësimi i raporteve midis dy udhëheqjeve, do të reflektohej edhe në 

pozitën e KOASh–it. Klerik për t‟u arsimuar në Bashkimin Sovjetik nuk u dërguan dhe 

subvencionet e shtetit u ulën. Në vitin 1958 ndihmat financiare të përvitshme që shteti u jepte 

enteve fetare për herë të parë që nga viti 1949 u bë mbi raportin e përqindjeve të grigjës. 

Sidoqoftë përndjekje ndaj klerit nuk pati, pasi besnikëria apo qëndrimi i tij ndaj politikës – më së 

shumti indiferent – në pjesën më të madhe të rasteve ishte e tillë që nuk jepte shkak për goditje. 

Tashmë regjimi komunist shqiptar arriti të zbatonte atë që kishte qenë gjithmonë idealtipi i 

marrëdhënieve mes shteti dhe fesë në Shqipëri, i.e. ruajtja dhe mbajtja e barazlargësisë ndaj të 

gjitha besimeve. Por kjo barazlargësi e regjimit ndaj institucioneve të kultit u bë e mundur jo 

vetëm nga imperativat kombëtar, por edhe sepse kreu i regjimit, Enver Hoxha ushqente një 

armiqësi të thkesuar për të gjitha fetë dhe sepse qwllimi i tij ishte t‟i dobwsonte dhe atrofizonte 

ato pa pwrjashtim. Qëllimi i Hoxhës dhe i politikave të ideuara prej tij ishte ulja e ndikimit të 

tyre në shoqëri. 

Në këto vite merr formë edhe politika fetare që regjimi komunist shqiptar do të ndiqte 

deri në fund ndaj institucioneve fetare. Qëllimi kryesor ishte vyshkja e tyre, plakja dhe kalbëzimi 

gradual. Shembja nga brenda e kishës dhe gërryerja e mbështetjes së saj në shoqëri, në një luftë 

që regjimi komunist shqiptar bënte për mendjet dhe shpirtrat e njerëzve, shoqërohej me 

intensifikimin gradual por gjithnjë e më të qëndrueshëm të propagandës ateiste. Ndërsa regjimi 

po bëhej gjithnjë e më i fortë, më totalitar, kur mbështetja e tij po zgjerohej, kisha nisi të humb 

vitalitetin e saj. Ky raport i zhdrejtë do të vazhdonte deri në fund të jetës institucionale të 

KOASh–it. Megjithatë në mënyrë interesante, sa më shumë varej prej vullnetit të regjimit 

ekzistenca e vetë kishës, sa më shumë uleshin subvencionet e tij, aq më shumë rriteshin 

kontributet shoqërore, aq më e varur ekonomikisht ishte kisha prej shoqërisë në ruajtjen e 

vitalitet të vet.  

Suksesi i politikave ateiste nuk diktohej vetëm në raport me dallimin e pranuar gjerësisht, 

zona urbane vs. zona fshatare. Dallimet dukeshin edhe sipas krahinave. Shkëputja më e madhe e 

shoqërisë prej kishës dukej në dioqezën e Beratit, dhe më pak në atë të Korçës, ku besnikëria 

ndaj regjimit ishte jo e vogël. Përpos kësaj në qytetin e Korçës nga grigja kishte më shumë 

rezistencë ndaj politikave ateiste se sa në zonat fshatare të këtij rrethi. Prandaj edhe shpjegimi 

dhe analizimi i këtyre zhvillimeve përmes paradigmave të deritanishme shfaqet problematik. Një 

ng faktorët kryesor që ka ndikuar në suksesin e politikave ateiste, përpos përdorimit të 

propagandës dhe arsimit, ka qenë edhe marrëdhëniet që grupe të ndryshme shoqërore kanë patur 

me regjimin. Në dioqezën e Beratit, grupet ortodokse ishin mjaft të lidhura me regjimin, 

marrëdhënie kjo që datonte që në kohën e luftës. Dioqeza ku ndikimi i kishës ishte më i fortë 

ishte ajo e Gjirokastrës. Por edhe këtu kishte dallime, pasi vijat etnike kishin një rëndësi jo të 

vogël në këtë marrëdhënie midis shoqërisë dhe kishës. Ndërsa në zonat shqipfolëse kjo lidhje 

ishte më e dobët – aty shpesh kleri mungonte fare – një tjetër panoramë shfaqej në zonat 

greqishtfolëse. Qënia minoritet dhe identifikimi i kishës me përkatësinë etnike ka patur një rol jo 

të vogël në këtë ndikim të vazhduar të kishës edhe përgjatë kohës ë kulmit të fuqisë së regjimit. 

Ndërkaq grupet shqipfolëse ortodokse të kësaj peshkopate ishin mjaft të lidhura me regjimin dhe 

me një kontribut të jashtëzakonshëm deri edhe në përfaqësimin e tyre në rangjet më të larta të 

hierarkisë politike. Kështu kemi të bëjmë me një situatë mjaft komplekse, e cila nuk mund të 

shpjegohet vetëm me një paradigmë. Ajo që duhet vënë në dukje është se nuk kemi një zgjerim 

të numrit të frekuentuesve të kishave. E shumta, frekuentuesit mbetën po ata. Rritja e 

kontributeve ishte pasojë e përkushtimit të atyre besnikëve që mbetën, të cilët e ndihmonin 

tashmë kshën e tyre më shumë se më përpara. 

Pas prishjes me sovjetikët, Shqipëria u lidh me Kinën. I gjendur tashmë i lirë nga çdo lloj 

diktati i jashtëm, Enver Hoxha mundte të ndiqte i pashqetësuar rrugën e tij, formalisht kineze, 

por në vija të trasha staliniste dhe diku, edhe origjinale. Një nga këto ishte edhe dendësimi i 

politikave ateiste. Në një kohë kur pjesa më e madhe e vendeve të bllokut sovjetik kishte kaluar 

në periudhën e stabilizimit të sistemit, udhëheqësi shqiptar nuk i lëshoi nga dora frerët dhe e 

mbajti shoqërinë në tendosje të plotë duke vazhduar ende periudhën e ndërtimit të sistemit. 

Tashmë, pas mëtimit disi të tepruar se në Shqipëri ishte ndërtuar infrastruktura e nevojshme, 

nisin përpjekjet për ndërtimin e plotë të socializmit. Tejideologjizimi i shoqërisë shqiptare fillon 

të kapi pika rekord, kjo veçanërisht pas viti 1964, kur regjimi e kaloi krizën ekonomike që pasoi 

prishjen me sovjetikët, falë ndihmave kineze.  

Dara rreth kishës shtrëngohet gjithnjë e më shumë. Kur në Kinë shpërtheu Revolucioni 

ideologjik ditëve të kishës u erdhi fundi. Ndryshe nga sa është pretenduar, goditja përfundimtare 

e jetës institucionale të fesë nuk u frymëzua nga Mao Ce–Duni. Revolucioni Kulturor dhe 

likujdimi i jetës institucionale fetare kishte të paktën që nga vitet 1963–1964 që projektohej prej 

Enver Hoxhës. Udhëheqësi komunist kinez i dha homologut të tij shqiptar vetëm casus belli. 

Shkatërrimi i kishave ndodhi në një gjatësi prej tre muajsh dhe nga shoqëria pati pak reagime. 

Faltoret që ngelën, në pjesën më të madhe u shndërruan në depo, magazina apo qendra kulture 

dhe shkolla. Vetëm 63 u shpallën monumente kulture.  

